1 ЖОҒАРЫ МЕКТЕП ПедагогикаСЫның теориялық–әдіснамалық негіздері
1.1 Жоғары мектеп педагогикасының пәні, мақсаты мен міндеттері

Жоғары мектеп педагогикасы екі түрлі мағынада қарастырылады, бірі – жеке тұлғаның дамуы мен тәрбиесіне бағытталған адамның іс-әрекеті; екіншісі – іс-әрекеттің заңдылықтарын, ұстанымдарын, әдістерін ашатын ғылыми теория. Адамның іс-әрекеті сияқты педагогика да адаммен бірге пайда болып, адам санасының өсуі, ойлаудың пайда болуы, адамның өмірден жинаған тәжірибелері, алдыңғы және кейінгі буын жас ұрпақтың қарым-қатынасы, педагогикалық ойлардан туған. 

Қазіргі педагогика 3 түрлі саладан тұрады: педагогика тарихы; педагогика (мектептке дейінгі, орта мектеп, кәсіби мамандандырылған білім, жоғары мектеп, кәсіптік әскери, салыстырмалы, т.б.) және білім әдісі. 

Жоғары мектеп педагогикасы өз алдына ғылыми білім болуы жоғары мектептің қазіргі өндіріс саласына мамандар даярлауды жетілдіруде және тиімділігін арттырудың қажеттілігінен туындап отыр. Оның басты міндеті - мамандарды кәсіби іс-әрекетке қазіргі ғылым мен тәрбиенің қол жеткен негізінде даярлау. 
Жоғары мектеп педагогикасы – тәрбие заңдылықтарының ұстанымы мен жоғары оқу орындарындағы жоғары білікті маман иесін даярлайтын ғылым саласы. 
Болашақ маман  қазіргі студент – оқу-тәрбие жүйесінің белсенді субъектісі. Оның кәсіби даярлығы шығармашылық тұрғыдан ұйымдастырылуы керек. 

Жоғары мектеп педагогикасының мақсаты – студенттерді оқу орындарының кез келген түрімен байланыстыратын педагогикалық іс-әрекетке даярлау.

Жоғары мектеп педагогикасының міндеттері:

· студенттерді болашақ мамандықтың теориясы және технологиясымен танысуға бағыттау;

· студенттерді жоғары мектеп педагогикасы саласындағы өзекті зерттеу мәселелерін анықтап, талқылауға жағдай туғызу;

· студенттерді жоғары оқу орындары мен жалпы мектеп арасындағы байланысты жан-жақты зерттеуге баулу.

Жоғары мектеп педагогикасында қалыптасқан негізгі ұғымдар (категориялар) оқытушыларға педагогикалық жеке құбылыстардың мәнін ашып, ең бастысы, олардың өзара байланысын, бірі-біріне ықпалының қандай деңгейде екендігін көрсетеді. Жоғары мектеп педагогикасы ғылымының даму деңгейі үнемі оның ұғымдарының мазмұнының өзгеруіне әкеледі.

Жоғары мектеп педагогикасының негізгі категориялары: тәрбие, білім беру, оқыту, педагогикалық процесс, тұлға, іс-әрекет, қарым-қатынас, дамыту, қалыптастыру, заңдылықтар, әдіснама (Кесте 1).

Кесте 1 – Дидактиканың негізгі ұғымдары

	№
	Дидактикалық ұғымдардың аттары
	Ұғымдарға жалпылама түсініктеме

	1
	Білім беру
	Білім беру ісі шеберлікке, дағдыға баулудан өсіп, өрбіп, белгілі бір кәсіпке, мамандыққа үйретумен тиянақталады. Жалпы білім беруге:

1) мектепке дейінгі тәрбиелеу мен оқыту; 

2) жалпы бастауыш білім беру,

3) жалпы негізгі білім беру;

4) жалпы орта білім беру;

5) жалпы қосымша білім беру енеді.

Білім беру бағдарламасының үздіксіздігі мен сабақтастығы ұстанымы негізінде мынадай білім беру деңгейі белгіленеді:

1) мектепке дейінгі тәрбие мен оқыту; 

2) орта білім беру,

3) кәсіптік жоғары білім беру;

4) жоғары оқу орнынан кейінгі кәсіптік білім беру.

	2
	Білім беру әдістемесі
	Жекеленген білім процесінің тәлімдік әрекетіндегі нақты тәсіл, амалдардың сипатталуы. Білім беру әдістемесіне байқау, жобалау, қателік, рейтинг, тест, т.б. әдістер жатады.

	3
	Оқыту, оқу
	Білім, білік, әрекет дағдыларын үйрету мен меңгерту процесі - өмір мен еңбекке бейімді етіп даярлаудың негізгі құралы. Оқыту процесінде білім мен тәрбие мақсаттары жүзеге асады. Түрлі оқу орындарында оқыту – білім берудің басты жолы. Оқыту – екі жақты процесс: мұғалім – білім беруші, оқушы – білім алушы. Оқыту құрылымына оқушылардың өзінің жеке әрекеті мен оқу әрекетін ұйымдастыру; оқушылардың білімді меңгертудегі белсенділігі мен саналығы ынталандыру және білім меңгертудің, оқу әрекетін орындаудың сапасын реттеу, бақылау; оқыту нәтижесін талдау мен оқушы тұлғасының әрі қарай дамуын болжау жатады.

	4
	Оқыту әдістемесі
	Білім мазмұнын меңгеруді қамтамасыз ететін мұғалім мен оқушының өзара байланысты әрекет жүйесі. Оқыту әдістемесі оқыту мақсатын, меңгеру тәсілін, оқыту субъектілерінің өзара әрекеттерінің сипатын қамтиды. Бұл белгілердің ерекшелігі оқытудың әрбір әдістерінде көрінеді, ал, әдістер жиынтығы тәрбиелей оқытудың барлық мақсатына жетуді қамтамасыз етуі керек. Оқыту әдістемесі – тарихи категория.

	5
	Оқыту ұстанымары (принциптері)
	Жас ұрпақты оқыту мен тәрбиелеу мақсатына сәйкес, оқыту сипаттарын белгілейтін негізгі ережелер. Негізгі оқыту ұстанымдары: теория мен практиканың байланысы; тәрбиелілік; ғылымилық; көрнекілік; түсініктілік.

	6
	Тәрбие
	Жеке тұлғалардың адамдық бейнесін қалыптастырады, өмірге бейімдеу үшін жүргізілетін игі әрекет. Халық тәрбиені құрсақта жатқаннан бастайды. Бесік тәрбиесі, балдырған тәрбиесі, өрен  тәрбиесі, жасөспірім тәрбиесі, жастар тәрбиесі бір-бірімен жалғасып, өз ерекшеліктерімен іске асырылады.

	7
	Тәрбие әдістемесі
	Ересектер мен балалар арасындағы қоғамдық қарым-қатынастардан туындайтын тәрбиелік әрекеттестік тәсілдерінің жиынтығы. Тәрбие әдістемесінде тәрбиешінің тұлғалық ерекшелігі, кәсіптік құзыр деңгейі айқындалады. Тәрбие әдісіне бақылау, өзін-өзі тәрбиелеу, әрекеттерді ұйымдастыру және т.б.жатады.


Жоғары мектеп педагогикасы  жас ғылымдар қатарына жатады. Ол ғылым ретінде ХХ ғасырдың ортасында қалыптасты. Осы кезеңде алғаш рет педагогика оқулығы құрал ретінде пайдаланылды. Алайда, студенттермен жұмыс жасау, оқу жайындағы сұрақтарға кепілдеме беру, тәрбие жұмысы, ақыл-ойлар ежелгі дәуірден бастап университеттегі білім беру тарихының дамуымен бірге жалғасып келді. Ғылыми білімнің қарқынды дамуы барысында жоғары мектептегі педагогика өзінің жастығына қарамай жеке салаларға бөлінді және сол бөлінген салалар өз алдына дами бастады. Оларға: жоғары мектеп дидактикасы, жоғары оқу орындарындағы әдіс пен ілімнің тәрбиесі, жоғары мектептегі менеджмент, т.б. жатады.
Жоғары мектеп педагогикасының объектісі – жоғары оқу орындарын басқару жүйесі, жоғары оқу орындарындағы білім саласы, педагогикалық жүйелер. Аталаған жүйелерге академиялық топтар, курстар, факультеттер, жоғары оқу орындары, қоғамдық ұйымдар мен қалыптасулар, студенттер, оқытушылар, білім министрлігі мен бөлімдері, т.б. жатады.  

Ғылыми деректерді талдау, жинақтау барысында ғылыми  категориялар қалыптасады. Ғылыми  категориялар ұшан теңіз деректердің ішінен белгілі бағытты анықтауға көмектеседі, бұл танымның өзіндік бір сатысы болып табылады.

Жоғары мектеп педагогикасының әдіснамасы философиялық диалектикаға негізделеді. Заттар мен құбылыстардың арасында әр түрлі байланыстар болады. Әлеуметтік ғылымдарда сан қырлы қоғамдық құбылыстардың байланыстары  мен тәуелділіктері  ашылады. Ғылым кез-келген заттар мен құбылыстардың өзара сан алуан байланыстарын зерттей отырып, ең алдымен, олардың ішінен сол заттар меп құбылыстар үшін анағұрлым маңыздысын, болып жатқан процестерді басқаратындарын бөліп алады. Бұл байланыстар заңдар деп аталады.
Сонымен заң дегеніміз – құбылыстардың өздеріне ғана тән қайталаньп тұратын және біршама тиянақты байланысы.
Адамдар өз қалауынша заң атаулының қандайын болса да өзгертіп, жойып жібере алмайды. Олар тек бұл заңдарды танып біліп, зерттей алады және алған білімдерін өзінің қызметіне пайдаланады.
Диалектика  дүниенің барлық саласындағы заттар мен құбылыстарға тән жалпы заңдарды ашуды өз алдына мақсат етіп кояды. Ол – табиғат құбылыстарын, қоғамдық құбылыстар, адам санасы да бағынатын жалпы заңдар жайындағы ғылым. Диалектиканың түпкі қасиеті – қозғалыс, өзгеріс.
Диалектиканың негізгі заңдары: қарама-қайшылықтардың бірлігі мен күресі, сан өзгерістерінің сапа өзгерістеріне және кері айналуы, терістеуді терістеу.
Диалектиканың ұғымдары: кеңістік пен уақыт, жекелік және жалпылық, себеп пен салдар, мазмұн мен түр, мән мен құбылыс, қажеттілік пен кездейсоқтық, мүмкіндік пен шындык.
Зерттеушінің тиімді нәтижелерге жетуі үшін, қандай ғылымньң болса да, белгілі бір ізденісті қалай және қандай мақсаттар үшін жүргізетіні туралы нақты, мүлтіксіз түсінігі болуы керек. Мұның өзі таным қызметін ұйымдастыруға, танымның белгілі бір «әдістер жүйесін» таңдап алуға көмектеседі.

Ғылым әр уақытта жаңа дәйектермен толықтырылып отырғанда ғана дамиды. Ғылыми деректер жинақталып қалған кезде оларды ғылыми-зерттеу әдістері арқылы талдау және теориялық ұстанымдарға негіздеп зерделеу ғылымда әдіснама деп аталады.
Қазақ елінің мемлекеттік тіліндегі «әдіснама» термині көптеген әдебиеттерде «методология» түрінде де жазылып келе жатқаны белгілі. Қалай атаған күнде де бұл терминнің нақты мәні – «әдіс туралы ғылым» деген ұғымдық түсінікті білдіреді. Өйткені қандай ғылым болмасын оның негізгі белгілі бір теорияны, ережені, тұжырымдаманы басшылыққа алады. Педагогикалық идеяларды талдаудың объективтік негізі философия болып табылады. Сол себептен педагогика ғылымының әдіснамалық негізі философия ілімінің жалпы заңдарына, танымдық әдістеріне сүйеніп, оны басшылыққа алады. Философияның энциклопедиялық сөздігінде методология бұл – «система принципов и способов организации и построения теоретической и практической деятельности» (М.,1983.-365 бет) деп көрсетілген. Демек, әдіснама дегеніміз – іс-әрекетті құрудың теориялық және практикалық жолын ұйымдастыру тәсілдері мен ұстанымдарының жүйесі болып шығады. Ендеше, педагогиканың да, басқа ғылымдардың әдіснамасы ғылыми зерттеудің танымдық жүйесін ұйымдастырумен бірлікте жүреді. Зерттеудің бағыт –бағдарындағы болжамға үйлесімді және жасалатын қорытынды педагогиканың теориясы мен технологиясына сай болса, оның нәтижесі де өміршең болатындығы ақиқат.
«Әдіснама» – ғылыми-танымдық іс-әрекеттерді құрудың ұстанымдары, формалары мен амалдары туралы ілім.
Э.Г.Юдин әдіснамалық білімдер құрылымын төрт деңгейге бөледі: философиялық, жалпы ғылыми, нақты ғылыми, технологиялық.

Біріншісі, философиялық әдіснаманың деңгейлік мазмұны, таным ұстанымы мен ғылымның категориялық апаратын құраса, сонымен бірге философиялық білім жүйесі әдіснамалық қызмет атқарады. 

Екінші деңгейде, жалпы ғылыми-әдіснама теориялық тұжырымдаманы құрып, көптеген ғылыми пәндерге бағыт-бағдар береді. 

Үшінші деңгей – нақты ғылыми әдіснама, бұл арнайы ғылыми пәннің әдістерін айқындап, зерттеудің ұстанымдары мен ұйымдастыру жолдарын белгілейді. 

Төртінші деңгей – технологиялық әдіснама, зерттеудің, әдістемесі мен техникасын құрайды. Мысалы, тәжірибелік-эксперимент материалдарын жинақтау, оларды алғашқы талдау, қорытындылау, ұсыныстар беру, т.б. жатады. Сонымен, әдіснаманың барлық деңгейлері бір-бірін толықтырып тұратын жүйені құрастырады.
Ал, жоғары мектеп педагогикасы мәселесі жалпы білімдер әдіснамасы (педагогика), жеке білімге (педагогика тарихы) катысты әдіснамалық бағдар ұсынады. Жалпы қағидалар (теория, ұстанымдар) жеке қағидаларды түсіндіріп, бағалап, олардың бағыт-бағдарын, жолдарын айқындап береді (Ж.Әбділдин, Б.Гершунский, Н.Никандров). Түптеп келгенде, нақты-ғылыми әдіснама ретінде педагогиканың заңдары, зандылықтар мен ұстанымдары педагогика тарихына негіз болады.
Әдіснамалық белгілеріне қарай жоғары мектеп педагогикасының әдіснамасы жеке ғылымилық тұрғыда педагогика ғылымына жатады; ал пәндік мазмұны жағынан педагогика тарихының, жоғары мектеп педагогикасының білімдерін жинақтайды, педагогикалық пәндер жүйесінде педагогика тарихы (пәні, оның міндеттері, ерекшеліктері) сипатына қарай танымдық құралдар мен практикалық әдіс-тәсілдерін, қазақ этнопедагогика тарихының ұғымдық құрылымын анықтаумен қатар басқа ғылымдардың (этнология, этнопсихология, фольклор, мәдениет теориялары, т.б.) жетістіктерін, тәжірибесін зерттеу жұмыстарын да пайдаланады.
ХІХ ғасырға дейін ғылыми ізденістердің пәндік саласын анықтауға байланысты ғылымдардың жіктелуі қарқынды жүрді. Сонымен бірге білім көлемінің өсуі жеке пәндерінің бөлінуіне алып келеді, яғни пәннің өзінің ішінде бөлініп даралануы  басталды. Педагогика ғылымы да біртіндеп, алдына қойған  мақсаттары, оқушылардың жас ерекшеліктері, оларды оқыту және тәрбиелеу, оқу  орнындарының  түрлері бойынша саралана бастады.

Педагогика  ғылымдарының жүйесіне: жалпы педагогика, жас ерекшелік педагогикасы, мектепке дейінгі педагогика, кәсіби педагогика, педагогика мен білім берудің тарихы, салалық педагогика, коррекциялық педагогика, салыстырмалы педагогика, жеке пәндер әдістемесі, жоғары мектеп педагогикасы және т.б. жатады. Кейінгі кезде  педагогикалық білімнің  жеке саласы ретінде әлеуметтік педагогика  пайда болды.

Жоғары мектеп педагогикасы философия, психология, жалпы педагогика, логика, тарих, математика, этнопедагогика мен этнопсихология т.б. ғылымдармен тығыз байланыста жүзеге асады.

1.2 Жоғары мектеп педагогикасының ғылыми-зерттеу әдістері.
Ғылыми-зерттеу жұмысының жалпы әдіснамалық негіздері бойынша әдіснама, әдіс пен теория әрқашан бір-бірімен тығыз байланысты.  Әдіснама «грек тілінен аударғанда «әдіс туралы ғылым» деген мағынаны береді. Сондықтан әдіснама – зерттеу процесі туралы ілім ретінде де түсіндіріледі.
Теория – педагогикалық құбылыстардың, кез-келген әдіснаманың негізі болады және сол әдістеменің көмегімен табылған айғақтар арқылы кеңейеді. Теория – таным процесінің нәтижесі, ал әдіснама болса осы танымға жету мен оны құру тәсілі болып табылады. Бұл – теориялық және практикалық ғылыми-танымдық іс-әрекетті ұйымдастыру мен құрастырудың негізі мен тәсілдер жүйесі.

Таным теориясы тұтас танымдық іс-әрекет процесін және оның мазмұндық негізін зерттейді. Әдіснама шынайы және практикалық түрде тиімді білімге жетудің әдістері мен жолдарына көп көңіл бөледі, осы білімді дамытудың тәсілдерін іздестіреді. 

Кез-келген әдіснамалық мәселелерді шешу белгілі бір гносеологиялық ұстанымдар негізінде қаралған бастапқы әдіснамалық тұжырымда жүзеге асады. Адамның танымдық іс-әрекетінің жалпы заңдылықтарын, оның даму заңдарын қалыптастыру – философия ғылымының мәселесі. Білімді философиялық, аксиологиялық түсіну философияға тән және ол ғылыми білім туралы түсініктердің қалыптасуына шешуші ықпал етеді. 

Зерттеушінің  әдіснамалық тұжырымдамасы ғылыми білімді құру мен дамыту теориясы болып табылады, өйткені ол психологиялық-педагогикалық ғылымға және оның тарихына негізделеді. Әрбір әдіснамалық тұжырымдама психологиялық-педагогикалық теориялар негізінде қарастырылады. 

Әдіснамалық тұжырымдамалар ғылымның философиялық негіздері мен педагогикалық ғылымның зерттелетін саласының жетістіктеріне байланысты ажыратылады. Зерттеушінің әдіснамалық тұжырымының қалыптасуына бұған дейін қалыптасқан және басқа да психологиялық-педагогикалық тұжырымдар әсер етеді. Жаңа әдіснамалық тұжырым оған дейінгі пайда болған әдістемелік тұжырымдар желісінде пайда болып дамиды, ол нені және қалай іздеу керектігін дәл анықтауға мүмкіндік береді. 

Зерттеу жұмыстарына араласу үшін зерттеуші ғылыми талдау жүргізіп, ғылымдағы тұрақты философиялық және теориялық тұжырымдар мен қорытындыларға сүйенеді. Эмпирикалық деңгейдегі білім қайта қаралып, теориялық білім мен нақты шындықтың өзара қатынасы саласындағы теориялық қорытындыларды тұрақтандыруды қарастыру қажет.

Теориялық білім – белгілі бір педагогикалық құбылысты талқылауға, қолдануға және түсіндіруге бағытталған ғылыми көзқарастар, түсініктер, идеялар жиынтығы. Теорияның тар мағынасы – педагогикалық іс-әрекеттің зерттелініп жатқан саласының заңдылықтары мен байланыстары туралы тұтас түсінік беретін ғылыми білімді ұйымдастыру формасы. 

Теория, көбінесе, жеке тұлғаны тәрбиелеу, оқыту мен қалыптастырудың қалыптасқан тәжірибесін шығармашылықпен қайта құрумен байланысты. Осылайша, ол педагогикалық тәжірибені қорытындылап, жеке тұлғаның болашақта қалыптасуы мен дамуының жоспарын анықтайды.

Теория өзара байланысты білімдер жиынтығы ғана емес, сонымен қатар, осы білімдердің белгілі бір зерттеу бағдарламасы түрінде құралуының тетігі. Теориялық білім зерттеушіге оның не нәрсені біле алатынын көрсетсе, практикалық білім не істеу керектігіне бағыттайды. Кез-келген теорияның ақиқаттылығының белгісі – болмыстың практикалық өзгерісі. Практика теориялық түсінікке қарағанда әлдеқайда кең және күрделі.

Философия – білімдердің даму сатыларының әдіснамасының негізі, уақыт өте келе қортындыланып, шығармашылықпен қайта құрылып, бұл күндері жалпы сипатқа ие болып отырған және ғылыми білімнің зерттелінетін саласына қатысты нақтыланатын, диалектикалық-материалистік әдіснаманы ұйымдастыратын бастауға айналып отыр. 

Қазіргі кезеңде ғылымның әдіснамасы, білімнің жеке бір саласы ретінде дамып отыр. Кейде әдіснаманың философиялық және нақты-ғылыми дейгейлері теңдестіріледі, ал олардың шынайы мүмкіндіктері мен шектерін ғылыми зерттеулердің әдіснамалық негізі болып табылатын материалистік диалектика ғана анықтай алады. 

Ғылымның қазіргі заманғы әдіснамасында ғылыми теорияларды талдау, олардың қызметтері, ғылыми заңдылықтары, ғылыми теорияларды тексеру тәртібі, зерттеудің заңдылықтары мен болжамдарын дәлелдеу немесе жоққа шығару, ғылыми-педагогикалық зерттеу әдістерін таңдау, ғылыми-педагогикалық білімнің қалыптасуы мен дамуын ескеру, оның қайта құрылуы, теория мен әдістер арасындағы қатынастар сипатын анықтау, танымдағы практиканың рөлі мен зерттеу объектісінің өзгеруі сияқты мәселелер алдыңғы қатарға шығып отыр. 

Қазіргі ғылыми-педагогикалық және әдіснамалық зерттеулер ғылыми білімнің жалпы құрылысында ерекше орын алып, диалектикалық материализмнің дамуына белгілі ықпал етіп отыр. Бұл ретте әдіснамалық зерттеулер әртүрлі философиялық мектептер мен бағыттар негізінде жүзеге асырылады. Алайда ғылыми нәтижелер, көп ретте, зерттеушінің философиялық бағыттылығына байланысты емес, олардың жалпы ғылыми құндылығы болып, педагогика ғылымы әдістемесінің дамуына өз үлестерін қосулары қажет. 

Әдіснама - әдістер туралы ілім, оларды зерттеушінің ойлау сипатын, оның танымдық процесінің дамуының жолын анықтаушы ретінде қарастыру қажет. Оқыту, тәрбиелеу мен дамыту теориялары педагогика ғылымы әдістерінің негізгі мазмұнын құрайды. Кез-келген мұндай теория зерттеу әдісі қызметін атқара алады, басқа теориялардың құрамды бөлігі болып табылады. Қазіргі уақытта таным әдістері, олардың қалыптасуы мен даму процесі зерттеу объектісін тану мен өлшеудің анық ғылыми нәтиже бере алатын нақты әдістерін талап ететін деңгейге жақындап келеді. Сондықтан ғылыми-педагогикалық зерттеу әдістерінің дамуы мен жетілуі тұтас педагогикалық ғылымның дамуының ең басты құрамды бөлігі болып табылады. 

Таным әдістерінің көптеген жіктемелері бар, оларды қолдану мақсатқа, объектіге және пәнге, сонымен қатар зерттеу әрекеттеріне және ғылыми іс-әрекет пен зерттеу болжамдары жүзеге асатын жағдайларға негізделеді. 

Ғылыми зерттеудегі әр түрлі әдістердің өзара байланысы көкейкесті мәселеге айналып отыр. Зерттеушінің теориялық ойлауының негізінде материалистік диалектика әдісі жатыр, ол ізденушіні ғылыми фактілерді жинастыру мен түсіндірудегі субъективті көзқарастан, олардың бір жақтылығынан босатып, зерттеушіні зерттеу мәселесіне тарихи талдау жасауға, оның дамуының тенденциясы мен заңдылықтарын табуға, таным мен болмыстағы қарама-қайшылықтарды шешудің тәслдерін ашуға шақырады. Бұл объективті заңдылықтармен анықталатын білім мен ақиқаттың әр түрлі формаларының өзара байланысын анықтауға, қоғамдық және жаратылыстану ғылымдарын дамытатын ойлаудың басқа да диалектикалық әдістерін тереңірек түсінуге көмектеседі.

Ғылымның қазіргі әдіснамасы, соның ішінде педагогикалық әдіснама да теорияның негізін құрайтын бірнеше құрамдас бөліктерден тұрады:

- айғақтық материалдың бастапқы эмпирикалық негізі, теориялық түсіндірмені талап етеді; 

- бастапқы теориялық негіз, зерттеу объектісін суреттейтін алғашқы болжамдардан және теориялық тұжырымдардан тұрады;

- теорияның логикасы мен құрылымы; 

- эмпирикалық дәлелдері бар теориялық пайымдаулар жиынтығы;

- педагогикалық теорияны қалыптастырудың әдіснамалық негізі, зерттелетін объект пен оның теориялық моделін суреттеумен байланысты. Бұл ретте зерттелетін объектіні қарастыруды кез-келген педагогикалық теорияны, оның байланыстарын, заңдылықтарын, болжамдарын, анық білімдерге жету ұстанымдары мен тетіктерін қарастырудың қажетті шарты ретінде қарастырылады. 

Таным процесінде белгілі бір, нақты ғылымдарды зерттеудің жекелеген, арнайы әдістері бар. Нақты ғылымдардың әдістерімен қатар жалпы ғылыми сипаттағы әдістер де кездеседі, олар барлық дерлік ғылымдарда қолданылады: байқап-бақылау, теңеу, талдау мен жинақтау, өлшеу, эксперимент, абстрактылықтан нақтылыққа алмасу, индукция мен дедукция. Сонымен қатар, ғылыми әдістер ғылыми танымның эмпирикалық және теориялық әдістері болып екіге бөлінеді. 
Зерттеу әдісі – күрделі таным сатыларының реті, зерттеудің таным операцияларының іске асуының белгілі бір тәртібін белгілейтін әртүрлі әдіс-тәсілдерінің жиынтығынан тұрады

Зерттеу әдістері педагогикалық ғылым дамуының басты құрамды бөлігі болып табылады. Педагогикалық ғылым мен тұтас педагогикалық білімнің дамуы педагогикалық зерттеу әдістерінің даму деңгейіне байланысты. Ғылыми нәтижелердің анықтылығы, алғашқы ақпаратарды алудың жолдары мен тәсілдеріне және зерттеу әдістерінің сенімділігіне байланысты. Кез-келген педагогикалық зерттеу белгілі ғылыми білімдерді дәлелдеуді білдірмейді, ол – жаңа білімді түзу процесі. Ол адамның зерттеу объектісі, заттары мен құбылыстарының мәнін ашуға бағытталған жан-жақты танымдық іс-әрекетінің бір түрі.  

Эксперименталды-эмпирикалық деңгей әдістері. Педагогикада зерттеудің үш деңгейі бар: эмпирикалық, теориялық, әдіснамалық. Эксперименталды-эмпирикалық деңгей әдістерінің тұтас бір тобы бар (гр. Empeіrіa – тәжірибе). 

Бақылап-зерттеу әдісі – заттар мен құбылыстарды мақсатты зерттеу, мағлұматтарды іріктеп жинау, көзбен көргенді сезім мүшелерімен қабылдау және санада бұл ақпаратқа талдау жасау; зерттеу объектісінің сыртқы жақтары, қасиеттері мен белгілері туралы мәлімет алу. Бақылап-зерттеуге, ең алдымен, бақылаушының өзі, зерттеу объектісі, бақылап-зерттеу шарттары, сондай-ақ бақылап-зерттеу құралдары – видеоаспаптар, аспап-құралдар мен өлшеу құрал- жабдықтары жатады. 

Бақылаушының бастапқы мақсаты нені бақылау керек және қандай құбылыстарға көңіл бөлу керектігін анықтайды. Түйсік, сезім арқылы қабылдау мен түсініктерден басқа бақылап-зерттеуде зерттеушінің өзіндік қабілеті де маңызды болып саналады. 

Зерттеу барысында бақылап-зерттеу түрлерінің әр алуан жіктемесі ажыратуға болады:

- тікелей бақылап-зерттеу, мұғалім-зерттеуші оқу-тәрбие жұмысының тікелей басшысы; сонымен қатар ол тікелей зерттеуші бола тұра бейтараптықты сақтауы тиіс; мұғалімнің зерттеу жұмысына тығыз араласуы қажет. Мұғалімнің зерттеуге қатысуына байланысты эмпирикалық айғақтарды жинақтаудың техникасы мен әдісі таңдалып алынады;

- жанама бақылап-зерттеу, ол тікелей бақылап-зерттеуді толықтырады және зерттеушімен бірге және оның бағдарламасы бойынша жұмыс істейтін өкілдер арқылы жүзеге асады. Зерттеуші біреу туралы немесе бір нәрсе туралы жанама деректер алады;

- жасырын немесе елеусіз бақылап-зерттеу тұйық теледидар желісі және сынып бөлмелерінде телекамералары бар мектептерде жүргізіледі. Сабақты жасырын бақылап-зерттеу оқушылардың танымдық іс-әрекетінің және мұғаліммен ара қатынасы туралы шынайы мәлімет алуға мүмкіндік береді. Жасырын бақылап-зерттеу зерттеушіге құнды мәліметтер береді, егер оқушылар өздерін бақылап отырғанын көрсе өздерін басқаша ұстайды. Оқушылар мен мұғалімдердің бір-бірімен оңаша кезіндегі мінез-құлқы оларды бөтен біреулер бақылап отырған кездегі мінез-құлқынан әлдеқайда өзгеше болады:

- үздіксіз бақылап-зерттеу оқыту процесін, екі-үш оқушының сабақтағы, ойындағы, сыныптан тыс, мектептен тыс – оқу-тәрбие процесі физикалық қолайлы уақыттағы мінез-құлқын зерттеу үшін қолданылады;

- дискретті (үзік-үзік) бақылап-зерттеу объектіні ұзақ уақыт бақылайтын кезде қолданылады. Бақылап-зерттеу ұзақ уақытқа созылуы мүмкін – жарты жыл немесе бір жыл. Бақылап-зерттеу белгілі бір уақытта үзіліп, кейін қайтадан жалғастырылады;

- монографиялық бақылап-зерттеу бір адамды немесе бір затты бақылау кезінде қолданылады; 

- бір бағытты бақылап-зерттеу жалпы тұтастықтан бақылап-зерттеу мақсатына сай бір құбылысты немесе деректі бақылау кезінде қолданылады;

- бақылап-зерттеу және іздеу көп деректер арасынан зерттеуші өзіне керек деректер мен құбылыстарды іздеген кезде қолданылады. Мұндай бақылап-зерттеу үшін біршама уақыт пен зерттеушінің аналитикалық жұмыс жасауы қажет. 

Педагогикалық құбылыстар мен деректердің сандық және сапалық суреттемесі мен өлшемінің тәртібі бақылап-зерттеудің негізін құрайды. Өлшем – зерттеу объектісін сипаттайтын белгілі бір өлшем шамасының бірлік ретіндегі басқа біртекті шамаға қатынасын анықтау процесі. Сандық бақылап-зерттеулер мен өлшемдер математикалық өңдеуге жол ашып, теориялық болжамдардың эксперименталды тексеруін тиімдірек жүзеге асыруға мүмкіндік береді. 

Педагогикалық эксперимент танымның эмпирикалық дейгейіндегі зерттеудің негізгі әдісі болып табылады, ол құбылыстардың нақты тіркелген жағдайларында зерттеуге бағытталған. Эксперимент жағдайларында құбылыстың күнделікті жағдайларда бақылап-зерттеуге болмайтын қасиеттерін ашуға болады. Эксперимент зерттеу құбылыстарын басқа шарттар мен жағдайлардан біліп алып, құбылыстар мен деректерді «таза» күйінде зерттеуге мүмкіндік береді. Эксперимент ғылыми зерттеудіңтеориялық және эмпирикалық деңгейлері арасындағы байланыстырушы буын болып табылады. Оның мақсаты – ғылыми теория немесе болжамды растау немесе жоққа шығару, сондай-ақ эмпирикалық заңдылықтардың айғақты мәніне жету мен қалыптастыру. Эксперименттіңтағы бір мақсаты – білімді жетілдіру, оқушыларды оқыту, тәрбиелеу және дамыту тәжірибесін жаңарту.

Эксперимент пен практикалық іс-әрекеттің басқа формалары арасындағы шектеулер әр түрлі, сондықтан эксперимент таным әдісі де, оқу-тәрбие процесін үйлестіру әдісі де бола алады. 

Педагогикада эксперименттің бірнеше түрі бар: қалыпты - оқыту мен тәрбиенің күнделікті жағдайларында жүзеге асады; лабораториялық – оқушылардың белгілі бір топтарын бөлу арқылы жүзеге асады. Сондай-ақ, эксперименттің белгілеп-анықтайтын түрі бар, ол зерттеу объектісінің педагогикалық жүйесінің бастапқы күйін белгілеп, көрсетеді; қалыптастыратын түрі – зерттеу объектісін қайта құруға бағытталады.
Эксперимент жаңа зерттеу материалына қол жеткізуге бағытталған. Ол тәжірибе арқылы теориялық болжамдарды тексеріп, оларды дәлелдеуі немесе жоққа шығаруы мүмкін.
Педагогикалық эксперименттің ерекшелігі – зерттеуші оқушылармен жұмыс істейді және оның, әсіресе оқытуда теріс нәтиже алуына болмайды, өйткені зерттеушінің құрастырған сәтсіз бағдарламасынан оқушылар зиян шегеді Бұл қоғамның құқықтық және адамгершілік қалыптарының бұзылуыны әкеліп соғады. 

Эксперименттік жұмыстың жоспары, мақсаты болуы қажет, эксперимент түрі таңдалып, оның мүмкін нәтижелері де ойластырылады. Зерттеу құбылыстары мен оның қасиеттеріне ықпал ететін факторларды, сондай-ақ эксперименталды жұмыс кезінде бақылануы тиіс мөлшерлерді бөліп алған жөн. Қазіргі экспериментті жүргізу бақылаудың техникалық құралдарынсыз және өлшеу жабдықтарынсыз өткізу мүмкін емес, олар практикада тексерілген, теориялық тұрғыдан дәлелденген, зерттеу мәселесін дұрыс шеше алатын болуы тиіс. 

Сұрақ-жауап әдістері. Олардың ерекшелігі педагогикалық жағдайлардың элементтерінің объективті қасиеттерімен қоса өзара байланысты «субъект – субъект» жүйесінің қасиеттері танылып, есепке алынады. Эмпирикалық зерттеу тәртіптерін құрастыру кезінде субъектінің өз іс-әрекетінің жағдайын, іс-әрекет туралы түсінігі ретінде қабылдайтынына сүйену керек. Бұл ретте «түсінік» терминінің мағынасы «білім» терминіне қарағанда кеңірек. «Түсінік» ғылымында субъектінің танымдық педагогикалық жағдайды қабылдау ерекшілігі дұрысырақ беріліп, нақты-сезімдік пен абстрактілі-түсініктемелік бейненің бірлігі белгіленеді. Сұрақ-жауап әдісінің мақсаты бірлі-жарым және жекелеген белгілердің жоғалып кетпеуін қадағалайды, өйткені олар жоқ болса, жалпы абстрактіге айналуы мүмкін.

Жоғары мектеп педагогикасы ғылыми-зерттеу әдістері негізінде дамып, үнемі жетіліп отырады. Зерттеу әдісі – нақты табысқа жету тәсілі. Педагогикалық әдіснама мен әдіс бір-бірімен тығыз байланысты. Ғылымдардың бәріне ортақ жалпы әдістермен қатар қоғамдық ғылымдар саласындағы педагогиканы зерттейтін ғылымға тән зерттеу әдістері бар. Оларды топтастырғанда теориялық, эмпирикалық, математикалық әдістер деп жіктеуге болады.

       Теориялық әдіс – талдау, жинақтау, тұжырымдау, салыстыру, жіктеу, моделдеуге құрылады.

      Эмпирикалық әдіс – деректер жинау, сұрыпталған айғақтарды ғылыми жүйеге келтіру. Бұл әдіске бақылау, қажетті құжаттарды зерттеу, әңгімелесу, сауалнама, сұхбаттасу, т.б. енеді. Жобалық болжамды тиянақты айқындай түсу үшін эксперименттер қолданылады.

      Математикалық әдіс – құбылыстар мен қолданыстағы жүйенің ара қатынасындығы межелік айырымды сандық сапа арқылы белгілейді. Бұл әдіске регистрациялық тіркеу, шкалалық көрсеткіш, көлемі мен дейгейіне қарай сапқа түзу, т.б. енеді.

Эмпирикалық зерттеудің ғылыми әдістері. Жалпы ғылыми әдістер мен тәсілдердің қабылданған жіктемесі әр түрлі негіздер бойынша жүргізіледі. Ең сәтті болып саналатын тәсіл  ретінде, жалпы ғылыми әдістер мен тәсілдер құрылымында үш деңгейін анықтайды («жоғарыдан төменге қарай»): жалпылогикалық, теориялық, эмпирикалық.

Негізгі эмпирикалық әдістерге жататындар:

1. Бақылау – сезім мүшелеріне сүйенетін, заттарды мақсатты бағыттап зерттеу (түйсік, қабылдау, елестету). Бақылау барысында біз таным объектісінің сыртқы жақтары туралы ғана білім алып қоймаймыз, сонымен бірге, соңғы мақсат ретінде оның мәнді қасиеттері мен қатынастары туралы білім аламыз.

«Әдістер» және «тәсілдер» ұғымдары көп жағдайда синонимдер ретінде қолданылады, әдістер – өзінің құрамына зерттеудің әртүрлі тәсілдер жиынтығын енгізетін, аса күрделі танымдық процедуралар. Бақылау тікелей болады немесе әртүрлі құрылғылар мен техникалық құралдар арқылы жүргізіледі (микроскоп, телескоп, фото және бейнекамера, т.б.). Ғылымның дамуымен бақылау күрделеніп келеді. Ғылыми бақылауға қойылатын негізгі талаптар: ойдың біржақтылығы, әдістер мен тәсілдер жүйесінің болуы; тиімділігі, яғни қайталап бақылау жолымен тексеру мүмкіндігі. Әдетте бақылау эксперименттің құрамды процедурасы ретінде енгізіледі. Бақылаудың маңызды сәті ретінде интерпретация және оның нәтижелері алынады. Бақылаудың танымдық нәтижесі ретінде зерттелетін объект туралы бастапқы мәліметтер табиғи және жасанды тіл құралдарымен тіркеу алынады: сызбалар, графиктер, диаграммалар, кестелер, суреттер және т.б. Бақылау өлшеумен тығыз байланысты, бұл өлшеудің бірлігі ретінде қабылданған, аталған шаманың басқа біртекті шамаға қатынасын табу процесі болып саналады. Өлшеудің нәтижесі санмен беріледі. Бақылаудағы ерекше қиындық – әлеуметтік-гуманитарлы ғылымдарда пайда болады, оның нәтижелері көп шамада бақылаушының тұлғасына, оның өмірлік бағдарлары мен ұстанымдарына, оның зерттелетін құбылысқа қызығушылық қатынасына байланысты болады.

Бақылау барысында зерттеуші әр уақытта белгілі идеяны, тұжырымдаманы немесе болжамды басшылыққа алады. Ол кез келген деректерді тіркеп қана қоймайды, сонымен бірге бекітілетін немесе теріске шығарылатын деректерді саналы таңдайды. Бұнда ерекше деректерді таңдап алу маңызды. Бақылау белгілі теориялық ережелер арқылы жүзеге асырылады.

2. Эксперимент – арнайы құрылған және бақыланатын жағдайларда объектінің өзгерісін немесе қайта жаңғыртылуына сәйкес, зерттелетін процестің барысына белсенді және мақсатты түрде араласу. Осылайша, экспериментте объект жасанды түрде қайта жаңғыртылады немесе зерттеу мақсатына жауап беретін, қойылған жағдайларға сай өзгереді. Эксперимент барысында зерттелетін объект басқа, қосымша, оның мәнін төмендететін жағдайлардан тыс оқшауланады. Бұнда эксперименттің нақты жағдайлары беріліп қана қоймай, тексеріледі, модернизацияланады, көп рет қайта жаңғыртылады. 

Кез келген ғылыми эксперимент белгілі идея, тұжырымдама, болжам арқылы бағытталады. Эксперименттің негізгі ерекшеліктері:

а) объектіге деген аса белсенді қатынас, оны өзгертуге және қайта құрылуға дейін;

ә) зерттеушінің қалауы бойынша, зерттелетін объектінің көп рет қайта жаңғыртылуы;

б) табиғи жағдайларда бақыланбайтын, құбылыстардың қасиеттерін табу мүмкіндігі;

в) құбылысты «таза күйінде» қарастыру мүмкіндігі, оны күрделі жағдайлардан оқшаулау, эксперименттің  жағдайларын нұсқалау;

г) зерттеу объектісінің қалпы және нәтижелерді тексеруді бақылаудың мүмкіндігі.

Экспериментті жүзеге асырудың негізгі сатылары: болжамдар мен теорияларды тәжірибелі тексеру, жаңа ғылыми тұжырымдамаларды қалыптастыру. Осы функцияларға байланысты төмендегідей эксперимент түрлері анықталған: зерттеу (ізденуші), тексеру (бақылау), қайта жаңғыртушы, оқшаулау және .б.

Объектілердің сипатына қарай физикалық, химиялық, биологиялық, әлеуметтік және т.б. эксперименттерді анықтайды. Қазіргі заманғы ғылымда екі бәсекелес тұжырымдамалардың біреуін бекіту және теріске шығару мақсатында жүргізілетін шешуші эксперименттің маңызды мәні бар.

Ғылыми эксперименттің қарапайым типтерінің бірі – ұсынылатын болжам немесе құбылыстың теориясының болуы немен болмауын анықтау мақсатында жүргізілетін сапалы эксперимент болып табылады. Сандық эксперимент ерекше күрделі болып саналады, ол зерттелетін құбылыстың бір қасиеттерінің сандық анықтамасын айқындайды.

Қазіргі заманғы ғылымда ойлау эксперименті кең таралған – бұл идеалданған объектілерге жүргізілетін ойлау процедураларының жүйесі. Ойлау эксперименті – бұл шынайы эксперименталды жағдаяттардың теориялық моделі. Бұнда ғалым шынайы заттар мен олардың әрекет ету жағдайларын ғана емес, сонымен бірге тұжырымдамалы бейнелерін жүзеге асырады.

Әлеуметтік эксперименттер аса кең даму үстінде, өмірге әлеуметтік ұйымдастырудың жаңа формаларын енгізуге және қоғамды басқаруды жетілдіруге ықпал етеді. Әлеуметтік эксперименттің объектісі ретінде адамдардың белгілі бір тобы алынады, олар қызығушылықтарымен санасуға тура келетін эксперименке қатысушылар болады, ал зерттеуші зерттелетін сжағдаятқа қатысады.

Педагогикалық зерттеулердің органикалық құрамдас бөлігі ретінде өлшеуді атауға болады. Өлшеу – оның дәлдік шамасын арттыратын танымынң маңызды құралы. Ол бірлік ретінде қабылданатын, өлшенетін шаманың ұқсас шамамен салыстыруды болжайтын, эмпирикалық-математикалық әдіс болып табылады. Педагогикадағы өлшеудің атқаратын қызметі даму деңгейінің сандық көрінуінде, белгілер мен қасиеттердің болуы мен жиілігінде оқу-тәрбие процесінің әсерімен өзгереді.

Әдетте, өлшеу тікелей және жанама деп бөлінеді. Тікелей өлшеу өлшенетін объектінің белгілі бір нормативпен, эталонды өлшегішпен салыстыруда көрінеді. Педагогикалық зерттеулерде ол сирек кездеседі, мысалы, оқушылардың дене дамуында (толықтығы, бойы және т.б.), көп жағдайда, жанама өлшеу қолданылады. Оқушылардың білім және білік деңгейі, олардың моралды сапалары, тәртіптері және т.б. тек жанама түрде ғана өлшенуі мүмкін.

1.3 Жоғары мектептің оқытушысы. Оқытушының ғылыми-зерттеу мәдениетін қалыптастыру
Жоғары мектеп оқытушысы —   арнайы   даярлығы   бар   және   педагогикалык   ic-әрекетпен айналысатын кәсіпкер адам.
Оқытушы – жалпы білім беретін әр түрлі типтердегі мектептерде оқушылармен оқу-тәрбие жұмысын жүргізетін маман; дүниеге ғылыми дидактикалық-материалистік көзқарасты, әлеуметтік, психологиялық, педагогикалық даярлықты, жоғары адамгершілік сапасын, қоғамдық белсенділікті, білім алушыға және мамандыққа  деген сүйіспеншілікті, дербес білім алу мен өзін-өзі тәрбиелеу жолдарын, қажеттілігін игерген қазіргі заманның алдыңғы қатарлы адамы.
Оқытушы – оқыту мен тәрбиелеу процесіне ғылым жетістіктерін, қоғамдық жаңалықтарды қабылдап, игеріп, енгізуші, білім алушылармен белгілі бip қатынаста болатын белсенді әрекет иeci. 
Болашақ мұғалімдерді кәсіби-педагогикалық әрекетіне даярлау оқытушылардың үздіксіз педагогикалық ізденісіне тәуелді. Соңғы кезде қоғамдағы болып жатқан әлеуметтік-экономикалық өзгерістерге байланысты білім деңгейінің көтерілуі жеке адамдардың қарым-қатынасын жетілдіру мен оның тиімділігін арттыруды қарастыру мәселесін тудыруда. Мұны ғылымда инновация, болмаса инновациялық қызмет көрсету деп атайды. Жоғары оқу орнында мұғалім даярлау ісіндегі инновация қарым-қатынас жасаудың әдіс-амалын табу арқылы оқушылар тұлғасын қалыптастыруға үйрету; қоғам сұранысына байланысты білім-тәрбие беру әдістерін жетілдіру, соған сәйкес жаңа нәтижеге жету мүмкіндігін қамтиды.
Ең басты мәселе, болашақ мұғалімнің тұлғалық қасиетін көрсету. Осы мақсатты шешу үшін оқу орындарында қоғамдық, экономикалық, құқықтық, психологиялық-педагогикалық оқу курстары оқытылады. Бұлардың ішінде педагогика студентті белгілі бір мамандыққа даярлап қана қоймайды, олардың тұлғасын қалыптастыруға да елеулі ықпал етеді.
     Оқытушының   маңызды   қызметі   -   оқыту,   білім   беру,   тәрбиелеу, тәрбиелеу үрдісінде жеке тұлғаны қалыптасыру.

Тәлімгер
Оқытушы
Педагог – оқу орындарында, мектепке дейінгі және басқа мекемелерде сабақ немесе тәрбие жұмысын жүргізетін тұлға, ақылшы ұстаз, баланы тәрбиелейтін, оқытатын адам, маман.
Педагогикалық мораль – мұғалім тәртібіне, мінез-құлқына, өзін-өзі  ұстау, қарым-қатынас жасау мәдениетіне қойылатын белгілі бip талап-тілектердің, қағида мен ережелердің, қалыптық, мазмұндық ой-тұжырымдардың жүйесі, жиынтығы.
Педагогикалык стиль – мұғалімнің жұмыс тәжірибесінде қалыптасқан педагогикалық шеберлікке тән сипат.
Педагогикалық шеберлік - балаларды сүйетін, жүрек қалауымен әpбіp педагогтың қол жетерлік тәрбие мен оқытуда тұрақты жетілдіріп отырылатын өнер.
Педагогикалық әдеп – мұғалімнің кәсіптік сапасы және  кәсіптік белгісі. Мұғалім кәсібінің ерекшелігі, ең алдымен ,оның педагогтік әдебінде. 
Мұғалім жұмысында педагогтік әдеп сақталмайынша, оқушылармен тіл табыспайынша оқу-тәрбие процесінде ілгерілеу жоқ. Белгілі психолог М.Д.Лебитов атап көрсеткеніндей, педагог әдептен кұр болса, оқушылардың тәрбиесіне залалы тиеді. Олардың бойында кейін түзеуге қиын соғатын әр түрлі жаман әдет-қылықтардьң пайда болуына себеп болады. М.Д.Лебитовтің байқауынша, мұғалімнің әдеп әлемінен алыстығы оқушыны тұйыққа, сенімсіздікке, жаман оқуға бастауы ықтимал.
Педагогтың әдебі ілтипаттылық, сенім білдірушілік, әділдік, төзім мен сабыр сақтау деген сияқты қасиеттерімен өлшенеді.
Педагогикалық шеберлік компоненттері:
  - психологиялық, педагогикалық, әдістемелік білімдарлығы, өз пәнін еркін, терең игеруі;
-   мамандығына бейімділігі, педагогикалық  қабілеттілігі;
-  кәсіптік көрегендігі;
- педагогикалық сүйіспеншілік пен балаларға деген сенімділігі;   

-  ұйымдастырушылық  шеберлігі;
- оқу-тәрбие процесінде кездесетін қиындықтарды жеңе білу, шешімді дұрыс әpi уақытылы қабылдай алу. 

-   ұстаздың сезімталдығы, үлкен жүректілігі;

-   педагогикалық техника.
Педагогтың қабілеттері мынадай түрде кездеседі: ұйымдастырушылық қабілеті (студенттерді сабаққа ұйымдастыра білу); дидактикалық қабілеті (оқу материалын ipiктей білу); перспективтік қабілет (байқағыштық) (тәрбиеленушінің психикалық жан-дүниесін анықтау); коммуникативтік қабілет (байланыс) (студенттермен дұрыс қарым-қатынас жасау); сyпесивтік қабілет  (беделдік) (студенттің  беделіне  эмоционалды,  epiктік  ықпал  ету  арқылы жету); зерттеушілік (академиялық) қабілет (педагогикалық зерттеуді шешу, бағалай білу); ғылыми-танымдық қабілет (академиялық) (ғылыми білімдерді білу, тану); сөйлеу қабілеті (дауыс тонының дұрыс болуы); елестете білу қабілеті (сабақты алдын-ала елестету, алдын-ала дайындау).

Жоғары мектеп оқытушысына қойылатын талаптар:
Ұстаз қандай болса, қоғамы да сондай деген бұлжымас заңдылық қай қоғамда да көкейкесті. Жаңа формация мұғалімі - рухани дамыған жеке тұлға. Кәсіби дағдыланған, педагогикалық дарыны бар, жаңашылдыққа бейім, өз-өзін талдауға қабілетті. Кәсіби оқытушы тек қана өз пәнін ғана емес, педагогикалық процестегі әрбіp мүшенің орнын анық біледі; студенттердің ic-әрекетін ұйымдастыра алады, нәтижелерін болжай біледі; кемшіліктерін түзете алады. Ол міндетті түрде құзіреттi жеке тұлға болуы керек. Құзіретті педагог құзіреттіліктің үш тобын қалыптастыра алуы тиіс:
1. Әдіснамалық ( психология, педагогика).
2. Жалпы мәдениетті (дүниетанымдық ).
3. Пәндік-бағдарлы.
Жоғары мектеп оқытушысы экономикалық қатынас жағдайындағы белсенді, кәсіби және әлеуметтік қызметке даярланған болуы керек.
Жоғары мектеп оқытушысы мынадай нeгiзгi талаптарға сай болуы қажет:
1. Мамандығы бойынша негізгі дайындығы болуы;
2. Адамдардың адамдарға, қоғамға қатынасын реттейтін құқықтық және этикалық нормаларды бiлyі;
3. Қазіргі білім беру технологиясын пайдалана отырып, жаңа
білім алу, өз еңбегін ғылыми негізде ұйымдастыра білуі ;
4. Компьютерлік техниканы меңгеруі ;
5. Ғылыми, іскерлік, қоғамдық, саяси және тұрмыстық  тілдер ауқымында мемлекеттік және шетел тілдерінде сөйлесе білуі.
Жоғары мектепте оқу мен тәрбие процестерінің бip-бipiмен етене бірлігіне қол жеткізу ұстаздардың алдына студенттердің бойында ғылыми- дүниетаным, моральдық-саяси сапалар, еңбек сүйгіштік қасиеттерін қалыптастыру, олардың қоғамдық белсенділігін барынша дамыту міндетін қойып отыр. Осыған орай студенттердің оқу мерзімінің барлық кезеңіне арналған тәрбие беру жұмысының бірыңғай перспективалық жоспарының ұстанымдары мынадай:
1. Бүкіл тәрбие жұмысын кешенді түрде, яғни тәрбиенің барлық сапаларын (саяси-идеялық, еңбек, адамгершілік, эстетикалық, дене тәрбиесі) біріктіріп жүзеге асыру;
2. Оқу, ғылыми және тәрбие жұмыстарының тұтастығын қамтамасыз ету;
З. Курс сайын тәрбие жұмысының мазмұнын белгілеуде, әдістері мен ұйымдастыру формаларын қолдануда бірізділіктің болуын ескеру.
Жоғары мектептегі  оқыту процесі студенттердің шығармашылық ойлау қабілетін дамытып, олардың дербес зерттеуші қызметіне жақындай түсуіне ықпал етеді. Әр уақытта педагогикалық қызмет пен ғылымды бip-бipiмен ұштастыра жүргізудің маңызы зор. Сол себепті біздің қоғам жоғары мектептердің ғылым мен мәдениетті дамытудағы ролін арттыруды басты мақсат етіп отыр.
Қaзipгi уақытта оқыту процесінде:
·  студенттерге берілетін ғылыми білімнің теориялық базасының жоғары дәрежеде болуы;
·  мамандар даярлаудың бейіндерін кеңейту;

·  оқу пәндерінің интеграциясын жүзеге асыру;
·  оқытуда студенттердің шығармашылық қабілеттерін арттыратын белсенді оқыту методтарын кең түрде қолдану көзделуде. Яғни жоғары мектептегі оқыту  npoцeci   студенттерге  әмбебап және тұғырлы білім беруді   мақсат   етеді. Бұл үшін педагогтар басқару функциясын дұрыс ұйымдастыра білуі қажет.
Әрине оқыту процесінің өзіндік қозғаушы күштері, өзіне тән қайшылықтары болады. Ең басты қайшылық – педагогтардың студенттерге қоятын жаңа міндеттері, талаптары, болашақ мамандардың мүмкіндіктері мен дайындығының арасындағы қайшылық. Жоғары оқу орындарында оқыту процесін дұрыс басқару үшін оның заңдылықтарын, оқыту барысында туатын негізгі талаптарын, жалпы ережелерін біліп, ecкepiп отыру қажет. Бірақ жоғары оқу орындарындағы оқыту ұстанымдары, оның аттары, саны, т.б. туралы дидактикада әлі де бірлік жоқ. Бұл мәселелерді зерттеушілердің арасында төмендегідей екі түрлі пікір бар:
1. Жоғары оқу орындарының өзінің дидактикалық ұстанымдары болуы керек деген пікір.
2. Орта мектеп дидактикасының қалыптасқан дәстүрлі оқыту ұстанымдарын жоғары мектептің жағдайына сәйкестендіріп қолдану деген пікір.
Оқыту ұстанымдарының маңызы оқыту процесінің тек мазмұнына ғана қатысты емес, оның барлық жақтарына (оқыту әдістеріне, формаларына, құрылымдарына, т.б.) тікелей қатысы және әcepi бар екендігін әркез ескеру керек.

Жоғары білім беру жүйесінің  дамуының әлемдік беталыстары білім беру жүйесінде жаңа ортаның - ақпараттық қоғамның пайда болуына себепкер болады. Мұндай беталыстарды Қазақстанның жоғары кәсіби мектептерінде жүзеге асыру үшін жоғары оқу орындарына жаңа ақпараттық технологияларды, оқыту әдістері мен түрлерін, заманға сай білім беруді енгізу шарт. Жаңа оқыту технологиялары білім сапасын көтеруге ықпалын тигізіп қана қоймай, жоғары оқу орнына білім беру қызметіндегі бәсекеде өзінің мүмкіншілігін арттыруға мүмкіндік береді. 
Жоғары оқу орнындағы білім бepу процесіне жаңа ақпараттық технологияларды, соған сәйкес оқыту әдістері мен түрлерін енгізу – бүгінгі күн талабы.
Қaзіpгi заманғы ақпараттық оқыту технологиясын қолдану саласындағы шетелдік және отандық зерттеулер жоғары мектепке ақпараттық оқыту технологияларын енгізу педагогтардың кәсіби деңгейін қалыптастыруда белгілі бip қиындықтар туғызғандығын көрсетті. Оқытуды ақпараттандыру теориясы мен практикасының талдамы бұл проблемалардың педагог пен студенттердің арасындағы педагогикалық қатынасты ұйымдастыру ерекшеліктерімен, педаготік қызмет стилін, кәсіби ой-танымды өзгертудегі қиындықтармен байланысты екендігін көрсетті. Жоғары білім беруді ақпараттандыру жағдайларындағы педагогтардың қызметі жаңа сипатқа ие болды. Қазақстанның жоғары білім беруіндегі қазіргi заманғы ақпарат процестері ерекше мәселені – білім беруді технологияландыру мен ақпараттандыру саласындағы зерттеушілік ісін оқыту практикасымен үйлестіретін оқытушыға көшу проблемасын тудырды.
Жоғары мектеп педагогын білім беруді ақпараттандыруға сай оқыту оның біліктілік деңгейін өзгертеді. Кез-келген еңбектің сапасы кәсіби функциялардың орындалу деңгейімен өлшенеді. Егер педагогикалық үрдіс  технологиялық негізде кұралса, онда кәсіби педагогтың міндеті бұл үpдicтi технологияға сәйкес барынша нақты жүзеге асыру болып табылады. Оқытуды технологияландыру жағдайында бұл педагогикалық қызмет сапасының басты көрсеткіштерінің бipi болады. Оқыту технологиясының тиімділігі оқытушының оны жүзеге асыру сапасына  байланысты болады. 

Педагогикалық процестің қолайлылығы, оның сапалылығы технология білім деңгейінде емес, сенім деңгейінде игеруді талап етеді. Демек, педагогтарды қайта даярлау ici жоғары мектеп оқытушыларын жоғары оқу орындарында даярлаудағы кемшіліктерді жоюға, оқытушылардың өздігінен үздіксіз білім алу процесін ұйымдастыруға қатысты проблемаларды шешуге бағытталуы тиіс.
Қaзipгi заманғы технология аясындағы жаңашыл оқу үрдісі, оның құрылымдастырылуы мен жүргізілуі педагогтан жаңа кәсіби білімді,  біліктер мен дағдыларды, кейбір стереотиптерден бас тартуды талап етеді.
Жоғары мектеп педагогының кәсіби бағдарын өзгерту оның жекелеген және кәсіби ерекшеліктерін де ескеруді талап етеді. Кәсіби бағдарды өзгертудің арнайы ұйымдастырылған процесс қызметі жаңа оқыту технологияларын пайдаланумен жүзеге асырылатын педагогты психологиялық-педагогикалық  жағынан қайта даярлауды қамтиды.
Демек, кез-келген жаңа оқыту технологиясын енгізу барысында бейімдеуші орта фактор ретінде педагогтарды қайта даярлау ісі міндетті түрде ecкерілуі тиіс.
1.4 Нақты ғылыми-педагогикалық зерттеуді ұйымдастыру мен жүргізудің әдістемесі.

Кез-келген ғылыми-зерттеу деректі жинау, жүйелеу мен жалпылаудан басталады. Ғылыми деректі ғалымдар эмпирикалық және теориялық танымның өзара қатынасы аясында қарастырады. Ғылым әдіснамасында – ғылыми таным дегеніміз – процесс, яғни екі негізгі деңгейден – эмпирикалық және танымдық деңгейден тұратын дамушы білімдер жүйесі. Эмпирикалық деңгейде тірі табиғи шығармашылық басым болады, сондықтан зерттелуші нысан негізінен сезімдік таным арқылы қол жеткізілетін және ішкі қарым-қатынастарды ішкі байланыстар мен көріністер арқылы бейнелейді. Эмпирикалыққа тән басты белгілер – деректер жинау, оларды алғашқы жалпылау, бақыланған және сынақтан өткен мәліметтерді сипаттау, оларды жүйелеу, жіктеу және басқа да деректерді тіркеу әрекеті. Эмпирикалық зерттеу тікелей нысанға бағытталады, оларды салыстыру, өлшеу, бақылау, сынақтан өткізу, талдау, байқау әдістері мен құралдарының көмегімен меңгереді, ал олардың ең маңызды элементі дерек болып табылады (латынша – «істелген», «жүзеге асқан»).

«Дерек» ұғымы төмендегідей негізгі мәнді білдіреді:

1) шындықтың, объективті оқиғаның кейбір үзіндісі; 2) объективті шындыққа қатысты нәтиежелер (шындық деректері), немесе сана мен таным саласына қатысты нәтиежелер (сана деректері);

Әртүрлі ғылымда, оның ішінде нақты ғылыми-педагогикалық зерттеулерді ұйымдастыру үшін философиялық және жалпы ғылыми әдістерге негізделетін арнайы зерттеу әдістері қолданылады. Жалпығылыми әдістер философиялық әдістерге қарағанда, зерттеу міндеттерін шешудің бір құралы ретінде бола отырып, ғылыми-танымдық іс-әрекеттің белгілі аспектілерін ғана қамтиды. Жалпығылыми әдістерге жататындар:

· жалпы тәсілдер (жалпылау, анализ, синтез, абстракция, салыстыру, модельдеу, индукция, дедукция және т.б.);

· эмпирикалық зерттеу әдістері (бақылау, өлшеу, эксперимент);

· теориялық зерттеу әдістері (идеализация, формализация, ойлау эксперименті, жүйелі тәсіл, математикалық әдістер, аксиомалық тәсіл, абстрактіліден нақтыға және нақтыдан абстрактіліге өрлеу әдістері, тарихи, логикалық және т.б.).

Жалпы ғылыми әдістердің таным процесінде алатын рөлі әртүрлі болып табылады. Бұл көп жағдайда олардың жүзеге асырылуы сипатымен анықталады. Бірқатар әдістерді зерттеудің эмпирикалық, теориялық деңгейлерінде қолдануға болады, оларды танымдық процестегі міндеттерді жүзеге асырудың нақты құралдары ретінде қарастыруға болады. Тарихи және логикалық әдістердің әрекеті, абстрактіліден нақтылыға өрлеу және керісінше, қоғамдық құбылыстарды теориялық тану процесінде ғана мүмкін, ол теориялық зерттеу процесінде жетекші рөл атқарады.

Жалпығылыми әдістер тарихи объектілердің кеңістікте қозғалысын қарастыруға мүмкіндік береді. Бұнда синхронды, бір уақытта жүретін процестерді талдау басым болады. Объектілердің құрылымы мен функциялары тарихи дамуға қатыссыз, статикада қарастырылады. Көп жағдайда жалпығылыми әдістер осы объектілерді жүйелі-құрылымдық талдау барысында қолданылады. Тарихи әдістер, керісінше, уақыт бойынша объектілердегі өзгерістерді зерттеуде қолданылады. Кейде жалпығылыми және тарихи әдістер біріктіріледі, онда қоғамдық жүйелер кешенді зерттеледі, яғни жүйенің құрылымы мен функциясы олардың тарихи дамуы арқылы түсіндіріледі, ал тарих тарихи объектілер немесе топтардың құрылымы мен функциялары арқылы түсіндіріледі.

Жалпы логикалық әдістер және таным тәсілдері:
1. Анализ (грек тілінен аударғанда – бөлу, талдау) – объектінің құрамдас бөліктерін өз бетінше зерттеу мақсатында бөлу, талдау. Шынайы іс-тәжірибеде және ойлау іс-әрекетінде қолданылады. 

Талдаудың түрлері: механикалық бөлу; динамикалық  құрамды анықтау; тұтастық элементтерінің өзара әрекет формаларын анықтау; құбылыстардың себептерін табу; білім және оның құрылымы деңгейлерін анықтау және т.б.

Талдауда заттың сапасын қадағалау керек. Білімнің кез келген саласында объектіні бөлудің белгілі бер шекарасы бар, одан кейін біз қасиеттер мен заңдылықтар әлеміне енеміз (атом, молекула және т.б.). Талдаудың бір  түрі ретінде заттарды кластарға бөлуді атауға болады. 

2. Синтез (грек тілінен аударғанда – біріктіру – шынайы немесе ойша заттың бөліктерін және жақтарын біртұтасқа біріктіру). Синтез – бұл тұтастық бөліктерін ырықсыз, эклектикалық біріктіру емес, ол мәнді анықтауға қарай диалектикалық тұтастық болып саналады. Қазіргі заманғы ғылым үшін тек қана ішкі емес, сонымен бірге пәнаралық синтез және ғылыми синтез тән.

Синтездің нәтижесі ретінде компоненттердің қасиеттерін сырттай біріктіру, олардың ішкі өзара байланысы мен өзара тәуелділігінің нәтижесі болып табылатын жаңа құрылым болып саналады. Анализ және синтез диалектикалық тұрғыда бір-бірімен өзара байланысты, бірақ іс-әрекеттің кейбір түрлері аналитикалық (мысалы, аналитикалық химия) немесе синтетикалық (мысалы, синергетика) болып табылады.

3. Абстракциялау (латын тілінен аударғанда – бір жақты көрініс):

а) біртұтастың  бір жағы, сәті, бөлігі, шындықтың бір бөлігі, дамымаған, біржақты, фрагментарлы (абстрактілі);

ә) қасиеттің белгілі сәтінде танушы субъектінің бір уақытта қызығушылығын анықтайтын, бірқатар қасиеттер мен зерттелетін құбылыстан ойша қозғалу процесі (абстракциялау);

б)  ойлаудың абстракциялау әрекетінің нәтижесі (абстракция тар мағынасында).

Бұл «абстрактілі заттар», жеке алынған ұғымдар мен категориялар ретінде («аппақ», «даму», «ойлау» және т.б.) олардың жүйесі алынады (олардың ішінде ерекше дамығандары - математика, логика және философия саналады). 

Абстракциялаудың негізгі сұрағы – қарастырылатын қасиеттердің қайсысы мәнді, қайсысы қосалқы болуында. Объективті шындықта ойлаудың абстракциялаушы жұмысы ретінде, әрбір нақты жағдайда зерттелетін заттың табиғатынан, сонымен бірге танымның міндеттерінен ойлаудың біржақты болуы алынады. Өзінің тарихи даму барысында ғылым абстрактілінің бір деңгейінен екінші бір жоғары деңгейіне өрлейді. Абстракцияның бірнеше түрлері бар:

а) Теңестіру абстракциясы, оның нәтижесінде зерттелетін заттардың жалпы қасиеттері мен қатынастары анықталады. Бұнда аталған қасиеттер мен қатынастарда заттардың тепе-теңдігін қалыптастыру негізінде, оларға сәйкес кластар құрылады.

ә) Изоляцияланған абстракция – «таза біржақты болу» актілері, бұнда өзбетінше дара заттар ретінде қарастырыла бастайтын қасиеттер мен қатынастар анықталады («абстрактілі заттар» - «жақсылық», «ақтық» және т.б.).

б) Математикадағы өзекті шексіздік абстракциясы – бұнда шексіздік көпшіліктер соңғы ретінде қарастырылады. Бұнда зерттеуші шексіздік көпшіліктің әрбір элементін сипаттау және тіркеудің мүмкін болмауын біржақты қарастырады, осындай міндетті шешілген деп қабылдайды.

в) Потенциалды жүзеге асыру абстракциясы – бұл математикалық іс-әрекет процесінде операциялардың соңғы саны жүзеге асырылады.

Абстракциялар деңгейлері бойынша бөлінеді (рет бойынша). Шынайы заттар бойынша абстракциялар бірінші ретті абстракция деп аталады. Бірінші деңгейдегі абстракциялар екінші реттегі абстракция деп аталады. Абстракцияның ең жоғары деңгейімен философиялық категориялар сипатталады.

4. Салыстыру – объектілердің ұқсастығы немесе айырмашылығы туралы пайымдаулар негізіндегі танымдық операция. Салыстыру көмегімен заттардың сандық және сапалық сипаттамалары анықталады. Салыстыру – олардың арақатынасын анықтау мақсатында бір затты екіншісімен салыстыру. Салыстыру арқылы анықталатын қатынастардың қарапайым және маңызды типі – бұл ұқсастық және айырмашылық қатынастары. Салыстырудың класс құрайтын «біртекті» заттардың жиынтығы  арқылы маңызы болады. Класс бойынша заттарды салыстыруды қарастыру  үшін, мәнді белгілер бойынша жүзеге асырылады.

5. Жалпылау -  заттардың жалпы қасиеттері мен белгілерін қалыптастыру процесі. Абстракциямен тығыз байланысты. Жалпылаудың гносеологиялық негізі ретінде ортақ және бірлік категориясы алынады. 

Жалпы – бірлікті бірнеше құбылыстарға немесе аталған кластың барлық заттарына жататын, ұқсас, қайталанатын белгілерді айқындайтын философиялық категория. Жалпының екі түрін бөліп қарастыру қажет:

А) абстрактілі-жалпы, бірқатар бірлікті заттардың  жеңіл ұқсастығын білдіретін сыртқы ұқсастық. Жалпының аталған түрі салыстыру жолымен анықталады, танымда шектелген, бірақ маңызды рөл атқарады.

Б) нақты-жалпы, өзара іс-әрекеттегі бірқатар бірлікті құбылыстардың болуы мен дамуының заңы. Жалпының аталған түрі топтағы ұқсас, ішкі, қайталанатын, терең құбылыстардың негізін, оның дамыған формасындағы мәнін айқандайды, яғни заңды айқындайды. Жалпының екі түріне сәйкес, ғылыми жалпылаудың екі түрін бөліп қарастырады: кез келген  белгілерді анықтау және мәнді белгілерді анықтау.

Басқа негізі бойынша, жалпылауды анықтауға болады:

А) жеке деректер мен оқиғалардан олардың ойлаудағы көрінісіне (индуктивті жалпылау);

Б) бір ойдан екіншісіне, жалпы ойға өту (логикалық жалпылау). Жалпылау шексіз болуы мүмкін емес. Оның шекарасы ретінде текті ұғымдары жоқ және жалпылауға келмейтін, философиялық категорияларды атауға болады.

6. Индукция – бақылау мен эксперимент нәтижелерін жалпылаумен және жекеден жалпыға қарай жүретін ой қозғалысымен байланысты зерттеудің логикалық тәсілі. Индукцияда аталған тәжірибелер жалпыға қарай жүреді. Тәжірибе шексіз және толық болмағандықтан, индуктивті тұжырымдардың мәселелі (мүмкін боларлық) сипаты болады. Индуктивті жалпылаулар әдетте, тәжірибелі шындықты немесе эмпирикалық заңдарды қарастырады.

7. Дедукция – таным процесінде жалпыдан жекеге қарай жүретін ой қорытындысы; логикалық тұжырым процесінде логиканың белгілі ережелерінен олардың қорытындысына қарай өту. Ғылыми танымның бір тәсілі ретінде, индукциямен тығыз байланысты, олар диалектикалық өзара байланысты ой қозғалысының тәсілдері. Аналогия шынайы білім бермейді: егер аналогия бойынша ой қорытындылары шынайы болса, қорытынды да шынайы болады деген сөз емес. Аналогия бойынша тұжырымдардың мүмкін боларлығын арттыру үшін, төмендегілерге  ұмтылу қажет:

А) салыстырылатын объектілердің сыртқы емес, ішкі қасиеттеріне;

Б) бұл объектілер маңызды және мәнді белгілері бойынша ұқсас болады;

В) сәйкес келетін белгілердің шеңберінің кең болуы;

Г) ұқсастық ғана емес, айырмашылықтар да ескеріледі.

8. Модельдеу. Аналогия бойынша ой-қорытындылары кеңірек түсіндіріледі, бұл бір объекті туралы ақпаратты ауыстыру модельдеудің гносеологиялық негізін құрайды – объектілерді модель бойынша зерттеу әдістері.

Модель (латын тілінен аударғанда – шама, үлгі, норма) – логикада және ғылым әдіснамасында – шынайылықтың белгілі фрагментінің аналогы, адамзат мәдениетінің ой-пікірі, және т.б. – модельдің түпнұсқасы. Ол түпнұсқа туралы ақпаратты сақтау және кеңейту үшін қызмет етеді. Модель мен түпнұсқа арасында ұқсастық болуы керек: дене сипаттамасы, функциялар; зерттелетін объектінің және оның математикалық сипаттамасының қалпы; құрылымы және т.б. Осы ұқсастық модельді түпнұсқаға ауыстыруды зерттеу нәтижесінде ақпаратты ауыстыруға мүмкндік береді.

Модельдеудің формалары әртүрлі және қолданылған модельдер мен модельдеу ауқымын қолдануға байланысты болады. Материалды модельдер жаратылыстану заңдарына бағынатын табиғи объектілер болып табылады. Нақты объектіні физикалық модельдеу кезінде, оны зерттеу бірқатар модельді зерттеумен ауыстырылады. Идеалды модельдеуде модельдер сызба, график, чертеж, формула, көбейту жүйесі, табиғи және жасанды тілдің ұсыныстары және т.б. ретінде болады. Қазіргі кезде математикалық (компьютерлік) модельдеу кең тараған.

Теориялық зерттеудің ғылыми әдістері

1. Формализация – белгілік-символдық түрде мазмұнды білімнің көрінісі. Формализация табиғи және жасанды тілдерді бөлуге негізделеді. Табиғи тілдегі ойлаудың көрінісін формализацияның бірінші қадамы деп атауға болады. Табиғи тілдер қарым-қатынас құралы ретінде көп мәнділікпен, көп жақтылықпен, дәлсіздікпен, бейнелікпен және т.б. сипатталады. Бұл үнемі жаңа мәндер мен мағыналарға ие болатын, ашық, үздіксіз өзгеретін жүйе болып саналады. Формализацияны әрі қарай тереңдету білімді дәл және қатаң көрсетуге арналған, жасанды тілдерді құрумен байланысты болады. Математиканың символдық тілдерінің мақсаты – жазбаларды қысқарту ғана емес, оны стенография арқылы жасауға болады. Жасанды тілдің формулалар тілі танымның құралы бола алады. Ол теориялық танымды эмпирикалық танымдағы микроскоп сияқты рөл атқарады. Арнайы символиканы қолдану қарапайым тілдегі сөздердің көп мағыналығын жоюға мүмкіндік береді. Формалданған ой-тұжырымдарында әрбір символ қатаң бір мағына береді. 

Коммуникация және пікір, ақпарат алмасудың әмбебап құралы ретінде тіл көптеген функцияларды атқарады. Математика мен логиканың маңызды міндеті бар ақпаратты дәл беру және қайта құру, табиғи тілдің бірқатар кемшіліктерін жою болып табылады. Бұл үшін жасанды формалданған тілдер құрылады. Бұндай тілдер ең алдымен, ғылыми танымда, ал соңғы жылдары компютер көмегімен әртүрлі процестерді бағдарламалау және алгоритмдеуде кең қолданыс тапты.

Жасанды тілдердің жетістігі ретінде, ең алдымен, оның дәлдігін, бірмағыналығын, ең бастысы, санау арқылы қарапайым ой-тұжырымының мазмұнын көрсету мүмкіндігін атауға болады. Ғылыми танымдағы формализацияның мәні келесіден тұрады:

· ұғымдарды талдауға, нақтылауға, анықтауға, түсіндіруге мүмкіндік береді. Қарапайым ауызекі тілдегі ой-пікірлер анық болып көрінгенмен, ғылыми таным үшін өздерінің белгісіздігімен, дәлсіздігімен сәйкес келе бермейді;
· дәлелдерді талдауда ерекше рөльге ие болады. Формулалардың бірізділігі түріндегі дәлелдерді көрсету оған қатаң дәлдікті береді;
· есептеу құрылғыларындағы алгоритмизация және бағдарламалау процестері үшін негіз бола алады.

Формализацияда объектілер туралы ой-тұжырымдар белгілер арқылы операциялау кеңістігіне өтеді. Белгілердің орнын заттардың қасиеттері мен қатынастары туралы ой-пікірлер алады. Осындай жолмен әртүрлі құбылыстар мен процестердің құрылымын анықтауға мүмкіндік беретін, кейбір пәндік саланың белгілік моделін жалпылау құрылады. Формализация процесіндегі басты  нәрсе – жасанды тілдердің формуласында операция жасауға болады, одан жаңа формулалар мен қатынастарды алуға болады. Осылайша, ой-пікірлер бар операциялар белгілер мен символдары бар әрекеттермен ауыстырылады. 

Бұл мағынадағы формализация өзінше ой-пікірдің логикалық формасын нақтылау арқылы, оның мазмұнын нақтылаудың логикалық әдісін айқындайды. Формализация, осылайша, мазмұны бойынша әртүрлі процесс формаларын жалпылау, осы формаларды оның мазмұнынан абстракциялау болып табылады. Ол мазмұнды формаларын анықтау арқылы нақтылайды және әртүрлі дәрежеде жүзеге асырылады.

2. Аксиомалық әдіс –  ғылыми теорияларды дедуктивті құрудың бір тәсілі, онда:

а) ғылымның негізгі терминдер жүйесі құрылады (мысалы, Эвклид геометриясындағы – бұл нүкте, тік бұрыш, жазықтық және т.б. ұғымдары);

ә) осы терминдерден бастапқы болып саналатын және дәлелдеуді қажет етпейтін, көптеген аксиомалар (постулаттар) – ережелер құрылады. Белгілі ереже бойынша, аталған теорияның басқа ой-тұжырымдары пайда болады (мысалы, Эвклид геометриясындағы «екі нүкте арқылы бір ғана сызық жүргізуге болады», «тұтас бөліктен үлкен»);

б) бастапқы ережелер құруға және бір ережеден екіншісіне өтуге, сонымен бірге теорияға жаңа терминдер енгізуге мүмкіндік беретін ережелер тұжырымдарының жүйесі құрылады;  

в) шектелген аксиомалардан көптеген дәлелденген ережелерді – теоремаларды алуға мүмкіндік беретін, ереже бойынша постулаттарды қайта құру жүзеге асырылады.

Осылайша, аксиомалардан теореманы тұжырымдау үшін, тұжырымның арнайы ережелері құрылады. Теорияның барлық ұғымдары (әдетте, дедуктивті) бастапқыдан басқа, енгізілген ұғымдарды білдіретін, анықтамалар арқылы енгізіледі. Аксиомалық әдістегі дәлел – бұл формулалардың бірқатар бірізділігі, олардың әрқайсысы аксиома болып саналады немесе тұжырымның белгілі бір ережесі бойынша алдыңғы формулалардан алынады.

3. Жүйелі тәсіл – объектілерді жүйе ретінде қарастыру негізінде, жалпығылыми әдіснамалық ұстанымдарының жиынтығы. Жүйе (система, грек тілінен аударғанда – біртұтас деген мағынаны білдіреді) – белгілі тұтастық, бірлікті құрайтын, бір-бірімен, ортамен өзара қатынаста және байланыста болатын, элементтердің жиынтығын көрсететін жалпығылыми ұғым.

Жүйелердің типтері көпқырлы: материалды және рухани, органикалық емес және тірі, механикалық және органикалық, биологиялық және әлеуметтік, статикалық және динамикалық, ашық және тұйық, т.б. Кез келген жүйе құрылымы мен ұйымдасуы бар көптеген әртүрлі элементтерден тұрады. Құрылым – а) тұтастығы мен өзіне ұқсастығын қамтамасыз ететін, объектілердің тұрақты байланыстарының жиынтығы; б)  күрделі біртұтастың элементтер байланысы арақатынасындағы тұрақты тәсілі (заңы). Жүйелі тәсілдің спецификасы, зерттеуді объектінің тұтастығын ашуға және оның механизмдерін қамтамасыз етуге,  күрделі объектінің байланысының көптеген типтерін анықтауға, оларды бірыңғай теориялық картинаға жинақтауға бағыттайды.

Жүйелі тәсілге қойылатын негізгі талаптар қатарына мыналар жатады:

а)  әрбір элементтің жүйедегі орны мен функциясы бойынша, тәуелділігін анықтау, тұтастың қасиеттері оның элементтерінің қасиеттер санына сәйкес келмеуін ескеру;

ә) жүйенің жеке элементтері мен оның құрылымының қасиеттерінің ерекшеліктерімен негізделгенін талдау;

б) жүйе мен ортаның өзара іс-әрекетін, өзара тәуелділігі механизмдерін зерттеу;

в) аталған жүйеге тән, иерархиялық сипатын зерттеу;

г) жүйені көпаспектілі қамту мақсатымен сипаттамалардың көптігін қамтамасыз ету;

д) жүйенің динамизмін, оның дамуын тұтастық ретінде қарастыру.

Жүйелі тәсілдегі маңызды ұғымдардың бірі ретінде «өзіндік ұйымдасу» ұғым алынады. Аталған ұғым күрделі, ашық, динамикалық, өзіндік дамушы жүйені құру, қайта құру және жетілдіру процесін сипаттайды, элементтер арасында қатаң емес, мүмкін боларлық сипаттағы байланыс болады. 

Қазіргі заманғы ғылымда өзіндік ұйымдасушы жүйелер синергетика зерттеуінің арнайы пәні болып табылады. Жүйелі тәсілдің құрылымға, байланысқа және қатынастарға бағдарлануы оның тарихилық ұстанымдарына сәйкес келмеу дегенді білдірмейді, керісінше, онымен тығыз байланысты.

4. Идеализация – көп жағдайда абстракциялаудың өзгеше түрі ретінде қарастырылады. Идеализация – бұл шынайы өмірде болмаған және жүзеге асырылмайтын, бірақ шынайы өмірде олардың бейнелері бар объектілер туралы ұғымдарды ойша конструкциялау. Идеализация процесінде заттардың шынайы қасиеттерінен ауытқу, құрылатын ұғымдардың мазмұнына бір уақытта енгізілетін белгілерді құру жүзеге асады. Нәтижесінде идеалданған объект пайда болады, онымен шынайы объектілерді бейнелеуде теориялық ойлауды операциялауға болады. Идеализация нәтижесінде танылатын объектінің сипаттамасы мен жақтары шынайы эмпирикалық материалдан оқшауланған, теориялық модель құрылады.

Идеализацияның нәтижесі бойынша ұғымдардың үлгісі ретінде, «нүкте» - шынайы өмірде өлшеуі жоқ нүкте ретінде берілетін объектіні табу мүмкін емес; «түзу сызық», «абсолютті қара дене», «идеалды газ» сияқты ұғымдар алынады. Идеалданған объект шынайы заттар мен процестердің көрінісі ретінде болады. Идеализация көмегі арқылы теориялық конструкт объектілерін құра отырып, әрі қарай оларды ой-тұжырымдарды операциялауда қолдануға болады және шынайы процестердің абстрактілі сызбасын құруға болады.

Осылайша, идеалданған объектілер таза жоққа шығару болып саналмайды, олар күрделі және оның негізделген көрінісінің нәтижесі болып саналады. Идеалданған объект танымда белгілері бойынша шынайы заттарды көрсетеді. Ол шынайы заттың қысқартылған және сызбалы бейнесі болып табылады. Теориялық ой-тұжырымдары шынайы объектілерге тікелей жатпайды, олар идеалданған объектілерге жатады, танымдық іс-әрекет арқылы мәнді байланыстар мен заңдылықтарды қалыптастыруға мүмкіндік береді.

Идеалданған объектілер – шынайы өмірде жүзеге асырылмайтын оқиғаны жүзеге асыруға бағытталған әртүрлі ойлау эксперименттерінің нәтижесі. Дамыған ғылыми теорияларда әдетте, жеке идеалданған объектілер мен олардың қасиеттері қарастырылмайды, идеалданған объектілер мен олардың құрылымының біртұтас жүйесі қарастырылады.

Қазіргі заманғы ғылымда ойлау эксперименті – идеалданған объектілерге жүргізілетін ойлау процедураларының жүйесі – кең тарала бастады. Ойлау эксперименті – бұл шынайы эксперименталды жағдаяттардың теориялық моделі. Бұнда ғалым шынайы заттар мен олардың өмір сүру жағдайларын емес, олардың тұжырымдамалы бейнелерін операциялайды.

Педагогикадағы математикалық әдістер сауалнама және эксперимент арқылы алынған мәліметтерді өңдеуге, сонымен бірге зерттелетін құбылыстар арасындағы сандық тәуелділіктерді қалыптастыруға қолданылады. Бұдан басқа тіркеу, ранжирлеу, шкалалау әдістері қолданылады. 

Статистикалық әдіс көпшілік материалды өңдеуде, яғни көрсеткіштердің орташа шамасын анықтауда қолданылады: орта арифметикалық шама, медиана – қатардың ортасының көрсеткіші, басқа әдістердің құрамды бөлігі. Осы әдістер арқылы өңделген нәтижелер графиктер, диаграммалар, кестелер түріндегі сандық тәуелділікті көрсетуге мүмкіндік береді.

Абстрактіліден нақтылыға өрлеу – бұл шектелген білімнен, абстрактіліден толық, нақты теориялық білімге өрлеуге мүмкіндік беретін таным әдісі. Осындай өрлеу нәтижесінде алынған білім, зерттелетін шындықтың құбылыстармен бірлігінде мәнін сипаттайтын, ғылыми ұғымдар, заңдар мен теориялар формасында болады. Абстрактіліден нақтылыға өрлеу – теориялық танымның аса жоғары деңгейі. Қазіргі заманғы ғылымның салалары ондай деңгейге жеткен жоқ. Оның жетістіктері ғылыми танымның маңызды мақсаты болып табылады. Абстрактіліден нақтылыға өрлеу әдісі – өзінше дедуктивті әдіс,  ал нақтылыдан абстрактіліге өрлеу – индуктивті әдіс болып саналады.

Ғылыми-зерттеу іс-әрекетінде нақтылыдан абстрактіліге өрлеу және абстрактіліден нақтылыға өрлеу әдістеріне ерекше мән беріледі. «Нақты»  категориясы объективті шындықты өзіне тән белгілері, қасиеттері, өзара байланыстары мен заңдылықтарын тарихшының тануын білдіреді. Нақты-теориялық білім объектінің мәні мен құбылыстың бірлігі арқылы сипаттайды. 

Абстрактіліге өрлеу немесе абстракциялау – бұл нақтының бірқатар қасиеттерінен ойша ауытқу, зерттелетін объектіде жеке, ерекше қызығушылық тудыратын белгілерді анықтау. Ғылыми танымдағы «абстрактілі» – танылатын шынайылық туралы толық емес білім. Бірақ объективті-нақтылыдан ауытқуда абстракция қарастырылатын құбылыстар мен процестердің мәнді қасиеттерін көрсетуі қажет. 

Тарихи және логикалық әдістердің әрекеті, абстрактіліден нақтылыға және керісінше өрлеу, қоғамдық құбылыстарды теориялық тану процесінде ғана мүмкін, бұл олардың теориялық зерттеу процесінде жетекші рөлін негіздейді. Жалпығылыми әдістер тарихи объектілердің кеңістіктегі қозғалысын қарастыруға мүмкіндік береді. Бұнда синхронды, бір уақытта жүретін процестерді талдау басым болады. Объектілердің құрылымы мен функциялары статикада, тарихи дамуға қатыссыз қарастырылады. Көп жағдайда жалпығылыми әдістер осы объектілердің жүйелі-құрылымдық талдауында қолданылады.

Тарихи әдістер керісінше, уақыт бойынша объектілерде жүретін өзгерістерді зерттеуде қолданылады. Сирек жағдайда жалпығылыми және тарихи әдістер біріктіріледі, онда қоғамдық жүйелер кешенді түрде зерттеледі, яғни жүйенің құрылымы мен функциялары олардың тарихи дамуы арқылы түсіндіріледі, ал тарих тарихи объектілерді немесе топтарды, олардың құрылымы мен атқаратын қызметтерін зерттейді.

Танымдық іс-әрекеттегі жалпығылыми маңызды әдістердің бірі ретінде тарихи және логикалық әдістер алынады, олар бір-бірімен диалектикалық бірлікте  болады. Тарихи – объектінің қалыптасу және даму процесі. Бірақ тарихи әдіс объектінің дамуындағы уақытша бірізділікті қарапайым қайта жаңғырту емес, ол объективті диалектиканы және оның дамуының нәтижесін қарастырады. Логикалық-теориялық – мәнді, заңды байланыстар мен қатынастарда дамыған және дамушы объектіні қайта жаңғырту. Соған сәйкес, логикалық әдіс белгілі процестің нәтижесі ретінде, тарихи дамушы объектіні қайта жаңғырту тәсілі болып саналады, оның барысында әрі қарай, тұрақты жүйелі білім беру ретінде жүзеге асуы үшін, қажетті жағдайлар қалыптасады.

Тарихтағы уақытша бірізділік логикалық әдіс арқылы ашылуы мүмкін. Бірақ ол теориялық талдау үшін бағдар болып табылмайды. Бұл сәйкессіздік жүйе генезисінің факторлары ретінде болатын құбылыстармен негізделмейді, даму кезеңінде оны қайта жаңғырту үшін қажетті жағдайлар жасайды. Олардың көпшілігі тарихи процесс барысында  жойылады. Тарихи құбылыстардың уақытша бірізділігі барлық уақытта белгілі бір тарихи қайта құрылымдарды қалыптастыру процесімен анықталмайды.

Қоғамдық процестердің дамуы тарихи және  логикалық әдістердің бірлігін қолдану арқылы танылады. Жаратылыстану ғылымының объектілері дамуда зерттелмеуі мүмкін. Сондықтан, оларды тануда тек логикалық әдісті қолдануға болады.

Тарихи әдістің маңыздылығын тану әлеуметтік құбылыстарды зерттеуде байқалады, бұл бірқатар зерттеушілерді тарихи жазбадағы логикалық әдістің аз мәнді болуы туралы көзқарастарын білдіруге әкеледі. Бірақ, табиғатты немесе тарихи шындықтың басқа объектілерін терең тану белгілі уақыт арасында олардың құрылымы мен функцияларын алдын ала талдау негізінде ғана жүзеге асырылады. Сондықтан, тарихты, күрделі процестер мен құбылыстарға қатысты, тарихи тәсіл арқылы зерттеу жеткіліксіз болып саналады. Аталған жағдайдағы ғылыми зерттеудің қажетті шарты ретінде логикалық  әдісті қолдануды атауға болады.

2 Қазақстанда және шет елдерде жоғары білім алудың жағдайы мен даму тенденциялары
2.1 Қазақстан  Республикасы жоғары мамандандырылған білім беру жүйесі 

Егеменді Қазақстан өз тарихында күрделі бетбұрыс кезеңін бастан кешіріп отыр. Республика тәуелсіздік алып дүниежүзілік қоғамдастықтанып, егеменді мемлекетке айналды. Еліміздегі әлеуметтік-экономикалық мәселелерді шешу жеке тұлғалардың жан-жақты дамуымен және олардың кәсіптік жағынан қалыптасуымен тікелей байланысты. Нарық экономикасына көшу, құқықтық мемлекет құру және азаматтық қорғау талаптарын қаматамасыз ету, білім беру жүйесінде үлкен өзгерістер енгізуді қажет етіп отыр.  Мұндай маңызды да күрделі мәселелерді шешу үшін адамзат мәдениеті мен тәрбие тағылымдарының үлгілі тәжірибесіне сүйенудің қажеттілігі анықталуда. Осы тұрғыдан алып қарасақ, еліміздің білім беру ісінің тарихында хронологиясы жағынан ғана емес, мазмұны жағынан да жаңа дәуір басталды. 

«Білім туралы» Заңның 31-бабына сәйкес жоғары оқу орындарының филиалдары лицензияланған білім беру қызмет түрлерін жүзеге асыра алмайды. Сондықтан жаңа оқу жылының басынан бастап, бүкіл республика көлемінде жоғары оқу орындарының филиалдарына білім беру қызметін тоқтатуларына тура келеді. 

 Жаңа Заңға сәйкес магистратура жоғары оқу орындарынан кейінгі деңгейге жатқызылады. Магистратура мен докторантураның бағдарламалары біршама өзгерістерге ұшырады. Қазір олар ғылыми-зерттеу компоненттерін ғана емес, білім беру компоненттерін де қамтиды.  Мысалы, докторлық диссертация қорғау үшін оны жазу ғана жеткіліксіз, диссертант бейімі бойынша тиісті іргелі және қолданбалы пәндерді меңгеріп, олардан емтихан тапсыруы тиіс.

Ал, енді заң қандай міндеттерді атқарады дегенге келсек, жаңа қабылданған Қазақстан Республикасының «Білім туралы» Заңы мынадай міндеттерді шешуге:

бірінші, әлемдік білім беру кеңістігіне кірігуге (интеграция);

екінші, педагог қызметкерлердің мәртебесін көтеруге; 

үшінші, сапалы білім берудің қол жетімділік кепілдігін көтеруге;
төртінші, басқару және қаржыландыру жүйесін жетілдіруге мүмкіндік береді.
Қазақстан Республикасының «Білім туралы» Заңына сәйкес қазақстандық әлемдік білім берукеңістігіне кірігу міндеті: «Білім берудің құрылымы мен мазмұнын жаңарту»; «Оқыту технологиясын жетілдіру»; «Білім беру сапасының ұлттық бағалау жүйесін дамыту» жолдары арқылы шешіледі.

Жаңа Заңның 7-тарауының 51-бабына сәйкес педагог қызметкердің құқықтары, міндеттері мен жауапкершілігі көрсетілген. Педагог қызметкердің кәсіби қызметіне арналған жағдаймен қамтамасыз етіле отырып, педагогтық қызметпен ғылыми-зерттеу, тәжірибелік-эксперименттік жұмыспен айналысуға, педагогтык практикаға жаңа өзгерістер енгізуге құқылы.

«Бастауыш білім – 4 жыл, 1-4 сыныптар; Негізгі орта білім – 6 жыл, 5-10 сыныптар; Жалпы орта білім – 2 жыл, 11-12 сыныптар».
Мұнда бастауыш білім берудің оқу бағдарламалары баланың тұлғасын қалыптастыруға, оның жеке қабілеттерін дамытуға, оқуға деген икемін қалыптастыруға бағытталады. Мысалы, оқуға, жазуға, санауға, тілдік қарым-қатынасына, өзін шығармашылық тұрғыдан танытуға, өзін ұстау мәдениетін дағдыға айналдыруға арналған.

Негізгі орта білім беруге арналған оқу бағдарламалары білім алушылардың ғылымдар жүйесінің базалық негізін игеруге, олардың жеке адамдар арасындағы және этносаралық қарым-қатынастарда жоғары мәдениеттілігін қалыптастыруға, тұлғаның өзін тануы мен кәсіптік бағдарын айқындауға бағытталады.

Жалпы орта білім беруге арналған оқу бағдарламалары бейіналды дайындық пен бейіндік бағдарламаларын жүзеге асыруға көзделген. Бұл бағдарламалар білім алушыларға оқудың жеке траекториясын таңдауға және алдағы уақытта әлеуметтік-гуманитарлық,   жаратылыстану-ғылыми бағыттар бойынша оқуына педагогикалық қолдау көрсетуді қамтамасыз етеді.

Жаңа заңда техникалық және кәсіптік білім берудің мазмұны мен құрылымы өзгерді. Білікті техникалық және қызмет көрсету еңбегінің кадрларын даярлау негізгі орта білім беру базасында (10 сынып) және кәсіптік лицейлерде, училищелерде, колледждерде және жоғары техникалық мектептерде жалпы білім беру базасында (12 сынып) жүзеге асырылатын болады.

Жоғары білім мен одан кейінгі білім беру жүйесінде де елеулі өзгерістер болды. Бұрынғы заң бойынша жоғары кәсіби білім көпсатылы құрылымға ие болса, енді ол бірсатылы болады. Жоғары білім беру халықаралық процестерге сәйкес тек бакалаврлық оқу бағдарламалары бойынша жүзеге асырылады.
Жоғары оқу орындарының типтері.
Университет – жиынтық, жинақ – жаратылыстану, қоғамдық, техникалық, әлеуметтік ғылымдар саласынан кең көлемде жоғары білімді мамандар даярлайтын, көп салалы жоғары оқу орны. Университетте студенттер жан-жақты терең теориялық даярлықтан өтеді. Университетке тән ерекшелік – оқу және ғылыми-зерттеу жұмыстарының сабақтас жүргізілуі. Алғашқы университет ХІІ ғасырда Батыс Еуропада пайда болды. Ресейдегі тұңғыш университет Мәскеу университеті (1755 жылы құрылған), байырғы универсиетттерге Львов (1661 жылы алғашқы академия ретінде), Тарту (1802), Вильнюс (1803), Қазақ(1804), Харьков (1805), Санкт-Петербург (1819), Киев (1834) университеттері жатады. Орта Азияда 1920 жылы Түркістан мемлекеттік университеті, 1928 жылы Қазақ педагогикалық институты (қазіргі Абай атындағы Қазақ Ұлттық педагогикалық университеті), 1934 жылы Қазақ мемлекеттік университеті (қазіргі әл-Фараби атындағы Ұлттық университеті), 1972 жылы Қарағанды мемлекеттік университеті ашылды. Қазір Қазақстанда 7 ұлттық, 35 мемлекеттік және көптеген жеке меншік университеттер бар. 

Институт – мекеме, құру – 1) ғылыми-зерттеу мекемесінің, жоғары оқу орнының, сондай-ақ, кейбір әлеуметтік қатынастарды реттейтін органдардың атауы; 2) қоғамдық қатынастардың қайсыбір саласын реттеуші құқықтық ережелер жиынтығы. 

Қазақстан Республикасы білім беру жүйесінде әлемдік білім кеңістігіне кіру үшін іргелі реформалар жүргізіліп жатыр. Қазіргі таңда республиканың жоғары оқу орындарында кредиттік оқытудың Еуропалық жүйесіне көшудің алғашқы қадамдары жасалды.

Кредиттік оқыту жүйесін 1869 жылы Гарвард университетінің президенті Чарльз Элиот енгізген. Бұл жүйе Америкада білім сапасын жетілдіру мақсатында мектептен бастап жоғары оқу орындарына дейін енгізілді. 1988 жылдан бастап Еуропа елдері де кредиттік жүйеге ене бастады. 1999 жылы 18-19 маусым айында Еуропалық мемлекеттердің білім министрлігінің бірлескен отырысында кредиттік оқытудың еуропалық жүйесін қабылдады.

Халықаралық білім кеңістігінде жоғары білім бойыншакредиттік оқытудың іргелі 4 жүйесі бар. Олар: Еуропалық жүйе – ESTS, американдық жүйе – USCS, британдық жүйе- CATS, Азия мемлекеттері және тынық мұхиты кеңістігіндегі жүйе – USTS. Қазақстанның білім беру жүйесі негізінен Еуропалық кредиттік жүйеге енуді көздеп отыр. Еуропалық кредиттік жүйе бойынша еуропадағы Ұлыбритания, Франция, Испания, Германия, Италия, т.б. іргелі мемлекеттерде білім беріледі.

Республика білім беру жүйесінің кредиттік технологияға көшудегі басты мақсат-Қазақстан білім жүйесін әлемдік білім кеңістігімен біріктіру болып табылады. Қазақстан Республикасы Білім және Ғылым министрлігі ұсынып отырған кредиттік оқыту жүйесінің Ережесі министрлігі ұсынып отырған кредиттік оқыту жүйесінің Ережесі Болон декларациясының негізгі ұстанымдарын басшылыққа алып жасалынған. Әлемдегі 12000  университетте жоғары білім беру Еуропалық кредиттік оқыту жүйесі негізінде іске асырылуда.

Қазақстандағы орта білім беру жүйесінің 12 жылдық ектеп жүйесіне көшу бүгінгі әлемдік білім кеңістігіне енудің бірден-бір жолы болып табылады. Әлемдік деңгейде білім керу жүйесіне зер салатын болсақ,  білім беру жүйесі 12 және 13 жылдықтан тұрады. Мысалы, Ұлыбританияда 12-13 жыл, Франция, испания, Польша, Жапонияларды – 12 жылдық, Италия, швеция, Германияда 13  жылдық білім беру жүйесі бойынша білім беріледі
Еуропалық кеңес қабылдаған декларацияда әлемдік орта білім беру жүйесі 12 жылдық білім беруді қамтамасыз етуді көздеп отыр. Егер кейбір елдерде орта білім беру 12 жылдан кем болса, онда білімді жоғары білім беру жүйесінде толықтыру қажет.

Білім беру жүйесіндегі интеграциялық процестердің мақсаттары мынаған саяды: 

– жоғары білім алуға мүмкіндік алудың шарты ретінде 12-13 жылдық, мектептегі оқыту жүйесіне көшу;

– оқу мерзімі 4 жыл және квалификациясы еңбек нарығы сұранысын  қанағаттандыратын және әрі қарай білім алуды жалғастыруға жарайтын “бакалавр” дәрежесі бар аяқталмаған жоғары білім беру;

– «магистр» және «доктор» дәрежелері бар аяқталған жоғары білім беру;

– барлық ұлттық жоғары білім беру жүйелеріне European Credit Transfer System (ECTS) есептік бірлік жүйесін немесе қайта есептеу, жинақтау функцияларын қамтамасыз ететін және шетелде оқытудың академиялық талап тұрғысынан мойындалуына кепілдік беретін біріккен жүйені енгізу.

Жоғары оқу орны жүйесін әлемдік білім беру кеңістігіне интеграциялау талаптары мынадан тұрады:

– білім берудің қазақстандық моделін (үлгісін) құру;

– білім беру жүйесін Лиссабондық конвенцияның (1997) және Болондық декларацияның (1999) ережелеріне бейімдеу;

– Қазақстан Республикасы «Білім туралы» Заңы, «Еуропалық аймақта жоғары білімге жататын квалификацияларды мойындау туралы», «Конвенцияны ратификациялау туралы» тұжырымдамасы Қазақстандық  моделінің (үлгісінің) құқықтық негізі болып табылады.

Кредиттік оқыту жүйесінің негізгі ұстанымдары мынадай:

– ұлттық білім беру жүйелерін халықаралық деңгейде адамдарға қолайлы жерінен білім алуға мүкіндік беру;

 – кез-келген ұлттық білім беру жүйесімен сәйкестігі;

– жоғары білім берудің барлық бағдарламалары мен формаларының (күндізгі, кешкі, арақашықтықтан (дистанциялық), сырттай оқыту) қолданылуы;

– халықаралық есептік ауысу мүмкіндігі;

–  «диплом қосымшалалырының» жалпы еуропалық үлгігіе сәйкестігі.

Қазақстандық жоғары оқу орындарының әлемдік білім кеңістігіне ену үшін төмендегі сатылар енгізіледі:

1. Бакалавриат (аяқталмаған жоғары кәсіптік білім) – 4 жыл, төменгі сатысы – 2 жыл; жоғары сатысы – 2 жыл.

2. Магистратура (жоғары кәсіптік білімнің екінші сатысы) екі траекторияда іске асады: кәсіптік магистратура, 3 триместрді қамтиды – 1 жыл; ғылыми магистратура – 2 жыл.

3. Докторлық бағдарлама – жоғары кәсіптік білімнен кейінгі докторлық бағдарлама екі тракторияда іске асады: кәсіптік магистратурадан кейін – 3 жыл; ғылыми магистратурадан кейін – 2 жыл.

Халықаралық ұлттық білім беру жүйесінің бағдарламасына сәйкес жоғары және ксәсіптік білімнен кейінгі білім берудің кредиттік технология негізінде үш деңгейлі академиялық дәрежелер енгізілді: «бакалавр», «магистр», «доктор».
Бакалавриаттың толық курсын бітіру үшін 128-ден кем емес теориялық оқыту бойынша кредит тапсыру керек, оның 42-60 кредиті міндетті, 68-86 студенттің таңдауы бойынша берілетін кредиттер. Осының ішінде 6-8 кредит ағылшын тіліне беріледі. Бір оқу жылында студенттің меңгеретін білім көлемі 32 кредиттен аспауы керек. Ал, бір академиялық кезеңде 12-16 кредит көлемінде білім беріледі.
Кредиттік оқыту жүйесі – бірізді емес (нелинейная) оқыту жүйесіне жатады. Бірізді емес оқыту жүйесіне – оқу процесін жекелей жоспарлау арқылы жүйелі түрде ұйымдастыру тәсілі жатады. 

Бірізді оқыту жүйесі (линейная система обучения)  - оқытудың логикасына сәйкес білім алушы кәсіптік  білім бағдарламасындағы пәндерді жүйелі түрде бірілген сағаттық көлем негізінде белігі уақытта оқытуды айтады.

Кредиттік оқыту жүйесінің мақсаты мыналар:

· ұлттық білім бағдарламасының халықаралық дәрежеде танылуын қамтамасыз ету:

· білім сапасын әлемдік дәрежеге көтеру;

· студенттердің өз іс-әрекетін ұйымдастыра алу және білімін жетілдіру қабылетін дамыту.

Кредит дегеніміз – студенттің немесе оқытушының оқу жұмыс көлемінің өлшем бірлігі. 1 кредит студенттің академиялық кезеңдегі апталық аудиториялық жұмысының 1 академиялық сағатына тең болады, академиялық сағат – 50 минут, лекция – 50 минут, практикалық немесе студиялық сағаттар 1,5 сағат – 75 минут; лабороториялық сабақтар, дене тәрбиесі 2 контактылы сағат – 100 минут,  кез-келген практика 5 контактылы сағат – 250 минутқа тең. 

Бірізді емес оқыту жүйенің бірізді жүйеден негізгі айырмашылықтары төмендегідей:

· оқу жоспарында қамтылған пәндерді студенттер еркін таңдай алады;

· жеке оқу жоспарын жасауға студент тікелей қатыса алады;

· бірізді емес оқыту жүйесінде білім алушы кейбір қосымша кредитті өздерінің қалаған уақыттарында алуға құқығы бар. Білім алушы өзі қалаған ғалымдардан дәріс ала алады;

· кредиттік технология бойынша оқытуда әр оқытушының оқу жүктемесін есептеу өткізілген материалдардың  көлеміне, яғни кредитке байланысты болады.

Кредиттік оқыту жүйесінде әр студенттің дәрісханалық сағатына дәрісханадан тыс 2 сағат сәйкес келеді.

Кредиттік технологияның негізгі ерекшелігі студенттің жекелей оқу жоспарын құруында болып табылады. Студенттің жекелей оқу жоспары дегеніміз – эдвайзердің көмегімен әр оқу жылына берілген форма бойынша әрбір жеке оқушының білім тракториясын айқындауы. Студенттің жекелей оқу жоспары факультет деканының қолымен бекітіледі, біреуі оқу жоспарын орындауы туралы декенатта сақталады, ал екіншісі студенттің қолында болады.

Бакалавр өзіне тиісті кредиттің кез-келген басқа жоғары оқу орнында оқуына мүмкіндігі бар.

Кредиттік оқыту жүйесі бойынша жоғары оқу оырндарында қызмет атқаратын оқытушы-профессорлардың атқаратын қызметтері – ассистент, доцент, профессор деп аталады.

Жоғары және кәсіптік білім беру білімдік кәсіптік бағдарламаның негізгі мазмұны – Мемлекеттік білім стантарты және оқу жоспарлары негізінде іске асады.

Оқу жоспары үш түрлі формада қамтылады: 1) типтік оқу жоспары; 2)  жұмыс оқу жоспары; 3) жекелей оқу жоспары – әрбір жеке студенттің білім траекториясын анықтайды.

Типтік оқу жоспарларын Қазақстан Республикасы Білім және ғылым  министрлігіне қарасты оқу-әдістемелік бірлестіктер жасайды.

Жұмыс оқу жоспары – Қазақстан Республикасы білім стандарты және типтік оқу жоспары негізінде жасалады.

Кредиттік оқыту жүйесі бойынша жұмыс оқу жоспары білім бағдарламасының мазмұнын меңгеруге байланысты пәндердің үш тобын қамтиды:

1) А тобына  – міндетті және жүйелі  түрде енетін пәндер жатады;

2) В тобына – міндетті түрде оқылатын пәндер кіреді, бірақ жүйелілік сақталмайды;

3) С тобына – кез-келген академиялық кезең барысында студенттің қалауы бойынша өтілетін пәндер кіреді.

Жұмыс оқу жоспарында: жалпы білім беретін циклға кредиттің 25 пайыз беріледі. Жұмыс оқу жоспарына енетін міндетті негізгі пәндер: Қазақстан тарихы, философия, қазақ (орыс) тілі, шет тілі, математика (мәдениет және гуманитарлық мамандықтардан басқа), информатика, өмір қауіпсіздігі негіздері, экология, дене тәрбиесі. Дене тәрбиесі пәні оқытудың қосымша түрі негізінде іске асады, оған типтік оқу жоспарында кредит берілмейді.

Жалпы білім беретін цикл бойынша: 
– таңдау пәндеріне: әлеуметтану, саясаттану, мәдениеттану, құқық негіздері, экономикалық теорияның негіздері, психологяи пәндері жатады; 

– базалық пәндерге жалпы кредиттің  50 пайызы, яғни 64 кредит беріледі. Оның 50 пайызы студенттің таңдауы бойынша өтілетін пәндерге беріледі;
– кәсіптік пәндерге жалпы кредиттің 25 пайызы беріледі. Оның 30 пайызы студенттің таңдауы бойынша өтілетін пәндерге беріледі. 

Міндетті өтілетін пәндер типтік оқу жоспарында берілген пәндер негізінде жүргізіледі, ал таңдау пәндерін институттың ғылыми кеңесі шеше алады. Кредит оқыту жүйесі бойынша кредиттер арнайы және кәсіби пәндерге толығымен беріледі.

Кредиттік оқыт жүйесінің негізі – студенттің өз бетінше дамуына мүкіндік туғызу. Студенттің іс-әрекетін ұйымдастыра алуға және білімін жетілдіруде қабілетін дамыту мақсатын іске асыру үшін оқытушы мен студент арасында типтік цикл  іске асады: Ол:

· оқытушының студентпен жұмысы:

· студенттің оқытушының басшылығымен жүргізілетін өз бетінше жұмысы;

· студенттің өз бетінше жұмысы.
Оқытушының студентпен жұмысының негізгі атқаратын қызметтері:

1) тұрақты (тақырып, тақырыпқа кіріспе, мақсат пен міндет, практикалық маңыздылығы, материалдың негізгі бөлімдерімен өзара байланысы, оқу-әдістемелік құралдармен жұмыс істеуге ұсыныстар қамтылады);

2) бақылау (жекелей кеңес беру арқылы студенттің өз бетінше жұмыс істеудегі оқу іс-әрекетін іске асыруды қамтамасыз ету);

3) бағалау (студенттің білімі мен біліктілігін бағалау, сабақ процесінде кездескен қиындықтан шығу жолдарына ақыл-кеңес беру).

 Оқытушының студентпен жұмысы – студенттің өз бетінше жұмыс істеуіне мүмкіндік туғызатын бірден-бір жол.

Студенттің оқытушының басшылығымен жүргізілетін студенттің өз бетінше жұмысы (СОӨЖ):

– материалды қосымша оқуға бағытталған;

– СОӨЖ оқу графигіне және студенттің апталық жүктемесіне енеді.
СОӨЖ-на студенттермен консультация, интерактивтік форма түрінде сабақтар өткізу, үй тапсырмасын, бақылау жұмыстарын тексеру, қосымша консультация алу, рейтинг көрсеткіші төмен және берілген тапсырманы орындауға қиналатын студентер үшін ақыл-кеңес беру, курстық, бақылау жұмыстарын орындау кіреді:

· СОӨЖ оқытушының оқу жүктемесіне енеді.

Жұмыс жоспарында қамтылған пәндердің 70 пайызы студенттің өз бетінше жұмысына беріледі, оның 50 пайызы оқытушының жүргізілетін өз бетінше жұмысына (СОӨЖ) берілсе, ал 20 пайызы студенттердің өз бетінше меңгеру үшін оқу-әдістемелік бірлсетікке мәлімет түсіреді.

Қазақстан Республикасы мемлекеттік жоғары базалық білім стандартына (бакалавриат) кредиттік оқыту жүйесі бойынша студенттің оқытушының басшылығымен жүргізілетін өз бетінше жұмысы – аудиторияда және аудиториядан тыс жүргізілетін оқытудың түрі деп атап көрсетілген. Сабақтың түріне және мазмұнына байланысты бакалавр кітапханада, үй жағдайында,  мекемелерде, т.б. білім беру мекемелерінде білім ала алады.

Жеке оқу жоспары – жұмыс оқу жоспары негізінде студенттің 1 жылға жасайтын жеке оқу жоспары. Жеке оқу жоспарына оқу пәндері, кредит саны және студент қалаған  профессор, доцент, ассистенттердің аты-жөні жазылады.

Студенттің аудиториялық және оқытушының басшылығмен  жүргізілетін өз бетінше жұмысы дәріс беретін доцент пен профессорларды таңдауы бойынша жүргізіледі. Жылдың басында әр ғалым туралы түйіндеме дайындалады, соның негізінде 1-курс студенті эдвайзердің көмегімен асситент,  доцент, профессорларды таңдайды, оқытушылардың аты-жөндері студенттің жеке жұмыс жоспарына жазылады. Ал, 2 курстан бастап студент өзіне сабақ беретін ғалымдарды еркін таңдай алады.
Кредиттік оқыту жүйесі бойынша академиялық, кеңесшілер мен эдвайзерлер қызметі енгізіледі. Эдвайзерлердің қызметі мынадай:

– студенттерге  білім кеңестігін айқындауға және оны іске асыруға ықпал етеді;
– эдвайзер алдыңғы қатарлы әдістерді пайдалану арқылыбір немесе екі бағыт (мамандық) бойынша ғана жұмыс жасайды және академиялық, кеңесшінің міндетін атқарады;

– эдвайзерлер қызметі факультет декандарының жанында құрылады және тікелей деканға бағынады;

– эдвайзерді факультет деканының келісімімен ректор тағайындайды.
Эдвайзер міндеттері мынаған саяды:

– қызметі бойынша факультеттің оқу-әдістемелік кеңесіне мүшелікке кіреді;

– оқу процесін ұйымдастыруға байланысты қажетті ақпараттық материалдарды дайындайды;

– студенттерге оқу және жекелей жұмыс жоспарын құру үшін және оларға өзгертулер жасауға кеңестер береді;
–  аралық және ағымдағы бақылауларды өткізуді қадағалайды, студенттің академиялық рейтингін бағалауға қатысады;
– қажетті әдістемелік материалдармен қамтамасыз етуді қадағалайды.
Тьютор дегеніміз – оқу пәндерін жүргізетін және нақты пәнді меңгеру бойынша студенттің академиялық, кеңесшісі ролінде танылатын кафедра оқытушысы. Тьюторлар қызметі мамандандырылған кафедраларды құрылады. Кредиттік оқыту жүйесінің негізгі сипаттамасы мыналар:

– әр студенттің және оқытушының кредит бойынша еңбек шығынын есептеу;

– жұмыс оқу жоспарына сәйкес әр студенттің жеке оқу жоспарын жасауда студенттің пәндерді еркін таңдауы;

· студенттің оқытушыны еркін таңдауы;

·  студент жекелей оқу жоспарын өзінің тікелей араласуымен, эдвайзердің басшылығымен жасауы.
Кредиттік оқыту жүйесінің негізіне әр пән бойынша силлабустарды жасап жатады. Силлабус дегеніміз – студенттреге арналған оқу бағдарламасы. Силлабуcтардың құрылымы мынадай болады:
· оқытушының аты-жөні, байланыс телефоны, кафедрада болатын уақыты;

· курстың тақырыбы, кредит және сағат саны;

· курстың болатын уақыты мен өткізілетін жері;

· курсты меңгеру үшін керек білім, білік, дағды;

· курстың қысқаша сипаттамасы (мақсаты мен міндеттері, мазмұны);

· курс және семинарды өткізу графигі (күні, уақыты, әр адамның тақырыбы, күнтізбелік-тақырыптық жоспар, лекция және семинарлардың жоспары, өзіндік білімін көтеруге бақылау сұрақтары, негізгі әдебиеттер);

· оқытушының талаптары;

· қосымша материалдар тізімі (қосымша оқу әдебиеттер тізімі, нормативті-құқықтық база, баспасөз материалдары, интернет желісі);

· көрнекілік материалдардың тізімі, техникалық құралдар, т.б.

· студенттің өз бетінше жұмысына арналған тапсырмалар;

· консультация уақыттары;

· аралық бақылау және білімді қорытындылауға арналған тест тапсырмалары;

· емтихан сұрақтары;

· білімді бағалау, есептеу әдісі.

· курстың саясаты. 
Кредиттік оқыту жүйесінде бағалаудың бұрыннан келе жатқан дәстүрлі 5 баллдық жүйенің орнына 10 баллдық жүйе енгізіледі.

Жоғарғы оқу орнын бітіруші студент барлық емтихандарын «А» және «А-», «В» және «В-» тапсырып, орта баллы 3,25-тен кем болмаса, мемлекеттік емтиханды немесе дипломдық жұмысын «А» және «А+» тапсырған студент қызыл диплом алуға құқығы бар.

Студенттің білімін бағалау тек емтихан түрінде ғана болады.

Кредиттік оқыту жүйесі бойынша сынақ тапсырылмайды. Кредиттік оқыту жүйесінде, егер студент аралық бақылаулардан пән бойынша төмен балл алатын болса, емтихан кезінде одан жоғары балл қоюға оқытушының құқығы жоқ. Аралық бақылау нәтижелері негізгі орын алады. Білім сапасын аралық бір апта семестр ортасында өткізуге немесе сабақтан тыс уақытта да қабылдауға болады.

Студенттің қанша кредит алғаны туралы және оқылған пәндер бойынша білім сапасына қойылатын баллдарды қамтитын ресми құжат транскрипт деп аталады. Курстарды өтуіне байланысты студенттің барлық алған бағалары жиналған кредиттердің саны транскриптіге енгізіледі. Студент кез келген уақытта транскриптіні талап етеуіне құқығы бар. Егер студент бір жоғары оқу орнына ауысқанда транскрипт студенттің қолына берілмей, ол тек байланыс жүйелері арқылы келесі жоғары оқу орнына жіберіледі.

Кредиттік технология бойынша оқытушы мен студенттің жұмыс шығынын есептеп отыратын офис-тіркеуші қызметі енгізіледі.
Тіркеуші офисі қызметіне мыналар енеді:

– қабылдау комиссиясының жұмысын ұйымдастыру;

– студенттің дайындық сапасын бақылау;

– оқытушы қанша кредит орындағаны туралы мәліметтер беру;

– институтты күнтізбелік сабақ, кестесінің уақытылы құрастырылуы орындалуын бақылау;

– маманның қанша кредит орындағанын жинақтау;

– ағымдағы емтихандардың ұйымдастырылуы мен жүргізілуін бақылау;

– мемлекеттік емтихандарды ұйымдастыру және өткізу;

– статистиканы жүргізу және статистикалық мәліметтерді жинақтау.  
Несиелік оқыту жүйесіне көшу материалдық тұрғыда үлкен дайындықтар жүргізуді қажет етеді. Себебі, кредиттік оқыту жүйесінің тәртібі бойынша студенттің қолында бүкіл ғылыми-әдістемелік материалдар, оның ішінде дәрісті мазмұны тезистік түрде әр студенттің қолында болуы керек, көп жағдайда оқыту арақашықтық тұрғыда, электронды пошта, т.б. шаралар негізінде іске асады. Әр оқытушы мен студенттің үйінде компьютер электронды пошта болуы керек.
Жас түлектерді таңдау.

Информатика курсының өзіндік ерекшеліктері – оның оқушыларды ЭЕМ-ді (электрондық есептегіш машина) іс жүзінде әрекетке пайдалануға дайындау бағыты мен олардың іс-әрекеттеріндегі біліктер мен дағдыларды қалыптастыруында. Бұл студенттердің білімін бақылау мен тексеруге де өз әсерін тигізеді. Олардың әр түрлі оқу іс-әрекеттеріне дайындығы, тиісті біліктері мен дағдыларының қалыптасуы бірінші кезектегі бақылау нысаны болып табылады.

Тест оқушының алдына тапсырма мен ұсынылған нұсқалардан жауапты таңдауды шектейтін нақты белгіленген шарттарды қояды.  Кез келген тест екі бөлімнен тұрады: алғашында оқушыға оның басты назарын оқылған нақты материалға аударатын қандай да бір тапсырма (сұрақ, есеп) ұсынылады, содан соң жауаптың түйіні көрсетіледі.
Оқушы жауабының мүмкін болатын түйіндеріне қатысты тестердің мынадай түрлері қарастырылған: баламалы; сәйкестік; көптен таңдау.

Баламалы тест оқушының ұсынылған екі жауаптың біреуін таңдауына мүмкіндік береді. «Иә» «жоқ» деген жауап түрлері жиі кездеседі. Сондай-ақ басқа нұсқалар да бар. Мәселен, «дұрыс» , «дұрыс емес» және т.б. Тесттің бұл түрі айғақтың, заңның қажеттігін айқындау, түсінікке келтіру, белгілі бір құбылыстың туындау себебін білу сияқты көрсеткіштерді анықтау кезінде қолданылады.
Сәйкестік тестті әр түрлі болып келеді. Ол екі қатар бағаннан тұруы мүмкін. Бұл жағдайда бір бағандағы қандай да бір шешуші сөз, сан, рәсім немесе сөйлем арқылы тиісті жауапты екінші бағаннан табу қажет. Тесттің бұл түрі сондай-ақ, бірінен соң бірі келетін екі бөлімнен тұруы мүмкін. Олардың арасында да сәйкестік орнату қажет. Тесттің бұл түрімен игерудің мына нәтижелерін: алгоритмдік құрылғылар мен басқалардың неге қажеттігін анықтау,абстрактілі түсінік пен нақты құбылыс немесе нысанның (түсінік ауқымына келтірілген), заңдылық пен құбылыстың (тергеудің түйіні немесе себебін анықтау) арасындағы байланысты орнатып, біліктілігін айқындау қажет. Көрсетілген сәйкестіктердің әр қайсысы тек бір тапсырма үшін пайдаланылады.

Аталған тесттердің басты артықшылығы – оқыту материалдарынан; көп санын игеруді қысқа мерзімде бақылауға мүмкіндік беретін жинақылығында. 
Көптен таңдау тестті де игерудің нәтижелі деңгейін қамтамасыз етіп қана қоймай, айтарлықтай жоғары деңгейде игерудің бірқатар көрсеткіштерін бақылауға мүмкіндік береді. Тесттің бұл түрі, негізінен тапсырма мен оның жауаптарының (4-5 вариант жиынтығы) тізімінен тұрады. Оқушының жауабы оның ойынша берілген тапсырма немесе сауалға қатысты ұсынылған жауаптар жиынтығының ішіндегі ең дұрыс деп табылған шешімнен тұрады. Тесттің бірінші жартысы сауал немесе тапсырма арқылы көрініс табуы мүмкін. Кейде мұндай тест түрлерінде дұрыс емес жауапты табу талап етіледі.
Көптен таңдау тесттің негізіне қисындық өзара байланыстағы түсініктер топтары немесе оқу материалының аяқталған бөлімін игеруге мүмкіндік беретін тәсілдер енгізілген. Бұл жағдайда берілгенәр тапсырманың дұрыс жауабын таңдау оның алдындағы тапсырмаға таңдалған дұрыс жауабын қамтамасыз етеді. Бұл жауаптарды жете түсіне отырып, таңдауға жағдай туғызады.
Тест мазмұнының (сауалдың, тапсырманың) ұстаған бағытына байланысты оқушылардың осы немесе басқа түрдегі оқу әрекеттерін тексеруді анықтау тесттің бірнеше типтері арқылы жүзеге асады. Мәселен, бірқатар ғалым-әдіскерлер осы белгі бойынша тесттің 9 типін бөліп алады. Осы жұмыста қарастырылған тесттердің мүмкіндіктері мен бейімдерін алгоритмдер мен алгоритмдік тілмен байланысты ИЕТН курсы тараулары бойынша оқу материалын игеруді тексеру еркшелігіне қатысты тест тапсырмаларының 5 түрін қолдануға болатынын көрсетеді.

1. Нақтылауға қатысты тапсырма заңдар, ережелер, түсініктер, фактілер, анықтаулар және т.б.мәнін білуді бекітетін мысалдар келтіруді қарастырады.
2. Ұғымға келтіру тапсырмасы оқушылардан теориялық ережелерінен басқа жиынтықтардың, анықтамалардың мәнін білуді талап етеді. Бірінші және осы тапсырма түрлерін, айырмашылық, ұғымға келтіру тапсырмасында нақты бір құбылысты тиісті ортақ ұғымға, нысандар түрі немесе процестерге, т.б. келтіру ұсынылады. Мұнда да алдыңғы тапсырмадағы сияқты оқушының қажеттілік пен жалпылық белгілері туралы біліміне негізделген. Дегенмен, бірінші түрі тым күрделі, сондықтан оны орындау үшін белгілерді анықтау мен тану, еске түсіру сияқты ойлы әрекеттер қажет. Ал, екінші түріне осы әрекеттердің соңғы екеуі ғана керек.

3. Біліктілік (классификация) тапсырмасы нақты бір критерий бойынша маңызды белгі немесе белгілер негізінде сыныптарға, сол бір ретке жататын көптеген нақты нысандарды бөлу бойынша әрекеттерді қарастырады.

4. Салыстыру тапсырмасы да өзінің орындалуы үшін нысандардың басты белгілерін білуді талап етеді. Алайда, оның негізінде жоғарыда қарастырылған ойлы әректтермен бірге абстракция сияқты күрделі әрекет жатыр.

5. Қорытындылау тапсырмасы әрекеттің себеп-салдарын анықтау қажеттілігінен тұрады. Қорытындының негізінде тиісті заңдылықтар мен ережелерді, т.б. білу жатады.

   2.2 Қазіргі кездегі жоғары мектептің дамуындағы өзекті мәселелер 
Қазақстан Республикасының Еуразиялық аймаққа кіруі, ХХІ ғасырға аяқ басуы ел Президентінің «Қазақстан – 2030» атты стратегиялық бағдарламасына сәйкес жаңа техника мен технология процестерінің дамуы келешекте жоғары оқу орындарында білім беруқандай бағытта өрбуі керек деген өзекті мәселе туғызады.

Дүниежүзілік тәжірибеде мемлекеттің саяси-әлеуметтік, экономикалық деңгейін бағдарлау үшін «адамның даму индексі» деген ұғым пайдаланады. Бұл ұғым негізінен 3 құраммен сипатталады: 1) ұзақ өмір сүру; 2) білімділік; 3) өмір сүру деңгейі. Ал, бірінші, екінші құрамдар тікелей білімділікке тәуелді. Білімнің қоғамдағы ролі туралы 1988 жылы Парижде өткен Нобель сыйлығы лауреаттарының «ХХІ ғасырдың табалдырығында» атты конференциясында былай делінген: «Білім – басқарудың  бір түрі ретінде жекеленген адамдармен қатар барлық халыққа бірдей тиісті болуы қажет». Бұдан білім беру сапасын арттыру мәселелерін шешу, мемлекеттің әлем деңгейінде тиісті орнын табуға, алдыңғы қатарлы дамыған елдермен ғылым, экономика және саясат салаларында бәсекелестікке түсуге мүмкіндік беретіні айқын.

Заманның жаңа даму сатысында білім беру жүйесі қоғамның жаңа экономикалық саясат, әлеуметтік және интеллектуалдық деңгейіне сай келуі тиіс. Осыған орай, білімнің мақсаты, мазмұны және оны оқыту тәсілдері қайта қаралып, оқу жүйесін реттеу, ұйымдастыру мәселелері зерттеліп, өз шешімін табуды қажет етеді.

Кеңес өкіметі тұсындағы оқу тестісіне жүгінсек, негізінде психологиялық, педагогикалық және әдістемелік мәселелерге көңіл аударылып, сыртқы саяси, экономика, демография және ұлттық жағдайларға мән берілмеді.

Екіншіден, білім беру жүйесінде әр адамның ортадағы алатын орны, ойлау дәрежесі, моралдық, этикалық деңгейлер есепке алынбай, оқу процесі алдына ала жоспарланған, орталықтан тағайындалған бағдарламамен іске асты. Соның салдарынан мамандықтардың саны көбейіп, жоғары оқу орнының қабырғасынан шыққан мамандардың «сыңаржақтылығына» әкеліп соқты.
ХХ ғасырда бұрыннан негізі бір ғылымдардың әр салаға жіктелуі, осыған сай тар уақымды мамандардың дайындалуы олардың бір-бірін түсінбеушілікке мәжбүр етті. Сол себептен ғалымдар мен педагогтардың алдындағы келелі мәселе – іргелі ғылымдардың тұтастығын айқындап, оны әрі қарай жаратылыстану, гуманитарлық білімдердің тұтастығымен ұштастырып, жалпы келешекте біртұтас – іргелі білім берудің негізін жасау. Бұдан оқулықтарға талдау жасап, сын көзбен қарап, оқу сапасын биік деңгейге көтеру мақсатында білім беру жүйесін қайта қарап, терең мазмұнды жаңа оқу құралдарын жазу мәселелері туындайды.

Оқу процесіне жаңа бағыт беріп, оның даму жолдарын ХХІ ғасырдың талабына сәйкес айқындау үшін білім берудің әр түрлі салалырына: білім және ғылым, білім және адам құқығы, білімнің қоғам дамуындағы әсері, білім беру барысындағы жаңа технология, т.б. талдау жасалып, қорытындылану қажет.
Экономикалық ғылымның жаңа бағытта өрбуі, басқару жүйесінде жоғары дәрежелі, жан-жақты халықтар арасында байланыс шараларын мемлекеттік саясат, экономика және ел мүддесі тұрғысынан шеше алатын жоғары дәрежелі мамандарды даярлаудыталап етеді.

Білім беру саласындағы еткен ізденістер мен тәжірибелерге сүйене отырып, келешекте (ХХІ   ғ.) оқу жүйесін дамытудың мынадай кейбір процестерін атап өтуге болады:

· оқу саласын демократияландыру;

· гуманизациялау мен гуманитарландыру;

· жоғары білім, ғылым жәнеөндіріс салаларын жұмылдыру;

· халықаралық ізденіс пен тәжірибелердіесепке алу;

· оқу саласына аймақтық көзқарас;

· мемлекеттің әлеуметтік-экономикалық және ұлттық психологиялық ерекшеліктерін есепке алу;

· жоғары білім орындары мен келешек мамандардың өмірге көзқарасы араларындағы байланысқа зер салу, т.б. 

Аталмыш процестерді жүзегеасыру мақсатында ХХІ ғасырдың мүддесіне сәйкес оқу сапасын дамытуда өкімет алатын білім берудің жаңа үлгісін енгізу қажет.
Бұрынғы оқу жүйесі қалыптасқан әдістер мен ережелер арқылы тек бұрыннан белгілі қоғам саласындағы өзгерістермен және ортаны қоршаған табиғатәлеміндегі қайталанатын құбылыстарды баяндаумен шектеледі.
 Аталған кемшіліктерді еске ала отырып, жаңа оқу жүйесін енгізуде адамның ойлау дәрежесін дамыту, пәнаралық байланыстарға көңіл бөлу, экологиялық білімді дүниежүзілік деңгейге дейін көтеру мәселесіне зер салған жөн.

Адамзат тарихында жеке тұлғаның негізгі мақсаты – қоршаған ортаны зерттеу барысында табиғат құбылыстарын пайымдап, оның мүмкіншіліктерін, қоғамның әр даму сатысына сәйкес ел мүддесіне қолдану. Бұдан адамның қоғамдағы жетекші ролі, алатын орны, ізденіс пен зерттеу нәтижелерінде алған білімді қорытындылау арқылы қажетті жаңалықтарды өмірге лайықты түрде енгізу шаралары жаңа оқу жүйесін жасауда, яғни адамның инновациялық қасиеттері кең түрде ескеріліп, инновациялық білім беру саласында негізгі шарттардың бірі болуы қажет.
Алғаш рет 1979 жылы Д.Боткин, М.Эльманджара, М.Малитце «Рим клубына» арнайы дайындаған «Үйренуге шек жоқ» деген баяндамасында, білімнің қоғам дамуындағы роліне және оның келешекте адамзат пен қоғамның мәдени даму арасындағы қайшылықты жеңудегі маңызына тоқтала келіп, оқу жүйесінде қаракеттер мен өмірдің байланыстарына ерекше көңіл бөліп, «инновациялық оқыту» деген ұғым енгізді.
  Инновациялық білім беру жүйесін төмендегіше анықтауға болады: «Адам – қоғам – табиғат» арасындағы үйлесімділікті жаңаша қалыптастыратын дүниетану процестеріне көзқарас өзгеріп, субъектінің ойлау жүйесін мәдениетті тұрғыдан жетілдіру; білім берудің әдісі мен мазмұнын оқушының іскерлік, жігерлілік қабілетін және жаңашылдық қасиеттерін қалыптастыратын әдіснамалық әдістерге бағыттау; пәндерді оқыту барысында адамның рухани байлығына, өнегелілігіне, істеген ісіне әлеуметтік жауапкершілікпен қарауына көңіл бөлу; субъектінің алған ғылыми білімін, оның әлеуметтік тұрмысын іскерлік қабілетімен ұшастыра қарастыру, т.б.

Сонымен инновациялық білім берудің негізгі мақсаты – адамның шығармашылық әлеуетін сақтау және дамыту, өз іс-әрекетін қоғамдағы өзгерістерге сай бейімдеу, әрі іс-әрекетке жауапкершілікпен қарау, пәнаралық байланысты дамыту жән дүние танудағы субъектінің жан-жақты ұғым жүйесін қалыптастыру, т.б. Яғни, қоршаған ортаның қоғамның даму сатысына әсерін зерттеу, табиғат құбылыстары заңдылықтарын ғылыми тұрғыдан қорытындылау, өмірдің қажеттілігіне жарату; негізінен алғанда білімнің мазмұны мен құрамына жаңашылдық көзқарасты талап етеді.   
Педагогикалық қызметтің инновациялық бағыттылығы – білім берудегі оқытушылардың кәсіби қызметінің көрсеткіші іспеттес. Жаңа енгізілген немесе инновация адамның кәсіптік қызметінің бәріне де тән болғандықтан, ол табиғи түрде зерттеудің, талдаудың және тәжірибеге енгізудің нысанына айналды. Инновация өздігінен пайда болмайды. Ол – ғылыми ізденістердің, жекеленген мұғалімдер мен тұтас ұжымның озық педагогикалық тәжірибесі. Бұл процесс стихиялы дамымайтындықтан ол басқаруды қажет етеді.

Тұтас педагогикалық процестің инновациялық стратегиясында жаңашылдық процестерді тікелей алға апарушылар ретінде мектеп директоры, мұғалімдер мен тәрбиешілердің ролі арта түсуде. Оқыту процесінің көптүрлілігіне қарамастан – дидактикалық, компьютерлік, проблемалық, модульдік және басқа жетекші педагогикалық қызметті іске асыру мұғалімнің еншісінде қалып отыр. Оқу-тәрбие процесіне қазіргі заманғы технологиялардың енгізілуіне байланысты мұғалім мен тәрбиеші кеңесшінің, ақылшының және тәрбиешінің қызметін одан әрі игереді.  Мұғалімнің кәсіптік қызметі арнаулы, пәндік білімдермен ғана шектелмей, педагогика мен психологияның, оқыту мен тәрбие технологиясы салаларының қазіргі заманғы білімдерін де қамтитын болғандықтан мұғалімнен арнайы психологиялық-педагогикалық даярлықты талап етеді. Осы негізде педагогикалық инновацияны қабылдау, бағалау және іске асыруға дайындық қалыптасады. 

Инновация – «жаңалық», «жаңашылдық», «өзгеріс» деген ұғымды білдіреді. Инновация – құрал және процесс ретінде әлдебір жаңалықты ендіру деген сөз. Педагогикалық процесте инновация оқыту мен тәрбиенің тәсілдері, түрлері, мақсаты мен мазмұнына, оқытушы мен студенттің бірлескен қызметін ұйымдастыруға жаңалық енгізуді білдіреді. Білім берудегі инновациялық процестердің мәнін педагогиканың маңызды екі проблемасы құрайды. Олар – озық педагогикалық тәжірибені зерттеу, жинақтау және тарату проблемасы және педагогикалық-психологиялық ғылымдардың жетістігін практикаға енгізу проблемасы. Соған сәйкес инноватика пәні, инновациялық процестердің мазмұны мен механизмі осы кезге дейін бір-бірінен оқшау қарастырылып келген өзара тығыз байланысты екі процестің тұтастығы тұрғысынан қарастырылуы тиіс, яғни, инновациялық процестің нәтижесі теория мен практиканың тоғысуында пайда болатын теориялық және практикалық жаңалықтарды қолдану болуға тиіс.

Бұның барлығы педагогикалық жаңалықты жасау, игеру және пайдалануда басқару қызметінің маңыздылығына көз жеткізе түседі. Өйткені, оқытушы жаңа педагогикалық технологияның, теория мен насихатшысы қызметін атқарады. Осы процесті басқару оқытушының өз қызметінде әріптестерінің тәжірибесі немесе ғылымдағы жаңа идеялар, әдістемелерді дұрыс таңдап, бағалау және қолдауын қамтамасыз етеді. Ал, педагогикалық қызметте инновациялық бағыттылықты қазіргі заманғы білім беру, қоғамдық және мәдени даму жағдайында педагогикалық қызметтің инновациялық бағыттылықтың қажеттілігі бірқатар жағдайлармен айқындалады.

Біріншіден, қоғамда жүріп жатқан әлеуметтік-экономикалық қайта құрулар білім беру жүйесін, әдістемесі мен түрлі типтегі оқу орындарының оқу-тәрбие процестерін ұйымдастырудың технологиясын түбірінен жаңартуды талап етуде. Педагогикалық жаңалықты жасау, игеру және пайдалануға негізделген мұғалім мен тәрбиеші қызметінің инновациялық бағыттылығы білім беру саясатын жаңартудың құралына айналуда.

Екіншіден, білім беру мазмұнын ізгілендірудің күшеюі, пәндерінің көлемі мен құрамының үнемі өзгеріске ұшырауы, жаңа оқу пәндерінің енгізілуі жаңа ұжымдық формалар мен оқыту технологиясын үздіксіз іздестіруді талап етеді. Осы жағдайда мұғалімдер арасында педагогикалық білімнің ролі мен беделі арта түсіп отыр.

Үшіншіден, мұғалімнің педагогикалық жаңалықты игеру және қолданылуға деген қатынасы сипатының өзгеруі. Оқу-тәрбие процесінің мазмұнын қатаң тәртіпке бағындырып қойған жағдайда мұғалімнің өз бетінше бағдарлама оқулық таңдаудан бұрын педагогикалық қызметтің жаңа әдіс-тәсілдерін пайдалануға мүмкіншілігі болмады. Егер бұрынғы уақытта инновациялық қызмет негізінен жоғарыда ұсынылған жаңалықтарды практикада қолданумен шектелсе, қазіргі уақытта ол барынша баламалы, зерттеушілік сипат ала бастады. Сондықтан да мектеп, білім беру орны басшыларының қызметіндегі маңызды бағыттардың бірі мұғалімдердің енгізген инновациясына талдау жасап, баға беру, оны іске асыруға, қолдануға қолайлы жағдай жасау болуы тиіс.

Төртіншіден, жалпы білім беретін оқу орындарының нарықтық қатынастарға енуі, жаңа типті сынып ішінде мемлекеттік емес оқу орындарының құрылуы нақты бәсекелестік ахуал туғызуда.

Инновациялық бағыттылық белгілі бір жаңа енгізілімнің тиімділігіне баға беретіндей нақты критерийлерді пайдалануды қажет етеді. Педагогика бойынша зерттеу тәжірибелеріне сүйене отырып, педагогикалық жаңалықтың мынадай критерийлер жиынтығын анықтауға болады: жаңашылдық, оңтайлық, жоғары нәтижелік, бұқаралық тәжірибеде шығармашылықпен қолдану мүмкіндігі.

Инновацияның негізгі критерийі ғылыми педагогикалық тәжірибеге де баға беруде басшылыққа алынатын жаңашылдық деп білеміз. Сондықтан инновациялық процеске араласқысы келетін оқытушы қолға алған жаңалығының мәнін, оның жаңашылдығының деңгейін анықтап алуы тиіс. Біреулер үшін жаңалық болып табылатын құбылыс екіншілер үшін олай болмауы мүмкін. Осыған байланысты оқытушыларды инновациялық процеске тартқанда олардың еріктілігін, тұлғалық ерекшелігін, дербестік-психологиялық сипаттамалары ескерілуі тиіс. Жаңашылдықтың бірнеше деңгейін бөліп көрсетуге болады. Олар: абсолютті, локальды-абсолютті, шартты, субъективті, танымдық деңгейі және қолдану аймағы бойынша.

Критерийлер жүйесіндегі оңтайлы нәтижеге қол жеткізуге оқытушы мен студенттің жұмсаған күшінің шығыны мен қолданған тәсілінің тиімділігін айқындайды. Әртүрлі оқытушылар еңбек жағдайымен бөлек студенттер ортасында бірдей жоғары нәтижеге қол жеткізеді. Оқу процесіне педагогикалық инновацияны енгізіп, барынша аз дене, ой еңбегін және аз уақыт жұмсап, жоғары нәтижеге қол жеткізу оның оңтайлығын білдіреді.

Нәтижелік инновацияның критерийі ретінде оқытушы қызметіндегі оң нәтижелердің барынша тұрақтылығын білдіреді. Өлшемдегі технологиялық, нәтижені бақылау мен белгілеудегі, түсіну мен баяндаудағы тұтастық бұл критерийді, жаңа әдетін маңыздылығын, оқыту мен тәрбиелеудің тәсілдерін бағалаудың басты құралына айналдырады.

Инновациялық бұқаралық тәжірибеде шығармашылықпен қолдану мүмкіндігі педагогикалық инновацияны бағалаудың критерийі ретінде қарастырылады. Шындығында құнды педагогикалық идея немесе технология шартты ерекшеліктерімен, күрделі техникалық жарақтандырылуымен немесе оқытушы қызметінің ерекшеліктерімен тар шеңберге тығылып, қолдану мүмкіндігі шектеулі болса, онда біз педагогикалық жаңашылдық туралы айта алмас едік.

Инновацияны бұқаралық педагогикалық тәжірибеде қолданудың бастапқы кезеңі жекелеген мұғалімдер мен тәрбиешілердің қызметіне негізделмегенімен олар сыннан өтіп, объективті баға алған соң ғана жалпыға бірдей қолдануға енгізуге ұсынылуы мүмкін.

Жоғарыда аталған критерийлерді білу және педагогикалық инновацияны бағалауда қолдана алу педагогикалық шығармашылыққа негіз қалайды.

Арнайы әдебиеттерді және мектеп қызметінің тәжірибесін талдағанда оқу орнының жұмысында педагогикалық жаңалықты практикада қолдануға белсенділіктің төмен екендігін аңғарамыз. Ал, осындай педагогикалық инновациялардың іске асырылмай қалмауының ең кем дегенде екі себебін атауға болады. Бірінші себеп,  инновацияның қажетті сараптама мен сыннан өте бермейтіндігі. Екінші себеп, педагогикалық жаңалықты көбіне ешқандай алдын-ала ұйымдық, техникалық, тұлғалық, психологиялық қатынастар тұрғысынан да дайындықсыз енгізіледі.

Білім беру жүйесін жетілдіру шараларына әлеуметтік тұрғыдан қарап, халықтың рухани байлықтарын арттыруға себеп болатын негізгі проблема деп қарау керек.

Қазақстандағы білім беру жүйесінің аймақтық дамуы мемлекетіміздің білімдік бағытындағы саясатының ең өзекті, аса маңызды бағыттарының бірі болып саналады. Білім беру жүйесін реформалау жағдайында білім беру мен тәрбиелеудің жаңа формаларын іздену, басқару жүйесін жаңаландыру мектеп жүйесін басқарудың тың әдістері мен білім беру жүйесіндегі түбірлі өзгерістердің басталуының алғашқы белгілері болып табылады.

Қазақстан Республикасының «Білім туралы» Заңының 4-ші «Білім беру жүйесін басқару» бөлімінің 28-бабында білім берудегі басқару жүйесінің міндеті нақтыланып көрсетілген. Аталған Заңда білім мекемлеріне толық мүмкіндік беріліп отыр, ашып айтсақ, білім мекемелері оқу-тәрбие мәселелерін іріктеп алуды, ғылыми, қаржылық-шаруашылық жұмыстарын өз бетімен шеше алады делінген.
Дегенмен, қазіргі жағдайда білім беру жүйесін басқару қажет емес деп айтуға әлі ерте екендігін ескерген жоқ.

Білім беру жүйесін уақыт талабы мен қоғам сұранысына сай жұмысын өзгертіп, басқарудың жаңа жолдарын табукерек. Құрамына өсіретін бюджеттен тыс мектеп мекемелерінің жұмысын қадағалап отыруы қажет. Басқару жүйесі осы аталған мекемелердің жұмысы бақылаудан шығып кеткен жағдайда анық байқалатын коммерциялық сипатқа ие болады, сондықтан басқару жүйесі дер кезінде анықтап бақылауды қалпына келтіріп отырғаны жөн. Әлеуметтік-экономикалық жағдайдың қиындығына сәйкес ата-аналардың бәрі бірдей балаларын жоғары дәрежедегі балалар бақшасына беруге, не жаңа типті оқу орындары – лицей мен гимназияға оқытуға жағдайлары келмейді. Осы  мысалдан жастарымыздың өзін қоғамның бөлуін балалық кезеңнен-ақ біліп өсетіні өкінішті.

Өз дәрежесінде бастауыш білім мен дұрыс тәрбие ала алмаған жасөспірімдер бүкіл өмір бойына өздерін толық дамымаған, ақыл-ой өрісі төмен дәрежедеміз деп есептейді. Әрине, жұмысшы мамандығының маңызын төмендетуге болмағанмен, талапты деген балалардың әлеуметтік жағдайының төмендігінен жоғарыда аталған оқу орындарына түсуге мүмкіндіктері келмей, қазірде бәрі қаржыға тіркелген жоғары оқу орындарына бара алмуы, басталғалы отырған үлкен өмір жолының бастапқы кезеңінде-ақ күйзеліске ұшырауы – бала болашағын, ел ертеңін ойлар адамзатты терең толғандыруға тиіс, мемлекет саясатымен де үйлеспей тұрғандай.

 Бұл сұрақтың түйінін аз қамтылған отбасылардың дарынды балаларына тиісті дәрежеде білім мен тәрбие бере отырып, өздері таңдаған оқу орындарына кедергісіз түсуге мүмкіндік беру, болашағына сенім арту арқылы шешуге болады.
Уақыт жайбасарлықты көтермейді, мемлекетімізді өркениетті елдердің алдыңғы қатарына шығуы білімге байланыстылығын өмір дәлелдеп отыр. Қазіргі қоғамның сұранысына орай, жоғары білім беретін оқу орындары соңғы жылдары коммерциялық бағытта маман даярлауды әдетке айналдырып келеді. Осыдан келіп «елімізге тек қана заңгерлер, экономистер, аудармашылар ғана қажет пе?» деген сұраққа «қазірдің өзінде бұл мамандықтардың иелері шектен тыс көбейіп кетіп отыр емес пе?!» деген жақсы ой оралады. Ал, негізгі мамандық иелері: мұғалімдер, дәргерлер, құрылысшылар бүгін керек болмағанмен, болашақта жеткіліксіз болып қалатындығы ешкімді де ойландырмай отыр. Бала бақшадан тәрбиеленіп отырған балдырғандардың бәрі ересектердің айтуымен тек қаржы қызметкері, не адвокат болғысы келеді. Өкінішке орай, бір жақты білім беру оқушының ақыл-ойшеңберін тарылтып дамытпай қалу қаупі туып отыр.

Қазіргі шешуге тиіс мәселелердің болашақта жемісін теретін ұрпақ – балалар. Олар қандай азамат болып өседі, туған Отанын гүлдендіру үшін не істей алады, мектеп пен бала бақшаларда осы бағытта қандай іс-шаралар жүргізілуде, оларды кім, қалай, неге оқытып жатыр деген сұрақтардың жауабын қазірден бастап ойланған дұрыс.

2.3  Қазақстанда жоғары білім алудың қазіргі жүйесі мен даму тенденциялары
Ел Президентінің Қазақстан халқына Жолдауында: «Біздің ұрпақтың келер ұрпақтар алдында орасан зор жауапкершілік жүгін арқалайтынын: әкелер мен аналардың, аталар мен әжелердің өз балалары мен немерелері алдындағы жауапкершілігін күнделікті есте ұстауға тиіспіз» делінген. Басты мақсаттың бірі ретінде білім беру аталды. Ғылыми мүддесі білім беру саласын реформалау проблемасымен тікелей байланысты ғылым ретінде және жас ұрпақ тағдырына бей-жай қарай алмайтын қарапайым азамат ретінде де ойлы әрі талғампаз оқырманмен осы мәселелер жөнінде пікір бөлісуге болады.

Қоғам қай заманда да өз азаматтарының нені меңгеріп және қалай оқып-біліп жетілгенін жіті қадағалап отырған. Өйткені, қоғам мүшелерінің өздерінің әл-ауқаты мен игілігі ғана емес, сонымен қатар бүкіл мемлекеттің қуаты мен игілігі де, түптеп келгенде, сол қоғам мүшелері алатын білімнің деңгейіне байланысты. Осыған орай, экономикалық және ғылыми прогрестің заманы болып есептелетін, алайда нәтижесінде әркім өз мүддесіне қарай әрқилы өмір сүруге көшкен ғасыр аяғында болашақ жөніндегі мазасыздық пен үміт итжығысқа түсіп жатқан қазіргі кезеңде білім берудің басты міндеті құлықтылықтың абзал мұраттарына деген сенімді ояту, әркімді өмір мәнін түсіне білуге жетелеу болып отырғаны тегін емес. Сондықтан да білім беру саласындағы саясатты білімнің үнемі толыға түсу процесі және айтарлықтай дәрежеде жеке тұлғаның қалыптасуы мен адамдар арасындағы қарым-қатынастың жетілу процесі деп қараған жөн. Білім берудің міндеті  – әрбір адамға өз дарыны және бар шығармашылық қарым-қуатын толық ашуға мүмкіндік беру. Демек, әркімге өзінің жеке жоспарын жүзеге асыруға жол ашу деген сөз. Бұл басты мақсат болып табылады. Оның ұзақ уақыт пен қажырлы еңбек арқасында қол жеткен жетістіктері ХХІ ғасырдағы Қазақстанның дамуына қосылған негізгі үлесі болмақ.

Білім берудің этикалық және мәдени аспектілерін қайта қарап, әркімге өзгелерді бар ерекшеліктерімен түсінетіндей және бейберекет қозғалыспен бір бірлікке қарай бет алған әлемді ұғынатындай мүмкіндік жасау керек. Ал, мұны біліміне, ой-толғамына, тәжірибесі мен өзіне-өзі сын көзбен қарау арқылы өзін-өзі түсіне білуге үйренуден бастаған жөн. Өйткені, қазіргі білім жүйесінің ең басты кемшіліктерінің бірі – қоғамдық санада, әсіресе, оның ресми-педагогикалық деңгейде адамдардың өзін-өзі жетілдіру идеясына жете көңіл бөлінбеуінде.

Білім беру ісі қоғамның экономикалық және әлеуметтік дамуы жолында бірқатар міндеттер атқаруы тиіс. Әлеуметтік қажеттіліктердің ең маңыздысы осы қоғамның өзі тұжырымдаған игілік-ізгілік қағидаларын ұстануға ұмтылыс болып табылады.

ХХІ ғасырда білім беру өте тез өзгеріп отыруын уақыт талабына сай болуы керек. Сондықтан да, болып жатқан өзгерістерге лайық үздіксіз білім берудің жаңа тұжырымдамасын жасау қажет. Бұл орайда білім берудің төмендегі негізгі ұстанымдарына баса назар аудару керек.

Ең алдымен, білім алуға үйрену қажет. Алайда, ғылыми прогреспен және экономикалық, әлеуметтік саладағы жедел өзгерістерді ескере отырып, жалпы мәдени білімді шектеулі пәндерді терең игеру мүмкіндігімен ұштастыру қажет. Жалпы мәдени деңгейдің биік болуы үздіксіз білім алуға апаратын тікелей баспалдақ деуге болады, өйткені, ол білімге құштарлықты туғызады және өмір бойы ізденуге ықпал етеді.

Екіншіден, жұмыс істеуге дағдылану керек. Мамандықты үнемі жетілдіру – кең мағынада жан-жақты жетілу – болжап болмайтын көптеген тосын жағдайлардан алып шығады. Мұндай тереңділік пен біліктілікке қол жеткізу үшін оқушылар мен студенттердің оқумен қатар, кәсіби және әлеуметтік салада жұмыс істеп, өз қабілеттерін сынай алмайтындай, тәжірибе алатындай мүмкіндіктері болуы қажет. 

Үшіншіден, бұл ең бастысы,  өмір сүре білуге үйрену керек. Бұл мәселе 1972 жылы ЮНЕСКО қамқорлығымен жарық көрген Эдгар Фордың баяндамасында баса көрсетілген. Оның ұсыныстары өз маңызын жоғалтпақ емес, өйткені, ХХІ ғасыр барлық адамдардың дербестік пен бағалауға  қабілеттілікті талап етеді. Мұның өзі ұжымдық жобаны жүзеге асыру аясындағы жеке жауапкершілігімен ұштасып жатуы керек. Баяндамада атап өтілгендей, әр адамның бойында бұғып жатқан дарын атаулы түгелдей кәдеге асатындай жағдай жасалуы маңызды. Оның кейбіреуін атап өтсек, олар: ойлауға қабілеттілік, есте сақтау, қиялдау, дене мүмкіндіктері, сезімталдық, т.б. Мұның бәрі адамның өзін-өзі дұрыс тани білуі қажет.

Жаңа тұжырымдар жасаған кезде уақыт пен кеңістік шегінде білім беру икемді, жан-жақты және әркімнің-ақ қолы жететіндей  оңтайлы болуын, білім берудің әрбір сатысын өз мәнісімен, маңызымен ерекшелеп, осы арқылы не барын елеп-екшеп, қажетті-қажетсіз деп бөлуді, не дарындылардың дамуына кедергі келтіретін теңгермешілік жолына түсу сияқты шешімі қиын таңдаудан құтылу керек.

Бұл ой-толғаныстар базалық білім беру талап-тілектеріне қатысты жалпыға білім беру жөніндегі 1990 жылы Джомтьенде өткен конференцияның мына бір айқындамасына сәйкес келеді: «Бұл талап-тілектер адамдардың аман-есен өмір сүруіне, адамгершілік ар-намысын сақтай отырып, еңбек ету үшін бойындағы барлық қабілетін дамытуына, баянды да мағыналы өмір сүру үшін талаптануына, парасатты шешім қабылдап, білімін жетілдіруге өте-мөте қажетті әдет-дағды жиынтығына (оқи білу, жаза білу, ауызекі сөйлей білу, санай білу және есеп шығара білу) қоса, оқып-үйренудің негізгі мазмұн-мағынасын да (білім, кәсіптік дағды, рухани нұсқау мен пікір-көзқарас) қамтиды».

Бұған үздіксіз білім берудің жаңа тұжырымдамасын дайындауда оқытушылар мен оқушылардың ара қатынасы, балалар өмір сүретін ортаны танып-білу, қатынас құралдарын дұрыс пайдалану, түптеп келгенде, әр оқушының жеке басы мен ақыл-ойының жетілуіне игі ықпалын тигізетінін ескеруге тиіспіз. Дәстүрлі нақты білім беру мен мектептен тыс жұмыстар әдістемесінің үйлесім табуы білім берудің әдеп және мәдениет, ғылым мен техника, экономикалық және әлеуметтік ғылымдар секілді үш құрамды саласын меңгеруге жол ашуы тиіс.

Бұл ретте балалар мен өскелең жас ұрпақтың дүниетанымын және дүниеге көзқарасын дұрыс қалыптастыруға міндетті бұқаралық ақпарат құралдарының ролін әсте естен шығаруға болмайды. ХХІ ғасырда телеарналар бірінші кезекте жалпыадамзаттық және ұлттық моралға қайшы келетін зорлық-зомбылықты, арбап-алдауды, бұзықтықты, әр қилы жұлдызды соғыстарды уағыздайтын ақпараттар ағымынан арылуы тиіс.

Қазақстан Республикасының Ата Заңында орта білім беру міндетті делінген. Осыған орай, дүние жүзіндегі дамыған елдердің өзінде қаржы жағынан болсын, ұйымдастыру тұрғысынан болсын білім берудің үлкен проблема екенін ескеру қажет. Өзінің қоғамдық және жеке өмірінің барысында адам нені болсын оқып-үйрене алады.Бұл – ақиқат, шындық. Осымен байланысты қазіргі қатынас құралдарын немесе кәсіби қызметті, сондай-ақ мәдени өмір мен бос уақытты жалпы білім берудің пәрменді құралына айналдыру жағына ерекше көңіл аудару қажеттігі туындайды. Бірақ, бұлар кейбір шындыққа көлеңке түсіруі де мүмкін. Өйткені, егер де біз оқу мен оны үнемі жоғары сатыға көтеріп оытруға барлық мүмкіндікті пайдалануға тиіспіз дейтін сөзге жүгінер болсақ, бұл мүмкіндіктерді пайдалана алатындай жағдай жасауымыз керек екендігінің өзі – ақиқат шындық. Бұл үшін әр адамға ең қажеттісі – жан-жақты, сапалы базалық білім алу. Оның үстіне мектеп баланың білімге деген құштарлығын оятып, оқудан қанағат табуға үйретуге, білуге ынтасын арттыра  отырып, білім жинауды үйренуге мүмкіндік жасауға тиіс.

Көбіне, кадрлар даярлау жүйесін жұмыссыздыққа себепкер деп кәналайды. Бұл бір жақты пікір, өйткені халықты жұмыспен толық қамтамасыз етуге әсерін тигізетін басқа да: саяси, экономикалық және әлеуметтік факторлар бар. Білім беруге келетін болсақ, онда әртүрлі курстардың жеткілікті болуын, әртүрлі кәсіптік білімдер арасындағы немесе кәсіптік тәжірибе мен мамандықты жетілдіру арасындағы табиғи байланысты қамтамасыз ететін аса икемді оқыту жүйесі еңбек нарығында орын алып отырған сұраныс пен ұсыныс арасындағы алшақтыққа байланысты мәселелерді әділ шешуге мүмкіндік беруі қажет.

Білімді немесе кәсіптік дайындықты жалғастыруға жағдай жасайтын кезең 15 пен 20 жас аралығында шешілетінін ескерген жөн. Бұл кезеңде жасөспірімнің тағдыры қажеттіліктің арнасына түседі. Жоғары білім мәселесін дәл осы шақта қарастыру керек.

Көптеген елдерде университеттермен қатар басқа да жоғары оқу орындары бар. Олардың кейбіреулері аса дарынды оқушыларды іріктеп алуға қатысады. Ал басқалары 2-4 жыл ішінде бір салада жоғары сапалы кәсіптік білім беруге арналған. Мұндай диверсификация қоғам мен экономика сұранымын мемлекеттік деңгейде де, аймақтық деңгейде де қанағаттандыра алады. 

Сонымен, білім беруді толығынан диверсификациялау оқушыларды сүзгіден өткізуді тоқтатып, барлық дарында өз орындарын табуына, көптеген ұлдар мен қыздардың өздерін қоғамнан шеттетілген адам санап, болашаққа сенімін жоғалту сезімінен арылуына көмектеседі.

Білім берудің өзі кертартпалық пен ілгері ұмтылушылықтың бірлігі болып табылады. Сондықтан оның қоғам дамуымен, әсіресе, ғылыммен толық сәйкес келуін талап ету мүмкін емес. Алайда, білім беру адамдардың дағдыларды, икемділіктерді, теориялық ілімдерді игеру процесі ретінде ғылымның, оның дамып жетілуінің тек базасы, әдіснамалық негізі болып отыр және бола бермек.

Қазақстан Республикасында үздіксіз білім берудің ХХІ ғасырдағы жаңа тұжырымдамасында  республиканың білім беру жүйесінің негізгі мақсттары мен міндеттері ғылыми тұрғыдан негізделіп қана қоймай, сонымен қатар бұларды жүзеге асырудың әдістемелік негіздері де баяндалуғы тиіс. Бұл тұрғыда Қазақстан Республикасының үздіксіз білім беру жүйесінің жаңа үлгісін жасаудың маңызы зор.

2.4 Қазақстан Республикасындағы жоғары кәсіби білімнің рөлі, маңыздылығы, мәні
ЮНЕСКО (хабарлаған) жариялаған ХХІ ғ. үшін жоғары білім туралы Бүкіләлемдік декларацияға сәйкес жоғары білім қоғамдағы прогреске және өзінің өмірдегі мүмкіндіктерін нақты көрсеткен көп ғасырлық тарихы бар. Білімді жаңарту көлемі және ырғағы сондай ұлттар мен қоғамдық, адамның мәдени, әлеуметтік-экономикалық, экологиялық қатерсіз даму маңызды компонент болып ғылыми зерттеулер және жоғары білімдерге қоғам сүйенетін болған.

Осыған байланысты, біздің еліміз және қоғамымыз қазір басынан кешіп жатқан рухани және адамгершіліктің терең аспектілерін қабылдау және экономикалық қиындықтардан шыға алатындай адами құндылықтарды сақтай алатындай, жаңашылдық пен білімді жаңартуға жоғары білім алдында көп міндеттер тұр.

Ресей Федерациясының мемлекеттік құжаттар арасындағы бар анықтамаларға сүйенсек, жоғары кәсіби білім – бұл жоғары кәсіби білім туралы негізгі кәсіби бағдарламалары бойынша жоғары оқу орнындағы жүзеге асатын, орта немесе жалпы кәсіби білім, орта білім базасында берілетін білім және бітірушіге  берілетін қорытынды аттестация және құжат.

Бұл түсініктер халықаралық деңгейдегі анықтамалармен де беріледі. Мысалы, ЮНЕСКО-ның құжаттарында жоғары білім мамандарды даярлау және қайта даярлау оқу курстарының жиынтығы болып қарастырылады. Аталған курстар мемлекеттік мекемелер ретінде танылған оқу орнындарында, университет және институттарда ұйымдастырылады. Бұл анықтама (Е) ЮНЕСКО-ның бас конференциясының 27 сессиясында 1993 ж. қараша айында бекітіліп және жоғары білім туралы куәлік және оқу курстарын мойындау туралы ұсыныстар бекітілген. Бұл білімді жүзеге асыратын оқу орындары міндетті түрде жоғары білім жүйесінің негізінің жиынтығын құрайтын жоғарғы болып аталатын болды.

ЮНЕСКО – ның айтылып кеткен декларациясы жоғары білім міндеттерін былай анықтайды:

1) Жоғары деңгейдегі әдет пен білімді біріктіретін біліктілікті алу мүмкіндігі бар адамның іс-әрекетіндегі барлық салалардағы әлеуметтік және өзінің жеке мұқтаждықтарын қанағаттандыра алатын жауапкершілікті азаматтар мен жоғары білікті мамандар даярлығын қамсыздандыру, осындай даярлықтар үшін қоғамның қазіргі және болашақ мұқтаждықтарына ылғи бейімделетін оқу бағдарламалары мен курстар;

2) Бүкіл өмір бойында жоғары білім және одан кейінгі білім алу мүмкіндігін туғызу; жүйе көлеміндегі оқушыларға жоғары білім алуды тоқтатуға бір көрініс беріп және таңдаудың оңтайлы мүмкіндігін қамтамасыз ету;

3) Өнер саласында шығармашылық әрекеттерді дамытумен қатар, гуманитарлы және әлеуметтік ғылымдарды, технологияларды, жаратылыстану ғылымдар саласындағы зерттеулерді дамыта отырып, оларды қолдау, экономикалық, әлеуметтік, мәдениеттік дамуда керекті білімдермен қоғамды қамтамасыз ету, қоғамға берілетін бірден бір мүмкіндіктерді пайдалану ретінде зерттеу әрекеттер жолымен білімдерді тарату және дамыту;

4) Мәдениет саласында көпжақтылық пен плюрализмді шарттарындағы аудандық, ұлттық, халықаралық және тарихи мәдениетті таратуда, дамытуда, кеңейтуде, сақтауда, түсінуде көмек көрсету;

5) Ізгілікті дамытудағы стратегиялық перспектива мен бағыттарын талдай отырып, демократиялық қоғамның негізін құрайтын құндылықтарға жастарды тәрбиелеп, қоғамдағы құндылықтарды бекіту мен қорғау;

6) Оқытушыларды дайындап, білімнің барлық деңгейлерін жаңашылдандыру және дамыту.

Жоғары оқу орны – ең алдымен, жоғары білікті қызметкерлерді даярлаумен байланысты, әр түрлі қызметтерді көрсете алатын білім беру мекемесі.

Оқу мекемесінің әлеуметтік беделі әлеуметтік жүйедегі заңды адам ретінде анықталуы мүмкін. Бедел – жоғары оқу орнының беделіне әсер тигізеді. Жоғары оқу орындарының 3 негізгі түрлері бар: университеттер, академиялар және институттар. Бұл мекемелердің бәрі бірінші кезекте ғылыми зерттеулерді орындаумен қоса білім беру бағдарламаларын жүзеге асырады.

Университет академияға және институттарға қарағанда студенттерді даярлау бағыттары мен ғылымның кең тараған көріністерде мамандандырылуымен қамсыздандырады.

Ал, институт академия мен университетке қарағанда айырмашылығы өз әрекет саласындағы алғы ғылыми және әдістемелік орталық болып табылмайды. Институттар өзіндік мекеме болумен қатар басқа жоғары оқу орындарының құрылымдық бөлімдері болуы мүмкін. Жоғары оқу орындарының мемлекеттік аккредитациясы қоғамдық, яғни, қоғамдық  ғылыми және өндірістік, кәсіби білім беру ұйымдарымен өткізіледі. Жоғары оқу орны 5 жыл мерзімге аккредитацияланады.

Жоғары оқу орнын білім беру әрекетіндегі аталған типтік қаулы мемлекеттік стандарттардағы барлық білім бағдарламаларына міндетті сәйкестілікті негіздеу керек. Жоғары оқу орыныдағы білім басқармасы мекемесі бекіткен бағдарламалар мен оқу жоспарлары, білім беру бағдарламалары мемлекеттік стандартқа негізделген жоғары оқу орындарымен бекітіліп және құрастырылып, оқытудың әр түрі үшін сабақ кестелері және дайындалу бағыты бойынша жұмыс оқу жоспарымен реттеледі. Сонымен қатар, оқу жоспарлары мен бағдарламаларын ұсынуға болады

Ал, жоғары оқу орнының ғылыми әрекетіне жоғары оқу орнының негізгі міндеті болып табылатын ғылыми-педагогикалық даярлаудағы жұмысшылардың жоғарғы біліктілігін, студенттер мен ғылыми-педагогикалық қызметкерлердің және ғылыми зерттеу әрекеттері арқылы мәдениет және ғылым дамуын қарастыратын құжаттар да қарастырылады.

Жоғары оқу орнын жалпы басқалардан таңдау мекемесі оқу кеңесі іске асырады. Оның оқу кеңесінің құрамына: төраға – ректор; ректор орынбасарлары және оқу кеңесі бойынша факультеттер декандары. Оқу кеңесінің басқа мүшелері жалпы жиналыста сайланады.

Жоғары оқу орнының білім ортасының негізгі субъектілері - оқытушылар мен студенттер. Олардың өзара әрекетінің міндеттері мен құқықтары жоғары оқу орнындағы білім процесіндегі көрінісін анықтайды.

1997 ж. ЮНЕСКО-дағы басты конференциясы қабылдаған жоғары оқу орнының оқытушы мамандар беделі туралы сұрақтар бойынша ұсыныстарға сәйкес студенттер мен қызметкерлерді: талаптылық пен ақыл-ойды және ғылыми әдепті сақтай отырып, өз әрекеттерінің негізгі қызметтерін кеңейту және сақтау керек;  қоғамға қажетті талдауда, түсіндіруде және мәдени, әдеп мәселелерінде жауапкершіліктен тәуелсіз мүмкіндіктерге ие болу керек; ЮНЕСКО шығарған қаулыдағы келісімділік және теңдік, еркіндік, әділеттілік, әлемді қоса, құндылықтарды мойындауда жан-жақты белсенді кеңейту және қорғау үшін өзіндік моралды беделін және ақыл-ой мүмкіндіктерін пайдалану.

2.5 Шет елдерде жоғары білімді маман даярлаудың жағдайы

Қазақстан жалпы әлемдік кеңістікке келе жатқанда озат педагогикалық технологияларды рухани-өнегелі құндылықтарға сай болып дамыған мемлекеттерден үлгі алып, тәжірибе алмастыру қажет.

Осы мәселеге қатысты ең дамыған мемлекеттердің бірі – Жапон елінің білім саласындағы дайындық жүйесі мен мұғалімдік жоғары өнегелі қатынасын иегріп-білгеніміз пайдалы болады. Жапон халқының ұстазға дәстүрлі абыроймен қарайтындығы еріксіз жағымды қатынас туғызады. Педагог, мұғалім, оқытушы биік өнегенің үлгісі болып келеді. «Ұстаз – ұлт мақтанышы». Ұстазды қадірлеу – халықтың бойына сіңген қасиет. «Кері үш қадам жасасаң да, ұстаздың көлеңкесін таптама» деген даналық сөздер бар.
Жапондықтар сыйлайтын адамдарын «Ұстаз» деп атайды. Бұл елде мұғалім еңбегі жоғары бағаланады.Олар үлкен жалақымен қатар жыл сайын қосымша (бонус) төлем алып отырады. Ол мемлекетте 1 жылда 1 мұғалімдік орынға 4-5 маман ұмтылады. Жапон педагогикасында жақсы мұғалімдер үлгісі терең жетілдірілген.
Жапон педагогы Томомучи Кунчи мұғалімнің нақты қасиеттері мен белгілерін көрсететін мынадай педагог үлгісін ұсынады:

– бірыңғай оқыту мен тәрбиелеу қабілеттілігі;

– нақты дәрістік педагогикалық білімі;

– жоғары мәдениет пен құндылықты сезіну;

– еркіндік пен жауапкершілік;

– парасатты элитаға қатынасы.

Жапондардың білім жүйесінің жоғары деңгейі, көбінесе, педагогикалық мамандардың біліктілігін көтерумен түсіндіріледі. Мұғалімдерді университеттердің сәйкес факультеттерінде, педагогикалық университеттерінде (оқу мерзімі 4 жылдан кем емес), шағын колледждердің  2 жылдық арнайы бөлімдерінде даярлайды.

1) Бағдарламалары педагогикалық және арнайы айналымдардан құралады. Педагогикалық курс міндетті және элективті білім алудан тұрады. Педагогикалық курстың үлгі қалыбы келесі пәндер мен жұмыстардан тұрады.

2) Оқудың әдістемесі, техникалық тәсілдері.

3) Оқудың мазмұны мен әдістемесі (болашақ мұғалім қызмет ететін мектептің бағдарламасы сатыларындағы пәндер игеріледі).

4) Өнегелі тәрбие мәселелері.

5) Педагогикалық білімнің міндетті бағдарламадан тыс қызығушылық бағытына байланысты курстар (білім философиясы, педагогика тарихы, салыстырмалы педагогика, әлеуметтік педагогика, мектеп жетекшілігі).
6) Кәсіби бағыт пен мектеп басқару мәселелері.

7) Педагогикаплық тәжірибе (1-ден 6 аптаға дейін) жоғары оқу орнына тіркелген базалық мектептерде өтеді.

Болашақ ұстаздың білім алуын ұйымдастырудың әістері мен формалары дәстүрлі болып келеді: дәріс, семинар, тәжірибелік жұмыстар.

Диплом алу үшін нақты балл жинау қажет (кредиттер). Мысалға: бастауыш мектептің болашақ мұғалімдерінің баллы – 41 кредиттен кем болмайды. Бұл сан төмендегі үлгі бойынша қосылады. Курстың үлгі қалпының бірінші тарауы бойынша – 12, екінші, үшінші, төртінші тарауы бойынша – 22; бесінші тарауы – 2, алтыншы тарауы – 5. Дипломның сапалығы мұғалім үшін өте маңызды. Мектеп мұғалімдері алған біліміне байланысты үш басты дәрежеге бөлінеді: 2,4 дайыныдығымен, сонымен қатар, қосымша университет курсынан тыс білім алғандар. Мұғалімдер көрсетілген дәрежелердің біріне талаптануына болады. Диплом жоғарылығы мұғалім дәрежесінің өсуіне септігін тигізеді. Неғұрлым дипломы жоғары, тәжірибесі мол мұғалімнің соғұрлым еңбекақысы да жоғары болады.

Мектеп мұғалімдерінің алған біліміне байланысты 3 негізгі категорияларға бөлінеді: 1) екі жылдық; 2) төрт жылдық; 3) қосымша білім жетілдіру.

Үш түрлі сертификат болады: 1) колледж бітіргеннен кейін; 2) университет бітіргеннен кейін; 3) магистр атауын алғаннан кейін беріледі.

90 жылдардан бастап балабақшадағы ұстаздардың 85 %-ы колледждің диплом иегерлері болса, қалғандары университеттік білім алғандар бастауыш мектептерде 80 % – магистр атағының иегерлері; 20 % – колледж дипломдармен, орта буын бастауыш мектептердің мұғалімдері – 90 %; 3 %-дан тұрады. Тәртіпке сай мұғалімдер жұмыс орындарын үнемі ауыстырып отыруы қажет, ол өз кәсіби шеберлігінің дамуына себеп болады.
Мұғалімнің біліктілігін көтеру жүйесі нақтыланған. Әр префектурада аз дегенде бір қайта даярлау орталығы бар, бұл жерде ұстаздар зерттеу  жұмыстарымен айналысады. Көптеген қалаларда біліктілікті көтеру курстары құрылған. Білім министрлігі мектеп директорларына, аға оқытушыларына арнап, үнемі қайта даярлау курстарын ұйымдастырып отырады.  Педагогикалық құрамын даярлау кеңесі 4 жылдық жоғары оқудан кейін аспирантураға түсуге негіздейді.
Жоғары оқу орындарындағы профессор-оқытушылар қызметінің басты формалары: дәріс, студенттің өздік жұмысы (семинарлар 2-курстан басталады). Оқытушылар құрамының жетіспеушілігіне байланысты көп ағымды анықтамадан нақты сандар көрсеткен.

Васегадағы жекеменшік университетінде 46 000 студентке 841 – профессор, 139 – доцент, 2305 – аға оқытушы, 112 – ассистенттер сабақ жүргізеді. Жалпы саны – 33097 оқытушы.
Токионың мемлекеттік университетінде 30 000 студентке 1272 – профессор, 1182 – доцент, 1437 – аға оқытушылар, ассистенттер, яғни, жалпы саны 3891 оқытушылар сабақ береді.

Профессор-оқытушылар құрамының дәрістік жүктемесі аптасына 1-3 дәрістен аспайды. Мұның себебі, семинарлық сабақтың жетіспейтіндігінде. Бұл жағдайда студенттердің өзіндік жұмыстарында тиісті оқу құралдарын қолдануын талап етеді – автоматтандырылған оқы жиынтығы, электронды оқулықтар, ара қашықтық оқыту мүмкіндіктері. Осыған байланысты мұғалім мамандығының талаптары өседі. Барлық мұғалімдер оқу бағдарламасымен қатар әрбір оқыған курстың мазмұнын өткізуі қажет. Бұл ақпараттар университеттің мәліметтер базасына енгізіледі. Профессордың орташа айлығы 5 000 АҚШ долларынаан тұрады. Ассистенттер 2-3 000 АҚШ долларын алады. Әр 63 жасқа толағн профессорлар зейнеткерлікке шығады. Қанағаттанарлықтай өмір сүруге жететін зейнет ақыларымен қатар, үстеме жәрдемақы алады. Жеке меншік мектептің Киото мұғалімі 200 000 АҚШ долларын жәрдемақы ретінде алған. Оқытушы Нобелдік сыйының жүлдегері болса да, зейнеткерлікке шығады. Алайда, еңбек сіңірген мемлекеттік комиссияларды басқарады. Жоғары оқу орнының жақсы дәстүрлерінің бірі – еңбегі сіңген профессорларға жер немесе үй беріледі. Киотоның Юкава институтының Хидеки физика ғылымының Нобельдік сыйлығының жүлдегеріне университет сыйлаған үйі бар.
Әділхан Дүйсебек Жапония елінің  білім жүйесі және ұлттық тәрбиесі туралы былай деп жазады: «…экономикалық өркендеу мен жаңа технологияларды игеруде ғажайып жетістіктерге жетіп отырған Жапония елінің білім жүйесінің дамуын зерделесек, оның басты ерекшелігі - ұлттық құндылықтар негізінде тәрбие беруді әрқашанда басты орынға қоятындығы. Жер көлемі шағын, табиғи қазба байлықтары жоқ, мұхит арасындағы аралда орналасқан бұл елдің басты байлығы – адам капиталы, өз елі мен жерін шынайы және шексіз қадірлейтін азаматы болып бағаланады. Сондықтан да осындай адамды қалыптастыратын білім жүйесін дамытуға үнемі басты маңыз беру нәтижесінде Жапония бұл саладағы әлемнің ең озық елі болып саналады. Күншығыс елі 12 жылдық орта білім жүйесіне бұдан жарты ғасыр бұрын көшкен, бес күндік оқу аптасы енгізіліп, балалардың мектепте өзін жақсы сезінуіне толық жағдай жасалған, балаларды балабақшалармен қамтамасыз ету, білім жүйесін ақпараттандыру, жастарды жоғарғы біліммен қамту сияқты шешуші мәселелер бойынша да Жапония әлемдегі ең алдыңғы қатарда тұр…» (Әділхан Дүйсебек, «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтоқсан, 2005-жыл). 

Мектеп оқушыларына патриоттық тәрбие беруде біздің мемлекетіміз де  осы Жапония сияқты алдыңғы орынға шығуы мүмкін. Біздің ауыз әдебиетімізде  мектеп оқушыларына патриоттық рух беретін  ресурстар көп. Батырлар жырының тәрбиелік маңызын жете зерттеген ғалымдарымыздың ой-пікірлерін зерделер болсақ, ұлттық тәлім-тәрбие беруде батырлар жырының маңызы орасан зор.

Германиядағы әртүрлі типтегі мектептердің арнайы білімі бар өз мұғалімдері сабақ жүргізеді. Бұл мұғалімдердің жоғары білімі болуы керек. ГФР-да педагогикалық білім берудің ерекшелігі ретінде оқытудың екі фазасы бөлінеді: теориялық (ұзақтығы 8-10 семинар) және практикалық (18 айға созылады).

Алдымен, ғылыми пәндер саласындағы гимназия мұғалімдерінің білімін қалыптастырады, соңынан – педагогика саласындағы. Осыған орай, оқытудың бірінші бөлімінде студент сабақ беруге дайындалатын 2-3 арнайы пәндер маңызды орын алады. Осы кезеңде көптеген жерде мектеп тәжірибесі теориялық дайындыққа жол ашады.  Сонымен қатар, оны жүргізуді ұйымдастыру әр жерде әртүрлі. Студент теориялық кезеңнен кейін бірінші мемлекеттік емтихан тапсырады.

Мұғалімнің практикалық даярлығы педагогикалық білім берудің жалпы мақсаты және міндеттерімен тікелей байланыста болашақ мұғалімнің қай мектепте жұмыс істеуімен анықталады. Сонымен қатар, қазір университеттерде жеке типті мектептер үшін ғана емес сатылы мектептер үшін де мұғалім даярлайды.

Осыған орай, мұғалімдер даярлауда олардың өзіндік тұлғасын дамытуға басым көңіл бөлу керек. Маманның педагогикалық жоғары оқу орнын бітіргеннен кейін өзін-өзі ұстауы өзін қалай танып-білуіне, студенттерге, пәнге, мұғалім мамандығына қарым-қатынасынан байқалады.

Осыған орай, Германияда қазіргі кезде  педагогика мен психологияның ізгіліктік идеяларына, болашақ маманның, тәрбиеленушілердің, оқушылардың жеке тұлғаларының шығармашылық түрде өзін-өзі дамыту, өзін-өзі жетілдіруіне бағытталған мұғалім даярлаудың кәсіби-педагогикалық тұжырымдамасы кеңінен ендірілуде.

Германияда мұғалім – мемлекеттік қызметкер. Оның құқығы Ата Заңмен қорғалады. Мұғалімді жұмыстан босату – жеңіл іске аспайды, оны жүзеге асыру үшін нақты дәлелдер керек. Германияда мұғалімнің айлық жалақысы жоғары. Мұғалім мен дәрігерлер мамандығы өте жоғары жалақы алады.

Германияда жазғы каникулдар 6 аптаға созылады, мектептегі киім түрлері білім алу сияқты ерікті. Оқығысы келсе – оқиды, оқығысы келмесе – оқымайды.

Германияда педагогикалық білімнің 3 түрлі жүйесі қалыптасқан: бастауыш және орта мектептің мұғалімдері, шынайы училищелер, оқытушылар гимназиясы. 
Бастауыш пен орта мектептің мұғалімдерін Гамбург, Гессен университеттері дайындайды. Дайындау мерзімі барлық жерде 3 жыл. Бағдарлама 1-2 мектеп пәндері мен сабақ беру әдістерін қамтиды: бастауыш мектептердің бір пән таңдау бойынша (неміс тілі, ағылшын тілі, тарих, саясаттану, дін, т.б.): педагогикалық білімнің негізін игеру (педагогикаға кіріспе). 

Мектептегі өндірістік тәжірибе апта сайын оқытушылардың басшылығымен бірнеше сабаққа қатыса отырып талдаумен студенттік демалыс кезінде жұмыс ретінде орындалады. 
Шынайы училищесінің оқытушыларын жоғары педагогикалық мектептер мен университеттер даярлайды. Олардың мақсаты – бастауыш, орта мектеп мұғалімдерін қосымша даярлау. Шынайы училищенің болашақ оқытушылары 3 жыл бойы екі арнайы пән және олардың оқыту әдістемелерін тереңінен игереді. Дәрістік дайындықтан кейін 1-2 жыл педагогикалық дәрежеден өтеді. 
Гимназия  оқытушыларын университеттер, техникалық, музыкалық жоғары оқу орындары даярлайды. Оқу жоспарына келесі дәстүрлі пәндер кіреді: дін, неміс тілі, тарих, математика, жаратылыстану, ежелгі және қазіргі тілдер. Бұған толықтырылған пәндер, әлеуметтік ғылым, педагогика, психология, тәрбие дәрісі, өндірістік тәжірибе референдиат деп атайды. Гимназиялық біліммен танысу, сыныпта сабақ өту, сонымен қатар, психологиялық, педагогикалық дәрістік сабақтар өтеді. 

Біріккен Ұлттар ұйымының Бас Ассамблеясында Жапония мемлекетінің ұсынысы бойынша  2005-2015-жылдарды «Білімді тұрақты дамыту декадасы» деп жариялағаны белгілі. Мұндай декада адамзатқа аса қажет екені белгілі. Барлық елдердің білім жүйесін  бір арнаға ұйытып, ғаламдық  түйіндерді шешу – осы декаданың мақсаты болып отыр. Бұл – аса маңызды құжат. Біріккен Ұлттар ұйымы белгілеген бұл бағдарламадан біздің мемлекетіміз  тыс қала алмайды. Сондықтан білім беру жүйесін халықаралық стандартқа сай тұрақтандырудың маңызы  зор. Мұндай күрделі бағыт-бағдарламаларды мемлекетіміздің Білім Минстрлігі тарапынан жолға қойылғандығы белгілі. 

Білім саласындағы мұндай өзекті мәселелерді дамыған елдер әлдеқашан білім саласын реформалау арқылы жүзеге асырып отыр. Олар заман ағымына сай  өз технологияларын дамыту шараларын дер кезінде жүргізіп отырады. Олар осындай білім саласындағы аса жауапты  іске ұлттық-патриоттық  негізде қарап, өз мемлекеттерінде жастар тәрбиесіне баса  назар аударады.

Ыбырай Алтынсары атындағы  Білім академиясының вице-президенті Әділхан Дүйсебек «Ұлттық  тәрбие Тұжырымдамасы болмаған жерде білім сапасы артпайды» атты мақаласында  білім саласын реформалау туралы былай деп жазады: «…Білімді тұрақты дамыту стратегиясын  басшылыққа алған  жоғары дамыған елдер, әсіресе Жапония, Қытай, Корея, Малайзия, Сингапур сияқты Азия елдері жаһандану үрдісін, ақпараттық-коммуникациялық  революцияны, инновациялық технологиялардың ендірілуін бсқа елдермен  белсенді және тиімді экономикалық  қарым-қатынас орната отырып, жедел даму мүмкіндігі есебінде  пайдаланса, екінші жағынан, өздерінің ұлттық рухани және экономикалық тәуелсіздігін, қауіпсіздігін сақтаудың, ұлттық өркендеудің  бірден-бір кепілі  ретінде отандық  білім саласын  реформалауға аса үлкен мән беріп, оны мемлекеттің  басым саясатына айналдырып отыр…» (Ә.Дүйсебек, «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтоқсан, 2005-жыл).
Оңтүстік Кореяда мектеп мұғалімдерін, т.б. халыққа білім беру саласындағы қызметкерлер, мұғалім және педагогика колледждерінде, университеттердің тиісті факультеттерінде (4 жыл оқу мерзімі) сонымен қатар, шағын колледждерде, жоғары мектептерде, мамандық курс көтеру жүйелерінде даярланады. Бұл елде ұлттық педагогикалық университет бар. Болашақ мектеп мұғалімін даярлаудың оқу жоспары: жалпы білімділік айналым – жалпы ғылыми пәндер (имандылық, вариативті немесе факультативті оқу жоспары енеді) әдебиет, география, корей тілі, шет тілдер, физика, химия, математика, биология, арнайы цикл мұғалімдерінің жүргізетін пәндерінен тұрады. Студенттердің алдында пәндер бағдарламасы үлкен таңдаудан тұрады. Олар әр түрлі болып келеді, бір түрі күрделі болса, екінші түрі терең білім көлемін игеруден тұрады. Педагогика және психология пәндері де бар. Тәрбиедегі педагогтың роліне халықтың көзқарасы өзгереді, ең бастысы, мектепте тұлғаның рухани өнегелі қалыптасуына тәрбиелеу деп санайды. Алайда, бір жағынан, авторитарлық тәрбие дәстүрлі сақталған. Өзіндік тәрбие – эвристикалық ойлауға, қатынастыққа, жоғарғы мәдениетке, адамгершілікке бағыттайды. Педагогтың пікірі сөзсіз оқушымен қабылдану қажеттілігі бұл елдің мектептерінде мықты қалыптасқан. Әлбетте, бұл әрекет соңғы кездерде төмендеу болып көрінеді. Мектептің бастауыш сыныптарының өзінде  де мұғалімге табынушылық бұрынғыдай болмайтыны сөзсіз.
Мұғалімді қайта даярлау жүйесі жақсы реттелген. Білім министрлігі жиі мектеп директорларына, аға оқытушыларға курстар ұйымдастырып отырады. Және жас мұғалімдердің тәжірибелері шет елдерде өтеді. Кейбір мұғалімдер магистратурада, докторантурада оқып жатқан жағдайда стипендияға ие болады.
АҚШ-та педагогикалық білім беру жүйесі 3 деңгейге бөлінеді: университеттік (4-5 жыл), педагогикалық колледж (4-5 жыл), Еркін өнер колледжі (4-5 жыл), шағын колледж (2 жыл). Бірінші аталған оқу орнында  мектеп оқушыларын даярлайды. Шағын колледждерде бастауыш мектеп мұғалімдерін даярлайды. Сондай-ақ, қоғамдық және педагогикалы білім беру орындары бар.

Педагогикалық кадрларды даярлайтын белгілі университеттер: Болл университеті (Индиана штаты), Солтүстік Иллонойс университеті (Иллонойс штаты), Мичиган университеті (Мичиган штаты), Филадельфия университеті (Пенсильвания штаты). Болашақ мұғалімдердің көбі 4 жыл оқиды (70%), 1/3-і 5 жыл оқиды, қалғаны 2 жыл. 4-5 жылдық дайындықта 1-2 жылдары жалпы білім циклімен өтеді. Ал маңызды орындар, мәселен, гуманитарлы пәндер кіреді: экономика, философия, әдебиет, саясаттану, әлеуметтану, т.б. Міндетті және элективті курстар (таңдауы бойынша) байланысы қаралған. Бағдарлама дәрістік психологиялық-педагогикалық пәнді қарастырады. Жалпы педагогикалық психология, баланың даму психологиясы, білім беру негіздері, тәрбие әдістемелігі, әдеп педагогикасы. Бұл пәндерге 25-35% оқу уақыты бөлінеді (Сурет 1). 
Болашақ мұғалімдер игеретін оқу жүйесінде жалпы білім, арнайы білім (мысалы: ғылыми-зерттеу әдістері, іс-әрекет ғылымдары (іс-әрекет дәрісі, қалыпты іс-әрекет). Дәріс пен семинарлардан тыс дәстүрлі емес әдістемелермен оқыту түрлері тәжірибеленеді: үлгілеулер, ролдік ойындар, микрооқыту түрлері. Бұл үлгі – әдістер өз бетімен белсенді педагогикалық әрекетке апарады. 

Сурет 1 – АҚШ-тың білім беру жүйесі

Педагогикалық білім берудің маңызды бөлігі – тәжірибе мен өтіл. Университеттерде педагогикалық тәжірибеге 4-5 апта беріледі, бұл мерзімнің ішінде студенттер оқытудың талдауын игереді, оқу-тәрбиелік процесін бақылайды. Өздері сабақ өткізеді. 

Педагогикалық колледждерге тәжірибе әр курста ендірілген. Емтихан кезінде кейде компьютермен тестілейді. Компьютерлік аттестация бірнеше кезеңдерге бөлінген:

1. Қажетті базалық білім мен өз мамандықтарын дұрыс таңдап, анықтауға ынталандырады.
2. Соңғы курстың алдында студенттермен жалпы білім беру және педагогикалық мәселелерді қоя отырып, әңгіме жүргізеді.
3. Түлектерге академиялық және педагогикалық білімі мен икемділіктерін әртүрлі ойын жағдаяттар арқылы тексеруді ұсынады.
Мұғалімнің біліктілігін көтеруі федералды бағдарламалармен қарастырылған. Ғылыми зерттеумен айналысатын мұғалімдерге мемлекет стипендиямен қамтамасыз етеді. Кәсіби деңгейін ұлғайту үшін мектептер келесі әдістерді қолданады: тәжірибелі мұғалім мен жас мұғалім сабаққа бірге қатысып талдау жасап, кеңес алып, мұғалімдер қоғамын құрып, тренинг т.б. жұмыстар өткізеді.  

Ыбырай Алтынсарин атындағы Білім академиясының вице-президенті Әділхан Дүйсебек Америка Құрама Штаттарының білім беру жүйесі туралы былай деп жазады: «…Әлемнің ең қуатты елі Америка Құрама Штаттарының білім мекемелерінде XX ғасырдың 60-шы жылдарында прагматикалық көзқарасқа негізделген білім үлгісі енгізілген болатын. Нәтижесінде «американдық прагматикалық педагогика», «экземплярлық», «кафетерилік» деп аталып кеткен білім жүйелері орнығып, бұл орта мектеп оқушыларының ой-өрісінің таяз, үстірт болып қалыптасуына әкеліп соқты. Осыған байланысты 1983 жылы АҚШ үкіметінің «Ұлтымыз қатерлі жағдайда, білім реформасы қажет» атты баяндамасы жарияланып, білім саласын қайта қарауға орасан зор қаржы бөлінді, «2000 жылдың мақсаттары» федеральдық бағдарлама және «Әлемдік деңгейдегі білім» жобасы қабылданып, орта білімнің жүйелілігі және интенсивтілігі арттырылып, математика, жаратылыстану сияқты іргелі білім түрлерін игеру бойынша әлемдегі сапалы биік деңгейге көтерілу міндеті қойылды…»(Әділхан Дүйсебек, «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтоқсан, 2005 жыл).

Англияда мұғалімдерді жалпы колледждерде, университеттерде, педагогикалық бөлімдерде даярлайды. Жеке және мемлекеттік педагогикалық оқу орындары бар. Университетте 1 жыл педагогикалық дайындық өтеді, нақты академиялық курсты аяқтап, 1-3 пәндермен мамандандырылғаннан кейін басқа факультеттерде 3 жыл оқиды. Педагогикалық колледж жалпы бір қалыпты оқу жоспарын қолданбайды. Көбінесе, 3 жылдық педагогикалық колледждерде оқу жоспарында жалпы пәнге бір курс, кәсіби курс, педагогикалық курс, мектептегі өндірістік тәжірибе кіреді. 

Болашақ студенттер мына пәндерге көп көңіл бөледі: ағылшын тілі, әдебиет, математика, дін, үй шаруашылығы, т.б. (бұған 25 % оқу уақыты кетеді) 40 % дан асатын оқу мерзімі кәсіби курсқа арналады (1-2 жыл).

Ережеге байланысты түрлі кәсіби курстар жалпы академиялық пәндерден тұрады: ағылшын тілі, математика, география, тарих – жалпы 8 пән кіреді. Оқу сағаттарының 4-тен бір бөлігі педагогикалық курсқа беріледі. Мұнда философия, педагогика, психология, педагогикалық әлеуметтану, оқыту әдісі, педагогика тарихы, салыстырмалы педагогика, мектеп гигиенасы, мектептану, т.б.

Аудиториялық сабақтардың негізгі түрлері дәріс пен семинардан тұрады. Техникалық тәсілдер, рольдік ойындар, микрооқулар ұлғая түсті. Тьютор арқылы өтетін сабақтар дәстүрлі және маңызды болып келеді. Студентке арнайы бекітілген оқытушы (тьютор) білім беріп, өзіндік ойлауға және әрекет жасауға үйретеді. Педагогикалық практиканы студенттер 14 апта бойына мектеп қабырғасында өтеді. Ол педагог қызметін басқару және педагог басщылығымен бірнеше сабақтарды бақылау. Педагогикалық колледжді аяқтаған соң білімін толықтыру үшін жас мамандар жұмыс орнынан 1 жылдық тәжірибеден өтуі қажет.

Францияда педагогикалық білім берудің екі жүйесі бар: бастауыш мектеп және орта мектептің оқытушысы. Мұғалімдер мен оқытушылар мемлекеттік оқу орындарында даярланады. Бастауыш мектеп мұғалімінің базалық білім жүйесі екі буыннан тұрады: 2 жыл университетте, 2 жыл жай мектепте (арнайы педагогикалық оқу орны). Әр буын өз бетінше болғанымен олардың органикалық байланысы бар. Мұғалім мамандығына кіріспе деген курста студенттер университет профессорларының дәрісін тыңдайды және кәдімгі мектепте басқарушы оқытушымен педагогикалық практикадан өтеді.

Болашақ бастауыш мектептің мұғалімі 2 жылдық университет білімінің айналымын қамту қажет. Мұнда жалпы академиялық пәндер мен арнайы курстар кіреді. Ары қарай қалыпты мектепте оқыған кезде 4 блоктан тұратын оқу жоспарын иегерді:

1) Жалпы педагогикалық оқу;

2) Пәндік дайындық пен педагогиканың техникалармен танысу;

3) Әкімшілік-тәрбиелік қызметіне дайындық; 
4) Таңдау бойынша курстар.

Педагогикалық мектептегі тәжірибеге 3 апта арналады. Қалыпты мектепте 20 аптаға дейін болады. Мұнда өзіндік жұмыс бастауыш базалық оқу орындарында семестр аяғына дейін болады. Колледж бен лицей оқытушыларын 2 кезеңмен даярлайды:
1) Университеттік білім алу;

2) университеттен кейін білім алу.
Орта мектептің болашақ оқытушысы университетте педагогикалық біліммен шектеспейді. Оны аймақтық орталықтарында өтеді. Бұл орында тыңдаушылар 2-3 мектеп пәндері мен педагогика ғылымын игереді. Қолледж, лицейлерде өтеді. Үздіксіз білім беру идеясы «бүкіл өмір бойы» француз педагогикасының менталитетінде қазіргі кезге дейін орныққан. Дамыған қосымша педагогикалық білімді институт пен педагогикалық құжаттану орталықтардың арқасында орындалады. 

Францияда ақпараттық-технологиялық әдіскерлік қорлар ашылған. Олар қоғамдағы педагогика салаларындағы өзгерістерге тез бейімделеді.  Елдегі және әлемдегі білім беру жағдаяттарының алдын-ала болжауға ұмтылады. 

Франциядағы педагогикалық жәрдем жүйесі – бұрыннан келе жатқан дәстүр. 1954 жылы Париждегі ұлттық педагогикалық құжаттандыру орталығы Департамент пен аймақтарға енгізілген. Әр оқу орнының жеке құжаттандыру және ақпараттандыру орталығы бар. Ұлттық орталығы атқаратын бұл елдің ерекше қызықтыратындығы – қашықтықтан білім беру. Оның құрамына 8 институт кіреді, олардың әр қайсысы белгілі бір қызметте мамандандырылады. Бұл жерде әдістемелік материалдар, педагогикалық бағдарламалар, оқу жоспарлары, арнайы қашықтық оқытуда қолданылады. Қазіргі ақпараттық және коммуникациялық технология әсерінен Франция 2000-2006 жылдары «Үш мың жылдықтағы университет» атты жоғары білім беруді дамыту бағдарламасында өзгеріс байқалды.
Польшада мұғалімдерді кәсіби даярлау бүгінгі күні субъект пен субъект қатынасының ұстанымы оқытушы мен студенттің интеракция тәсілдері терең талдауды қажет етеді. Оқытушы жастарға пәндік мазмұнды берумен шектелмей, бірінші орында,  өзін-өзі қалыптастыру ерекше дара тұлға болып табылады.  Субъект пен субъект қатынасы ортадағы сыйластығынан өз ойын білдіруге, пікірін айтуға мүмкіншілігі бар. 
Педагогтың мақсаты оқушыларға түсінікті өзін-өзі басқара алуға, дамыта алуға үйрету.

Швейцарияда білімді зерттеу аймағында сан түрлі маңызды тақырыптарды жетілдіреді. Оқу жүйесі жоғары стандартталған болып, тек төзімді нормативтік базасымен ерекшеленеді. 

Швейцария мен Германия елдері жоғары дәрежедегі стандартизация мен сертификацияларымен ерекшеленеді. Зерттеушілердің айтуынша Швейцарияда басқа ешқандай ел білім деңгейі мен азамат тәжірибесінің бірлестігін көрсете алған жоқ.

Финляндияда барлық мұғалімдер университеттік дәрежеге ие. 4 жылдық білім бірқалыпты ресми талап болып саналады. Бірақ көбінесе, студенттер 4 жылдан аса оқиды. Өйткені, жұмыс пен оқуды бірге алып жүреді.

1) Мектепке дейінгі  кезеңде ұстаздың өз үлгісі бар. Мұнда, көбінесе, психология, әлеуметтік жұмыстарға көп көңіл бөлінеді. Қазіргі көзқарастар бойынша дәрістік материалдар көп.

2) Бастауыш мектептің (1-6 сынып) өз үлгісі бар. Мұғалім әдетте барлық пәндерден сабақ береді (14-16).

Дайындық барысында осы пәннің бірін игере отырып, қосымша педагогикалық компонент игереді. Пәндік білімдер өте терең болуы керек. Педагогикалық компонентке 4 аптада 2 рет өтетін мектептегі практика кіреді. 14-16 игерілетін пәндерден тыс қызығушылығына қарай таңдау курстар  беріледі.
3) 7-12 сыныптардың мұғалімдері кәсіптік білім беретін оқу орындарында жұмыс істеулеріне болады. Бұл үлгіге 2-3 пән кіреді. Студент бұл комбинацияны таңдаған кезде жергілікті нарыққа байланысты таңдайды. 

Заң бойынша Финляндияда үздік бітірген түлектер мұғалім даярлайтын курстарға түсе алады. Мұғалім мамандығына даярлығын тексеру үшін тестілеуден өткізіледі.
Ы.Алтынсарин атындағы Білім академиясының вице-президенті Әділхан Дүйсебек Финляндиядағы Білім беру жүйесі туралы былай деп жазады: «…Финляндиядағы білім жүйесін сәтті және дер кезінде реформалау нәтижелері осы елдің экономикасының күрт өсуіне, технологияда, ғылыми зерттеулерде инновациялық пәрменді саясатты жүзеге асыруға, нәтижесінде соңғы он жылдың ішінде әлемнің ең озық өркениетті елдері қатарына қосылуына мүмкіндік берді. Бұл елдегі мұндай жетістіктерге ең алдымен білім саласын дамытуға бүкіл қоғамды жұмылдыру мемлекеттік қаржыландыру, мұғалімдердің айлық жалақысын көтеру (біздің елдегіден 20-23 есе көп), оқушылар мен студенттерге стипендия тағайындау, оларға тұрғын үй үшін, тамақтануға, жол жүруге несиелер беру, оқушылардың денешынықтыруына, денсаулығына қамқорлық жасау, үй тапсырмасын азайту, салауатты өмір салтын қолдау, білім беруді ең соңғы ғылым мен технология жетістіктерімен кіріктіру, оқу процесін ірі технополистер аясында өткізу арқылы қол жеткізілді…» (Әділхан Дүйсебек, «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтоқсан, 2005 жыл).

Бірақ, басты ескеретін қағиданың бірі – білім жүйесін жаңғыртуда  табиғаты халқымыздың  болмысына жат, шетелдік нұсқаларды эталон, үлгі есебінде қабылдамай, жаңа мектебіміздің басты философиялық тұғырманамасын ұлттық идеяға, ұлттық идеологияға, ұлттық табиғатымызға негіздеп , қазақстандық және жалпыадамзаттық мүдделерді  басшылыққа алып,  рухани-мәдени құндылықтарымызға басымдылық бере отырып  қалыптастыру. Ұлтымыздың рухани жарық жұлдызы Мағжан Жұмабаевтың: «Қазақтың тағдыры да, келешек ел болуы да  мектебінің қандай негізде  құрылуына барып тіреледі. Мектебімізді таза, берік, жанымызға қабысатын, үйлесетін негізде  құра білсек, келешегіміз үшін тайынбай-ақ  серттесуге болады» – деген даналық өсиетінің  мәні қазіргі  жаһандану кезеңінде  Қазақстан мемлекеті үшін орасан зор…» (Ә.Дүйсебек «Ұлттық  тәрбие тұжырымдамасы болмаған жерде  білім сапасы артпайды», «Егемен Қазақстан» газеті, №280, 14-желтоқсан, 2005 жыл). Мектеп оқушыларының патриоттық сезімін оятудың педагогикалық жолдарын дамыту, оқушыларды ұлттық тәрбиелеудің әр түрлі әдістерін ойлап,  оны  жолға салу бүгінгі күннің  аса маызды  проблемаларының бірі. Жаһандану  үрдісі біздің ұлттық рухани байлығымызды жұтып жібермеуі үшін, мектептер мен мектеп-гимназияларда ұлттық  тәрбиені дұрыс жолға қойыуымыз керек.

Әділхан Дүйсебек Қытайдағы білім беру реформасындағы ұлттық тәрбие  жөнінде былай деп жазады: «…Қытай Халық Республикасында  бұрынғы социалистік білім жүйесін қытайлық ерекшеліктерді ескере отырып жетілдіруге арналған «ХХІ ғасырдағы білімді көтерудің іс-жоспары» атты арнайы бағдарламаның  жүзеге асырылуы білім жүйесін  жаңа сапалық сатыға көтерді. Бұл елде мемлекет білім жүйесін өзінің қамқорлығына алған. Ақпараттық технологияның, бәсекеге негізделген нарықтық қатынастардың, жаһандану процесінің өрістеуін алдын ала болжаған Қытай елінде жаңа азаматты қалыптастыру мақсаты қойылып, білім беру парадигмасын технократтық  көзқарастан ізгіліктік көзқарасқа ауыстыра отырып, ұлттық рухани құндылықтарға, Қытай ұлтының озық мәдени дәстүрлеріне, ізгілік пен рухани адамгершілікке негізделген идеологиялық, патриоттық тәрбиеге басты мән беретін  парадигмаға өту жүзеге асырылуда…» (Ә.Дүйсебек «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтқсан, 2005 жыл). 
Біздің мемлекетте де жаңа азаматты қалыптастыру процесі жүргізілуі қажет. Жаңа азамат – рухани байлығы мол жаңа қазақ мектеп қабырғасынан, тіпті балабақшадан бастап тәрбиеленуі қажет. Балабақшадан,  отбасынан бастап  ұлттық рухта, рухани байлығы терең  жасөспірім  тәрбиеленбесе мұндай процесс мектепте өз жалғасын таба алмайды.Сондықтан балабақшадағы  қазақ балалары қазақ тілінде  тәрбиеленуі тиіс. Қазақша тақпақтар мен  өлеңдер жаттап, қазақша ертегілер айтатын болып, қазақша ойлау өрісін кеңейту үрдісі жүргізілуі шарт. Жас балаларды мектепте жүргізілетін ұлттық-патриоттық тәрбиеге  осылайша балабақша мен отбасында дайындау қажет.

Жастарға сапалы білім беру ұлттық мәдени, әдеби мұралардың оқытылуына да байланысты болмақ. Жастар патриоттық рухта тәрбиеленсе ғана білім беру реформалары ойдағыдай жүзеге аспақ. Егер жастар  өз алқының тарихын, әдебиетін, мәдениетін білмесе онда отаншылдық сезім қалыптаспайды. Отаншылдық сезімді қалыптастыру үшін белгілі бір бағдарда оларды  тәрбиелеу жоладры қарастырылуы шарт.

 
Мектеп оқушыларына арналған философиялық тұғырнама жасау,  отаншылдық тәрбиені осы негізде жүргізу басты міндет болып саналмақ. Ол үшін ауыз әдебиетіндегі орны ерекше  батырлар жырын оқытудың тиімді әдістерін,  жолдарын  ойлап табу қажеттілігі туындайтынын да ескергеніміз жөн. Оқу-тәрбие бағдарламаларына батырлар жырындағы отаншылдық процестер толық енгізілу шарт деп ойлаймыз. Ал ол үшін ұлттық тәрбиенің ғылыми-теориялық негізін құру, жасөспірімдерді осы негіздер арқылы тәрбиелеуді халықаралық стандартқа  көтере білуіміз қажет.Сонда ғана  өзге мемлекеттер біздің отаншылдық тәрбиелеу процестерімізді мойындайтын болады.
Мұғалімдер съезінде (2001) Президентіміз Н.Ә.Назарбаев экспериментті доғарып, ұлттық үлгідегі оқулықтар жасау қажеттігін айтты. Себебі, әр заманның өзіне тән экономикалық, саяси-әлеуметтік және идеологиялық ерекшеліктері сияқты, оның моралі де өзінің ерекшелігімен дараланып отырады… «Б.Тойлыбаев, «Ұлттық тәрбиеде жеке тұлғаның қалыптасуы», «Ұлт тағылымы» журналы, №2, 2004-жыл, 7-8-беттер).

Еуропалық және Азиялық өркениеттің аралығында  орналасқан  Қазақстанның геосаяси орны, ана тіліміз бен ұлттық мәдениетіміздің  кеңестік дәуір кезіндегі және қазіргі жай-күйі еліміздің полимәдениеттілік, көпконфессиялық сипаты  халқымыздың ұрпақ тәрбиесіндегі  даналығынан, рухани құндылықтарынан  ұлы педагогтарымыз бен ғұлама гуманистеріміздің  философиялық ой-толғауларынан, яғни тереңге бойлаған түп-тамырларымыздан  нәр алып, үнемі және үздіксіз қанығып отыратын шынайы, тәуелсіз ұлттық білім  жүйесін құруды талап етеді…» (Ә.Дүйсебек, «Ұлттық тәрбие тұжырымдамасы болмаған жерде білім сапасы артпайды», «Егемен Қазақстан» газеті, №280, 14-желтоқсан, 2005 жыл). 


Қазақ елінің болашағын  айқындайтын, оны тұрақты даму деңгейіне көтеретін бірден-бір құндылық, ол – жасөспірімдерді отаншылдық рухта тәрбиелеу .Ендеше, қазақстандық жаңа білім моделі осыдан бастау алып,жас ұрпақты білімді және  сол білімді ұтымды пайдалана алатын іскер, білгір де, білікті етіп өсірумен қатар, оның адамгершілік болмысын, ішкі жан дүниесін, азаматтық тұлғасын, халықтық қасиеттерін дұрыс және орнықты түрде  қалыптастыру болмақ. Білімнің басты ұстанымы адамға білім беру ғана емес, сол білімді және біліммен қарулануды «руханияттандыру», «адамгершіліктендіру» болғаны аса маңызды.

3  Жоғары мектеп дидактикасы
3.1. Жоғары мектеп дидактикасы туралы жалпы түсінік
Дидактика (грек тілінен аударғанда Didaktikas – зерттеу бойынша, didasko – зерттеуші) – балаларды және үлкендерді оқытудың міндеттері мен мазмұнын ашатын, білімді, іскерлікті және дағдыны меңгеру процесін суреттейтін, оқытуды ұйымдастыру ұстанымдарын, әдістерін және формаларын сипаттайтын, оқыту мен білім беру мәселелерін жасайтын педагогиканың құрамдас бөлігі. 
Оқыту үдерісін қоғам дамуының әлеуметтік-экономикалық және саяси жағдайлармен, адамдардың әрекеттері және тіршілік қажеттіліктерімен, қазіргі таңдағы ғылыми-техникалық прогрестің жетістіктерімен және күн сайын артып отырған студент тұлғасына қойылатын талаптармен айқындалады.
Дидактика ғылым ретінде пән өрісінде әрекет ететін заңдылықтарды зерттейді, оқыту үдерісінің барысын және нәтижесіне жағдай жасайтын тәуелділіктерді сараптайды, жоспарланған мақсат, міндеттердің жүзеге асырылуын қамтамасыз ететін әдістерді, ұйымдастыру формаларымен құралдарын анықтайды. Олардың негізінде ол екі басты қызмет атқарады:

1.Теориялық (диагностикалық және прогностикалық);

2. Практикалық (нормативтік құрал ретінде). 
Дидактиканың алдында шешімі ең алдымен, онымен тығыз байланыстағы басқа ғылымдардың (философия, әлеуметтану, саясаттану, мәдениеттану, этнология, педагогикалық психология, адам физиологиясы, нақты әдістеме және т.б.) жетістіктерін біршама тиімді пайдалануды қажет ететін жаңа мәселелер туындап отырады. Кез-келген ғылыми білім саласының дамуы, бір жағынан құбылыстың мәніне жақын белгілі-бір тобын білдіреді, екінші жағынан сол ғылымның пәнін жасайтын ұғымның дамуымен байланысты.

Дидактика философиялық жалпы ғылыми және жеке ғылыми ұғымдарды пайдаланады:

- философиялық категория: «мән мен құбылыс», «байланыс», «жалпы және жалқы», «болмыс», «сана», «тәжірибе», т.б.

- педагогиканың жалпы ұғымдары: «педагогика», «тәрбие», «педагогикалық іс-әрекет», «педагогикалық ақиқат» және т.б.

- дидактиканың жеке ұғымдары: «оқыту мен оқу», «оқу пәні», «оқу материалы», «оқу жағдайы», «оқыту құралы», «оқыту тәсілі», «оқытушы», «студент» және т.б.

- пән аралық ғылымдардың ұғымдары: психологиялық ( «қабылдау», «меңгеру», «ақыл-ойдың дамуы», «есте сақтау», «іскерлік», «дағды»), кибернетика ( «кері байланыс», «динамикалық жүйе» және т.б.);

- жалпы ғылыми ұғымдар: «жүйе», «құрылым», «қызмет», «элемент», «тиімділік», «жағдай», «ұйым», «формалау» және т.б.

Педагогика терминімен қатар, ұзақ уақыт бойы сол мағынадағы «дидактика» терминінің қолданылуы тарихи қалыптасқан жағдай. Бұл ұғым ең бірінші рет неміс педагогы Вольфганг Реткенің (Ратхия) (1571-1635) шығармасында оқыту өнері мағынасында қолданылған. Соған ұқсас, «бәрін, барлығында оқытудың әмбебап өнері» мағынасында, чех педагогы Я.А.Коменскийдің 1657 жылы Амстердамда шығарылған негізгі еңбегі «Ұлы дидактикасында» дидактиканы түсіндіреді.

Әлемдік дидактиканың дамуына И.Ф.Гербаррт, И.Г.Песталоцци, А.Дистерверг, К.Д.Ушинский, Д.Дьюи, Г.Кершенштейнер, В.Лай және т.б. зор үлес қосты.

Педагогика ғылымында оқытудың тәрбиелік және адам дамуының негізін ашатын және сипаттайтын теориялар жеткілікті. Солардың ішінде педагогикалық әсердің және олардың нәтижесінің қабылдануы мен ұғынуының психологиялық заңдылықтарын бейнелейтіндердің ғана әдіснамалық және теориялық маңызы бар.

Маңызды дидактикалық теориялар мен тұжырымдамалар қатарына жататындар: танымдық тұжырымдамаларды дамыту тұжырымдамасы (Г.И.Щукина т.б.), дамыта оқыту тұжырымдамасы (Л.В.Занков, т.б.), проблемалық оқыту тұжырымдамасы (М.И.Махмутов т.б.), ақыл-ой әрекетін кезеңді қалыптастыру теориясы (П.Я.Гальперин, т.б.), білім беру мазмұны теориясы (Л.Я.Лернер, т.б.), мазмұнды толықтыру теориясы (В.В.Давыдов, т.б.), оқу процесін тиімдендіру теориясы (Ю.К.Бабанский), оқушылардың танымдық іс-әрекетін белсендіру теориясы (Т.И.Шамова, т.б.), оқыту әдістерінің теориясы ( М.И.Махмутов, В.А.Онищук, т.б.), өзіндік жұмыстарды ұйымдастыру теориясы (М.А.Зорина, М.К.Журавлев, т.б.), біртұтас педагогикалық процесс теориясы (Н.Д.Хмель, т.б.), оқытудың тұжырымдық тәсілі теориясы (В.Дьяченко, т.б.). 

Білім беру – қоғам мүшелерінің адамгершілік, мәдени және дене дамуы мен кәсіби біліктіліктің жоғары деңгейіне қол жеткізуді мақсат ететін үздіксіз тәрбиелеу мен оқыту процесі. Білім беру ісі (жалпы арнаулы жүйесі) шеберлікке, дағдыға баулудан өсіп-өрбіп, белгілі-бір кәсіпке, мамандыққа үйретумен тиянақталады. Жалпы білім беруге:

1) мектепке дейінгі тәрбиелеу мен оқыту;

2) жалпы бастауыш білім беру;

3) жалпы негізгі білім беру;

4) жалпы орта білім беру;

5) жалпы қосымша білім беру кіреді.

Білім беру бағдарламасының үздіксіздігі мен сабақтастығы ұстанымы негізінде мынадай білім беру деңгейі белгіленеді:

1) Мектепке дейінгі тәрбие мен оқыту;

2) Орта білім беру;

3) Кәсіптік жоғары білім беру;
4) Жоғары оқу орнынан кейінгі кәсіптік білім беру.

Білім беру әдістемесі – жекеленген білім процесінің тәлімдік әрекетіндегі нақты тәсіл, амалдардың сипатталуы. Білім беру әдістемесіне: байқау, жобалау, қателік, рейтинг, тест, т.б. әдістемелер жатады. 
Оқыту – білім, білік, әрекет дағдыларын үйрету мен меңгерту үдерісі, өмір мен еңбекке бейімді етіп даярлаудың негізгі құралы. Оқыту үдерісінде білім мен тәрбие мақсаттары жүзеге асады.  

Оқыту екі жақты үдеріс: оқытушы – білім беруші, студент – білім алушы. Оқытудың құрылымына: студенттердің жеке және оқу әрекетін ұйымдастыруы; студенттердің білімді меңгерудегі белсенділілігі мен саналылығы; жаңа білімді меңгерудегі, оқу әрекетін орындау сапасын реттеу және бақылау; оқыту нәтижесін талдау мен студент тұлғасының әрі қарай дамуын болжау жатады.

Оқыту әдістемесі – білім мазмұнын меңгеруді қамтамасыз ететін оқытушы мен студенттің өзара байланысты әрекет жүйесі. Оқыту әдістемесі оқыту мақсатын, меңгеру тәсілін, оқыту субъектілерінің өзара әрекеттерінің сипатын қамтиды. Бұл белгілердің ерекшелігі оқытудың әрбір әдістерінде көрінеді, ал әдістер жиынтығы тәрбиелей оқытудың барлық мақсатына жетуді қамтамасыз ету керек. Оқыту әдістемесі – тарихи категория.

3.2. Жоғары оқу орнындағы педагогикалық үдерістің мәні мен қозғаушы күштері
ХХ ғасырдың 2 жартысында педагогикалық әдебиетке сол уақытта сәйкес емес жаңа білім беру технологиялары деген термин енгізілді. Білім беру технологияларының пайда болуы мен тұрақталуының ретроспективті талдауы шетел авторларының жұмыстарында, нақты айтқанда Б.Блум, Д.Бреунер, Г.Гейс, В.Коспарелли, Дж. Кэролл, Д.Хамбмен, т.б. және кеңес авторлары С.И.Архангельский, Ю.К.Бабанский, В.П.Беспалко, П.Я.Гальперин, М.В.Кларин, Л.Н.Ланда, М.М.Левина, И.П.Раченко, т.б. көрініс табады.

Кәсіби білім беру технологияларының көкейтесті мәселелерінің негізгі факторларына келесілерді жатқызуға болады:
– біріншіден, үздіксіз білім беруді қажеттілігіне және білімдегі қиыншылықтарға әкелетін ақпарат көлемінің өсуі;
– екіншіден, санасыз кәсіби дайындықтан шығынының көп болуы соншалықты, қоғамды ойландыруға әкелетін қазіргі өркениеттің дамуының техногендік бағыты.

Осының бәрі білім беру технологияларының ізденісіне итермелейді. ХХ ғасырдың эволюцияның  әртүрлі кезеңдерінде білім беру технологияларының түсініктері әртүрлі мазмұнға ие болды: 

1940-1950 ж.ж. – оқу үдерісіндегі аудиовизуалды (латынша «аудио» –тыңдау және «визуалды» – көру ) құралдарды пайдалану; 

1950-1960 ж.ж. – бағдарламалық оқыту;

1970-1980 ж.ж. – нақты қойылған мақсаттарға жетуіне кепіл беретін жобаланған оқу процесі.

Алайда, қазір бұл түсініктердің 2 тенденциялары сақталған:

1. Негізінен оқу үдерісінде оқытуды техникалық құралдармен жүзеге асыруды бағыттайтын, нақты айтсақ, оқытуда құралдарды, ақпаратты технологияларды, компьютерлерді пайдалану жатады.

2. Тұтас және оқыту үдерісін жобалауға бағытталады. Оған мақсат, мазмұн, әдіс, тәсілдерді пайдалану жатады.

       Бірінші бағыт екінші бағыттың құрамды бөлігі болып табылады.

Білім беру технологиясы түсінігінің кең тараған қысқаша түсініктеріне келесілерді жатқызуға болады:

– оқытудың оңтайлығын қамтамасыз ететін жүйедегі анықтамалармен байланысты білім сапасы;

– оқу үдерісіне әсерін тигізетін әртүрлі факторлардың таңдалуы және дұрыс есеп негізінде оқудағы көп нәтижелерге жету мүмкіндіктерін практикалық зерделеуге бағытталған ғылыми білім саласы;

– білімді меңгерудегі барлық аспектілерін қамтитын бағаландыру және басқару, қамтамасыз ету, жоспарлау кешенін кіріктіру процесі.

Кейбір ғалымдардың педагогикалық технологияға анықтамаларды нақты берген: В.П.Беспалко, Б.Т.Лихачев, В.В.Воронов, В.М.Шепель, М.Чошканов, М.В.Кларин деген ғалымдар.

В.П.Беспалько – педагогикалық технология – тәжірбиеде жүзеге асырылатын белгілі бір педагогикалық жүйенің жобасы, педагогикалық жағдайларға сай қолданылатын әдіс-тәсілдер, оның құрамды бөлігі ғана.

Б.Т.Лихачев – педагогикалық технология – форма, әдіс, амал, тәрбие құралдарының (сызба, диаграмма, кесте, карта) бірлігі негізінде арнайы іріктеліп алынған психологиялық-педагогикалық қондырғының жиынтығын қарастырады.

В.В.Воронов – педагогикалық технология – тиімді оқыту жүйесін құрумен айналысатын жаңа бағыт.

В.М.Шепель – педагогикалық технология – өнер, шеберлік, ептілік, іскерлік, әдістерінің жиынтығы.

М.Чошанов – педагогикалық технология – дидактикалық жүйенің құрамды бөлігі.

М.В.Кларин – педагогикалық технология – педагогикалық мақсатқа қол жеткізу жолындағы жүйелі жиынтық және жұмыс істеу реті.

Қазіргі таңда белгілі білім беру технологияларын атап кетер болсақ: В.В.Давыдов, Л.В.Занков, Д.Б.Элькониннің дамыта оқыту технологиясы, И.Я.Лернер, А.М.Матюшкин, М.И.Махмұтовтың проблемалық оқыту технологиясы, А.С.Границкаяның оқудың бейімделу жүйесінің технологиясы, Б.Блум, Дж.Кэролдың толық меңгеру технологиясы.

Оқыту үдерісі – тұтас педагогикалық үдерістің бір бөлігі, оқытушы мен студенттің мақсатқа бағытталған өзара әркетесуінің барысында шәкірттерге білім беру міндеттерін шешу. 

Оқыту – мақсатты үдеріс. Оқытудың басты мақсаты, әдіс-тәсілдері, мазмұны мен міндеттері қоғам талабынан туындап, ұдайы өсіп, жаңарады.

Оқыту – таным процесі. Танымның ерекшелігі студентте білімге деген қызығушылығы ұдайы өсіп арта түсуінде.

Оқытудың міндеті – студентті айнала ортамен және дамуының негізгі заңдылықтарымен қаруландыру. Студент дүниетануда бұрын ғылымда белгілі болған, зерттеліп дәлелденген жаңалықтарды, заңдылықтар мен тұжырымдарды әрі қарай дамыта түседі.

Оқыту – даму негізі. Педагогикалық өзіне тән негізгі екі белгіні: ағзаның өзіндік дамуына жүйелі түрдегі көмек және жеке бастың жан-жақты жетілуін түйістіреді.

Студенттің өзіндік дамуына әсер ететін негізгі факторлардың бірі өзара қарым-қатынас жасау іс-әрекеті. Сөйтіп, оқыту процесі оқытушының студентпен үнемі рухани қарым-қатынаста, ынтымақтастық жағдайда болуын қажет етеді. Оқыту процесінде студент тек оқытушының әсерін қабылдаушы ғана емес, оның оқу іс-қимылы мен өзінің психикалық процестерін басқару, ұйымдастыра білуі (іс-әрекетін білуі, бағалауы, өзін-өзі басқаруы) оқытудағы субъекті екенін айқындайды.

Оқыту – екі жақты процесс. Оқыту – студент пен оқытушының өзара бірлесіп жасайтын әрекетінен тұратын күрделі үдеріс. Өйткені, оқыту – оқытушының білім берудегі негізгі іс-әрекеті болса, оқу – студенттің өзінің танымдық, практикалық іс-әрекеті. Сөйтіп, студенттің таным әрекеті оқытушының басшылығы арқасында жүзеге асады.

Оқыту жоспарлы үдеріс. Оқытушы студенттердің жалпы рухани дамуын жүйелі қамтамасыз етуі үшін оқыту процесін жоспарланған, ұйымдастырылған түрде жүзеге асырады. Студент білімді қысқартылған, педагогикалық тұрғыдан өзгертілген жолмен оқытушының және арнайы жазылған оқу құралдарының көмегіне сүйене отыра меңгереді.

Оқыту – бұл күрделі үдеріс. Ол тұлғаға білім беру, тәрбиелеу және ақыл-ойы мен шығармашылық қабілетін, біліктілігі мен дағдысын дамыту негізінде жүзеге асырылады. Мұның мәнісі, жеке тұлғаға кешенді ықпал жасауды көздейді. Осы негізде, оқыту үдерісінің бірінші қызметі – студенттерге білім беру.

Білім беру, біріншіден, ғылым негіздеріне сай студенттерді нақты айғақтармен, қағида және түсініктермен, заңдылықтармен қаруландыруды қамтамасыз етсе, екіншіден солардың негізінде, айналасындағы әр-түрлі құбылыстарға ғылыми көзқарасын қалыптастыру.

Екінші қызметі – тәрбиелеу. Оқыту барысында студенттерді теориялық білімдер жүйесімен қаруландырып, жеке тұлғалық қасиеттерін қалыптастырып дамыту. Сонымен бірге оқыту барысында тәрбиенің мақсат, міндеттері және мазмұны, тәсілдері анықталады. Оқытуда тәрбие мен оқытудың байланысы біржақты қарастырылмайды, керісінше біртұтастық ұстанымға негізделіп, бірлікте қолданылады. Демек, тұлғаға білім бере отырып, оны тәрбиелейміз, тәрбиелей отыра білім берміз. Сөйтіп, тәрбие үдерісі дұрыс ұйымдастырылған жағдайда оқытудың барысына қолайлы ықпал етеді, тұлғаның танымдық қызметі мен оқуға деген қызығушылығы артады.

Үшінші қызметі – дамыту. Оқыту барысында студенттерге білім беру, оларды тәрбиелеу негізінде тұлғаның ақыл-ойы, сана-сезімі, шығармашылық қабілеті, т.б. көптеген тұлғалық қасиеттерінің дамуына, біліктері шыңдалып, қабілеттерінің артуына оң әсер етеді. Демек, тұлға жан-жақты қалыптасып дамиды. Даму қызметінің ерекшелігі ол өз алдына жеке өмір сүрмейді, керісінше оқытудың білім беру мен тәрбиелеу қызметінің жалғасы болып есептеледі. Сондықтан, дамудың қарқынды, жан-жақты әрі терең болуы білім беру мен тәрбиенің қандай дәрежеде іске асырылуына байланыты. Бұдан шығатын қорытынды, оқытудың білім беру мен тәрбиелеу қызметінің негізі болып саналса, даму өз алдына олардың қызметінің нәтиежелі болуына қолайлы ықпал етеді. Оқыту үдерісінің барлық элементтерінің мақсаттары мен міндеттерін, оқытушының және тәрбиеленушілердің жұмыстарының мазмұнын, формаларын және әдістерін анықтайды.

Бұл заңдылықтар:

а) оқыту мазмұны қоғамның мақсаттары және қажеттілігін бейнелейтін міндеттерге байланысты;

ә) оқыту формалары, оларды ұйымдастырып, өткізудің міндеттеріне, мазмұнына және әдістеріне байланысты;

б) оқыту әдістері, олардың мақсаттарымен анықталады.

Оқыту үдерісінің міндеттері, мазмұны, формалары, әдістері тұтас логикалық тізбек құрса, онда қарастырылып отырған байланыс заңдылықтары ақырғы нәтиежені қамтамасыз етеді

Жоғары оқу орындарында білім берудің барлық жүйесінде реформа жүріп жатқан қазіргі шақта, ел назарында тұрған өзекті мәселе – білімнің сапасын көтеріп, білікті мамандар әзірлеу.

Қазақстанда жоғары оқу орындарының саны – 2000-2001 оқу жылында 170-ке өскен, олардың ішінде 58 жоғары оқу орны – мемлекеттік, 112 жоғары оқу орны – мемлекеттік емес (коммерциялық). Аталған жоғары оқу орындарында 440,7 мың студент күндізгі, кешкі, сыртқы бөлімдерге қабылданған. Бұл көрсеткіш (статистика бойынша) 1996-1997 оқу жылдарымен салыстырғанда бірнеше есеге өскен.

Қазіргі уақытта 283 кәсіптік мамандыққа және 70 магистрлік, 46 бакалаврлыққа мамандандыратын оқу орны тіркелген. Республика сатистика комитетінің деректері бойынша 1998 жылы 17 жаңа мамандық бойынша қабылдау жүргізілген және еңбек рыногына сұраныс болмаған 6 мамандық бойынша қабылдау тоқтатылған. Мысалы, 1999 жылы Қазақ ұлттық аграрлық универистетіне малдәргерлік санитария мамандығына бөлінген орын бос қалып, небәрі 35 балл көрсеткішіне ие талапкерлерді оқуға қабылдауға мәжбүр болған. Мәні төмендеп кетіп, оқып мамандық алуға мәжбүр болған. Мәні төмендеп кеткен малдәрігерлік санитария мамандығы бойынша 2003 жылы ең жоғарғы балл 101-ге жеткен, несиенің өзінде ең төменгі балл 53 болды.

Жоғары оқу орындарында профессорлық-оқытушылар құрамының: кафедра меңгерушісі, профессор, доцент, аға оқытушы, оқытушы, ассистент, оқытушы-стажер сияқты қызметтері болады. 2001 оқу жылының аяғында Қазақстан мемлекеттік жоғары оқу орындарының профессорлар-оқытушылар құрамы 34,5 мың адамға жеткен, олардың ішінде 2323-тен астамы ғылым докторлары, 10,8 мың ғылым кандидаттары, мемлекеттік емес жоғары оқу орындарындағы оқытушылар саны -10,8 мың адамды құрады, олардың ішінде 733 ғылым докторлары, 3267 ғылым кандидаттары бар. Жоғары оқу орындарындағы профессорлар-оқытушылардың жай-күйі қандай, соған тоқталайық.

Оқытушылардың орындайтын жылдық жүктеме сағаттары әрине, көңілді қуантпайды. Доценттер үшін 800 сағат, аға оқытушылар үшін – 850, бұл цифр кейбір университеттерде мүлдем жоғары. Абай атындағы Қазақ ұлттық педагогика университетінде жылдық жүктеме сағат мөлшері 2012 жылы 750-820 сағатқа орындауға тиісті. Яғни, күніне 6-7 сағат таза оқытушылықпен айналысады.

Кеңес Одағы кезінде жоғары оқу орындарындағы оқытушылардың жылдық орындайтын жүктеме сағаттарының көлемі – 720, ал, доцент және профессорлардың жылдық жүктеме сағаттары одан да төмен болған. Осы сағаттар мөлшеріне: аудиториялық сабақтарға дайындық, сынақ-емтихан қабылдау, курстық және диплом жұмыстарына жетекшілік жасау кіргізілген. Оқытушылар аптасына 3-4 күн таза оқытушылықпен айналысқан. Оқытушы-профессорлар қалған уақыттарын: оқу-әдістемелік әдебиеттер дайындауға, ғылыми жұмыспен айналысуға, аудиториялық сабақтарға дайындалуға жеткілікті екенін растайды. 

Білім сапасы үлкен ғылыми ізденістен шығады. Студенттер курстық және диплом жұмыстарын жазу арқылы ғылымға бір саты жақындайды. Әрбір студент курстық және дипломдық жұмыстарын сапалы дайындау үшін жетекшелікті қажет етеді. Диплом жұмысының жетекшісі студентке қажетті негізгі әдебиеттерді, анықтамалық және мұрағат материалдарын, типтік жобалар, тақырыпқа байланысты деректер ұсынып, ғылыми кеңестер береді. Қазіргі кезде курстық және дипломдық жұмыстарға жетекшілікке бөлінетін сағат мөлшері мардымсыз. Бұл бөлінген уақыт ішінде жұмысты жай ғана оқып, кемшілігін көрсетесің. Нәтижесінде курс жұмысының сапасы реферат деңгейіне, диплом жұмысының сапасы курс жұмысының деңгейіне төмендеуі әбден мүмкін.

Қазіргі кезде Батыс Еуропа елдеріндегі білім жүйесімен теңесу сәнге айналған. Батыс Еуропа елдеріндегі кадрлар даярлау саласындағы саясаты көңіл аударуға тұрады. Батыс Еуропа  елдерінде автордың жазған ғылыми еңбегін сараптап, ғылымдағы жаңа жетістіктерін ерекше бағалай біледі. Автор өзінің дәріс сабағында жазған ғылыми жұмысындағы амал-тәсілдерін жүзеге асыра алады. Сонымен қатар, авторлық курсты өңдеп жасау үшін көп сағат мөлшері бөлінген, жылдық жүктемедегі дәріс сағат мөлшері анағұрлым аз.

АҚШ-та профессорлық-оқытушылық құрам мүшелері өздерінің зерделік әлеуетін оқытушылық пен ғылыми-зерттеу жұмыстарына арнайды. Соңғы мәліметтер бойынша, зерттеумен шұғылданатын университеттерде профессорлық-оқытушылық құрам мүшелерінің 29 пайызы аптасына 20 сағатты ғылыми жұмыспен өткізеді. Орташа гуманитарлық колледждер іспетті жоғары оқу орындарында оқытушылардың тек екі пайызы ғана ғылыми зерттеуге аптасына 20 сағаттан көп жұмсайды.

Гуманитарлық колледжде оқытушылардың 81 пайызы аптасына 5-тен 20 сағатқа шейін «таза оқытушылықпен» айналысады; ғылыми бағыттағы жоғары оқу орындарының тек 63 пайызы ғана осынша уақытты аудиторияларда өткізеді.

ХХІ ғасыр – ғылым ғасыры. Бірақ, жоғары білімнің жеткілікті қаржыландырылмауы оның дамуына айтарлықтай кедергі болып отыр. Жоғары оқу орындары оқу-әдістемелік дидактикалық материалдары мен техникалық оқыту құралдарымен мардымсыз жабдықталған, т.с.с. өзекті мәселелер өз шешімін күтуде. Бүгінгі таңда білім саласында болып жатқан түбегейлі өзгерістер жоғарыда аталған мәселелерді шешудің бірден-бір жолы деп танылады.

Бағдарламаны іске асыру нәтижесінде тиімді қызмет істейтін білім беру жүйесі қалыптасып, Қазақстанның қазіргі істейтін орын алуына мүмкіндік оқыту және кадрлар  даярлаудың сапалы биік деңгейіне қол жеткізіледі.

3.3. Жоғары оқу орындарының дидактикалық ұстанымдары
Принцип – латын сөзі – «негізгі», «бастапқы» деген ұғымдарды білдіреді. Оқытуға қойылатын талаптардың бастапқы белгілі жүйесін оқыту процесінің принциптері деп атайды. Оқыту процесінің бірнеше ұстанымдарын атауға болады. Оқыту ұстанымдары – жас ұрпақты оқыту мен тәрбиелеу мақсатына сәйкес, оқыту сипаттарын белгілейтін негізгі ережелер. Негізгі оқыту ұстанымдары: теория мен практиканың байланысы, тәрбиелілік, ғылымилық, көрнекілік, түсініктілік.
Оқыту процесінің мақсаттылық ұстанымы. Әрбір сабаққа дайындалу үшін ең алдымен, оның мақсатын анықтайды. Мақсатсыз сабақ нәтиже бермейді. Өйткені оқыту әдістері олардың мақсаттарына байланысты. Осыған орай, әрбір студенттің және ұжымның ерекшеліктерін еске алып, мұғалім оқыту жұмыстарының формаларын, мазмұнын, әдістерін іріктеп алады. Оқыту жұмыстарын осындай мақсатпен ұйымдастыру оқытушы мен студенттің іс-әрекеттерінің үнемі жоспарлы түрде өтуіне игі әсер етеді.

Оқытудың ғылымилық ұстанымы. Бұл ұстаным табиғат, қоғам, мәдениет, ойлау дамуының заңдылықтарын білуді талап етеді. Ғылымилық принцип оқу бағдарламаларын, оқулықтарды жасағанда еске алынып, оқыту процесінде жүзеге асырылады. Ғылымилық ұстаным студенттердің таным қабілетінің дамуына, дүниеге көзқарасының және жоғары адамгершілік қасиеттерінің қалыптасуына әсер етеді.

К.Д.Ушинскийдің айтуы бойынша, оқыту – баланың байқағыштығының, ойының, тілінің, есінің, қиялының дамуы, баланы еңбекке, өмірге дайындау. Оқыту ғылыми ережелер мен теориялардың оқушылардың көзқарасы мен сеніміне ұласуымен сипатталады.

Оқыта отырып тәрбиелеу – бұл студенттің өмірге, білімге қатысы, ақыл-ойының қабілеттілігі,адамгершілік қасиеттерінің қалыптасуы.

Сонымен, білім беру, тәрбие оқытудың бірыңғай процесінде іске асырылады. Бұл үш категория  бірін-бірі өзара нығайтады, толықтырады.

Оқытудың түсініктілік ұстанымы. Түсініктілік ұстанымы оқытуды студенттердің дайындық деңгейіне сай ұйымдастыруды талап етеді. Сонымен бірге студенттерге тапсырма «ең таяу даму зонасына» сәйкес берілуі тиіс, яғни тапсырманы оқытушының басшылығымен терең ойлап, орындауды студенттерден талап ету керек. Егер тапсырма ауыр болса, онда студенттердің ықыласы төмендейді, сенімі кетеді, күшіне зиян келеді.

Түсініктілік ұстанымынан оқыту ережелері туады. Мысалы:

1. Жеңілден қиынға көшу.  Бұдан студенттерді таным іс-әрекетіне бірте-бірте үйрету, яғни нақты айғақтардан жалпы қорытындыға көшу ұғымы туады. Дара айғақтарды жинақтау негізінде жеке нәрседен жалпы қорытындыға көшуді индуктивті жол деп атайды

2. Қарапайымдылықтан күрделілікке көшу. 

3. Белгіліден белгісізге көшу.

Оқытудың жүйелілік және бірізділік ұстанымы. Оқыту процесінде оқу бағдарламалары мен тақырыптық жоспарда көрсетілген тақырыптар бойынша теориялық және практикалық мәселелер бірізділікпен белгіленеді. Жүйелілік және  бірізділік ұстанымы оқыту процесін студенттерді өз бетімен жұмыс істеуге, сонымен бірге студенттердің білімін жүйелі түрде тексеріп, есебін алып отыруда, оларды күнделікті сабақтарға дайындықпен келуге үйретеді.

Оқытудың саналылық пен белсенділік ұстанымы. Саналылық пен белсенділік дегеніміз білімді саналылықпен белсене қабылдап, оның өмір және практиамен байланысын тереңдету, оқытылатын айғақтар мен мәнін түсінуге болады.       
Қазіргі оқытуда саналылық, белсенділік, көрнекілік, жүйелілік, бірізділік, беріктік, түсініктілік, ғылымилық, теория мен тәжірибе бірлігі сияқты ұстанымдар кең қолданылады. Ұстанымдардың талаптары оқытушының түрлі ережелерді қолдануы арқылы орындалады және педагогикалық процесті реттеп отырады. Олардың талаптары ережелер арқылы жүзеге асады. 
Оқытудың ғылымилығы. Ғылыми таным дегеніміз – құбылыстық мәніне өту, сырттай суреттеумен шектелмей, оның ішкі құрылымын тану. Мысалы, ағаштың сыртқы түрінен оның ішкі құрылымын, көбеюін, зат алмасуын білу. Ғылымилық ұстанымы студенттерге ғылымда ашылған білімдерді меңгертуді талап етеді, сондықтан оқу жоспарлары мен бағдарламаларына ғылыми білімдер енгізіледі. Оларды меңгерту үшін пәнаралық байланыстарды қолдану керек.

Шарттары:

– педагогика, психология, озық тәжірибенің жетістіктерін қолданып оқыту. Педагогикалық еңбекті ғылыми түрде ұйымдастыруға берілген нұсқауларды орындау;
– индуктивтік және дедуктивтік тәсілдерді қолдану;
– жаңа ұғымдарды жүйелі түрде қайталау;
– ғылыми таным әдістерін қолдану. Студенттерді іздендіру, шығармашылық жұмыспен айналыстыру;
– жаңа ұғымдарды бір рет түсіндірумен шектелмеу;
– студенттерді көрнекті ғалымдардың өмірі және қызметімен таныстыру;
– жаңа ғылыми терминологияны қолдану;
– студенттерді ғылым жетістіктерімен таныстырып отыру;
– студенттердің зерттеу жұмыстарын ұйымдастыру;
– тәжірибе жұмыстарын жүргізуге жағдай жасау;
– студенттің оқуында жаңалық ашуына, оған қуануына мүмкіндік беру;
– жалған сөйлемеу.


[image: image3]
Оқытудың бірізділігі және жүйелілігі. Бұл ұстанымның ғылыми ережесі: студенттің білімі берік болуы үшін оның санасында қоршаған дүние жақсы бейнеленуі керек. Ғылыми білімдер жүйелі және студенттердің танымдық мүмкіндіктеріне қарай беріледі. Жеке бөліктерден тұратын оқыту процесі студенттердің білімді меңгеруіне көмектеседі. Дағдыларды қалыптастыру үшін жаттығулар, ақыл-ой тәрбиесін беру үшін қисынды ойлау тәсілдерін талап ететін жұмыстар жүргізіледі. Әйтпесе дағды жойылады, студент дұрыс ойлай алмайды, дамуы нашарлайды.

Шарттары:

– студентке білімді меңгерту үшін сызбаларды қолдану; оқу материалдарын бөліктерге бөліп, оларды рет-ретімен түсіндіру;
– оқыту мазмұнындағы, тәсілдеріндегі жүйені бұзбау;
–  пәнаралық байланысты тұрақты түрде қолдану;
– студенттермен бірге тірек-конспектілерін, сызбасын жасап, білімді есте сақтауын жеңілдету;
– бұрынғы оқығандарды жиі қайталаттыру;
– өткен материалдарды сабақтың басында, бекіту кезінде, жеке сұрақтарды түсіндіргеннен кейін қайталаттыру;
–  материалға ой-пікірлерді жасанды түрде енгізбеу;
– студенттердің өз ойларын қалай айтатынын қадағалау;
– студентті өздігінен жұмыс істеуге үйрету, көмектесу;
– студенттердің білетіндерін айтқыза бермей, тек сабаққа қатыстыларын айтқызу; әркімге белгілі әңгімелерді айта бермеу;
– жүйелі білім, қисынды, сезімді талап ету;
– бар күш-жігеріңізбен, шабытпен оқытып, өмірден, әдебиеттен айшықты мысалдар келтіру;
– пәнді, бөлімді оқып болғаннан кейін міндетті түрде қорытынды-жүйелеу сабақтарын өткізу;
– студенттердің қателерін әдеппен түзету;
– студентті өз қатесін талдауға үйрету;
– студенттердің даму заңдылықтарын, ақыл-ой белсенділігін көтеру жолдарын білу;
– студенттердің жасы мен қабылдауын ескеріп, тапсырмалар беру;
– жүйелі білім есте жақсы сақталады.

Саналылық және белсенділік ұстанымы. Өз бетімен меңгерілген білім санаға жақсы сіңеді. Білімді саналы меңгеруге оқу желісі, өз бетімен жұмыс, белсенділік, оқу-тәрбие процесін ұйымдастыру, студенттің танымдық іс-әрекетін басқару, оқытушының әдіс-құралдары көмектеседі. Студенттің өзінің танымдық белсенділігі оқытуға аса қажет жағдайы оқу материалын терең және берік түсінуге орасан зор ықпал етеді.

Шарттары:

– жұмыстың нақты мақсаты мен міндеттерін білу;
– түсінікті етіп оқыту;
– танымдық іс-әрекеттердің барлық түрлерін қолдану;
– талдау, жинақтау, индукция, дедукция, салыстыру әдістерін қолдану;
– аналогияны жиі қолдану;
– оқытуды индукциядан бастау;
– студенттерге әр сөздің, сөйлемнің, ұғымның мағынасын түсіндіру;
– студенттердің білімі мен тәжірибесіне сүйену;
– студенттердің бірін-бірі оқытуы; дұрыс жауапты бәрі бірігіп табуы, себебі студент өз жолдасының айтқанын жақсы түсінеді. Сондықтан жақсы оқитын студенттерге сабақ бергізу.

– белгілі мәліметтерді белгісіздермен байланыстыру;
– ең бастысы, сіз оқытатын пән емес, пән бойынша атқарылатын жұмыстар;
– студент айғақ пен білім арасындағы айырмашылықты көретіндей етіп оқыту;
– әрбір ережеге мысал келтіру;
– негізгіні түсіндіруге назар аудару, қолданылатын мысалдардың санын анықтап алу;
– тек қана беделмен оқыту жеткіліксіз;
– сезімге, ақылға әсер ететін дәлелдермен оқыту;
– студентке оқу-танымдық іс-әрекеттің тиімді тәсілдерін үйрету;
– дәйекті дәлелдермен оқыту;
– дұрыс оқыту баяндап беру емес, білімді тәжірибеде қолдану;
– студенттердің қызығушылығын зерттеу, дамыту;
– білім – сенімге айналып, іске басшылық ететіндей етіп оқыту;
– түрлі мәселелерді талдату арқылы шығармашылықты дамытып, танымдық міндеттерді бірнеше тәсілдермен орындату; шығармашылық тапсырмаларды жиі беру;
– студенттерге сұрақ қойып, жауаптарын мұқият тыңдау;
– құбылыстарды бақылатып, оларды өз бетімен меңгерулеріне жағдай жасау;
– дидактикалық ойын, пікір-талас, ұжымдық шығармашылық істі қолдану.

Теория мен тәжірибенің байланысы. Бұл ұстаным классикалық философияның өмір, тәжірибе таным көзі деген ережесіне сүйенеді.

Өмір мен тәжірибе студенттерге дұрыс бағыт береді, белсенді іс-әрекетке әзірлейді. Еңбек тәрбиесі жеке тұлғаны қалыптастырады. Оқытудың өмірмен, теорияның тәжірибемен байланысының жақсы болуы білім мазмұнына, оқу-тәрбие процесін ұйымдастыруға, оқыту нысандары мен әдістеріне, еңбекке және политехникалық әзірлікке берілген уақытқа, студенттердің жас ерекшеліктеріне байланысты.

Шарттары:

– оқу орындарында оқылатын ғылыми білімдердің керектігін қоғамдық-тарихи тәжірибе арқылы дәлелдеу; оқудың тіршілікке керек екенін түсінетіндей етіп оқыту;
– «Білім-өмір» байланысы, өмірден алынған мысалдарды талдау; өлкетану мәліметтерін қолдану;
– қазіргі жаңа технологиялар, өндірістік қатынастар, еңбектің жақсы әдістері туралы әңгімелеу және тікелей таныстыру;
– студенттердің өз білімдерін қолдануға және тексеруге үйрету; қоршаған өмірден білім алып, оны қолдану;
– студенттің әрбір сабақта өз жұмысының маңызын түсінуі;
– оқу орнының өндіріспен байланысын қолдану; «Оқу пәні – өндіріс» байланысына бағыт беру, бақылау;
– аймақтың сұранысына қарай кәсіптік бағдар беру жұмысын жүргізу. 

– мәселелік – ізденіс, зерттеу жұмыстары теория мен тәжірибені байланыстырудың басты құралы;
 – қоғамдық пайдалы және өнімді еңбекті студенттердің бақылауларымен, ой-толғаныстарымен ұштастыру, мәселелерді анықтауға ұмтылдыру.

– қоғамдық пайдалы еңбектің оқу және тәрбие мақсаттарына сай жүргізілуі. Қоғамдық пайдалы жұмыс – оқытудың өмірмен байланысын жүзеге асырудың маңызды жолдарының бірі.

– еңбекті ғылыми ұйымдастыруды оқу процесіне енгізу;
– студенттердің бастамашылығын мақұлдау;
– әр студентті оған ұнайтын ғылым, техника, өнер салаларынан өз бетімен білім алуға ынталандыру;
– ақыл-ой іс-әрекетін тәжірибемен байланыстырып, білімнің 80-85 %-ы тәжірибе арқылы меңгерілетінін есте сақтау.

Көрнекілік ұстанымы. Бұл ертеден келе жатқан ұстаным. Оның негізінде мынадай ғылыми заңдылық жатады: сезім мүшелері сыртқы тітіркендіргіштерді түрліше қабылдайды. Ең сезімталы – көру мүшелері. Олар арқылы миға енетін ақпараттар есте жақсы сақталады. Кейбір заттарды есте сақтау көрнекіліксіз мүмкін емес.

Шарттары:

– ақыл-ой жұмысы үшін формалар, бояулар, дыбыстар керек екенін естен шығармау;
– оқытудың алтын ережесі: көрініп тұрғандарды көрсету, еститіндерді естірту, иіскететінді иіскету, дәмін татып көретінді дәмін таттыру;
– көрнекілік – оқыту және ақыл-ойды дамыту құралы;

– студент ұғымдар және абстрактілік ережелерді түсіну үшін нақты айғақтар, мысалдар келтіру;
– көрнекілікті мәселелі жағдаяттар туындату үшін қолдану;
– көрнекті құралдың оқылатын зат және құбылыс туралы анық және дұрыс түсінік алуға көмектесуі;
– студенттердің бақылауын жүйелеп, құбылыстардың себептерін, салдарын анықтату;
– көрнекіліктің алуан түрін қолдану;
– қазіргі көрнекі құралдарды: оқу теледидарларын, бейне жазбаларды, кодослайдтарды, жартылай экранды проекцияларды қолданып, техникалық құралдармен жұмыс істей білу;
– көрнекілік арқылы өмірмен байланыс орнату.

Көрнекілік түрлері:

Табиғи көрнекілік студенттерді нақты объектілермен (өсімдіктер, жануарлар, минералдар) таныстыруды талап етеді.

Эксперименталдық көрнекілік арқылы студенттер химиядан, физикадан тәжірибелер жасайды.

Суретті көрнекіліктің мақсаты – нақты дүниенің бейнесін көрсету (бейнесурет, картина, диафильм, диапозитив, мылқау кинофильмдер).

Көлемді көрнекілік: макет, үлгі, муляж, геометриялық фигуралар, панорама.

Дыбыстық көрнекіліктер: күйтабақтар, үнтаспаға жазылған материалдар, т.б.

Символдық және графикалық көрнекілік: абстракты ой дамуына көмектеседі, себебі болмысты шартты белгілермен белгілейді. Олар: карта, жоспар, сызба, диаграмма.

Жанама көрнекілік жаңа бейнені бұрынғымен салыстырып, түсінік қалыптастыру.

В.Ф.Шаталовтың тірек сигналы бейне, таңба, шартты белгі, суреттерден тұрады. Олар қарапайым, сондықтан оқушы айғақты құбылыстың негізгі мәнін оқытушыға айтып бере алады. 

Студенттер білімінің беріктігі. Бұл ұстанымда мына заңдылықтар бар: білім мазмұны және студенттердің танымдық күштерін дамыту оқыту процесіндегі бір-бірімен өзара байланысты бөліктер; оқу материалдарын түсініп есте сақтау оның мазмұнына, студенттің материалмен жұмыс істеуіне, оқытуға, мұғалімге байланысты; білімнің беріктігіне оқытуды ұйымдастыру, оқыту түрлері мен әдістерінің алуан түрін қолдану, оқытатын уақыт әсер етеді. Студент есінде қалуға тиісті материалдарды таңдайды, сондықтан оның есінде өзіне пайдалы және қызықты білімдер ғана жақсы сақталады.

Шарттары:
– қазіргі уақытта естен гөрі ақыл-ойға басты назар аударылады. Сондықтан студенттердің күшін құндылықтары аз білімдерді есте сақтауға жұмсамау керек. Есте шамадан тыс оқу материалдарын сақтауға болмайды, ол ақыл-ойға зиян келтіреді.

– дұрыс қабылданбаған, түсініксіз нәрселердің есте қалып қоюына жол бермеу; 

– әртүрлі анықтамалық әдебиеттерді, сөздіктерді, энциклопедияларды қолдануға үйрету;
– есте сақтауға керек материалдар өте көп болмауы керек;
– оқытудан кейін білімді ұмыту басталады, сондықтан  қайталаудың уақыты және жиілігі ұмыту туралы психологиялық теорияларға сәйкес белгіленеді;
– жаңа материалды оқып болған соң қайталауды көп жүргізу керек, содан кейін қайталау азаяды, бірақ оны тоқтатуға болмайды;
– әр студентті өз мүмкіндігіне қарай, бірақ бар күш-жігерімен жұмыс істеуге үйрету; жалқаулықпен күресу;
– оқу материалын жүйемен беру;
– егер оқыту қарқыны төмендесе, онда бірден себебін анықтау. Көп кездесетін себептер: оқу процесіне қызығушылықтың төмендеуі және шаршау; оларды жою жолдарын іздестіру;
– өзара оқытуды кең қолданып, оны бағыттау; 

– студенттерге оқу материалдарын есте сақтай білуге үйрету. Ол үшін есте сақтауды жеңілдететін мнемотехникалық (керекті мәліметтерді есте сақтауға көмектесетін ережелер мен тәсілдердің жиынтығы) тәсілдерді қолдану; 

– оқыту қисындылығын қадағалау;
– оқыту нәтижелерін жүйелі түрде тексеру және бағалау.

Түсініктілік ұстанымы. Студент өзінің ойлау қабілетіне, жинақтаған білімінің, іскерлігінің, ойлау тәсілдерінің көлеміне қарай түсінеді. Аталған ұстанымды жүзеге асыру үшін әуелі оңай, белгілі, қарапайым материалдар, содан кейін қиын, белгісіз, күрделі оқу материалдары оқылады.

Шарттары:

– оқылатын материалдарды әрбір жас кезеңдеріне бөлу;
– студенттің ақыл-ойы белгілі бір пәнді оқуға әзір болу керек екенін ұмытпау;
– студенттің дайындығын, дамуын және мүмкіндігін ескере отырып оқыту; студенттердің өмір тәжірибесін, қызығушылықтарын; даму ерекшеліктерін зерттеу және ескеру;
– студенттерді оқыту арқылы дамыту;
– мүмкіндіктері бірдей студенттерді біріктіру;
– жақсы студенттердің дамуын тежемеу, оқу үлгерімі нашар студенттерді тез қарқынмен жұмыс істеуге үйрету;
– оқытудың қарқынын белгілеп, керек жағдайда өзгерту;
– ұқсату, салыстырумен қатар және қарама-қарсы қоюды кең қолдану; 

– оқытудың алғаш сәтінде барлық білімді емес, тек негізгілерін беріп, бекітуге жаңа мысалдар, айғақтар алып, жаңа білімді нақтыландыру;
– студенттердің танымдық іс-әрекетін басқару;
– студенттердің оқу жұмысын жеңілдете бермеу, олардың өз бетімен оқуына, оқу материалын таңдауына көмектесу, бағыт беру.

Ынталандыру ұстанымы. Бұл ұстанымның маңызы өте зор. Оқуға, білімге, оқытушының жеке басына деген, сондай-ақ оқу жұмысының барлық әдістеріне, түрлері мен нысандарына студенттерде ынта-ықылас болса, олардың оқу-таным әрекеті сенімді, ерікті, қуанышты болады. Сондықтан оқытушы, ең алдымен, сабақтарын қызықты, тартымды, әсерлі етіп өткізуге міндетті.

Ынталандыру ұстанымы студенттерге жеке-дара қарауды қажет етеді. Осыған орай В.С.Сухомлинскийдің берген кеңестері мыналар:

1. Студенттердің ақыл-ой күштері мен мүмкіндіктері бірдей емес.

2. Оқыту мен тәрбиелеудің барлық заңдарын қолдануға болатын абстрактылы студент жоқ: студент әрқашан дара, өзінше ерекше.

3. Оқуда барлық студенттер үшін табысқа жетудің бірыңғай алғы шарттары жоқ.

4. Оқу қызметінің берілген сәтінде әр студенттің неге қабілетті екенін анықтаудың маңызы зор.

5. Оның ақыл-ой қабілетін одан әрі қалай дамытуға болатындығын анықтау маңызды.

6. Студенттен мүмкін еместі талап етуге болмайды.

7. Бағдарламада қаралған деңгейге әр студент қандай жолмен, қандай кідірістермен және қиыншылықтармен келетінін анықтап алу керек.

8. Әрбір студенттің ақыл-ой еңбегінде бағдарламаны нақтылы жүзеге асыру керек.

9. Әрбір студенттің күші мен мүмкіндігін ашып, оны ақыл-ой еңбегінде қуанышқа кенелту.

10.  Қиын студенттерге шамасына қарай ақыл-ой жұмыстарын беру.

11.  Әрбір студенттің оқудағы және ақыл-ой еңбегіндегі дара сүрлеуін анықтау керек. Осы сүрлеуді және жақсылық жалынының қызуын сақтау.

Шарттары:
– жаңа және дәстүрлі емес оқыту нысандарын қолдану;
– ділгірлік оқыту;
– компьютерлік технологияны қолдану;
– интерактивті компьютерлік құралдарды қолдану;
– өзара оқыту (жұптық, топтық);
– білім, іскерліктерді тест сынағы арқылы тексеру;
– аудиторияда жағымды микроклимат жасау;
– оқытушының өз пәніне, студенттерге оң көзқарасы;
– студенттердің оқудағы жетістіктерін көрсету;
– білімнің оны ашқан адамдардың тағдырымен байланысы;
– оқыту нысандарын және әдістерін түрлендіру.
Гуманизациялау (ізгілендіру) ұстанымы – студентке деген ерекше сүйіспеншілікті, құрметті талап етеді. Студентке сенім артып, оның жеке басының қасиеттерін ескеріп, оқу-таным әрекетінің жемісті болуына қолайлы жағдайлар мен мүмкіндіктерді жасау керек.

Оқу процесінде, сабақтарда студенттерді қорқытпай, қысымшылық жасамай, керісінше, олармен жақсы қарым-қатынас жасау міндет.

Бұл ұстаным гуманитарлық бағдарды жүзеге асыруды керек етеді. Жоғары оқу орындарында білім мазмұнын жалпы адамзаттық және ұлттық рухани игіліктерге қарай бағыттау, қазақ халқының тарихын, мәдениетін, тілін, дәстүрін, көркемөнерін, қолөнерін терең оқып-білу міндетін іске асыру керек.

Бұл ұстанымды іске асыруда халық педагогикасының маңызы зор. Халық педагогикасы – қазақ халқының ғасырлар бойы атадан балаға өлмес мирас, өмірлік мұра болып келе жатқан тәрбие жөніндегі жинақталған тәжірибесі. Әсіресе студенттерді ізгілікке тәрбиелеуде халық педагогикасының қағидалары мен салт-дәстүрлерінің орыны ерекше.

Шарттары:

– оқытуда жеке тұлғаның ар-намысына тиетін жазалау әдісін қолданбау;
– студенттің өз міндетін орындауға деген ықыласын мақұлдау;
– үлгерімі нашар, жауапкершілігі төмен студенттерді әдепті, бірақ қатаң түрде айыптау, оларға қателіктерін шыдамдылықпен түсіндіру;
– студенттердің өзі туралы жақсы бағасын, өзіне сенімін, сый-құрметін қалыптастыру;
– қол жеткен жетістіктерін бекітіп, тұрақты түрде талап қою;
– жеке тұлғаның іс-әрекетін дұрыс бағыттап, теріс қылықтардың көрінуіне жол бермеу;
– студентті түсіну, жақсы көру, бірақ талап та қою;
– студенттің табысына шынайы түрде қуану;
– студенттің көңіл-күйін ескеру;
– студенттің дене кемістігін сөз етпеу;
– студенттің өздігін баспау;
– студенттерді басқа студенттермен салыстырмау;
– студенттің ар-намысына тиетін сөз айтпау.

Мәселелік ұстаным – оқу процесінің мазмұны, әдістері, ұйымдастыру нысандары мәселелі сипатта болуын талап етеді. Мәселелі оқыту білімді дайын түрде бермей, студенттердің ізденуін, дербестігін, шығармашылық ойлауын дамытуға бағытталады. Мәселелік ұстаным студенттердің ойлау процесінің психологиясына негізделеді. Өйткені ойлаудың басталуы мәселенің болуына байланысты, басқаша айтқанда, ойлау мәселелік сұрақ немесе міндеттен басталады.

Интеграциялау ұстанымы. Бұл – жалпы білім мазмұнын анықтауда, оқу бағдарламалары мен оқулықтарды жазып шығаруда ескеретін маңызды ұстаным. Интеграция – әртүрлі пәндердегі негізгі ұстанымдар мен заңдылықтарды өзара тығыз диалектикалық бірлікте қарастыруды көздейді. Сондай-ақ мазмұны жағынан бір-біріне жақын пәндердің (тіл мен әдебиет, әдебиет пен тарих, математика мен информатика, өнер мен еңбек, этика мен эстетика, т.б.) өзара және жеке пәннің ішіндегі материалдардың арасындағы байланыстарын анықтап, оқушылардың білімін тереңдетуге болады. Осыған орай интеграцияланған пәндердің, сабақтардың ролі ерекше.

Біз ұстанымдарды және оларды жүзеге асыру шарттарын қарастырдық. Ұстанымдарды жүйелі, кешенді қолдану керек. Оларды кезекпен қолдануға болмайды. Мұғалімнің алдымен бір ұстаным талабын, содан кейін басқасын орындаймын деуіне болмайды.

Барлық ұстанымдардың талаптары бір мезгілде орындалады. Олардың ішінде негізгілері және көмекшілері жоқ. Барлық ұстанымдар бір-бірімен байланысты. Олар бағыт беріп отырады, оқытуда жақсы нәтижелерге жету жолдарын көрсетеді. Білімді ізгілендіру баланың дене және ақыл-ой мүмкіндіктерін ескеруді талап етеді. Сондықтан нәтиже оған кеткен күшпен салыстырылады. Ұстанымдар мүмкіндіктерді, күшті және нәтижелерді мөлшерлейді, олар бұзылмаса тепе-теңдік сақталады деп сеніммен айтуға болады.

3.4 Жоғары мектепте оқыту процесін ұйымдастыру түрлері
Жоғары оқу орындарында білім берудің ұйымдастырудың алуан түрлері кездеседі: дәріс, практикалық сабақтар (семинарлар, лабораториялық сабақтар, практикум, студенттердің ғылыми-зерттеу жұмысы (СҒЗЖ), оқытушылардың көмегімен жүзеге асатын студенттердің өзідік жұмысы (СОӨЖ), өндірістік практика). Дидактикада осындай оқытуды ұйымдастырудың түрлерін белгілі бір дидактикалық есептерді шешетін танымдық іс-әрекетті басқару тәсілдері болып саналады. Сонымен қатар, дәріс, практикалық сабақтар, семинарлар, өзіндік жұмыстар оқытудың мазмұны мен әдістерін түсіндіретін студенттер мен оқытушылардың өзара әсері жүзеге асыратын тәсілдер болып табылатындықтан оқытудың негізгі ұйымдастыру түрлері болып табылады. Оқыту процесі әртүрлі бақылау түрлерімен аяқталады.

Кесте - 1 Оқыту процесін ұйымдастыру түрлері
	Оқыту түрлері
	Бақылау түрлері

	Теоретикалық даярлығына бағытталған басымдылық
	Практикалық даярлығына бағытталған басымдылық
	Дәстүрлері
	Инновациялық

	- дәріс

· семинар

· лабораториялық жұмыс

· экскурсия

· бақыланатын өздік жұмыс

· аудиториядан тыс өздік жұмыс

· конференция

· кеңес беру


	· практикалық сабақтар

· курстық жобалаулар

· практиканың барлық түрлері

· іскер ойындар

· СӨЖ

· СОӨЖ
	· бақылау жұмысы

· дара әңгімелесу

- коллоквиум

· сынақ

· ауысу және семестрлік емтихандар

· курстық жобаларын қорғау

· мемлекеттік емтихандар

· дипломдық жобаны қорғау
	· тестілеу

· рейтинг-бақылау

· ағымдық бақылау

· аралық бақылау

· қорытынды бақылау

· мамандық бойынша кешенді емтихан


Иллюстрация әдісін қолдана отырып, ның көрсетілу әдісіне көп мән беру керек. Көрнекті құралдардың дидактикалық ерекшелігін, оның танымдық процестегі ролі мен орнын ойластырып алу керек. Мұғалімнің алдына қойылған мәселені иллюстрациялық материалдық оңтайлы көлемін анықтап алу. Иллюстрация алдына-ала дайындалады. Берілетін (фотография, диаграммалар, кестелер) мақсатты қолданылады.

Қазіргі мектептерде иллюстрацияны пайдалану үшін экранды техникалық құралдар кеңінен қолданылады.

Бейне әдіс білімді игертіп қана қоймай, оны бақылауда, бекітуде, қайталауда, қорытындылауда, жүйелеуде және барлық дидактикалық қызметті кеңінен атқарады.

Берілген әдіс ақпаратты көрнектілікте қабылдауға негізделген индуктивті түрде, жеке дедуктивтік жолдармен білімді игеру, оқушылардың түрлі деңгейдегі танымдық және өздік жұмыс жүргізу белсенділігі, таным процесін басқарудың түрлі тәсілін қолдануды қарастырады.

Бұнда әдістен гөрі кешенді дидактикалық технологиясы берілген бейне. Оқыту процесінде әдісті пайдалану; оқушыларға толық оқытылатын құбылыстардың көрнекілікке ролін көрсету, сұраныстарын қанағаттандыру, оқушылардың қызығушылығы мен қажетін, мұғалімдердің еңбегін жеңілдету, босаған уақыт білімді бақылайтын және түзейтін, дәптер тексеруді т.б. қамтамасыз етеді. Сонымен қатар, кері байланыс жұмысын; толық және жүйеде бақылауды ұйымдастыру, үлгерімді объективті есепке алу.

Бейне әдіс дидактикалық және тәрбие міндеттерін шешеді. Бұл әдіс:

- жаңа білім беруде, күрделі бағытталатын өте баяу процестерді (өсімдікті өсіру, сұйық заттың диффузиясы, заттың кристалдануы, тау жыныстарының қыртысын), яғни құбылыстардың мәліметін ашып көрсете алмаудағы жылдам процестерді бақылау;

- күрделі машина мен механизмдердің ықпалын динамикалық принципте түсіндіру;

- түрлі іс-әрекет түрлерін алгоритмде орындалуын оқыту;

- шет тілі сабақтарында спецификалық орта құру;

- тарих, этика, қоғамтану, әдебиет өмір мен білімді байланысатынын бекіту, сабақтарда бейне құжатты қолдану;

- мәтінді өткізуді ұйымдастыру;

- алдын-ала жұмыстар, жаттығулар, моделдеу, қажетті өлшемді жасау;

- жаттықтыру және зерттеу жұмыстарын өткізуге жағдай туғызу;

 - сыныптағы әр оқушының үлгерімін, білім берудің дифференциялық жағын ұйымдастыруды компьютерлік есепке алу;

- оқыту процесін рационализациялау, педагогикалық басқару сапасын көтеру жолдарында ғылыми ақпаратты игеру және оны оңтайлы жеткізу көлемін қамтамасыз ету.

Берілген әдістің сапасын бейне және  техникалық құралдарды қолданумен тікелей байланысты. Бейне оқыту әдісін ұйымдастыруға қатаң талаптар қояды, олар нақтылығымен қарастырылып, таңдалуымен, мақсаттылығымен ерекшеленеді. Мұғалім оқытылатын мәселе төңірегіндегі оқушыларды кірістіре алудағы дамыған білігімен, олардың іс-әрекетін бағыттай отырып, жалпы қорытындылар жасап, өзіндік жұмыс процесінде жеке дара көмек көрсету.

Жаттығу – ол оқыту әдісі, жоспарда ұйымдастырылған бірнеше рет қайталанатын іс-әрекет, білік пен дағдыны игеруде және олардың сапасын көтеру мақсатында орындалады.

Жаттығулар коментарияланған, арнаулы, еркін болып бөлінеді.

Арнаулы бірнеше рет қайталанатын, оқыту және еңбек біліктері мен дағдыларын қалыптастыруға бағытталған жаттығу. Егер арнаулы жаттығуларды ендірсе, онда олар еркін жаттығулар деп аталады.

Еркін жаттығулар ертеде қалыптастырылған дағдыларды қайталау мен бекітуде қолданылады.

Еркін жаттығусыз дағды ұмытылады. Коментарияланған жаттығулар оқытуды белсендендіруге, оқу тапсырмаларын орындауға бағытталған. Бұл жаттығулардың мәнділігі мұғалім мен оқушының орындалатын іс-әрекеті негізінде материалдар жақсы қабылданады.

Ауызша жаттығулар, тіл мәдениетін дамытуда және логикалық ойлауда, оқушылардың танымдық жағдайларында кеңінен қолданылады. Ауызша жаттығулар оқу мәдениеті техникасын игеруде. Ауызша санауда, әңгімелеуде білімді логикалық түрде мазмұндау. Ауызша жаттығулар тіл, әсіресе шет тілдерін игертуде үлкен роль атқарады. Ауызша жаттығу оқушылардың даму деңгейі мен жас ерекшеліктеріне байланысты күрделеніп отырады. Жазба жаттығулар (стилистикалық, грамматикалық, орфографиялық диктант, мазмұндама, конспекті, есеп шығару, іс-тәжірибені жазу т.б.) білік пен дағдыны дамытуда қолданылады. Жазба жаттығулар графикалық жаттығулар мен математика, физика, сызу, география, сурет, сонымен қатар, өнеркәсіптік білім берумен қатар жүреді.

Лабораториялық-практикалық жаттығулар еңбек құралдарын игеру дағдыларына, лабораториялық (приборлар, өлшеу аппаратурасы), конструкторлық-техникалық білігін дамытуға бағытталған. Өндірістік-еңбек жаттығулары, ол оқыту немесе өндірістік ерекшеліктегі жүйеде арнайы дайындалған еңбек іс-әрекеті. Олар жәй және күрделі болып бөлінеді. Жәй жаттығулар жеке еңбек тәсілдерін орындау, ал, күрделі жаттығуда өндірістік істерін немесе олардың бөліктері станокты қосу, деталдар жасауда қолданылады.

Лабораториялық әдіс. Жұмыс жасауда білік және дағдыны игерту, практикалық білігін қалыптастыруға жағдай жасайды. Өлшеу және есептеу, нәтижесін салыстырып және шығару, зерттеу жұмыстарының жаңа жолдарын іздеу және белгіл жолдармен тексеру.

Проблемалы  лабораториялық зерттеу әдісі. Зерттеу гипотезасы ұсынылады, оны дәлелдеу жолдары қарастырылады. Оқушылар қажетті приборлар мен материалдарды өздері таңдап алады. Лабораториялық әдіс арнайы құралдарды талап етеді, сонымен қатар мұғалім мен оқушының дайындықта болғанын қажет етеді. Оны қолдануда уақыт пен педагогикалық күш-қуатты көп қажет етпейді.

Практикалық әдіс. Бес кезеңге бөлінеді. Бұнда оқушылардың танымдық іс-әрекеті тәжірибе сабақтарында тексеріледі.

а) мұғалімнің түсіндіруі жұмысты теориялы кезеңдермен үйрету;

ә) көрсету (инструктаж);

б) жұмысты жасап көру (екі-үш оқушының жұмыс жасауы, егер қате жіберілсе қалған оқушылар бақылау жасап, мұғаліммен бірге қатесін түзеуі;

в) жұмысты әркімнің өзі орындауы;

г) бақылау оқушылардың жұмысы тексеріліп, бағаланады. Орындалу сапасы ескертіледі, уақытты, материалдарды үнемдеуі, жұмысты дұрыс және жылдам жасауы (Е.Я.Голант).

Практикалық әдіс оқушылардың тапсырманы жауапкершілікпен орындауын, экономикалық ойлау шаруаға бейімделу. Оқушылардың еңбекке процесіндегі жан-жақты дағдылары қалыптастырылады. Орындалатын жұмыстың мақсатын, міндеттерін талдау және оның шешімін табу, жұмыстың жоспары мен кестесін құру, материалдар мен құрылғыларды дайындау, жұмыстың сапасын бақылау, қорытындыны талдау.

Танымдық ойындар. Танымдық (дидактикалық) ойындар – оқушылардың өздері шешімін табатын, моделдейтін, арнайы жағдаяттар құру. Негізгі мәні танымдық қызметті ынталандыру. Оқушылар ойынға белсенді түрде қатысады. Ойындарға тоқталатын болсақ, математикалық, лингвистикалық ойындар, саяхат ойыны, электронды викторина түрінде, тақырыптық терілімдер мен ойындар «Конструктор», «Шеберлер», «Жас маман», т.б.

Кейінгі кезде ынталандыратын ойындарға түрлі әдістерді, пікірді күрделендіру, ойындар арқылы оқушылар мәселені жан-жақты талқылауға кіріседі. Мысалы, оқушылар парламентінің отырысынан көріністе, өздерінің ісі мен депутаттың қорытынды ісін салыстыру.

Инсцензация әдісі түрлі формада, мысалы, алдын-ала дайындалған диалог, нақты тақырыпқа арналған дискуссия, театрланған көрініс формасы.

Генерациялау «идея әдісі» ми қызметі арқылы (мозговая атака) қатысушылар қиын мәселеге көңіл аударып, өздерінің идеяларын айтып, оның шешілу жолын қарастырады.

Программалық оқыту әдісі. Прогаммалық оқытуда ақпарат машинасыз немесе машиналық тәсілде ұйымдастырылады. Алғашқы тәсілде оқу материалдары программаланған оқулық кітаптарында беріледі, екіншіден, дисплей экранға шығарылады. Оқу материалдарын программалап оқытудың үш жүйесі бар: бір бағытты материал кішкене порцияларға бөлінеді (доза), содан кейін біртіндеп игеруге бағытталады. Оқушылар қателескен немесе жауап бере алмаған жағдайда тармақталған бағдарламаларға қосымша түсініктемелер беріледі. Аралас бағдарламада тармақталған комбинацияда құрылған.

Программаланған оқытуда тапсырмалар мен жаттығулардың орындалуы өзіндік ерекшелікте берілген. Бұндай тапсырмалар оқыту материалдарының әр порциясынан игергеннен кейін беріледі. Үш мақсатта тренажды берген білімді қабылдау және бақылау жаттығулар мен тапсырмалардың ұйымдастырылу тәсілі машинамен және машинасыз орындалады. Машиналы тәсілде жаттығулар мен бақылау тапсырмалары дисплей экранында орындалады. Оқушылар өздерінің жауаптарының дұрыстығын бірден көреді. Сондықтан да программалап оқыту тиімді.

Ең кең тараған бақылауды ұйымдастыру әдісі. Программалап оқытуда ұқсас жауаптардан дұрыс жауапты табу. Қазіргі компьютерлер құрылған жауаптарды өздігінен талдап, ұсыныс түрінде, сөз, формула, түрлі бірлікте ендіре алады.

Білімді беруді бақылау.

а) Фронтальды және жеке дара жолдармен сұрақ қойып ауызша бақылау, дұрыс жауап мұғаліммен бірге анықталады.

ә) Жазбаша бақылау аз уақыт немесе көп уақыт аралығында орындалып, сонымен қатар кең диагностикалық анықтамасымен ерекшеленеді.

б) Лабораториялық бақылау сабақ барысында пайдаланатын оқушылардың құралдармен жұмыс жасай білу. Бұл іс-тәжірибелер өткізуде, эксперименталды жұмыстың шешімін шығаруда, биологиялық-географиялық және жазба жұмыстарда өтіледі.

в) Машиналы бақылау. Барлық оқыту пәндерін кезеңдер бойынша  игеру барысында бағдарлама жасалынып, электронды-есептеу машинасы қолданылады.

г) Мәтіндік бақылау машинамен немесе машинасыз өтіледі.

е) Өзіндік бақылау – жіберілген қателерді өз бетімен тауып алу, дұрыс еместігін, оны жою тәсілдерін іздестіру бірлігін қалыптастырады.

Ситуациялық әдіс барлық әдістердің комбинациясын қолдануды шектеумен ерекшеленеді.

Бұл әдісті педагог-психологтар мақсатқа жетуді жылдам орындауына жекелеген әдістің төңірегінде шеше алмаған жағдайда қолданады. Демек, бұл шығармашылық, стандартталмаған әдіс болып саналады. Бұл әдіспен педагогтың бәрі келісе бермейді. Әдіс ситуациялауға байланысты стандарты емес шешімді, дәстүрлі емес жолдарды қолдануды талап етеді. Педагог осы шешімнен шығатын, себеп-салдарды алдын-ала болжап білу тиіс.

Берілген әдіс педагогтың өзіндік шығармашылық жұмысы болып есептеледі, шығармашылық қол таңбасы мен көргендігімен және педагогикалық процесті меңгерумен анықталады.

Оқыту әдісін таңдау. Әдістер өте көптүрлі және шексіз болып келеді. Осыдан келіп оқушылардың оқу-танымдық белсенділігін қалыптастыруда, әдісті таңдап алу күрделі, индикативті қолданылуда байқалады. Мұғалім оқыту әдісін таңдап алуда басшылыққа, оқушылардың өздігінен білімді игеру мен оқу практикалық даярлығын қалыптастыруға бағытталса, оқушы жеке тұлғалық ерекшелігін ашық шығармашылығын дамытатын әлеуетті оқу-танымдық ерекше қасиетін, зерттеушілік іздемпаз іс-әрекетке бағыттайтын, ғылымды берудің спецификалық таным әдістерін таныстыру, жеке дара психологиялық даму ерекшелігін, оның табиғи және әлеуметтік өндірістік ортасын, мектепке арналған оқыту құралдармен жабдықтаудың, кәсіби даярлық деңгейін өмірлік іс-тәжірибесі мен мұғалімнің жеке басы мен шығармашылықтың ерекшелігін оның әдістемелік және педагогикалық шеберлігін алу керек.

Мұғалімнің таңдап алған әдістері, жұмысындағы дидактикалық шеберлігі оқу-танымдық стилімен ерекшеленеді, стандартты емес оқушыны жеке тұлға ретінде қалыптастырудан жеке дара және инновациялық-шығармашылық танымдылығын, қоғамдағы жаңаша белсенді өзгерістерге гуманистік және демократиялық көзқарасын жетілдіретіндігін байқатады. Мұғалімнің оқыту әдістері басқа да дидактикалық қызығушылығы, оларға оқыту формасы мен принциптерге оқушының білім алуға деген қызығушылығы, оқу тақырыбының көлемінің күрделігіне, техникалық оқу құралдары мен жабдықталуы сынып оқушыларының саны мен олардың дене тәрбиесі психикалық және ақыл ойы, денсаулығының деңгейі, оқу сабақтарының құрылымы, өзара қарым-қатынас ерекшелігі мұғалімнің әлеуметтік-кәсіби жеке басының даярлығы, сонымен қатар басқа да өлшемдер, көрсеткіштер мен талаптармен қоса жаңаша технология, оқу-танымдық іс-әрекетте қызмет ету және оқушының жеке тұлғасының шығармашылықта дамуына байланысты.

Жоғары оқурындарындағы дәрістер – оқытудың дидактикалық циклінің маңызды бөлімі. Оның мақсаты -  студенттерге жаңа оқу материалдарын меңгеруге бағытталған ғылыми негіздер қалыптастыру. Қазіргі кездегі жоғары мектептерде дәрістерді «ыстық нысаналар» деп атайды. «Дәріс» сөзі латынша «lection» - оқу деген мағынаны береді. Дәріс алғаш ҮІ ғасырда Ежелгі Грецияда пайда болған, кейін Ежелгі Римге және орта ғасырға дейін таралды. Рессей университетінің алғашқы қалаушыларының бірі М.В.Ломоносов оқытудың дәрістік түрлерінің даму тарихына аса назар аударды. Оның пікірінше, шешендік өнерді жүйелі және нақты үйрену міндетті. Сондықтан дәріс берушілерге тек ережелер мен авторлардың оқуларына сүйеніп қана қоймай, сөздің мәнеріне де басты назар аударылуы керек екендігіндігіне тоқталған.

ХІХ ғасырдың ортасында ғылыми және техникалық білімдердің өсуіне орай дәрістерді студенттердің өз бетінділігі мен белсенділігін арттыратын практикалық сабақтармен толықтырыла бастады. Дәрістің маңызы студенттердің кітап арқылы өз бетімен жұмыс істеуімен шектелді. Орыстың ұлы хирургі және педагогы Н.И.Пироговтың пікірінше, дәріс егер лектор жаңа ғылыми материалды бергенде немесе сөз шебері болса  ғана оқылуы керек.

Жоғары оқу орындарындағы дәріс – лектордың аудиториямен шығармашылық қарым-қатынасы.  Дәріс – төмендегі дидактикалық функцияларды орындайтын оқытудың басты формасы:

- оқыту тапсырмасының негіздемесі және қойылуы;

- жаңа білімді меңгеру үшін жаңалықтар;

- шеберлігі мен тәжірибелігін дағдыландыру;

- шығармашылығына анализ жасауға дағдыландыру;

- оқылатын пәнді басқа пәндермен байланыстыру.

Қазіргі таңда  жоғары оқу орындарындағы дәрісті оқуда жалпы талаптар қойылады:

· идеялық бағытының болуы;

· ғылымилығы мен жаңалығының болуы;

· заманға сай ғылыми дәрежеде болуы;
· жарқын және нақты мысалдардың болуы;

· айғақтар мен құжаттардың болуы;

· ойландыратын сұрақтардың қойылуы;

· қорытындылау (түсінікті және анық тілде жазылуы; тақырыбы мен терминдерге қайта түсінік беру; аудио-дидактикалық материалдарды қолдану.

Дәрісті оқу әдістемесі – айқындалған дәріс құрылымы және логикалы ойластырылуы; жоспарының болуы; осыларға қатаң бағыну; тақырыпқа байланысты әдебиеттерді лекцияның басында немесе аяғында айтылуы; әдебиеттер міндетті және қосымша әдебиеттерге бөлінеді. Терминдер мен ұғымдардың түсініктілігі, басты ойлар мен қорытындының болуы, көрнекі құралдарды пайдалану.

Дәрісте студенттердің жетістіктерін басқару ережелері

1. Егер де дәрістен кейін студенттердің сұрағы жоқ болса, онда олардың сабаққа деген қызығушылығының болмағандығы.

2. Себепсіз мадақтау, қажетсіз комплимент, селқос баға жетістік сезімін жояды. Студенттің жетістікке жеткендігін байқап қолдау қажет.

3. Студент алдында білімді оқытушы беделді болып саналады. Соны байқаған студент – сіздің білім беруге құқығыңыз бар екендігін білдіреді де, сізден қажетті білім алатынына сенеді.

4. Сенім – маңызды тәрбие әдісі: оны тиімді пайдалану керек.

5. Студент сізден дәрісті ерекше оқу әдісін күтеді.

6. Дәрісте әр түрлі, тиімді құрастырылған әдістерді пайдаланған жөн болады.

7. Дәріс беруге психологиялық ахуалдың әсері зор. Студенттер өз өздерінен еркін, бірқалыпты сезініп отыру керек.

8. Студенттер қарым-қатынас мәдениетінің жоғарғы деңгейін оқытушының дәріс беруінен байқайды: жалпы амандасуынан бастап жеке сұхбаттасуына дейін.

9. Оқытушы студенттердің жас және дара ерекшеліктерін есепке алып отыруға тиіс.

10. Студенттердің топтары тиісті және жеке жағдайлары туралы оқытушының көп ақапаратты болғаны – жетістікке барудың бір жолы сияқты.

11. Дәрістің басталуы – ең маңызды кезеңнің бірі. Егер де сіз сабағыңызды студенттің қызығушылығын оятудан бастасаңыз – сабақтың әрі қарай дамуы осыған байланысты болады.

12. 80 % оқытушының іс-әрекетте жетістікке жетуі студенттерге өз бетінше дайындалудың тапсырмаларын ұйымдастыруда.

13. СӨЖ – қызықтығын шығармашылықпен орындалатындай болу керек.

14. Баға және бағалау әдістерін қалай ұйымдастырасыз? Міне, осыған да сіздің жетістікке жетуіңізге байланысты.

15. Студенттерді ұжымдық іс-әрекетке енуін үйретіңіз. Бұл нәтиже беретін шарт.

16. Егер де сіздің тәжірибеңіз аз болса өз бетіңізше талпынғаныңыз да көмектеспесе – уайымдамаңыз, институтта білім жетілдіру бөлімі бар, соған өтініш айтыңыз және кафедрада аға оқытушы әріптестеріңізден де кеңес сұрауыңызға болады. 

Семинар сабақтар өз атауын «көшет өсіретін ыдыс» деген мағына білдіретін латынның «seminaries» деген сөзінен алынған. Олар ежелгі Грек, Рим мектептерінде пікірталастардың сабақтастығы, студенттердің хабарламасы, түсіндірмесі, оқытушының қорытындысы ретінде өткізіледі.
Қазіргі жоғары мектептерде семинар – гуманитарлық және жаратылыстану пәндері бойынша практикалық сабақтардың  негізгі түрлерінің бірі. Семинар белгілібір пәнді тереңдетіп оқуға арналған. Семинар сабақтардың мамандар даярлаудағы мүмкіндіктері зор, сондықтан кафедралар оны әр алуан және күрделі талаптарды табысты шешуге мүмкіндік жасайтын, оқу-тәрбие жұмыстарының негізгі формасы ретінде көрінеді. Семинар студенттердің шығармашылық дербестігін дамытады, ғылымға және ғылыми жұмыстарға қызығушылығын күшейтеді, ғылыми ақпарттарды иемденеді,материалды ауызша және жазбаша баяндау өнерін, дамушы ғылыми қағидалар мен қорытындыларды игереді.
Жоғары мектептерде 3 түрлі  семинар сабақтары белгіленген: алдын-ала өтетін, арнайы және жеке семинарлар. 

Семинар сапасын бағалауда, оларға дайындықты жоспарлауда төмендегі критерийлер пайда болады: мақсаттылық – мәселелер қою, теориялық материалдарды, оларды болашақ кәсіби қызметіне пайдалана отырып, практикалық материалдармен байланыстыруға ұмтылыс; жоспарлау – негізгі пәндерге қатысты басты мәселелерді бөліп қарау, әдебиеттер тізімінде жаңалықтың болуы; семинарды ұйымдастыру – пікірталас туғызу және қолдай білу, студенттердің барлық жауабы мен шығып сөйлеген сөздерін сындарлы талдау, оқу уақытын мәселелерді талқылаумен толықтыру, студенттің өзінің әрекеттері; семинарды өткізу стилі – пікірталастан туындаған, өткір мәселелерді талқылап, қызу өткізетін немесе ойға қозғау салмай, сылбыр өтетін; оқушының студентке қарым-қатынасы – сыйластық ретіне қарай талап қоя білу немесе кең пейілділік; студенттердің оқытушыға қарым-қатынасы – сыйластық немесе немқұрайлы, сынаушылық; топты басқару – оқытушы семинарға қатысушылармен тез байланыс орнатады, топта өзін сенімді, еркін ұстайды, барлық студенттермен әділ, байсалды әрекет жасайды немесе керісінше, көптеген ескертулер жасайды, дауысын көтереді, басқаларын елеусіз қалдырып, аз ғана студенттің жұмысына сүйенеді; оқытушының қорытындысы – білікті, сенімді немесе студенттердің білімін байыптайтын, теориялық тұжырым жоқ; студенттер семинарларда жазу жұмыстарын жүргізеді – үнемі жүргізеді, сирек немес тіпті жүргізбейді.
 Қазіргі кезеңде республикамызда білім берудің жаңа жүйесі жасалып, әлемдік білім беру кеңістігіне енуге бағыт алуда. Қазақстан Республикасының «Білім  беру туралы» Заңында жаңа ақпарат хабарларды жастар өздігінен дұрыс қабылдау және бағалай білуді, кез-келген теориялық және нақты жағдайды өз бетінше талдай білуді, нарықтық қатынастар жағдайды өз бетінше талдай білуді, нарықтық қатынастар жағдайындағы өмірдің түрлі салаларында өз бетінше еңбек етуге даярлықты іске асыруда алға міндет етіп қойған.

Маман өзінің кәсіби білімі мен шеберлігін өмір бойы толықтырып отырады. Ал, студенттік кезеңде кәсіби білімнің теориялық негізі қаланады. Студент өз бетімен білімін толықтырудың әдістемесін меңгеруге, кәсіби мақсаттарды шешудің жаңа әдіс-тәсілдерін табудың жолын үйренуге тиіс. Бұлар студенттердің өз бетімен орындайтын өзіндік жұмыстар арқылы қалыптасады.

Өзіндік жұмыс – тек жекелеген пәндерді меңгеруге ғана емес, сонымен бірге, оқу, ғылыми, кәсіби іскерлік, өзіндегі жауапкершілікті сезіне білу, дербес жұмыс істеуге үйрену. Сондықтан да, өзіндік жұмыс білікті маман даярлаудың негізгі бір тиімді жолы болып табылады. Дұрыс ұйымдастырылған өзіндік жұмыс білімді тереңдетуге, толықтыруға дағды мен іскерлікті қалыптастыруға, танымдық әрекетке қызығуға, танымдық қабілетінің дамуына, адамның дербес жұмыс істеу мәдениетін көтеруге, шығармашылықпен жұмыс істеуге және ғылыми жұмыстармен айналысуға мүмкіндік жасайды.

Өзіндік жұмыспен бекітілмеген білім адамның рухани байлығына айналмайды. Сол себепті де жоғары оқу орындарында оған үлкен мән беріледі. Өзіндік жұмыстың тәрбиелік жағы да басым. Ол адамның жеке басының қасиеттерінің (мақсат қоюшылық, ізденушілік, қызығушылық, т.б.) қалыптасуына әсер етеді. Өзіндік жұмыстың мақсаты мен мәнін, маңызы мен қажеттілігін саналы түрде, бар ынта-ықыласымен түсінген студент оны қызыға орындайды.

Өзіндік жұмыстар студенттің ақыл-ой еңбегінің жоғары сатыда болуын қамтамасыз етіп, біліктілігі мен дағдысын қалыптастыру нәтижесінде оқу үрдісінде жоғары нәтижелерге жетуге көмектеседі. Өзіндік еңбек студенттің бойында ұйымдасушылық, тәртіптілік, еріктілік, мақсаткерлік, құбылысты талдау белгісі, ізденімпаздық, белсенділік сияқты қасиеттерді дамытады.

Студенттердің өзіндік жұмыстары әрі күрделі, әрі жан-жақты. Ол танымдық іс-әрекетінің барлық жағдайын қамтиды. Мәселен, жүйелі түрде оқылатын дәріс курсын тыңдау және дәріс материалын жетілдіру, дипломдық жұмысты дайындап, оны қорғауға керекті әдебиеттерді іздеу,  өз бетімен оқылатын сұрақтарды түсіне білу, проблемаларды қоя білу және оларды шығармашылық түрде шеше білу. Бұл студенттердің әртүрлі жағдайларда аудитория, кітапханада, зертханада, мұрағаттар мен мұражайларда, т.б. орындайтын жеке жұмыстары.

Жоғары оқу орындарындағы оқу-танымдық жұмыстарды педагогикалық шарттары мен ерекшеліктеріне қарай 5 топқа жіктеуге болады:

1. Жаңа теориялық білімді игеруге арналған өзіндік жұмыстар;

2. Жаңа эмпирикалық және практикалық білім алуға арналған өзіндік жұмыстар;

3. Білік пен дағдыны қалыптастыруға арналған өзіндік жұмыстар;

4. Шығармашылық бағыттағы өзіндік жұмыстар;

5. Алған білімдерін бекітуге және жүйелеуге арналған өзіндік жұмыстар.

Кәсіптік түрде бағытталған және педагогикалық тұрғыда ұйымдастырылған өзіндік жұмыстар студенттердің кәсіби даярлығын дамытуға тиімді жағдайлар жасайды.

Өзіндік жұмыс оқу үрдісімен тығыз байланысты болғандықтан оны екіге бөліп қарастырады:

1. Дәрісханалық өзіндік жұмыс.

2. Дәрісханадан тыс орындалатын өзіндік жұмыс.

Дәрісханада орындалатын өзіндік жұмыстарға дәрістік, тәжірибелік және зертханалық жұмыстар кіреді.Ал, дәрісханадан тыс орындалатын өзіндік жұмыстарға дәріс материалдарын толықтыру, семинар сабақтарын дайындау, реферат жазу, курс, диплом жұмыстарын жазу, т.б. жатады.Өзіндік жұмысты былай білу тиімді. Өйткені, өзіндік жұмыстардың өзі дәрісті тыңдау және оны жазу, мәтінмен жұмыс істеу, тезис, конспект жазу, семинар сабақтарына дайындалу, үйірмелерге қатысу, ғылыми жұмыстармен айналысу сияқты бөліктерден тұрады.

Студенттердің өзіндік жұмыстарының ішінде курстық және дипломдық жұмыстардың орны ерекше. Студент алғаш рет зерттеу жұмыстарына, экспериментке жүгініп, жиналған материалдарды жүйелеу, қорытынды жасауға ұмтылыс жасайды. Ғылыми терминдер қолданып, ғылыми бақылау негізінде ой тұжырымын жасауға үйренеді. Сондай-ақ пән бойынша алған білімін тереңдетіп, оны бекітеді, білімін практикалық дағды, біліктермен байланыстырады.

Курстық және дипломдық жұмыстарды орындау барысында студенттердің танымдық ізденімпаздығы арнайы әдебиеттерді таңдау барысында, ғылыми зертханада, тәжірибе өткізу, есептеулер жүргізу, сызба, кесте, модель құрастыру және оларды дайындауда жалпылау, қорытындылау негізінде дами түседі. Әсіресе, дипломдық жұмысты орындаудың маңызды жағы -  ғылыми жаңалыққа ұмтылу міндетінің болуы. Студент үлкен ғылыми жаңалық ашпағанымен, салыстырмалы түрде күрделі емес зерттеулерді жүргізу керек. Дипломдық жұмыста соңғы ғылыми жетістіктер мен әрі қарай дамуы туралы түсінік беріліп, қарапайым түрдегі ізденіс жұмыстары жүргізіледі. Сонымен бірге, алдыңғы қатарлы педагогтардың тәжірибелерінің нәтижелерін жалпылау, жүйелеуге арналған жұмыстар да болады. Мұндай жұмыстарда ғылыми жаңалық енгізуге жоғары талап қойылғанымен, студенттің ғылыми талдау білігі, жалпылау, жүйелеу, т.б. міндеттер қойылады.

Жоғары оқу орындарында студенттердің өздігінен білім алу мәселесін С.Архангельский, П.Пидкасистый, И.Лернер, В.Беспалько, т.б. ғалымдар қарастырды. Ғалымдардың зерттеулерінде студенттердің өзіндік жұмысы келешек маманның шығармашылық ойлауын, ғылымға қызығуын, кәсіби қарым-қатынас қажеттілігін туғызатын оқыту әдісі, таным үрдісі, студенттің өз бетінше жасайтын іс-әрекеті, дербес әрекеттің сипаты және оқу үрдісінің негізі, студенттің өз бетімен білім алуға дайындаудың жолы ретінде сипатталады. Жастардың өз бетінше оқып, білім алуы мен дүниетануын жетілдірудің әдіснамалық негіздері М.А.Данилов, Ю.К.Бабанский, М.Н.Скаткин, т.б. ғалымдардың еңбектерінде жалпы педагогикалық аспектіде қарастырылған.

Соңғы 10-15 жылда студенттің өздігінен білім алу мәселесі ғылым объектісіне айналып, проблеманың зерттеу шеңбері ұлғайып барады. Мәселен, Ю.П.Бабанский, П.Я.Гальперин, Р.Р.Лемберг, М.И.Махмутов, П.И.Пидкасистый және басқа ғалымдар өз еңбектерінде оқушылардың өздігінен білім алу мәселесіне зерттеулер жасаған. Аталған зерттеулерде өздігінен білім алудың мәніне, роліне, құрылымына талдау жасалып, оған қызықтыру жолдарын іздестіру, жетілдіру, шығармашылық іс-әрекетті қалыптастыру тәжірибелері қарастырылған.

Жоғарыда аталған ғалымдардың бір тобы студенттердің өздігінен білім алуын сабақ кезіндегі міндетті түрде орындалатын жұмыстар мен сабақтан тыс қосымша тапсырмалар беру арқылы немесе жекелеген тапсырмалар беру арқылы өз бетінше орындаған жұмысын дифференциялау арқылы жүргізу керек десе, екінші тобы бұл жұмысты студенттердің қабілетіне, біліктілігіне байланысты оқулық бойынша ғылыми және қоғамдық жұмыстар деп бөліп негіздеген.

Демек, дидакт-зерттеушілер де, педагог-практиктер де студенттердің өз бетінше білім алуы өте маңызды процесс екенін анықтауға, оны зерттеп, өзіндік мәнін ашуға, өздігінен білім алуды айқындауға өз үлестерін қосты.

П.И.Пидкасистыйдың айқындауынша «Өздігінен білім алу – студенттің өз бетінше жасайтын іс-қимыл, өз іс-әрекетін ұйымдастырушы».

В.П.Беспалько «өзіндік жұмыс» ұғымын адамның өз бетімен ешкімнің көмегінсіз орындауын айтады.

Г.П.Семеновтың пікірінше, өзіндік жұмыс оқытудың ұйымдастыру  формасы да, әдіс-тәсілі де емес, өзіндік жұмыс алдын-ала берілген бағдарлама немесе нұсқау арқылы оқытушының қатысуымен орындалатын әрекет.

Ал, В.Б.Бондаревскийдің пікірінше, өзіндік жұмыс болашақ маманның шығармашылық өзіндік ойлауын, ғылыми қызығушылығын және арнайы білім алуын қамтамасыз ететін жоғары оқу орындарындағы оқыту әдісі деп түсіндіреді.

Өзіндік жұмыс істеу шеберлігі мен дағдыларды өзінен-өзі пайда болмайды, ол мақсатты оқу қызметінің нәтижесі және шығармашылық сипаттағы әртүрлі тапсырмаларды орындау үлгісінде қалыптасады. Сондықтан өзіндік жұмыс жоғары оқу орындары оқу үрдісінің құрамына кіріп, педагогикалық пәндер бойынша кәсіптік білім алуының шарты, құралы және нәтижесі түрінде бой көрсетеді.

Студенттердің өзіндік жұмысы – болашақ мамандардың аса маңызды жолдарының бірі, жас тұлғаны жан-жақты жетілдіріп, қалыптастырудың міндетті шарты және құралы болып табылады.

Сонымен студенттің өзіндік жұмысы дегеніміз – олардың интеллектуалды, жігерлі және кәсіптік қасиеттерін дамытатын, оқу бағдарламасында қарастырылған, оқу материалының мазмұны мен керекті көлемін игерудегі оқу жұмысының жан-жақты түрлері.

Қорыта келе, студенттердің өзіндік жұмысын қарастырған ғалымдардың зерттеулеріне сүйене отырып, өзіндік жұмыс келешек маманның шығармашылық ойлауын, ғылымға қызығуын, кәсіби қарым-қатынас қажеттілігін туғызатын оқыту әдісі, танымдық белсенділігі мен ізденімпаздығын танытудың негізгі көзі және білікті маман даярлаудың тиімді жолы болып табылады. Сондықтан да студенттердің өзіндік жұмысы – кәсіби біліктілік көзі.

Оқу үрдісінің тиімділігі көптеген себептермен анықталады. Солардың ішіндегі ең маңыздысы-студенттердің өз бетінше іздену нәтижесінде жаңа білімді игеруі және бар білімін іс жүзінде пайдалану біліктілігі мен дағдысын жетілдіре беруі. Біліктілік пен дағдының қалыптасуы студенттердің өзіндік жұмыс істеу үрдісінде жүзеге асады. Оқытудың ең мүлтіксіз жетілген түрлері мен әдістемелерінің өзі де студенттердің өзіндік танымдық іс-әрекеттеріне бағытталған болмаса, ойдағыдай нәтижелер бере алмайды.

Бүгінде университет қабырғасында талмай еңбек етіп жүрген әрбір ұстаз оқытудың ең тиімді әдістерін іздестіруде десек, қателеспейміз. Солардың бірі – студенттердің өзіндік жұмыстарын қайткенде де ең жоғары сатыға көтеру. Студенттердің өзіндік жұмыстарын ұйымдастыру жөнінде көптеген мақалалар мен әдістемелер жарық көрді. Олармен танысу кезінде студенттердің өзіндік жұмыстары тек аудиториядан тыс жүргізілетін жұмыстар, студенттердің емтихандарға немесе тексеру жұмыстарына дайындалғанда ғана орындайтын іс-әрекеттері деген көзқарастардың жиі кездесетінін байқадық. Сонымен қатар студенттердің өзіндік жұмыстары  олардың аудиториядағы сабақтарының бөлінбейтін бөлшегі, студенттердің әлеуметтік белсенділігін, ізденімпаздығын, танымдық іс-әрекетін, шығармашылық қабілетін және жеке тұлға ретінде рухани дамуын сипаттайтын көрсеткіштер екендігін айқындады. Осы тұрғыдан қарағанда студенттердің өзіндік жұмыстары студенттерді оқыту мен тәрбиелеудің сан-салалы түрлерінің айрылмас бөлшегі екендігі сөзсіз.

Әйтсе де, студенттердің өзіндік жұмыстарын жоспарлау, ұйымдастыру және тексеру жұмыстарында әлі де аяқ алып отырған, көптеген кемшіліктер бар екендігін көрнекті ғалым-педагогтердің зерттеулері көрсетіп отыр. Олар: 

· ұстаздардың студенттердің өзіндік жұмыстарын жоспарлауда айқын үйлесімділік көрсете алмауы, атап айтқанда, студенттердің аудиториядан тыс жұмыстарының орнықты уақыт мөлшері жасай алмағаны;

· аралық тексеру мен студенттер білімін аттестациялауды тиімсіз және сапасыз жүргізуі;

· студенттердің шығармашылық ойлау қабілетін дамытуға және олардың өзіндік жұмыстарға дағдылануына жеткілікті көңіл бөлмеу;

· студенттерді оқытуда өзіндік іс-әрекетпен жеткіліксіз қамту;

· студенттік ұйымдардың өзін-өзі тәрбиелеу қызметтерін жеткіліксіз дамыту;

· студенттерді ғылыми-зерттеу жұмыстарына аз жұмылдыру, оларды ғылыми жұмыстардың әдістемелерімен жеткілікті таныстырмау;

· студенттердің қабілеттерін байқау және дамыту жұмыстарының қанағаттанарлық болмауы;

· студенттердің озық тәжірибелерін кеңінен тарата алмау;

· студенттердің өзіндік жұмыстарында теория мен практиканың үйлеспеуі.

Зерттеулердің авторлары аталған кемшіліктерді көрсете отырып, құнды ұсыныстар да берген:

· студенттердің өзіндік жұмыстары, әсіресе, бірінші курс студенттерімен жоғары дәрежеде өткізілуі тиіс;

· обьективтік және субьективтік себептері ескере отырып, студенттермен дұрыс қарым-қатынас түзу керек, студенттердің өзіндік жұмыстарына қажет уақыт көлемін анықтауға және орындауға әсер ететін себептерге көңіл бөлу керек;

· студенттердің өзіндік жұмыстарын жоспарлауда, ұйымдастыруда және іске асыруда мұғалімдерге қойылатын талаптар мен міндеттер мәні ерекше зор екендігін есте ұстау қажет.

Осыған байланысты ұстаздардың өз алдына қоятын міндеттері мынадай:

      1. Студенттердің өзіндік жұмыстары үздіксіз болуын қадағалау, яғни студенттер анда-санда ғана емес, күнделікті өз бетінше тиісті пәндер аумағында ізденімпаздық көрсететін жұмыстар атқаруын ұйымдастыру. Жүйелі ізденімдер арқылы оқу-танымдық біліктілікке қол жеткізуге болатынын студенттер санасына ұялату.

2. Студенттердің өзіндік жұмыстары сан қырлы екенін ескеріп, оның мазмұны студенттерді қызықтандыратын және еліктендіретін болуын ойластыру қажет. Өзіндік жұмыстардың тапсырмалары бірсарынды, студенттерді ойландырмайтын жаттанды түрінде берілсе, оқу-танымдық іс-әрекеттер жүзеге аспай қалады.

3. Студенттердің өзіндік жұмыстары студенттердің химиялық білімі мен біліктілігін қалыптастыруға бағытталуы тиіс екендігін ескеру.

4. Студенттердің өзіндік жұмыстарындағы тапсырмалар мазмұнының күрделілігі сатылап өсуі керектігін ұстанып, жүйе түзу арқылы студенттердің ойлау қабілетін дамыту.

5. Студенттердің өзіндік жұмыстарын дамытып, оған ғылыми-зерттеу сипат беріп, студенттердің дүниетанымдық көзқарастарын қалыптастыру. 

6. Дидактикалық құралдар (оқу-әдістемелермен қамтамасыз ету) жүйесін жасау, яғни ақпараттық құралдар арқылы сабақтар кезінде және аудиториядан тыс уақытта  студенттердің өзіндік жұмыстарын ұйымдастыру және басқару (пәннің құрылымдық – логикалық сұлбасы, пәнді үйренетін мерзімнің түгел бойына тапсырмалар беру және олардың орындалуын тексеру, типтік тапсырмалардың үлгілері және оларды орындаудың әдістері мен амалдары, іскерлік ойындардың қойылымдары, проблемалық есептер, проблемалық күтпеген жағдайлар және де тағы басқалар).

7. Студенттердің өзіндік жұмыстарын орындау үшін қажет анықтаушы материалдармен, ұсынылатын әдебиеттер тізімімен, танымпаздық іс-әрекетке баулитын химиялық есептер және жаттығулармен, дәріс конспектілерімен, зертханалық жұмыстар жасауға қажет жабдықтармен қамтамасыз ету.

8.  Студенттердің өзіндік жұмыстары аумағында рефераттар жазуға жұмылдыру. Рефераттардың химиялық ғылыми әдебиеттер негізінде жазылуын, таңдап алған тақырыптарға сай патенттік зерттеулермен ұштастырылуын қадағалаған жөн.

9. Студенттердің өзіндік жұмыстары кезінде химия пәнінің күрделі тақырыптары мен тармақтары бойынша студенттерге тереңдетілген және сараланған, яғни бүтін пәнді түрлі формаға, элементке, бөлшекке мүшелеп бөлу арқылы кеңестер беру.

10.  Студенттердің өзіндік жұмыстарын қабылдағанда және тексергенде, студенттерге мейлінше әділ баға беріп, олардың білімі мен біліктілігіне қойылатын талаптар деңгейін төмендетпей, оларға тілеуші екендігіңізді әрі құрметтік сезіміңіз бар екенін жеткізу. Студенттердің өзіндік жұмыстарын ойдағыдай жүзеге асыруда студенттерге екі түрлі қасиет аса қажет: ізденімпаздық және белсенділік. Зерттеулерде ізденімпаздық пен белсенділік ұғымдарының ара жігін ажыратушылық байқалады. Белсенділік – адамның өз бетінше әрекет жасауға дайындығы, алға қойған мақсатқа ұмтылуы және сол мақсатқа жетудің оңтайлы әрі тиімді жолын таңдауға тырысуы. Ізденімпаздық – өмір шындығының белгілі бір жақтарына оқушының тұрақты қатынасымен сипатталған жүйелі білім алуы. Осы екі ұғымға ортақ белгі - өз бетінше әрекет етуге ұмтылушылық. Бір сөзбен айтқанда: белсенділік – «серпінді» ізденімпаздық, ал ізденімпаздық – тұрақты түрдегі белсенділік.  

Белсенділік пен ізденімпаздық танымдық қажеттіліктен туындайды. Танымдық қажеттілік – жаңа ақпаратқа қажеттілікпен сипатталады. Жаңа ақпарат ретінде пән туралы жаңа білім, жаңа ынталандыру, дүние тану туралы түсініктің жаңа жүйесі және т.б. алуан түрлі нысандар көрінуі мүмкін.

Соңғы кездерде студенттер ішінде оқуға деген ынтаның төмендігі өзінің қабілетіне сенімсіздік білдіруі, өз күшіне сенбейтіні сияқты құбылыстар пайда болды. Әсіресе жоғары оқу орындарының екінші және үшінші курстары студенттері арасында кең таралған. Осыған байланысты студенттердің өзіндік жұмыстарын белсенді түрде жандандыру, сапалы сипатта жоспарлау, жоғары деңгейде ұйымдастыру, тексеру және бағалау жұмыстарын тиімді әдістермен жүзеге асыру ұстаздарға үлкен сын артады.  
Коллоквиум сөзі латын тілінің «collocuium» сөзінен шыққан сөйлеу, әңгіме жүргізу деген мағынаны береді. Бұл білім деңгейін айқындау үшін педагог пен студент арасында әңгіме жүзінде өтетін оқытудың бір түрі. Коллоквиумның қызметі бақылай отырып оқыту. 2-3 семестр өткеннен кейін коллоквиумды өткізген орынды. Сонымен қатар, қорытынды тәжірибе семинарының орнына тағайындаған тиімді. Коллоквиум студенттерді ынталандыру қызметін атқарады.

Педагогикалық бақылаудың үш қызметі бар: диагностикалық, білім беру, тәрбиелеу.

Диагностикалық қызметі: бақылау арқылы студенттің білім деңгейі, қабілеті, дағдысы, тәртібі айқындалады.

Білім беру қызметі: оқу материалын меңгеру деңгейін тексеру барысында білім беруді басқару іске асады.

Тәрбиелеу қызметі: бақылау арқылы студенттің жұмысын ұйымдастыруға, шығармашылық жол іздестіруге, жеке басының ерекшеліктерін, өз бойындағы қабілеттерін дамытуға мүмкіндік береді.

Оқыту тәрбиелеу процесінде бұл үш қызметтің бірі басшылыққа алынуы мүмкін. Мысалы, семинар сабағында оқыту қызметі орын алады, әр түрлі ой-пікірлер ортаға салынады, қателіктер талқыланады, сұрақтар қойыла отырып, диагностикалық тәрбиелік қызметтер іске асады.

Сынақ, емтихан, коллоквиум, тест, диагностикалық қызметті атқарады.

Бақылау жүйесін құрайтын: емтихан, сынақ, жазбаша бақылау, реферат, коллоквиум, семинар, курстыық жұмыс, зертханалық жұмыстар, күнделік жүргізу жұмыстары, бақылау журналдарын жүргізу. Бақылау жұмыстарының өзіндік ерекшеліктері бар.

Ауызша сұрақ жауап жүзінде білім деңгейі тексеріліп қана қоймай, сонымен қатар, сөйлеу тілі машықтанады, педагог пен студент арасында қарым-қатынас орнатылады.

Жазбаша жұмыстар: студенттің білім деңгейін құжат ретінде айқындау. Емтихан студентке психологиялық қысым туындатады. Курстық жұмыс пен дипломдық жұмыстар болашақ маманның бойында шығармашылық қабілетті қалыптастырады.

Бақылаудың бірнеше түрін біріктіре білу педагог шеберлігінің белгісі.

Уақытқа байланысты педагогикалық бақылау бірнеше түрге бөлінеді: ағымдық (студенттерді үлгерімі жақсы және үлгіре алмайтын студенттерді сұрыптауға көмектеседі), тақырыптық (белгілі бір тақырып немесе бөлім бойынша білім деңгейін айқындау), аралық (келесі бөлімге өту алдында өткізіледі, ол өткен білімді қорытындылау үшін қажет), бекіту (курстық емтихан, бұл өткен пәнді бекіту), қорытынды (мемлекеттік емтихан, диплом жұмысын қорғау).

Студентке қойылатын баға педагогикалық бақылаудың қорытындысы болып табылады. Бағалау арқылы студенттің үлгермеу себебін айқындауға болады. Жіберілген қателіктердің себебін айқындай отырып, оқытушы студентті дұрыс жауапқа жетелей алады. Сонымен қатар, студент білімін жетілдіру керек екеніне көз жеткізу мүмкіншілігі туындайды.

Баға – сандық айқындаушы.

Өте жақсы баға келесідей шарттарда қойылады. Студент берілген көлемде нақты және дәл білім көрсету керек. Жазбаша жұмыста, ауызша жауап бергенде сөйлеу тілі сауатты, әңгімесінің логикалық байланысы болуы қажет.

Жақсы бағасы, нақты білім үшін, 1-2 қателіктер жіберілгенде қойылады.

Педагогикалық өлшемдердің ең көп тараған түрі – тест.

Педагогикалық тест дегеніміз белгілі мақсатқа байланысты ғылыми негізде құрастырылған тапсырмалар жинағы.

Тест ұйымдастырудың талаптары:

· тест жоспарланған бағдарлама бойынша жүргізіледі. Барлық студенттер біркелкі жағдайда, бірдей сұраққа жауап береді.

· тест мазмұны қатаң құпияда сақталуы қажет.

Кредиттік оқыту жүйесінің ерекшеліктері
Кредиттік оқыту жүйесін 1869 жылы Гарвард университетінің президенті Чарльз Элиот енгізген. Бұл жүйе Америкада білім сапасын жетілдіру мақсатында мектептен бастап жоғары оқу орындарына дейін енгізілді. 1988 жылдан бастап Еуропа елдері де кредиттік жүйеге ене бастады. 1999 жылы 18-19 маусым айында Еуропалық мемлекеттердің білім министрлігінің бірлескен отырысында кредиттік оқытудың еуропалық жүйесін қабылдады.

Халықаралық білім кеңістігінде жоғары білім бойыншакредиттік оқытудың іргелі 4 жүйесі бар. Олар: Еуропалық жүйе –ESTS, американдық жүйе – USCS, британдық жүйе - CATS, Азия мемлекеттері және тынық мұхиты кеңістігіндегі жүйе – USTS. Қазақстанның білім беру жүйесі негізінен Еуропалық кредиттік жүйеге енуді көздеп отыр. Еуропалық кредиттік жүйе бойынша еуропадағы Ұлыбритания, Франция, Испания, Германия, Италия, т.б. іргелі мемлекеттерде білім беріледі.

Республика білім беру жүйесінің кредиттік технологияға көшудегі басты мақсат - Қазақстан білім жүйесін әлемдік білім кеңістігімен біріктіру. Қазақстан Республикасы Білім және Ғылым министрлігі ұсынып отырған кредиттік оқыту жүйесінің Ережесі министрлігі ұсынып отырған кредиттік оқыту жүйесінің Ережесі Болон декларациясының негізгі ұстанымдарын басшылыққа алып жасалынған. Біздің көздеп отырған мақсатымыз- кредиттік оқытудың Еуропалық жүйесіне ену. Әлемдегі 12000  университетте жоғары білім беру Еуропалық кредиттік оқыту жүйесі негізінде іске асырылуда.

Кредиттік оқыту жүйесінің негізгі ұстанымдары:

1. Бакалавриат (аяқталмаған жоғары кәсіптік білім) – 4 жыл, төмендегі сатысы – 2 жыл; жоғары сатысы – 2 жыл.

2. Магистратура (жоғары кәсіптік білімнің екінші сатысы) екі траекторияда іске асады:

· кәсіптік магистартура, 3 триместрді қамтиды – 1 жыл;

· ғылыми магистратура – 2 жыл

3. Докторлық бағдарлама – жоғары кәсіптік білімнен кейінгі докторлық бағдарлама екі траекторияда іске асады:

· кәсіптік магистратурадан кейін – 3 жыл;

· ғылыми магистратурадан кейін – 2 жыл.

Халықаралық ұлттық білім беру жүйесінің бағдарламасына сәйкес жоғары және кәсіптік білімнен кейінгі білім берудің кредиттік технология негізінде үш деңгейлі академиялық дәрежелер енгізілді: “бакалавр”, “магистр”,”доктор”. 

Бакалавриатқа түсу үшін талапкер міндетті түрде төрт сабақтан емтихан тапсырады, олар қазақ тілі мен орыс тілі, математика, Қазақстан тарихы, төртінші өздерінің қалаған мамандықтарына сәйкес пәннен тапсырады.

Бакалавриаттың толық курсын бітіру үшін 128-ден кем емес теориялық оқыту бойынша кредит тапсыру керек, оның 42-60 кредиті міндетті, 68-86 студенттің таңдауы бойынша берілетін кредиттер. Осының ішінде 6-8 кредит ағылшын тіліне беріледі.

Қазіргі таңда магистратура – білім жүйесіне енген жаңа оқу түрі. Аспирантурадан ерекшелігі магистратураның бағдарламасына теориялық білім беру, ғылыми зерттеу практикасы енеді. Кәсіптік магистратура 36 кредит, оның 3- ағылшын тілі, ғылыми магистратура 48 кредит, оның ішінде 6 ағылшын тіліне беріледі. Кәсіптік магистратураны бітіргендер мамандық бойынша магистр, ал, ғылыми магистратураны бітіргендер – ғылым магистры деген академиялық дәрежесін алады.

Қорытынды мемлекеттік аттестация кәсіптік магистратура бойынша мемлекеттік емтихан тапсырумен және диплом жұмысын қорғаумен ал, ғылыми магистратураны бітіру- магистрлік диссертация қорғаумен аяқталады.

Докторлық бағдарлама жоғары кәсіптік білім алғаннан кейін іске асады.

Докторлық бағдарлама екі бағытта жүргізіледі:

· кәсіптік магистратурадан кейін 3 жыл оқу арқылы;

· ғылыми магистратурадан кейін 2 жыл оқу арқылы.

3 жыл докторлық бағдарламаны игеру үшін философиялық -әлеуметтік ғылымдар, қазақ тілі, ағылшын тілін және мамандық бойынша пәндерден түсу емтиханын немесе тест тапсыру арқылы конкурстық негізде қабылданады.

Докторлық бағдарлама теориялық оқу мен ғылыми- зерттеу жұмысынан тұрады. 2 жылдық докторлық бағдарламаны игеруге 48 кредит беріледі, оның 24-і теориялық оқыту; ал 3 жылдық докторлық бағдарламаны игеруге 60 кредит беріледі, оның 36 кредиті-теориялық оқыту.

Сонымен қатар, 2 жылдық докторлық бағдарлама таңдау бойынша 8 арнайы курсты, ал, 3 жылдық докторлық бағдарламаны игеру үшін 8 таңдаулы курсты орындау керек.

Докторант кәсіптік білім бағдарламасын ғылыми жетекшінің басшлығымен іске асырады. Сонымен қатар, ғылыми жетекшілікке екі ғалым бекітіледі: біреуі- қазақстан республикасынан, екіншісі- шетел жоғары оқу орындарында сала бойынша еңбек ететін, жетекшілік етуге құқығы бар ғалым.

Мемлекеттік білім стандартындағы талаптарын және жоспарланған кредиттерді орындаған соң докторант қорытынды мемлекеттік аттестацияға қорғаумен аяқталады. Мемлекеттік қорытынды аттестация нәтижесінде жоғары оқу орнынан кейін кәсіби білім алды деген құжат және ғылым докторы деген академиялық дәреже беріледі. Дипломға оқылған пәндерді қамтитын академиялық анықтама қағазы қоса тапсырылады.

Кредиттік оқыту жүйесі – бірізді емес оқыту жүйесіне жатады. Бірізді емес оқыту жүйесіне оқу процесін жекелей жоспарлау арқылы жүйелі түрде ұйымдастыру тәсілі жатады.

Кредиттік оқыту жүйесіне өтуге оқыту түрі бірізді оқыту жүйесі деп аталады.

Бірізді оқыту жүйесі – оқытудың логикасына сәйкес білім алушы кәсіптік білім бағдарламасындағы пәндерді жүйелі түрде берілген сағаттық көлем негізінде белгілі уақытта оқытуды айтады.

Кредиттік оқыту жүйесінің мақсаты:
Кредиттік жүйе - қандай көлемде және қай салада жоғары білім алғанын көрсететін жүйе. Міндетті кредит саны, бөлінетін міндетті курстар бар екендігіне сөз жоқ, бұл ең біріншіден, мамандық саласындағы пәндер. Қай бір курстар мемлекеттік стандарт бойынша және кредиттің қандай да бір белгілі саны университеттің немесе институттың өзінің қарастыруына берілген. Сонымен, кредиттік оқыту жүйесінің мақсаты:

1) ұлттық білім бағдарламасының халықаралық дәрежеде танылуын қамтамасыз ету;

2) білім сапасын әлемдік дәрежеге көтеру;

3) студенттің өз іс-әрекетін ұйымдастыра лау және білімін жетілдіру қабілетін дамыту.

Бірізді емес оқу жүйесінің бірізді жүйеден негізгі айырмашылықтары:

· студенттер оқу жоспарында қамтылған пәндерді еркін таңдай алады;

· студент жеке оқу жоспарын жасауға тікелей қатыса алады;

· бірізді емес оқу жүйесінде білім алушы кейбір қосымша кредитті өздерінің қалаған уақыттарында алуға құқығы бар. Білім алушы өзі қалаған ғалымдардан дәріс алады;

· кредиттік технология бойынша оқытуда әр оқытушының оқу жүктемесін есептеу өткізілген материалдар көлеміне, яғни кредитке байланысты болады.

Кредиттік технологияның негізгі ерекшелігі- студенттің жекелей оқу жоспарын құруында болып табылады. Студенттің жекелей оқу жоспары дегеніміз эдвайзердің көмегімен әр оқу жылына берілген форма бойынша әрбір жеке оқушының білім траекториясын айқындауы. Студенттің жекелей оқу жоспары факультет деканының қолымен бекітіледі, біреуі оқу жоспарын орындауы туралы деканатта сақталады, ал, екіншісі студенттің қолында болады.

Кредиттік оқу жүйесі бойынша жоғары оқу орындарында қызмет атқаратын оқытушы-профессордың атқаратын қызметтері- ассистент,доцент,профессор деп аталады.

Жоғары және жоғары кәсіптік білім беру білімдік кәсіптік бағдарламаның негізгі мазмұны Мемлекеттік білім стандарты және оқу жоспарлары негізінде іске асады.

Оқу жоспары үш түрлі формада қамтылады:

· типтік оқу жоспары;

· жұмыс оқу жоспары;

· жекелей оқу жоспары-әрбір жеке студентің білім траекториясын анықтайды.

Типтік оқу жоспарын Қазақстан республикасы Білім және Ғылым министрлігіне қарасты оқу-әдістемелік бірлестіктер жасайды.

Жұмыс оқу жоспары - Қазақстан Республикасы Білім стандартты және типтік оқу жоспары негізінде жасалады.

Кредиттік оқу жоспары білім бағдарламасының мазмұнын меңгеруге байланысты пәндердің үш тобын қамтиды:

· А тобына – міндетті және жүйелі түрде енетін пәндер жатады;

· В тобына – міндетті түрде оқылатын пәндер кіреді, бірақ жүйелілік сақталмайды;

· С тобына- кез-келген академиялық кезең барысында студенттің қалауы бойынша өтілетін пәндер кіреді.

Жұмыс оқу жоспарына:

· жалпы білім беретін циклға кредиттің 25 пайызы беріледі.

Жұмыс оқу жоспарына енетін міндетті негізгі пәндер: Қазақстан тарихы, философия, қазақ (орыс) тілі, шет тілі, математика (мәдениет және гуманитарлық мамандықтардан басқа), информатика, өмірқауіпсіздігі негіздері, экология, дене тәрбиесі. Дене тәрбиесі пәні оқытудың қосымша түрі негізінде іске асады, оған типтік оқу жоспарында кредит берілмейді. 

Жалпы білім беретін цикл бойынша таңдау пәндерге әлеуметтану, саясаттану, мәдениеттану, құқық негіздері, экономикалық теорияның негіздері, психология, педагогика пәндері жатады.

Базалық пәндерге жалпы кредиттің 50 пайызы, яғни, 64 кредит беріледі. Оның 50 пайызы студенттің таңдауы бойынша өтілетін пәндерге беріледі.

Кәсіптік пәндерге – жалпы кредиттің 25 пайызы беріледі. Оның 30 пайызы студенттің таңдауы бойынша өтілетін пәндерге беріледі.

Міндетті өтілетін пәндер типтік оқу жоспарында берілген пәндер негізінде жүргізеледі, ал, таңдау пәндерін институт ғылым кеңесі шеше алады. Кредиттік оқыту жүйесі бойынша кредиттер арнайы және кәсіби пәндерге толығымен беріледі.

Кредиттік оқыту жүйесінің негізі – студенттің өз бетімен дамуына мүмкіндік туғызу. Студенттің іс-әрекетін ұйымдастыра алуы және білімін жетілдіруге қабілетін дамыту мақсатын іске асыру үшін оқытушы мен студент арасында типтік цикл іске асады. Ол :

· оқытушының студентпен жұмысы;

· студенттің оқытушы басшылығымен атқаратын өз бетінше жұмысы;

· студенттің өз бетінше жұмысы.

Оқытушының студентпен жұмысының негізгі атқаратын функциялары:

· тұрақты (тақырып, тақырыпқа кіріспе, мақсат пен міндет, практикалық маңыздылығы, материалдың негізгі бөлімдерімен өзара байланысы, оқу-әдістемелік құралдармен жұмыс істеуге ұсыныстар қамтылады);

· бақылау (жекелей кеңес беру арқылы студенттің өз бетінше жұмыс істеудегі оқу іс-әрекетін іске асыруды қамтамасыз ету);

· бағалау (студенттің білімі мен біліктілігін бағалау, сабақ процесінде кездескен қиындықтан шығу жолдары, ақыл-кеңес беру).

Оқытушының студентпен жұмысы – студенттің өз бетінше жұмыс істеуіне мүмкіндік туғызатын бірден-бір жол.

Студенттің оқытушы басшылығымен жүргізілетін өз бетімен жұмысы (СОӨЖ):

· материалды қосымша оқуға бағытталған;

· СОӨЖ оқу кестесіне және студенттің апталық жүктемесіне енеді;

СОӨЖ студенттермен кеңес беру, интерактивті формадағы сабақтар өткізу, үй тапсырмасын, бақылау жұмыстарын тексеру, қосымша кеңес алу, рейтинг көрсеткіші төмен және берілген тапсырманы орындауға қиналатын студенттер үшін ақыл-кеңес беру, курстық, бақылау жұмыстарын орындау кіреді.

· СОӨЖ оқытушының оқу жүктемесіне енеді.

Жұмыс оқу жоспарында қамтылған пәндердің 70 пайызы студенттің өз бетінше жұмысына беріледі, оның 50 пайызы СОӨЖ-ге берілсе, ал, 20 пайызы студенттердің өз бетінше жұмысына беріледі.

Қазақстан Республикасы мемлекеттік жоғары базалық білім стандартында (бакалавриат) кредиттік оқыту жүйесі бойынша студенттің оқытушы басшылығымен жүргізілетін өз бетінше жұмысы – аудиторияда және аудиториядан тыс жүргізілетін оқытудың түрі деп атап көрсетілген. Сабақтың түріне және мазмұнына байланысты бакалвр кітапханада, үй жағдайында, мекемелерде, т.б. білім беру мекемелерінде білім алады.

Жеке оқу жоспары – жұмыс жоспары негізінде студенттің бір жылға жасайтын жеке оқу жоспары. Жеке оқу жоспары оқу пәндері, кредит саны және студент қалаған профессор, доцент, ассистенттердің аты-жөні жазылады.

Студенттің  аудиториялық және оқытушының басшылығымен жүргізілетін өз бетінше жұмысы дәріс беретін доцент пен профессорларды таңдауы бойынша жүргізіледі. Жылдың басында әр ғалым туралы түйін дайындалады, сол түйін негізінде 1 курс студенті эдвайзердің көмегімен ассистент, доцент, профессорларды таңдайды, оқытушылардың аты-жөні студенттің жеке жұмыс жоспарына жазылады. Ал, 2 курстан бастап студент өзіне сабақ беретін ғалымдарды еркін таңдай алады.

Кредиттік оқыту жүйесі бойынша академиялық кеңесшілер – эдвайзерлер қызметі енгізілді.

Эдвайзерлер қызметі:

· Студенттерге білім кеңістігін айқындауға және оны іске асыруға ықпал етеді.

· Эдвайзер алдыңғы қатарлы әдістерді пайдалану арқылы бір немесе екі бағыт (мамандық) бойынша ғана жұмыс істейді және академиялық кеңесшінің міндетін атқарады.

· Эдвайзерлер қызметі факультет декандарының жанында құрылады және тікелей деканға бағынады.

· Эдвайзерді факультет деканының келісімімен ректор тағайындайды.

· Эдвайзердің міндеттері:

· Қызметі бойынша факультеттің оқу-әдістемелік кеңесіне мүшелікке кіреді;

· Оқу процесін ұйымдастыруға байланысты қажетті ақпараттық материалды дайындайды;

· Студенттерге оқу және  жекелей жұмыс жоспарын құру үшін және оларға өзгертулер жасауға жекелей кеңестер береді;

· Аралық және ағымдағы бақылауларды өткізуді қадағалайды, студенттің академиялық рейтінгісін бағалауға қатысады;

· Қажетті әдістемелік материалдармен қамтамасыз етуді қадағалайды.

Тьютор дегеніміз – оқу пәндерін жүргізетін және нақты пәнді меңгеру бойынша студенттің академиялық кеңесшісі рөлінде танылатын кафедра оқытушысы.

Тьюторлар қызметі мамандандырылған кафедрада құрылады.

Кредиттік оқыту жүйесін пайдалану арқылы оқу үрдісін ұйымдастырудың негізгі міндеттері:

· Білім көлемін унификациялау;

· Даралап оқытуға барынша жағдай жасау;

· Студенттердің өз бетінше жұмысының рөлін және құндылығын арттыру:

Кредиттік оқыту жүйесінің негізгі сипаттамасы:

· әр студенттің және оқытушының кредит бойынша еңбек шығынын есептеу;

· жұмыс, оқу жоспарына сәйкес әр студенттің оқу жоспарын жасауда студенттің пәндерді еркін таңдауы;

· студенттің оқытушыны еркін таңдауы;

· студент жекелей оқу жоспарын өзінің тікелей араласуымен эдвайзердің басшылығымен жасайды;

· оқытушылардың педагогикалық жүктемелерін айқындау және есепке алу, оқу процесін ұйымдастыру.

· Оқу жылы 34 аптадан тұрады, оның 30 аптасы теориялық білім беруге, 4 аптасы қорытынды есепке беріледі. Демалыс жылына екі рет беріледі, ұзақтығы 10 аптадан кем болмауы керек. Қысқы демалыс екі апта. Оқу жылы 1 қыркүйектен басталады.

Кредиттік оқыту жүйесін пайдалану арқылы оқу процесін ұйымдастыру төмендегі түрде өтеді:

· Бұрыннан келе жатқан аудиториялық сабақтар: дәріс, практикалық сабақтар, семинар, коллоквиум, лабораториялық сабақтар, студиялық сабақтар; оқу және кәсіптік практикалар; ғылыми-зерттеу жұмыстары, диплом жұмысын дайындау, магистрлік және докторлық диссертацияларды дайындау.

· Аудиториядан тыс сабақтар: жекелей консультациялар, видеоконференциялар, телебайланыстар, кредиттік технология бойынша оқытушының басшылығымен жүргізілетін студенттің өз бетінше жұмысы (СӨЖ), интернет сессия, арақашықтықтан оқыту жүйесі.

· Студенттің жекелей оқу бағдарламасын ұйымдастыру эдвайзердің басшылығымен іске асады.

· СОӨЖ сағаттары теориялық сабақтың сағатынан артық болмауы керек.

Педагогикалық, кәсіптік, өндірістік практикаларға берілген кредиттер саны стандартта қамтылған 128 кредиттің ішіне кірмейді. Оларға қосымша кредиттер беріледі.

Сырттай оқу түріне – күндізгі оқу түріне берілген кредиттер санының 30 пайызы алынады. Білім беру бүгінгі дәстүрлі сабақ берумен қоса арақашықтықтан оқыту, электронды почта арқылы іске асады.

Бір семестр бойы 12-18 аралығында кредитті орындау керек. Мемлекеттік стандарт талаптарын орындаған және берілген оқыту кезеңіне байланысты кредитті тапсырған студент қорытынды мемлекеттік аттестацияға жіберіледі.

Дипломдық жұмысты орындауға 2-4 кредит беріледі.

Мемлекеттік аттестация қорытындысы негізінде жоғары кәсіптік білім дипломы және академиялық бакалавр дәрежесі беріледі.

Кредиттік оқыту жүйесінің негізіне - әр пән бойынша силлабустар жасау жатады.

Силлабустың құрылымы:

· Оқытушының аты-жөні, байланыс телефоны, кафедрада болатын уақыты;

· Курстың тақырыбы, кредит және сағат саны;

· Курстың болатын уақыты мен өткізілетін жері;

· Курсты меңгеру үшін керек білім, білік, дағды;

· Курстың қысқаша сипаттамасы (мақсаты мен міндеттері, мазмұны);

· Курс және семинарды өткізу графигі (күні, уақыты, әр адамның тақырыбы, күнтізбелік-тақырыптық жоспар, лекция және семинарлардың жоспары, өзіндік білімін көтеруге бақылау сұрақтары, негізгі әдебиеттер);

· Оқытушының талаптары;

· Қосымша материалдар тізімі (қосымша оқу әдебиеттер тізімі, нормативті-құқықтық база, баспасөз материалдары, интернет);

· Көрнекілік материалдардың тізімі, техникалық құралдар, т.б.

· Студенттің өз бетінше жұмысына арналған тапсырмалар;

· Консультация уақыттары;

· Аралық бақылау және білімді қорытындылауға арналған тест тапсырмалары;

· Емтихан сұрақтары;

· Білімді бағалау, есептеу әдісі.

Кредиттік оқыту жүйесінде бағалаудың бұрыннан келе жатқан дәстүрлі 5 баллдық жүйенің орнына 10 баллдық жүйе енгізіледі.

	Сандық жүйедегі баға
	Балл
	Пайыздық қатынас
	Дәстүрлі жүйе түріндегі баға

	А
	4,0
	95-100
	өте жақсы

	А-
	3,67
	90-94
	

	B+
	3,33
	85-89
	Жақсы

	В
	3,0
	80-84
	

	В-
	2,67
	75-79
	

	С+
	2,33
	70-74
	Қанағаттанарлық

	С
	2,0
	65-69
	

	С-
	1,67
	60-64
	

	D+
	1,33
	55-59
	

	D
	1,0
	50-55
	

	F
	0
	0-49
	Қанағаттанарлықсыз


GRA= (1 кредит*) + (2 кредит*) + (n кредит* балл) / 1 rhtlbn + 2 rhtlbn + n кредит.

Мысалы, оқу жылы бойы студент төмендегідей нәтижелерді көрсетуі мүмкін:

	Пәннің аты
	Бағасы 
	Балл 
	Кредит 

	1
	А
	4,0
	3

	2
	В
	3,0
	3

	3
	Д
	1,0
	3

	4
	С
	2,0
	3

	5
	В
	3,0
	2

	6
	А
	4,0
	3


Жоғарғы оқу орнын бітіруші студент барлық емтихандарын «А» және «А-», «В» және «В-» тапсырып, орта баллы 3,25-тен кем болмаса, мемлекеттік емтиханды немесе дипломдық жұмысын «А» және «А+» тапсырған студент қызыл диплом алуға құқығы бар.

Студенттің білімін бағалау тек емтихан түрінде ғана болады.

Кредиттік оқыту жүйесі бойынша сынақ тапсырылмайды. Кредиттік оқыту жүйесінде, егер студент аралық бақылаулардан пән бойынша төмен балл алатын болса, емтихан кезінде одан жоғары балл қоюға оқытушының құқығы жоқ. Аралық бақылау нәтижелері негізгі орын алады. Білім сапасын аралық бір апта семестр ортасында өткізуге немесе сабақтан тыс уақытта да қабылдауға болады.

Студенттің қанша кредит алғаны туралы және оқылған пәндер бойынша білім сапасына қойылатын балдарды қамтитын ресми құжат транскрипт деп аталады. Курстарды өтуіне байланысты студенттің барлық алған бағалары жиналған кредиттердің саны транскриптіге енгізіледі. Студент кез келген уақытта транскриптіні талап етеуіне құқығы бар. Егер студент бір жоғары оқу орнына ауысқанда транскрипт студенттің қолына берілмей, ол тек байланыс жүйелері арқылы келесі жоғары оқу орнына жіберіледі.

Кредиттік технология бойынша оқытушы мен студенттің жұмыс шығынын есептеп отыратын офис-тіркеуші қызметі енгізіледі.

Ұлттық білім бағдарламасын халықаралық деңгейде таныту, студенттер мен оқытушы-профессор құрамының бірігіп жұмыс істеуін қамтамасыз ету мақсатында Қазақстан Республикасының жоғары білім беру жүйесіне оқытудың кредиттік технологиясы енгізілді.

 Кредиттік технологияны енгізу тұтас білім беру жүйесін қамтиды. Осыған дейінгі оқытушы білімдерді табушы және беруші болып, ал студент енжар тұтынушы болып табылған бұрынғы аудиториялық-сабақ жүйесі күн талабына жауап бермейді.

Кредиттік оқу жүйесіне көшу материалдық тұрғыда үлкен дайындықтар жүргізуді талап етеді. Себебі, кредиттік оқыту жүйесінің тәртібі бойынша студенттің қолында бүкіл ғылыми-әдістемелік материалдар, оның ішінде, дәріс мазмұны тезистік түрде әр студенттің қолында болуы керек.

Кредиттік оқытудың сапасын 100 балдық рейтингтік бағалауға көшірудің өзі де, студенттерді білім алуға бағыттауы тиіс десек те, ол студенттерді жалаң баға бағдарын ұстануға мәжбүр етеді. Рейтингтік бағалау жүйесін қолданғанда да дәстүрлі бағалаудың кемшіліктерін ескеру керек.

Рейтингілік жүйені практикалық жағынан іске асыру – білім сапасын арттыруды, студенттің өзін-өзі басқаруын, адамгершілік-құқықтық сапасын қалыптастыруды көздейді. Ол үшін төменгі жағдайлар ескерілуі тиіс:

· студенттің өз алдына мақсат қоюы, алдын-ала оқуға мотив туғызуы, өзін-өзі реттеудің негізі рейтинг карточкасын – силлабусты ендіруге байланысты болады, онда тақырыптар мен сұрақтар беріліп, студенттердің оқу үлгерімі көрсетіледі;

· білім сапасын арттыру үшін (жүйелілік, жалпылық, беріктілік, саналылық, тереңдік) студенттерді жүйелі танымды іс-әрекетке үйрету, оқылатын ақпарат құрылымын талдау белсенді оқыту әдістерін (зерттеушілік, проблемалық, модельдеу) қолдану, интерактивті әдістер арқылы арқылы жүйелі ойлауға, өзіндік танымдық дағдыларды қалыптастыру;

· оқыту процесінің барлық кезеңдерін тегіс бақылау; күнделікті бақылауды өзіндік бақылауға, өз еңбегінің сапасын жұмыстық бақылауға айналдыру; рейтингті анықтау үшін ағымдық және қорытынды бақылау қорытындысын жасау;

· оқыту мақсатына қарай, білім сапасының деңгейін анықтау;

· жоғары сапалы білім берудің мақсаты – өзін-өзі бақылау, өзінің білімін жүйелеп реттеу, өз білімін бағалау арқылы оқытудың тәрбиелік қызметін арттыру;

· өзін-өзі басқару деңгейін арттыру мақсатында – адамгершілік-құқықтық санасын қалыптастыру; алдындағы мақсатты анықтап, оқылатын ақпаратты талдап түсіну, шығармашылық ізденіске түсу, басқалармен қарым-қатынас орнату арқылы өзін-өзі жетілдіру, топтың қоғамдық өміріне қатысу – озат студенттердің тәжірибесін қорыту; оқытушының, студенттің оқу қызметін бақылап, оқу курсынан түйген тұжырымдарын бекіту;

· жалаң бағаның білімді тежеуін тоқтату үшін, оқушының жетістікке жету құқын қалпына келтіру, қабілеттерін жүзеге асыру, оқыту қарқынын арттыру үшін оқыту және бақылау барысында түрлі деңгейдегі тапсырмаларды қолдану, сонымен қатар, әр деңгейлі тапсырмалардың сапасын, күрделілігін көтеру;

· оқытудың диагностикалық деңгейін және аттестациялық бағасын анықтау үшін тест қолданылады. Бұл тестілік бақылау өткен материалдарды қорытындылауға, оны терең түсінуге қызмет етеді. Қорытынды тест (аралас) білім сапасының деңгейін (жүйелілік, тереңдік, саналылық, толықтық, жалпылық, беріктік) арттыруды көздейді және оқытылатын курстың негізгі тұжырымдарын, пәнаралық байланыстарын, нақты фактілерді, блоктарды, кредит көлемін ескереді. Қорытынды тест жүргізілгенне кейін жақсы оқитындарды автоматтық аттестацияға жіберуге шешім қабылданып, нашар оқушылардың төмен рейтингісі анықталады. 
Студенттің семестрдегі рейтингі. Студенттің рейтингі СӨЖ екі ағымдық бақылау балы (30%-ке дейін) және екі аралық бақылаудың балы (30%-ке дейін) және емтихан (40%-ке дейін), осылардың қосындысынан қорытынды балл санмен және әріппен белгіленеді.

Пән туралы алынатын білім сапасы рейтинг бойынша есептеледі. Кеңінен тараған рейтинг жүйесі мынадай: 90-100 % балл болса – білім нәтижесі өте жоғары деңгейді, 75-89 % балл болса – жақсы деңгейді, 60-74% болса – қанағаттанарлық, 59 % балдан төмен болса – төмен деңгейді көрсетеді.

Тесті сессия алдындағы бақылау үшін, сол сияқты диагностикалық бақылау үшін (оқытушылардың оқыту қызметінің сапасын тексеру, министрлік тестілеуге даярлық, оқытылатын пән туралы білімін тексеру), білімі жоғары студенттерге автоматты түрде бағалау арқылы оқыту процесінің үлгерім сапасын арттыру үшін қолданылады.

Тестілеу мына жағдайларды ескергенде ғана нәтижелі болады:

· білім мазмұны блок жүйесі арқылы берілуі тиіс;

· тест тапсырмалары мен тест сұрақтарының саны бақылау мақсатына сәйкес болуы керек;

· тест-тапсырмаларда меңгерілген терминдер мен қысқаша, нақты жауаптар берілуі қажет;

· тестілердің мақсатына қарай (оқығанын еске түсіру, алгоритімдік, эвристикалық, шығармашылық) тестілер түрін қолдану (В.П.Беспалько бойынша).

1 деңгейлі тестер – тану, салыстыру, іріктеу, баламалық (тану, салыстыру, жіктеу);

2 деңгей – еске түсіру, толықтыру тестері (есіне түсіру);

3 деңгей – себебін, жағдайын, пәнаралық байланысын ескеретін тестер; толық жауап беретін немесе толықтыруды қажет ететін тестер; жартылай ізденіске түсіретін тестер;

4 деңгей – мәселені шешуге арналған, жаңа танымдық әрекеттерді таңдайтын, алған білімін қолдануды талап ететін (шығармашылық, ізденіс) тестер.

Тест әр студентке түсінікті және үнемі қолданыста болуы қажет, өйткені тестер студенттерге нақты талаптар қойып, үнемі ізденіске түсіріп, өздерін бақылау құралына айналуы керек.

Оқу жылының басында студенттерге рейтинг картасы – силлабус қолдарына берілуі тиіс. Онда оқитын кредит саны, молдульдердің атауы, тақырыптар, білімін тексеретін сұрақтар, СӨЖ тапсыру есебі, бақылау түрі, формасы мен күні көрсетіледі. Бастапқы бақылау – семестрдің басында, аралық бақылау – модуль соңына қарай, қорытынды бақылау – сессия алдында жүргізіледі.

Бастапқы бақылауды пән оқытушысы жүргізіп студенттердің өткен пәндері бойынша дайындық деңгейін, сөйлеу қабілеттерін анықтайды. Оқытушы үшін бұл маңызды, өйткені студенттердің өзіндік жұмысында қолданылатын тапсырмаларды ескереді. 

Аралық бақылауда оқытушы дәріс, семинар, өзіндік жұмыстарын бақылайды. Студенттердің жеке сұрақтарды меңгеру деңгейін бақылайды. Оқытылатын пәнге байланысты баяндама жазу, сұрақ-тапсырмалар мен қойылған мәселелерге жауап беру, түрлі кестелер құрастыру, ізденіс жұмыстарын жүргізу.
Аралық бақылау белгілі модульді, тақырыпты бітіргеннен кейін жүргізіледі. Студенттердің алдыңғы игерген модульді кейінгі модульмен байланыстыра білуі анықталады. Студенттердің ойлай білуі, оқу материалдарын талдауы, салыстыра білуі, тұжырым жасауы ескеріледі. Аралық бақылау түрлері: тесттер, рефераттар, шығармалар, СӨЖ, ситуациялық мақсаттарды шешу түрінде жүргізіледі.

Қорытынды бақылау барлық курс аяқталғаннан кейін жүргізіледі. Қорытынды бақылау оқытушы мен студенттердің еңбек нәтижесін көрсетеді. Жоғары үлгерім сапасын көрсеткен студенттер автоматты түрде бағаланады.

Сессия дәстүрлі түрде өтеді, оның формасы әр түрлі болады: қорытынды тест, ауызша емтихан-билет бойынша, жазбаша емтихан, курстық жұмысты қорғау, педагогикалық практика есебін қорғау.

Студенттерді «сессиясыз» автоматты түрде аттестациялау.

Жетекші жоғары оқу орындарында «Автоматтық» сессия студенттердің оқуға мотивациясын арттыратын кезең болып табылады. Студент сессияға дейін барлық модуль бойынша және қорытынды бақылау бойынша 85-100 % балл (өте жақсы) алатын болса, сессиясыз аттестациядан өтуіне мынадай жағдайларды орындаса болады:

· барлық тапсырмалар мерзімінде тапсырылса;

· сабақ беретін мұғалімнің келісімі болса;

· кафедра меңгерушісі мен деканның рұқсаты болса.

Егер автоматты түрде аттестация жүргізілсе, емтихан тіркеу қағазында студенттің рейтингі мен «өте жақсы» деген баға қойылады.

Автоматты түрде аттестация жүргізу үшін кафедра меңгерушісі деканатқа кафедраның шешімін жазбаша түрде тапсырады.

4. Студенттердің оқу-зерттеу және ғылыми-зерттеу іс-әрекеттері
4.1. Студенттерді оқу-зерттеу әрекетіне баулу. Оның мәні мен түрлері
Көптеген белгілі педагогтардың айтуынша, «шығармашылық жұмыстың студенттер қауымына берері мол, шығармашылық жұмыстың арқасында студент өзіне керекті жаңа білім және жоғары сапалы ақпараттар жинауға мол мүмкіндік береді» – дейді.
Өз қалауымен жоғары оқу орнына түскен әр студент жастарға 4 жыл бойы мамандығына және басқа да пәндерден жүйелі дәрістер оқылып, практикалық, лабораториялық сабақтар өткізіледі. Бұл дәрістік, семинарлық сабақтар болашақ ұстаздың теориялық білімінің өз пәніне деген бейімделуіне және қалыптасуына маңызы өте зор. Жоғары оқу орнына қабылданған студенттер білім алумен қатар оқытушы ұстаздардың жетекшілігімен ғылыми үйірмелерге қатысып, ғылым жолына алғашқы қадамдарын, ізденістерін де бастайды. Бұл ретте студенттердің өзіндік жұмыстарының атқаратын рөлі ерекше. Студенттің өзіндік жұмыстарының түрлері де сан алуан, олар белгілі бір тақырып, проблема, реферат жазу, оқу-әдістемелік, ғылыми сын еңбектерден конспект жазу, студенттік ғылыми конференцияларға қатысу және дипломдық, курстық жұмыстар жазу, баяндама жасау. Солардың ішіндегі ең маңыздылары – курстық және дипломдық жұмыстар жазу.

Курстық және дипломдық жұмыстар – студенттің сөз өнерінің сырларымен етене танысып, ғылыми ізденіс жолымен бет алуына, жазу дағдысына машықтануы мол мүмкіндік ашатын өзіндік жұмыс түрлері. Солардың жоғары кәсіби білім беретін әр оқу орындарында оқу процесінде курстық, дипломдық жұмыстардың да алатын өзіндік орны бар. 

Жоғары мектептің типтік оқу жоспарына сәйкес курстық жұмыстар 2-3 курстарда, ал, дипломдық жұмыстары соңғы курста жазылады. Курстық жұмыстар студенттердің жоғары кәсіби білім алу жолындағы маңызды әрі міндетті оқу-педагогикалық шаралардың бірі болғандықтан, олардың құрылысы мен жалпы мазмұнына, орындалуына белгілі бір талаптар қойылады. Көптеген студенттер көпшілігі тапсырманы бірнеше рет алып отырғандықтан әр курстық жұмыстың өзіндік ерекшеліктерін, мақсат-міндетін, ғылыми-шығармашылық сипатын жете түсіне білгендіктен, жазу барысында қатты қиналады, не жазарларын айқындай алмай, ақырында біразы оқулықтардан, зерттеу еңбектерінен т.б. үзіп-жұлып көшіруге барады. Ал, курстық жұмыстың сапалы, мазмұнды орындалуы мамандық беретін кафедраның және студенттердің даярлығына байланысты. Оқу жылы басында кафедралар курс жұмысының тақырыптарын талқылаудан өткізіп, бекітуге тиісті. Тақырыптың тым ұсақ, жеңіл, аталуын немесе өте ауқымды, аса күрделі болмау жағына мән беру керек. Тақырып ұзақ болса, студенттің кеңірек ізденуіне, ой-тұжырымын жан-жақты жинақтап айтуына кедергі туады, ал, тым ауқымды, күрделі мәселе болса, жұмыста нақтылы талдаудың орнына жалпылама айту, шолулық сипат орын алуы әбден мүмкін. Негізінен, тақырып 1-2 курстарда өтілген, семинарларда талқыланған, 3 курста оқылып жатқан әдеби материалдар ауқымында берілген орынды.

Әдіскер-ғалым А.И.Ревякиннің пікірінше, тақырыптар бірсарынды болмай, неғұрлым алуан түрлі мәселелерді қамтыса, соғұрлым тартымды болмақшы. Мұндай тақырыптар студенттердің қызығушылығын, ізденісін туғызары анық. Қорыта айтқанда, бірсарындылыққа ұрынбау үшін тақырыптардың проблемалық, шығармашылық сипатта таңдалып алынуы қажет. 1-2 курстарда мамандық пәндерден дәріс тыңдау, семинар сабақтарында көркем шығармаларды талдауға жаттығу, күнделікті семинар тапсырмаларына керекті қосымша әдебиеттермен жұмыс істеу, конспект жазу, рефераттар жазу, баяндамалар жасау, мұның бәрі студентті алдағы курстық жұмысқа алдын-ала даярлау болып табылады. 1 курстан бастап, студенттерді кітап оқуға, кітапханаларға барып, каталогпен жұмыс істеуге, кітаппен, библиографиялық көрсеткіштермен жұмыс істей білуге баулу да даярлықтың түрлері ретінде өте маңызды.

Курстық жұмысқа кірісер алдында студент ең алдымен, жалпы жұмыс жоспарын жасап алуы міндетті. Жалпы жұмыс жоспары мынадай бөліктерден тұрады:

1. Тақырып таңдау.

2. Таңдаған тақырыпты жан-жақты ашуға қажетті көркем туындыларды іріктеу, әдеби-сын, зерттеу еңбектерін іздестіріп, олардың тізбесін жасау.

3. Іріктелген материалдарды, зерттеу еңбектерін оқу, тақырыпқа сай жүйелеу, міндет-мақсатты айқындау.

4. Курс жұмысының нақтылы жоспарын жасау.

5. Жұмыс жазуды аяқтау.

Курстық жұмысқа кірісудің бастамасы тақырып таңдаудан басталады. Кафедра ұсынған тақырыптар арасынан студент өзіне ұнаған тақырыпты таңдауға ерікті. Сондай-ақ, студентті бұрыннан қызықтыратын, толғандырып жүрген проблемаларға байланысты тақырып таңдап алуына мүмкіндік жасау керек.  Алайда, кей тақырып қызықты, ғылыми болғанымен, зерттеу жазуға қажетті әдебиеттің жетіспеуі немесе табылмауы салдарынан қиындықтар тууы да мүмкін. Зерттеу нысаны – көркем туындылардан қажетті үзінділер, пікір тұжырымдардың мәтінін бұрмаланбай, дәл көшіріліп алынуы міндетті. Бұл сілтеме, дәйектемелердің қандай әдебиеттерден, зерттеу еңбектерімен, газет-журналдардан алынғаны, авторлары, баспаның атауы, жарияланған жылы, айы, күні және беттері дәл көрсетілуі қажет. Бұл жұмыста пайдаланылған сілтемелердің түп-төркінін көрсетеді, яғни, олардың нақтылығын, шынайылығының дәлелі. Ғылыми әдеп те осыны талап етеді. Тәжірибе көрсеткендей, ешқандай сілтемесіз «сілтеп» жазылған курстық жұмыстар да көптеп кездеседі.

Жасалған даярлық негізінде курстық жұмыстың нақтылы жоспарын жасау. Жоспар сәулетші салған болашақ ғимараттың жобасы іспеттес. Құрылысшылардың осы жобаны басшылыққа ала отырып, зәулім сарайды тұрғызатыны секілді, жан-жақты ойластырылып жасалған жоспарда студентке негізгі мәселелерден ауытқымай, курс жұмысын тақырыпқа сай сапалы, мазмұнды орындауына үлкен мән беріп, жыл бойы арнайы жеке жоспармен жұмыс жүргізіп, ғылыми ізденістерге баулыса, мұндай шәкірттердің қатары көбейе түспек.

Кейбір жоғары оқу орындарында бітіруші студенттерге диплом жұмыстарын жаппай жаздыру тәжірибесі кездеседі. Алайда, оның көпшілігінің жазу машығы ғылыми ізденістері сауаттылық деңгейіне жетпей жатады. Дипломдық жұмыстар студенттердің жоғары теориялық білімінің көрсеткіші әр мамандық пән бойынша мемлекеттік емтихан орнына қабылданатын болғандықтан, оларға тақырыптық проблемалық жағынан да, талдау сапасы мазмұны тұрғысынан да жоғары талап қойылуы тиіс.

Курстық жұмыс тақырыптарын әдетте кафедра ұсынса, дипломдық тақырыптарын студенттердің өздерінің таңдауына ерік беріледі, кейде ғылыми жетекшімен ақылдаса отырып та тақырыпты белгілеуге болады. Дипломдық жұмыстың тақырыптары жетекшілік жасайтын оқытушылардың ғылыми-зерттеу жұмыстарымен байланысты сабақтастықта берілуіне септігін тигізеді.

Жоғары оқу орындарының оқу жоспарларында дипломдық жұмыстар студенттердің өзіндік ғылыми ізденістерінің ең жоғары түрі болып саналады.

Дипломдық еңбек - курс жұмысының қарастыратын проблематикасы, зерттеу амал-тәсілдері тұрғысынан да, мазмұны мен көлемі жағынан да әлдеқайда күрделі, ауқымды жұмыс. Онда студенттер тақырып, мәселе бойынша ғылыми әдебиеттерді, еңбектерде айтылған пікірлерді талдап, оны жинақтап қана қоймай, өз бетінше ізденіп, оларды дамыта қарастырады, сөйтіп, өзіндік түсінік көзқарасын да танытады.

Дипломдық жұмыстар жазу әдетте үнемі және жақсы оқыған, ғылыми үйірмелерге белсене қатысып, кафедраның ғылыми конференцияларында баяндамалар жасап, ғылыми ізденіске бейімділігін танытқан студенттерге тапсырылады.

Кафедра 1 курстан бастап талапты, қабілетті студенттерді есепке алып, тәжірибелі оқытушылар да таңдап алынады. Тақырыпты кафедра мәжілісінде және факультеттің ғылыми кеңесінде бекітілуі міндетті.

Тақырыптардың негізінен бүгінгі өмірдің өзекті мәселесімен тығыз байланыстырған жөн. Сапалы орындалған курстық жұмыстардың кейбір проблемалы, ғылыми өзекті деген тақырыптарын да зерттеу нысанын кеңейте отырып, диплом жұмысын ұсынуға болады.

Тақырыптың курстық жұмыс тақырыбынан күрделірек, ауқымдырақ болуына, мүмкіндігінше студенттерді қызықтыратын тартымды, алуан түрлі проблемаға құрылған, теориялық сипатта болуына көңіл бөлген жөн.

4.2. Студенттердің ғылыми-зерттеу іс-әрекетінің мәні мен оны ұйымдастыру жолдары
Студенттерді зерттеушілік әрекетке баулу және олардың зерттеушілік әрекетін қалыптастыру – күрделі әрі ауқымды мәселе. Әрекет – ол студенттің іс-әрекеті  талдауының бір бөлігі. Оқытушы әрекетті тек атап қана қоймай, сонымен бірге оның құрылымын, атқаратын ролін, негізгі бөліктерін, оларды қалыптастырудың сатылары мен заңдылықтарын білуі тиіс. Сондықтан да әрекет – бұл өзара байланысқан элементтердің біртұтас жүйесі. Әрекеттер орындалу немесе іске асу барысында негізгі үш қызметті: бағдарлау, орындау, бақылау-түзету қызметтерін атқарады. 

П.Я.Гальпериннің ақыл-ой әрекетін сатылап қалыптастыру теориясы бойынша әрекеттерді меңгерту үш негізгі сатыға негізделген: бағдарлау, орындау, бақылау. Әрекеттерді қалыптастыруға қажетті ең маңызды бөлік – ынта. Себебі студенттің іс-әрекеті орындауға деген ынтасы болмаса, онда әрекеттің орындалуының және оны қалыптастыру нәтижесінің жоғарғы деңгейде болмайтыны сөзсіз. Сондықтан да ынта – кез келген басты негізі деуімізге болады. Студенттердің оқу-зерттеушілікке деген ынтасын, көбінесе, олардың проблемалық жағдай тудыратын сұрақтар, тапсырмалар, қызықтыратын программалар және т.б. әдістерді пайдалануға болады.
Оқу танымдық әрекет – сонымен қатар бар нәрсені игеруге бағытталған оқу әрекеті. Ол студенттердің дүниені тану арқылы адамның рухани баю мүмкіншіліктерін ашуға бағытталған. Бұл мағынада танымдық әрекет студенттердің өз бетінше жұмысынсыз, белсенділігінсіз өтуі мүмкін емес.
Оқу-зерттеушілік әрекет шығармашылықтың бір формасы болғандықтан, студенттердің оқу-зерттеушілік қабілеттерінің дамуы туралы мәселе олардың шығармашылық қабілеттерінің дамуы жайлы келелі мәселенің құрамды бөлігі болып табылады.  

Шығармашылық – дәл сипатталатын, қатаң реттеуге келмейтін интеллектуалдық іс-әрекеттер  мен операциялар арқылы адамның объективті немесе субъективті жаңа процесс. Мұның атқаратын функциясы – жинақталған тәжірибені қайта жаңғарту ғана емес, жаңа элементтер жасай отырып, оқушы мен оның ебедейліктерін дамыту.


Шығармашылық жайлы әңгіме қозғалғанда біздің санамызға  Евклид, Гомер, Леонардо да Винчи, Моцарт, Бетховен, Ньютон, Лобачевский, Гете, Пушкин, Пуанкаре сияқты және т.б. өткен уақыттың ойшыл-даналары  еске түседі. Бұлар өз ойларымен, мәселелерге жаңаша  көзқараспен келу арқылы қоршаған ортаға, оның заңдылықтарын ашуға деген адамзаттың мүмкіншіліктерін көрсете білді. Бірақ та мұның барлығы шығармашылықтың бір ғана қыры. 


Шығармашылық қабілетті дамыту жаттығуды қажет етеді. Әрбір өз бетінше шешілген қиыншылықтар шығармашалық қызметті ұштай түседі. Мәселеге шынайы ден қоймай, іштен түрткі болмай, бір мәселе бойынша ұзақ ойланып толғанбай, шығармашылық нәтижеге жету мүмкін емес.

Студенттердің өз бетінше шығармашалық қабілеттілігін іс-әрекет процесінде ғана қалыптастыруға болады. Мұнда студенттер танымдық әрекетінің негізгі тәсілдерін игерумен қатар өз бетінше ғылыми танымдық кейбір кезеңдерінен өтуге де үйренеді. Ол кезеңдер: мәселелік жағдайды жеке түсіну, эксперимент және бақылау, болжам жасау, болжамды тексеру және дәлелдеуі, теориялық білімдерді тәжірибеде қолдану мүмкіндігіне талдау жасау және қолдана білу. 

«Оқыту әдістерін әлеуметтік талаптарға, жалпы білім деңгейіне сәйкестендіру дегеніміз – оқу процесінде студенттердің материалды терең игерумен бірге олардың шығармашылық қабілетін, ынталылығын, танымдық ізденпаздығын дамытуға мүмкіндік туғызатындай етіп ұйымдастыру» - дейді Р.А.Хабиб.   

Г.И.Щукина оқу-танымдық әрекет таным және оған деген қызығушылығын тәрбиелеудегі күрделі процесс екенін айта келе, бұл ең алдымен адамзат жинақтаған білімді игерудегі қызметі екендігіне назар аударып, танымдық әрекет – онда игерілген білім жинақталып қана қоймай, студент танымының жоғарғы деңгейде көтерілуіне мүмкіндік туғызатын танымдық процесс дейді. 

Соңғы жылдары бұл мәселенің теориялық жағынан жете зерттелуіне А.Е.Әбілқасымова, Ю.К.Бабанский, М.И.Махмутов, П.И.Пидкасистый, М.Н.Скаткин және т.б. үлкен үлес қосты. Студенттердің ізденімпаздық және оқу-зерттеушілік әрекет элементтеріне, оқыту әдісін жетілдіруге байланысты көптеген мәселелер зерттелді.

Педагогикалық зерттеулерде оқу-зерттеушілік сипаттағы тапсырмалардың қолдану аймағына талдау жасауға үлкен орын берілуде және оны оқу процесінің түрлі бөлімдерінде қолданудың әдістемесі де жетілдірілуде. Зерттеу жүргізуге педагогикалық жетекшілік ету мен студенттердің өз бетінше қызметінің қатынасы туралы мәселе қойылып отыр. Қазіргі кезде ғалымдар өз бетінше оқу-зерттеушілік жұмысты кеңінен қолданбайынша студенттерді терең, берік игерілген білімдер мен дағдыларды қалыптастыру мүмкін емес екендігін мақұлдап отыр. 

Көптеген авторлар атап өткендей, зерттеушілік әрекеттің түрлерін сабақтың төмендегідей дидактикалық мақсаттары бойынша жіктеуге болады:

1) жалпы білім алу мақсатында зерттеу;

2) білімді жалпылау мақсатында зерттеу;

3) білімді бекіту мақсатында зерттеу (М.А.Данилов, Б.П.Есипов, М.И.Махмутов, М.Н.Скаткин және т.б.).

Жаңа білім алуға бағытталған оқу-зерттеушілік қызмет нәтижесі зерттелуші объекті болмаса зерттелуші аралық объектілер жайлы, болмаса зерттеудің нақты немесе арнайы тәсілдері туралы жаңа білім. Жаңа білімдерден: 

а) ғылыми зерттеушілік  қызметті сипаттайтын объективті (принципті жаңа) білімді;

ә) оқу-зерттеушілік қызметті сипаттайтын субъективті жаңа білімді (белгілі бір субъект үшін жаңа білім) ажырата білу қажет. 

Ғылыми зерттеушілік қызметте тек қана нақты объектілерді ғана емес, сонымен қатар белгілі бір нәтиже алуға пайдаланылатын нақты танымдық іс-әрекеттерді және оларды орындау ретін алшақтату қажет. Танымдық іс-әрекет неғұрлым күрделі болған сайын интуитивті болжанған операцияларды нақты іс-әрекет ережелерімен алмастыру қажеттілігі туындайды. Осылайша бұрын алынған нәтижелерді бірнеше рет қайта алу мүмкін болады. 

Оқу-зерттеушілік қызмет логикалық құрылымы жағынан және әсіресе психикалық процестер ерекшеліктерімен, ғылыми зерттеушілік қызметтен онша ерекшеленбейді. 
Оқу-зерттеушілік процесс барысында студенттер белгілі бір фактілер мен құбылыстарға түсініктемелер мен дәлелдеулер өз бетінше іздестіріп, түсінуіне тура келеді. Ғылыми ізденістен айырмашылығы: студент мұндай «жаңалықты» субъективті түрде өзі үшін жасайды. 

Психикалық процестің ерекшеліктеріне қарай ғылыми және оқу-зерттеушілік қызметтер бірдей емес екендігін атап өту қажет. Олардың арасында (мотивациялық аспектіде) елеулі айырмашылықтар бар. Ғылыми зерттеуге қарастырылып отырған мәселенің қаншалықты қиын екендігі белгісіз және де зерттеуші қандай да бір жаңа нәтиже алу мүмкіндігі туралы сенімді болмауы мүмкін (оның бар екендігі жайлы білмеуі де мүмкін). 
Ал оқу-зерттеушілік қызметте студенттер тапсырманың орындалатынын, оған алған білімдерінің жететіндігін алдын ала біледі. Сондықтан да оқу-зерттеушілік қызметте ынталандырушы, қосымша себеп бар. Ол – рухани қанағат және зерттеу мақсатына жету мүмкіншілігіне сенімді болу. Мұның барлығы да ғылыми зерттеуде болмайды. Бұл айтылғандар зерттеушінің оқу және ғылыми зерттеушілік қызметіндегі психикалық процестердің айырмашылығын көрсетеді. 

Оқу-зерттеушілік қызмет бір себептермен біріктірілген және зерттеу мақсатына жетуін қамтамасыз ететін іс-әрекеттер жүйесінен тұрады. Ой әрекеті-белгілі бір ретпен орындалатын ойлау операциялардың жиынтығы Операциялардың қандай ретпен орындалуы – іс-ірекеттің орындалу үрдісі құрайды. 

Осындай әрекеттердің әр қайсысын оқу-зерттеушілік қызмет элементі деп атайтын боламыз. Мысалы, зерттелуші мәселенің маңызды жағын бөліп қарай, жеке пайымдаудан жалпыға көшу, сырттай түрліше жүйелердің құрылымдық ұқастығын анықтау, бастапқы берілген тапсырмаларды дара тапсырмаларға бөлу және т.б. әрекеттер оқу-зерттеушілік қызмет элементтері болып табылады. 

4.3 Педагогикалық зерттеулердің нәтижелерін оқыту мен тәрбиелеудің тәжірибесіне ендіру

Бүгінгі оқыту жүйесінде әртүрлі жаңа технологиялар пайдалану тәжірибеге еніп нәтижелер беруде. Әсіресе, бастауыш сынып мұғалімдері мектептердегі жаңару процесін қызу қолдап, жаңалықтарды жылдам қабылдап белсенділік танытуда. 

Технологиялық үдеріс –  технологиялық біліктердің арнайы жүйесі, олар педагогикалық нәтижеге бағытталған. Педагогикалық технологияның мәні – рухани күштерді шығармашылық бастамалар үшін босату,- деп тұжырымдайды.  
Қазіргі күнгі мектеп бағдарламаларында мұғалім балаға білім, білік, дағды беріп қана қоймай, ақыл-ойын, қабілетін дамытуы, «оқи алуға үйретуі» керек деген міндеттер қояды. Психологиялық, педагогикалық, әдістемелік әдебиеттерде бұл «дамыта оқыту» технологиясы деп аталып жүр.

Дамыта оқыту идеясының ұзақ тарихы бар. Ерте кезден бастап-ақ ойшылдар білім мен ақыл-ой тәрбиесінің ара қатынасын, олардың бала дамуына әсерін зерттей бастаған. Бізге белгілі алғашқы дидактардың бірі    Квинтилиан мектеп алдына баланың қабілеттеріне, ақылының қасиеттеріне, мінез-құлық ерекшеліктеріне сүйене отырып, оның ойының және тілінің дамуына қамтамасыз етуді қойған.

ХҮІІ ғасырдағы Я.А.Коменскийдің дидактикалық жүйесінің негізгі қағидаларының бірінде де баланың ақыл-ой күшін, қабілеттерін дамыту, олардың білімге деген құштарлығын оята түседі делінген.

И.Г.Песталоцци баланың ақыл-ойын, барлық қабілет-қасиеттерін дамыту идеясымен оқыту әдістемесін жасауға әрекет етеді.

Дамыта оқыту ұлы неміс педагогы А.Дистервегтің әйгілі «неміс мұғалімінің білім беру ісіне басшылық (Руководство к образованию немецких учителей)» атты еңбегінде негізгі болып табылады. Дамыта оқыту деп ол баланың білім алуға әрекет етуін ұйымдастыратын оқытуды атаған. «Жаман» мұғалім ақиқатты өзі айтып береді, ал жақсы мұғалім оқушының өзін ізденуге жетелейді» деген.

Бұдан кейін орыстың ұлы ағартушысы К.Д.Ушинский де өз дидактикалық еңбектерінде бастауыш мектеп жасындағы балалар оқыта отырып дамыту мәселесіне ерекше тоқталып, арнайы әдістеме жасаған.

Осылай бола тұрғанымен, «дамыта оқыту» ұғымына берілген түсініктер әр түрлі және дамытпайтын оқыту бола ма? – деген сұрақтар жиі қойылады.

Алайда, дәстүрлі оқыту бала дамуына қондырғы болып, дамуға  стихиялы әсер етсе, «дамудың соңында жүрсе», ал екінші жағдайда «оқыту дамуды өзімен бірге ала жүреді» деген Л.С.Выготскийдің пікірінен көп нәрсе аңғаруға болады. Алғашқыда, оқытудың тиімділігі алынған білімнің көлемімен, сапасымен өлшенсе, соңғыда білімнің тиімділігі қабілеттің деңгейімен, психикалық әрекеттің негізгі түрлерінің қаншалықты дамығандығымен өлшенеді.

Көп білгенмен ешқандай да шығармашылық қабілеттің болмауы мүмкін, яғни тіпті өзі өте жақсы білетін ғылым саласында да жаңа жағдайлардың, құбылыстардың шешімін өз бетінше таба алмай қиналатын сәттер адамдар басынан жиі өтеді. Бұл қалыптан тыс ойлай алмаудың салдары. Осы екінші деңгейге дамыта оқыту арқылы жетуге болатындығы жайлы өз пікіріміз бар.

«Дамыта оқыту» деген термин психология ғылымының қойнауында туып, баланың дамуын қарастырған (Ж.Пиаже), ойлаудың әр түрлі деңгейін, типтерін (Л.С.Выготский, А.Н.Леонтьев, С.Л.Рубинштейн) және басқа да психиканың функциясын зерттеген (Б.Г.Ананьев, Г.С.Костюк, А.А.Люблинская, Н.А.Менчинская) және т.б. Іс-әрекет теоретиканың психологиясын жасаған (А.Н.Леонтьев, П.Я.Гальперин) еңбектерінде жан-жақты талданды. Нәтижеде дамыта оқыту проблемасына арналған екі іргелі эксперимент жасалып, оның бірін Д.Б.Эльконин, В.В.Давыдов, ал екіншісін Л.В.Занков басқарады.

Зерттеудің мақсаты Л.С.Выготскийдің 1930 жылдардың басында жасаған оқыту мен дамытудың ара қатынас жайлы болжамының дұрыстығын тексеру, нақтылау. Өткізілген зерттеу жұмыстары бастауышта математиканың білім беру ісіне үлкен өзгерістер енгізді. Мысалы, 1969 жылы арифметика курсы математикаға ауыстырылды. Бірақ бұл курста да негізінен назар баланың ауызша және жазбаша есептеу дағдыларын қалыптастыру, жай типтік есептер шығаруында болып қалды. Оқыту әдістері, сабақ ұйымдастыру түрлері, білім, білік, дағды қалыптастыра бағытталғандықтан, дамыта оқыту идеясы жүзеге аспады.

Одан кейінгі 20 жыл көлемінде дамыта оқыту психология мен педагогика ғылымының келелі мәселесіне айналды. Жүйенің авторлары «дамыта оқыту – оқыту мақсаты, міндеттері, әдіс-тәсілдері баланың даму заңдылықтарына сәйкестендірілген оқытуды» айтады. Оқыту арқылы баланың психикасында жаңа құрылымдар пайда болуы, яғни, жаңа сапалық өзгерістер болуы тиіс деп есептейді. Жүйенің басты мақсаттарының бірі – баланың оқыта отырып жалпы дамыту, оның еркіндігін қалыптастыру, жекелік қасиеттерін ескеру басшылыққа алу, әрі қарай ұшқырлау, тұлғалыққа бағыттау.

Мақсаты балаларға дайын пәндік білім, біліктің белгілі бір жиынтығын берумен шектелетін, нәтижесінде догмалық ойлауы басым, дайын нұсқаулар мен бұйрықтарды орындай білетін адамдарды тәрбиелеу қазір мектепте орын алып отырған дәстүрлі оқыту жүйесі мұндай адамдарды дайындауға негіз бола алмайтындығын өмір көрсетуде.

Сондықтан да шығармашыл, қабілетті адамдар тәрбиелеу үшін дамыта оқыту жүйесін ең негізгі басшылыққа алар нысана деп білеміз.

Оқыта отырып дамыту мәселесіне арналған зерттеулер дәстүрлі оқытуға өзгерістер енгізуіне ықпалын тигізді. Оқыту барысында баланың ақыл-ойын, қиялын т.б. танымдық үрдістерін дамытып қоймай, баланы әр түрлі әрекеттің субъектісі болып қалыптасуын қамтамасыз етуді алдыңғы қатарға шығарады.

Дамыта оқыту идеясын алғашқылардың бірі болып 1959-1960 жылдары қолға алған академик Л.В.Занковтың басшылығымен жасалған бастауышта оқытудың жаңа жүйесін мұғлімдер қауымы үлкен ықыласпен қабылдағанымен, белгілі себептерге байланысты өрістеп кете алмады. Тек 1990 жылы ғана Ресей мектептерінде қайтадан қолданыла бастады. Қазір бұл жүйе дәстүрлі оқытумен қатар пайдаланып келеді.

Л.С.Выготскийдің теориясы Д.Б.Эльконин басқарған шығармашылық топ жұмыстарында әрі қарай жалғасады. Баланың өзін-өзі өзгертуші субъект ретінде дамуына арналған тұжырымдама жасалып, зерттеулер жүргізілді. Екі авторлар тобы да өз жүйелері бойынша оқу бағдарламаларын, оқулықтарын, әдістемелік құралдар дайындап шығарады. Осылайша, дамыта оқыту ғылыми теориядан практикадан іс-тәжірибеге батыл ене бастады.

Дамыта оқыту – дәстүрлі оқытуға балама жүйе. Оның нәтижесінде әр оқушы өзін-өзі өзгертуші субъект дәрежесіне көтерілуі көзделіп, соған оқыту барысында лайықты жағдайлар жасалады.

Психологияның зерттеулері бойынша өзінің субъект екенін 2,5-3 жасында-ақ білдіре бастайды. Ол оның «Мен» деген категорияларының көрінуінен байқалады (өзім ішемін, өзім киемін, т.б. түрінде). Мектепке дейінгі балалық шақтың соңына қарай әр түрлі әрекетті өзі орындауға деген талпыныстарын жасайды. Бұл түрлі рольдік ойындарға қатысуда айқындала бастайды. Еркін ойнап, өзін еркін сезіну оның жекелік қасиетін әрі қарай дамытуға қолайлы жағдайлар  туғызды.

Ал, мектеп табалдырығын жаңа аттаған бала оқу бағдарламасының, талаптарын орындау, мектептің ішкі тәртібін сақтау, үлкендердің айтқандарын екі етпеу сияқты қатаң ережелер шеңберлеріне түседі. Енді оның субъектілік белгілерінің даму мүмкіндігі азаяды. Өйткені, дәстүрлі мектептің мақсатын шешу үшін мұғалімнің айтқанын дұрыс тыңдап, тура сол түрде қайта айтып беру, тапсырманы қатесіз орындау жеткілікті. Белгілі үлгіден ауытқу, басқа шешім іздеу талап етілмейді. Дамыта оқытудың Д.Б.Эльконин – В.В.Давыдов жасаған жүйенің көздеген мақсатына жету тек баланың өзінің белсенділігіне байланысты. Осыған орай, бұл жүйенің әдіс-тәсілдері де оқушының оқу белсенділігін ұйымдастыру, қолдап көмектесіп отыруды көздейді. Бұл жүйенің дәстүрлі сабақтың әдістердің мәні төмендегідей 3 құрамдас бөліктерімен анықталады:

1. Үлгіні көрсету.

2. Түсіндіру.

3. Бақылау, бағалау.

Яғни, мұғалім сабақ мазмұнын жақсылап айтып түсіндіріп шығады. Содан соң оны меңгертуге арналған жаттығулар орындалады. Бұдан кейін қалай меңгерілгендігін анықтау мақсатындағы сұрау, бағалау ұйымдастырылады. Әрине, жұмыс әртүрлі болып өткізілуі мүмкін. Мысалы: өзі айтып бермей үнтаспадан тыңдау, балаға оқыту, т.б.

Қалай болғанда да өзімізге таныс иллюстрациялы түсіндірме әдістің қатаң тәртібі сақталынуы керек. Баладан ыждағатпен тыңдап, мүлтіксіз орындау ғана талап етіледі.

Дамыта оқытуда баланың ізденушілік-зерттеушілік әрекетін ұйымдастыру басты назарда ұсталынады. Ол үшін бала өзінің бұған дейінгі білетін амалдың, тәсілдің жаңа жағдайды шешуге жеткіліксіз екенін сезетіндей жағдайда түсуі керек. Содан барып оның білім алуға деген ынта-ықыласы артады, білім алуға әрекеттенеді. Сабақ мұндайда төмендегідей 3 құрамдас бөліктерден тұратын болады.

1. Оқу мақсаттының қойылуы.

2. Оны шешудің жолын бірлесе қарастыру.

3. Шешімнің дұрыстығын дәлелдеу.

Бұл үшеуі дамыта оқытудың Д.Б.Эльконин-В.В.Давыдов жасаған жүйесінің негізгі компоненттері. Оқушы алдына оқу мақсаттарын қоюда ешқандай дайын үлгі бермейді. Мақсатты шешу іштей талқылау, сосоын жинақтау арқылы жүзеге асады. Мұғалім сабақ процесін ұйымдастырушы, бағыттаушы адам ролінде. Шешім табылған кезде әркім оның дұрыстығын өзінше дәлелдей білуге үйретіледі. Әр оқушыға өз ойын, пікірін айтуға мүмкіндік беріледі, жауаптар тыңдалады. Әрине, жауаптар барлық жағдайда дұрыс бола бермес. Дегенмен әр бала жасаған еңбектің нәтижесін бөлісіп, дәлелдеуге талпыныс жасайды, жеке тәжірибеден қорытындылауға үйренеді.

Энциклопедиялық сөздікте: «технология дегеніміз - өнімді өндіру процесінде шикізаттың немесе материалдың формасын, қасиетін, күйін өзгертетін, оларды өңдеу мен дайындаудың әдістерінің жиынтығы» - деп көрсетілген (Совет энциклопедиялық сөздігі. – М., 1981).

Анықтамалық әдебиеттерде: «технология – techne - өнер, шеберлік және loqos – ғылым, заң», яғни, технология дегеніміз – шеберлік (өнер) туралы ғылым деп берілген.

Білім беру саласындағы «технология» ұғымы өндірістік процестердегі технология ұғымының басты қасиеттерін осы саланы жетілдіру үшін пайдалану ұғымынан туындағаны анық. 

«Педагогикалық технология» ұғымының қалыптасуы мен дамуының барысында педагогикалық технология ұғымының мәні түрліше қарастырылады. Қазіргі пайдаланып жүрген мағынадағыдай «педагогикалық технология» ұғымы 1960 жылдардан бастап, бихевиористік, необихевористік тұжырымдардан бастау алатын, «толық меңгерту» теориясына негізделген, жоғарыда атап өткендей нәтиже алуға бағытталған АҚШ және Батыс Еуропа елдерінде практикаға ене бастаған меңгеру технологияларына байланысты пайда болды.

Осы жылдары шетелдерде біршама қолға алынған оқытудың техникалық құралдарын пайдалану, бағдарлы оқыту мәселесі де педагогикалық технологиялар теориясының қалыптасып, дамуына үлкен ықпал етті.

Жалпы оқытудың педагогикалық технологиялары ұғымы педагогика ғылымына жүйелі түрде 1970 жылдардан бастап ене бастады. Кейбір әдебиеттерде оқыту процесін технологияландыруды оған ақпараттық технологиялық құралдарды пайдаланумен байланыстыратын көзқарастар да айтылады. Төменде талданатын «педагогикалық технология» ұғымының мәніне көретініміз мұның бір жақты, алғашқы, үстіртін пікірден туғандығы.

Кеңес Одағындағы педагогикалық технологиялар тақырыбына арналған алғашқы зерттеу жұмысы ретінде академик В.П.Беспальконың «Слагаемые педагогической технологии» (1989) еңбегін атауға болады. 

Бұл жұмыстан кейінгі маңызды зерттеулер қатарына И.В.Клариннің, В.М.Монаховтың, Г.К.Селевконың, Т.И.Шамова мен Т.И.Давыденконың т.б. еңбектерін жатқызуға болады. 1990 жылдардың орта шенінен бастап бұл ұғым педагогика курсының оқулықтарына да ене бастады.

Алайда, бұл әдебиеттерде келтірілген педагогикалық технологиялар ұғымына берілген анықтамалардың жалпы негізі бір болғанмен кейбір айырмашылықтары да бар екенін көруге болады.

Педагогикалық технология мәселесіне арналған П.Я.Гальперин, В.П.Беспалько, В.В.Давыдов, В.М.Кларин т.б. ғалымдардың еңбектерінде оқыту технологиясын техникалық құралдардың көмегімен оқыту деген ұғынудан бастап, педагогикалық технологияны ғылыми тұрғыдан ұғынуға дейін түрліше пікірлер айтылған.

Б.Т.Лихачев педагогикалық технологияға мынадай анықтама береді: «педагогикалық технология дегеніміз оқыту әдістері – педагогикалық және психологиялық тәсілдер мен құралдардың жиынтығы. Ол педагогикалық процесті тиімді ұйымдастыру құралы».

«Педагогикалық технология дегеніміз мұғалім мен оқушыға ыңғайлы (комфорт) жағдай жасай отырып оқу процесін жобалау, ұйымдастыру мен өткізуге арналған біріккен, жан-жақты ойластырылған педагогикалық қызметтің моделі» – дейді В.М.Монахов.

«Білім беру технологиясы деп мұғалім мен оқушыға ыңғайлы (комфорт) жағдай жасай отыра нәтиже алуға бағытталған оқу процесін жобалауға, бағыттауға және түзету енгізуге арналған олардың біріккен қызметінің процестік жүйесін айтады» (Т.И.Шамова, Т.И.Давыденко).

«Педагогикалық технология – білім беру формаларын оңтайландыруға бағытталған техникалық және адам ресурстарын және олардың байланыстыратын ескере отырып, білімді игеру мен оқыту процесін анықтау, қолдану және жасауға арналған жүйелі  тәсіл» (ЮНЕСКО).

Ғылыми-педагогикалық әдебиеттерге жасалған талдау көрсеткендей, қазіргі педагогикалық теорияда педагогикалық технология ұғымына қалыптасқан көзқарас жоқ, кейбір ғалымдар оқыту әдістерін қолдануды технологияландыру десе, енді біреулері оқытуды техникалық құралдармен қамтамасыз етіп, компьютерлендіру, ал келесі бір көзқарас бойынша дидактикалық жобалар мен педагогикалық жүйені, оны практикада қолданудың тиімділігін арттыру деп санайды. Осының бәрі бұл ұғымның көп қырлылығын сипаттайды, яғни, оны зерттеудің әдіснамалық бағыт-бағдарын негіздеуді қажет етеді.

Педагогикалық әдебиеттерде педагогикалық технология ұғымы үш деңгейде (көзқараста) қолданылады.

Жалпы педагогикалық (дидактикалық) деңгей. Мұнда педагогикалық технология біртұтас педагогикалық жүйенің жобасы ретінде қарастырылады. Бұл жағдайда оған оқытудың мақсаты, мазмұны, құралдары мен әдістерінің жиынтығы, тіпті процестегі субъектілер мен объектілердің  (олардың өздерін алмағанда) іс-әрекеттердің алгоритмі кіреді.

Жеке пәндік - әдістемелік деңгей. Бұл жерде педагогикалық технология көздеген мақсатқа жеткізетін жеке пән әдістемесі ретінде қолданылады. Мұнда ол бір пән, бір сынып, бір мұғалім шеңберінде оқыту мен тәрбиелеудің белгілі бір мазмұнын жүзеге асыру үшін әдістемесі, белгілі бір танымдық қызмет дағдыларын қалыптастыру әдістемесі, мұғалім, тәрбиеші жұмысының әдістемесі ретінде қарастырылады.

Элементтік (бөлімді) модульдік деңгей. Мұнда оқу-тәрбие процесінің жекеленген бөлігінің технологиясы қарастырылады, жеке іс-әрекет түрлерінің технологиясы, ұғымдарды қалыптастыру технологиясы, жеке тұлғалық қасиеттерді тәрбиелеу технологиясы, сабақ технологиясы, жаңа білімді игеру технологиясы, өз бетімен жұмыс технологиясы.

Бұл көзқарастарды талдай келе, педагогикалық технология ұғымының өзегі болып берілген білімді толық игеруге, жалпы білім сапасын көтеруге кепілдік беретін, ғылыми негізделген алгоритмдер, әдістер мен құралдардың жүйесі табылатынын көруге болады. Әрине, мұндағы нәтиже – білім сапасы, оны өз бетімен игерген оқушы болса, алгоритмнің басты бөлігі болып оқушының өз бетімен меңгеруіне бағытталған білім мазмұны қарастырылуы қажет.

Оқыту технологиясы – оқыту мазмұнын жүзеге асыру жолындағы алға қойған мақсатқа жетудің тиімділігін қамтамасыз ететін оқытудың әдіс-құрал және түрлерінің жүйесі болып табылады.  Оқыту технологиясында мазмұн, дәріс және құралдардың өзара байланысы мен септілігі жатыр, соған байланысты қажетті мазмұнды, тиімді әдістер мен құралдарды бағдарлама мен қойылған педагогикалық міндетке сәйкес іріктей білу мұғалімнің педагогикалық шеберлігіне байланысты.

Педагогикалық технология «объектісі» оқушы болғандықтан мұнда ынта (мотив), белсенділік, білім, білік, дағды, өзін-өзі басқару т.б. тәрізді дидактикалық, психологиялық, физиологиялық, кибернетикалық факторларды ескеруге тура келетіні түсінікті.

Осы айтылғандарды ескере отырып, жоғарыда берілген анықтамаларды талдай келе, академик В.П.Беспалько берген «педагогикалық технология деп практикада жүзеге асырылатын педагогикалық жүйенің жобасын атайды» деген анықтаманы мейлінше толық деп есептеуге болады. Педагогикалық жүйе деп В.П.Беспалько әдістемелік жүйемен сәйкесті дидактикалық процестердің жиынтығын айтады. Мұндағы әдістемелік жүйе дегеніміз өзара байланысқан оқытудың мақсаты, мазмұны, әдістері, түрлері (формалары) мен құралдардың жиыны.

Дидактикалық процесті В.П.Беспалько мотив, танымдық қызмет және басқару компоненттерінің бірлігінен тұратын жүйе ретінде қарастырады.

В.П.Беспалько ұсынған педагогикалық технологияның анықтамасын толықтырып тұрған педагогикалық жүйені жобалауға қойылатын мына шарттардың жиынтығы:

а) педагогикалық технология оқытудағы педагогикалық экспромттарды жоюы қажет. Оқу процесінің нәтижелі болуына 100 % кепілдік беруі қажет;

ә) ол оқушының өз бетімен жасайтын оқу танымдық қызметінің құрылымы мен мазмұнын анықтайтын оқу-тәрбие процесінің жобасына негізделуі қажет;

б) оқу мақсатын диагностикалық түрде нәтиже беретін жолмен анықтап, оның меңгерілу сапасын дәл тексеріп объективтік түрде бағалау қажет;

в) дидактикалық процестің толықтығын қамтамасыз етілуі тиіс.

Оқу процесі оқушылардың денсаулығына зиян келтірмеуі үшін ресей ғалымдары М.М.Поташник, А.М.Моисеев, т.б. оқушының денсаулығын қорғайтын оқыту технологияларын енгізуді ұсынды. Мұндай технологиялар жоғарыда келтірілген дидактикалық талаптарға қосымша мынадай 4 шартты қанағаттандыруы тиіс:

1) Оқушының жеке бас ерекшеліктері (ақыл-ой, мотивациялық, эмоциялық, т.б. ескерілу, оқу материалын қабылдау сипатының, темпераментінің, еске сақтау қабілетінің) ескерілуі.

2) Оқу материалын меңгеру кезінде жүйкеге күш түсіретін интеллектуалдық, эмоциялық әсерлерден аулақ болу, оқушының уақытты аз жұмсап, тиімді нәтижелер алуына жағдай жасау.

3) Сабақтың сынып ұжымына жайлы моральдық-психологиялық климат жағдайында өтуін  қамтамасыз етіп, дөрекі қатынастарға жол бермеу.

4) Оқу процесінде оқушы денсаулығына зиян келтірмейтін тәсілдерді қолданумен қатар оларды өзін-өзі психологиялық қорғауға үйрету.

Жоғарғы оқу орнындарында пайдаланатын білім беру технологиялары:

Мәселе әрекеттік оқыту.

Модульдік оқыту.

Контексті оқыту.( тығыз байланысты)

Ойын арқылы оқыту.

1. Мәселе әрекеттік оқыту технологиясы. Мәні студенттердің алдына проблема қоя отырып, оны шешудегі дағдыларды және кәсіби әрекеттердің, компоненттердің меңгеруі. Бұл технология оқытудағы әрекеттер мен мәселелер талаптарын жүзеге асырады.Ол мынандай кезеңдерден тұрады:

1-кезең – оқытушы тудырған проблемалық жағдайды студенттердің түсінуі мен қабылдауы.

2-кезең – проблемалық жағдаяттарды шешудегі студенттердің, өзіндік әрекеттері моделінің пайда болуы мен негізделуі ( өздері білетін шешу 

жолдарын пайдаланып және жаңа шешу жолдарын іздеу).

3-кезең – мәселені шешу жолдарының дұрыстылығын тексеру мен аталған әрекеттерін талдау.

4-кезең – ойлау әрекетіндегі қатып қалған ойлардан бас тарту, дәстүрлі шешімдерден шектен шығу, студенттің ақыл-ой мүмкіндіктерінің дамуына көмектесетін аталған әрекеттер барысындағы ойлауды талдау.

Бұл технологиялардың авторлары студент тек қана жаңа әдет пен дағдыларды меңгеріп қана қоймай сонымен қатар, әртүрлі шығармашылық кәсіби міндеттерді шешудегі тәжірибе жинайтындығын қосады. Бұл технологияларды оқу процесінің жобалануының негізгі бірлігі – оқу бағдарламасы болып табылады.

2. Модульді оқыту технологиясы. Модульдік оқыту технологиясы – оқытушыны дамыту құралы ретінде (М.М.Жанпеисова).

Мәні оқудың аралық түрін кең пайдалана отырып, қорытынды мазмұнды модуль түріндегі жеке оқу бағдарламасымен студенттердің өзіндік жұмысы. Бұл оқытудың педагогикалық негізінде американдық философ Дж.Дьюидің тұлғалық идеясы жатыр, студент – педагогикалық жүйенің орталығы, ал өзіндік білім беру және өзіндік басқару алғашқы маңыздылыққа ие болады. Бұл технологияның жақсы жағы оқу процесіндегі әр студент талап етілетін материалдарды зерделеу үшін уақытын алатындығында.

Б.Блум бұл болжамның эксперименталды тексеруін өткізе отырып, студенттің материалды меңгеру сапасы оның қабілетіне ғана байланысты және студенттің материалды өзіндік меңгеруіне кеткен уақытына тәуелді екніне көзі жетті.

Эстонияда бұл технологияның көрінісі Э.В.Круль еңбегінде бар. Ал, Ресейдің ғылымы М.В.Кларин өз еңбектерінде қысқаша түсініктеме берген.

Оқыту модулі – өзіндік басқару мен басқару жүйесі және оқудың ұйымдастыру формаларын қоса технологиялық қамтамасыздандыру және мазмұн мен оқу мақсаттары бар, мазмұндық мақсаттылыққа ие оқу процесінің әрекетін құрайды.

Модулдік технология даралап оқыту ұстанымына негізделген. Бұл технологияның басты құраушысы – төмендегі компоненттерден тұратын оқу модулі:

- логикалық түйінделген (аяқталған) ақпарат блогы;

- оқушы іс-әрекетінің мақсатты бағдарламасы;

- бағдарламаны табыспен меңгеруге қажет мұғалімнің нұсқаулары.

Модульдік технологияның басқа оқу жүйелерінен басты айырмашылықтары мынада:

1) Қойылған мақсатқа сай меңгерілетін білім мазмұны аяқталған жеке дара кешендерден тұрады. Оқу мақсаты меңгерілетін мазмұнның көлемімен қоса оны меңгеру деңгейлерін де көрсетеді. Мұнымен бірге оқушы мұғаліммен қалай тиімді әрекет жасауы керектігі жөнінде жазбаша түрде ақыл-кеңес алады.

2) Мұғалім мен оқушының қатынасы модульдер арқылы жүзеге асатын болғандықтан даралап оқыту процесі жүзеге асады.

3) Оқушы көбіне өз бетімен жұмыс істейді, мақсат қоюға, өз бетімен жоспарлауға, өз нәтижесін тексеру арқылы бақылауға, өз іс-әрекетін ұйымдастыра білуге үйренеді. Бұл қасиеті оны бағдарламалап оқытуға жақындатады.

Модулдік бағдарламаны құрастырғанда мұғалім іс-әрекеті төмендегідей қадамдар тізбесінен тұрады:

1-қадам. Оқу курсын жүйе түрінде беру, яғни, білім мазмұнын алғашқы құрылымдау.

Бұл үшін: а) мұғалім әдістемелік бірлестікпен бірге пәннің өзекті дінін (стержневая линия) бөліп шығарады;

ә) әр сынып үшін өзек тіні бойынша білім мазмұнын таңдап алады;

б) тыңдап алынған материал кестеге толтырылады.

Осылайша, мұғалім өз пәнінің әр сыныптағы мазмұны жөнінде көрнекі мағлұмат алады.

2-қадам. Мұнда әр сынып бойынша технологиялық карталар жасалады. Ол мына формада берілуі мүмкін.

	Өзекті тіндер
	Жетекші білімдер
	Екінші мәнді білімдер
	Ілеспеді қайталау
	Қиын меңгерілетін тақы-рыптар
	Пәнішілік байланыстар
	Пәнаралық байланыстар
	Қиындықты жеңу жолдары

	
	
	
	
	
	
	
	


Мұндай карта толтыру арқылы мұғалім пән мазмұнының ерекшеліктерін және оны игеру қиыншылықтарын нақты және тұтас көріп отырады.

3-қадам. Компоненттері дидактикалық мақсат пен модулдік бағдарламалардың модулдер жиынтығынан тұратын модулдік бағдарламалар жасау.

Мұнда бөлім немесе таңдап алынған көлемді тақырыптың мәніне сай модульдік бағдарламаға атау беріледі. Бұдан кейін үш деңгейде кешенді дидактикалық мақсаттар анықталады:

а) бұл білімдердің жеке тұлғаның рухани дамуы, өмірлік практика мен кәсіби қалыптасуындағы маңызы;

ә) білік;

б) дағды деңгейлері.

4-қадам. Әр модуль үшін және логикалық түйінделген ақпараттар блогын құрайтын мазмұнды іріктеу үшін кешенді дидактикалық мақсаттардан интегралдаушы дидактикалық мақсаттар бөлініп шығарылады. Модулдер жүйесі құрылады.

5-қадам.  Модуль құрайтын оқу элементтерінің мазмұны анықталады және интегралдаушы дидактикалық мақсаттар дербес дидактикалық мақсаттарға бөлінеді.

Сөйтіп, әрқайсысына сәйкес мазмұны бар үш деңгейдегі мақсаттар тізбегі құрылады: кешенді дидактикалық мақсаттар – интегралды дидактикалық мақсаттар – дербес мақсаттар.

6-қадам. Модульдің өзін тұрғызу.

Модульді тұрғызу интегралдаушы мақсатты анықтаудан басталады (сызбада О – оқу элементі түрінде көрсетілген). Бұдан соң оқушының жұмысқа дайындығын білу мақсатында алғашқы «Ену»  бақылау жұмысы жүргізіледі. Барлық дербес дидактикалық шарттар анықталады және мақсаттық бағдар, оқушының іс-әрекет алгоритмі мен білімді меңгеруді бақылауға және түзетуге арналған тапсырмалар жүйесінен тұратын оқу элементтері жасақталады.

Модульдік тапсырмалардың орындалу барысын қорытындылайтын ең соңғы элементінен бұрынғы элементі мазмұнымен толықтырылады. 

Модуль мазмұнын меңгеру дәрежесін білу мақсатында «шығу» бақылау жұмысының тапсырмалары жасалады. Бұдан кейін модуль материалын жалпылаудың құрылымдық-логикалық сызбалары және оны құрудағы (тұрғызу) оқушылардың мүмкін болатын қателері ойластырылады.

Мұғалімнің модуль құрудағы әрекеттерінің тізбегі:

Модуль құруда мына при нциптерді пайдаланған жөн:

- оқу элементтерінің дербес дидактикалық мақсаттарды біріге отырып, модульдің интегралдаушы мақсаттарын орындауға қол жеткізеді. Ал, барлық модульдердің интегралдаушы мақсаттарын жүзеге асыру - өз кезегінде, модульдік бағдарламаның кешенді дидактикалық мақсаттарын жүзеге асыруға жағдай жасайды;

- жүзеге асырылатын кері байланыс – білімді меңгеру процесінің басқарылуы мен бақылауының негізі. «Ену» және «шығу» бақылауларын қатаң түрде мұғалім жүргізсе,  ал ағымдағы және аралық (оқу элементтерінің аралығындағы) бақылаулар оқушылардың өзіндік және өзара бақылауы түрінде өтіледі;

- оқу материалы анық, түсінікті, диалогтық формада түсіндіріледі;

- модуль құрғанда оқушылардың білімді меңгеру логикасы сақталады: қабылдау, еске сақтау, ой елегінен өткізу, қолдану, жалпылау және жүйелеу;

- модуль құрылымы сабақ құрылымы логикасына сай болуы тиіс.

Осы ұстанымдар негізінде мұғалім модуль құру үшін мынадай алгоритм бойынша жұмыс істейді:

1. Модульдің игтералдаушы мақсатын анықтау.

2. Сабақтың түріне және логикасына қарай оқу элементтеріне бөлу (ОЭ).

3. Әр оқу элементінің мақсатын қою.

4. Әр оқу элементінің мазмұнын анықтау.

5. Оқушыларға нұсқау, ұсыныстар әзірлеу. Оқу элементі көбіне мына формада анықталады.

	№ ОЭ
	Тапсырмасымен бірге берілген оқу материалы
	Мұғалім нұсқаулары

	
	
	


Оқу модульдерін құру сондай-ақ, оқушы мен мұғалім қызметіне қойылатын тапсырмаларға, қойылатын талаптар жүйесіне бағынуы тиіс.

Тапсырмалар:

а) пәнаралық және пәнішілік байланыстардың үздіксіздігін қамтамасыз етуі тиіс;

ә) мазмұны мен танымдық дербестігіне қарай болуы керек;

б) проблемаларды іздеуге және шешуге бағытталған болуы тиіс;

в) білімді меңгеру механизмін сипаттайды; 

г) өткенді қайталауды қамтиды;

д) модульдің мақсатымен интегралданады.

Оқушының қызметі, оның «жақын даму аймағында» өтеді, ол өзін-өзі басқаруға, әр сабақта оқушының рефлексивтік қабілетін дамытуға бағытталған.

Мұғалім қызметі де дәстүрлі жағдайдағыдан өзгеше болады. Енді оның басты қызметі – модульдік бағдарламалар, модульдердің өзін құру, ынта туғызу, ұйымдастыру, бақылау, қажетті нұсқау беру, яғни, модульдік оқудың мүмкіндігін пайдаланып, оқу процесін рефлексивті басқару болып табылады.

3. Контексті оқыту технологиясы. Мәні оқытудың белсенді әдістерін пайдаланып, келешек және кәсіби әрекеттерінің әлеуметтік және пәндік мазмұнының моделі. Бұл технология сұраным әрекеттерінің және проблемалық оқыту теориясының негізгі заңдылықтарын есепке алумен құралған. Бұл технологияның жүйелі түсінігі «контекст» болып табылады. Яғни мәтіннен үзінділер немесе сөйлемдер, сөздер құрамына кіретін маңыздылығын және ойын анықтауға мүмкіндік беретін жазбаша және ауызша ойлардың қорытындысы. Контексті оқытуда бұл термин әртүрлі деңгейдегі болатын технологиялық үрдістер көмегімен түсіндірілетін психикалық категория ретінде қарастырылады. А.А.Вербицкий бойынша контекст адамның таным әрекетінің және ойлау, түсіну механизмі, рефлексия және антипация үрдісін біріктіруге болады деген.

Контексті технологияда адамдық тәртібін ұйымдастырудың формаларын көрсететін оқу әдістері пайдаланады.

Дискуссия – талқыланып жатқан сұрақ бойынша студент өз ойын, көзқарасын тыңдай отырып, ол өз көзқарасын айтуы міндетті.Ол көзқарас өзінің құрбылары мен студент көзқарасынан да күшті болуы мүмкін.

Проблемалық семинар – дискуссияға қарағанда жұмысы белсендірек және ол семинардың мазмұнды қозғалысын анықтайтын фактор болып табылады, яғни, семинарға қатысушылар өз жұмыстарын біліммен көрсете алу керек.Проблемалық семинардың міндеті дәстүрліге қарағанда дайын білімнің мәселесін талқыламайды, ол әзірше білмейтін жаңалықты талдау мен анықтаудан тұрады.

Тренинг – негізінен біліктердің қалыптасуына бағытталған.Тренингтің негізгі міндеті қатысушылар қатынастарға байланысты бағытын өзгерте алады,белгілі-бір бірліктер жиынтығын меңгеру үрдісіндегі, өзіндік жұмыстың ұйымдастырылуы.

4. Ойын арқылы оқыту технологиясы. Бұл технология оқу үрдісінде көп пайдаланады және белсенділік жағынан көп орын алады.  

5. Кәсіби оқудың белсенді имитациялық әдістерінің кең тараған түрі – ойындар.Іскерлік ойындар 1930ж. Кеңес одағында құрастырылып Москва, Ленинград, Харковтардың жоғарғы оқу орындарында пайдаланып қана қоймай,сонымен қатар елдің өнеркәсіп орындарында жүргізіледі. Ең бірінші пайда болған «Срочная» ойыны. Бұл ойынды студенттердің оқуы үшін С.М.Киров атындағы Ленинград өнеркәсіп академиясының фабрико-завод жұмысшылары 1935ж. жасаған. Ол өнеркәсіп бағдарламаның күрт өзгеруімен байланысты өндірістің қайта құруын 48 сағат уақытта үлгеру: шарты арқылы ойнатылған.

1938 ж. СССР-дегі іскерлік ойындарды кибернетика, селеция, генетика 20 жылға тоқтатып қойды. Кеңестік тәжірбиеге сүйене отырып, 1957 ж. американдық басқару ассоциациясы оқу үрдісіне менеджерлерді дайындауда бірінші іскерлік ойынды енгізді. Кейіннен бұл ойын түрі ФРГ, Франция, Англия, АҚШ және т.б. елдерде кең тараған экономикалық және инженерлік-техникалық кадрларды дайындауда, басқарушыларды аттестациялау және біліктілігін жоғарылату, даярлау элементтерінің ажырамас бөлігі оқу формасының жоғары нәтижелігі болды.

Іскерлік ойынның негізі – басқару жүйесін және басқару объектісін қосатын модель.Іскерлік ойынның негізгі белгілері:объект моделінің бары; рольдердің бар болуы; шешімді қабылдауда мақсаттардың ажыратылуы; әртүрлі рольдегі қатысушылардың қарым-қатынасы; ойын барысында «шешім тізімінің» жүзеге асырылуы, т.б.

Іскерлік ойын әдісі ең алдымен, экономикалық және басқару қызметкерлерін оқыту үшін құрастырылған.Сондықтан, «іскерлік ойын» ұғымының әртүрлі түсініктерінің болуына қарамастан, ол экономика және басқару саласында көбірек пайдаланылады. Іскерлік ойындар тәжірбиеде теоретикалық білімдерді қолданып білік пен шешімдерді қабылдау техникасына үйретуге мүмкіндік береді.Сонымен қатар, оларды пайдалануда тәрбиелік маңыздылығы өте көп: студенттер теоретикалық дайындықтың қажеттілігінде көздері жете отырып, пәндерді зерделеуде мотивациясының жоғарылау нәтиежесіне әкеледі.

6. Ақпараттық білім беру технологиясы. 1970 ж. ақпараттық және қарым-қатынас технологиялары дами бастады. Соңғы жылдары ақпарат технологиялар кәсіби білімге ғана әсер етпей, адам өмірінің ортасына да әсер тигізуде. Жоғары оқу орындарының ақпараттандырылу қажеттілігі туралы жоғары оқу орнын басқарудағы және ғылыми әрекеттегі, оқу үрдісіндегі есептеу техникасы құралының бар болып, оны пайдаланудағы болатын жоғарғы оқу орнының беделін анықтайтын мемлекеттік аккредитациясының 6-көрсеткішінің біреуі – «жоғары оқу орындарының  ақпараттандырылуы» көрсеткіші екені дәлелденгені айғақ.

Дамыту ақпараттық технологиялар соңғы жылдары педагог пен психологтардың объект ретінде көп көңілдерін бөлуде. «Ақпараттық білім беру технологиялары» термині педагогикалық зерттеулерде тығыз бекітілген, бірақ көп мағынада түсіндіріледі. Бұл түсінікті анықтау үшін мынадай келесі негізгі тәсілдерді көрсетсе болады. Ақпаратты білім беру технологиялары – оқытушы мен студентті немесе кеңістікпен бөлінген, яғни, олар бір-бірінен белгілі бір қашықтықта орналасқан деген сөз. Аралық оқудың дамуы білім беру жүйесіндегі қажеттіліктерді қанағаттандыру мүмкіндігі ретінде көрінеді және қарым-қатынастар даму деңгейінің салдарлары болып табылады.

Кейбір зерттеушілер тобы бұл технологияны тек қана бөліп оқытуда ойлардың шашыраңқы кең ауқымды.  Кең тараған көзқарасқа сәйкес нақты және инженерлі ғылымдарды аралық оқу арқылы оқып, диплом ала салысымен көптеген адамдар өміріне қатысты жүйелерді басқаратын бітірушілер өте қауіпті болады. Ал, өзінің жалғыздықты кітап оқуының көп ғасырлы тарихы бар гуманитарлы ғылым бұл ғылымның меңгеру жолдарына мүмкіндік берген. Бірақ, кейіннен адамдармен тығыз байланыста болатын мамандықты, сонымен қатар оқытушы мамандығын аралық оқу арқылы меңгеру мүмкін емес. Бұндай жағдайда күндізгі оқу және көп ойды талап ететін аралық оқу ғана жүре алады

Оқудың компьютерлік технологиясы «ақпараттық технология» термині тарихта қазіргі байланыстар жүйесінің және компьютерлі техниканың даму салдары ретінде пайда болды. Сондықтан ақпараттық білім беру технологиясы біріншіден, педагогикалық технологиядағы негізгі талаптарын қанағаттандыру керек, ал, екіншіден, зерттеу біліктерін және өзіндік оқу әрекеттерінің дағдыларын қалыптастыру, студенттердің тұлғалық сапаларын дамыту және есептеу, оқытушының дидактикалық қаруын кеңейтуге мүмкіндік беретін компьютерлерді пайдалану.

Студенттің ақпарат алу және дайындау құралы ретінде қанағаттандыру керек. Осылайша бұл сұранымды негізгі тірек оқудың бағдарламалық-педагогикалық құралы және компьютерді пайдалануға жасалады.

Ақпараттық білім беру технологиясы – ақпаратты қайта жасаудың қазіргі мүмкіндіктерінің негізін құрайтын оқу технологиялары. Бұндай сұранымда оқу үрдісінің жүзеге асырылуы және жобалануы қазіргі ақпараттық технологияларды пайдалану негізінде құралады. Педагогикалық жүйенің тез өзгеретін құрылым элементтерінің жоспарлы оқу үрдісі бейімделуінде деген болжам бар.

Ақпарат білім беру технологиялары – оқудағы интернет торын пайдалану. Ақпарат торлы технологияларды пайдалану ұжымдық зерттеу жұмыстарын ұйымдастыру, ақпаратпен алмасу, банктың оқу-әдістемелік және ғылыми мәселелерге кіруін қамтамасыз етеді. Қазіргі кезеңдегі гуманитарлы білім берудегі интернетті пайдалану мүмкіндігі Е.С.Полат басқарған зерттеулер тобымен терңірек қарастырылады. Олар сынып ішілікке бөлінген, тордың дидактикалық қасиеттерін анықтаған; интернетті пайдалануда әдебиет, жағрафия, шет тілдер, тарих сабақтарындағы әдістемелік нұсқаулар; халықаралық оқу жоспарлары, викториналар, торлы олимпиадалар мысалдары, сайттарды суреттеу, мекен-жай, т.б.

Ақпараттық білім беру технологияларының анықтамларын талдау педагогикалық технологияларды қарастырудағы сұраным терминнің түсінуіндегі 2 тәсілін анықтады:

1. Бұл жағдайда ақпаратты білім беру технологиясы бар қазіргі құралдар жиынтығы пайдаланумен ұйымдастырылған дидактикалық үрдіс ретінде;

2. Бұл жағдайда ақпараттық тенологияларға негізделген оқудың анық ортасын құру туралы сөзді құрайды.

Адамның әрекеті көп жоспарлы, оқу да көп жоспарлы болуы мүмкін мұндай ойлау әртүрлі технологиялардың оңтайлы сәйкестігінде жақсы нәтижелер алуда көмегін тигізеді.

Кредиттік оқыту жүйесі. Қазақстан Республикасы білім беру жүйесінде әлемдік білім кеңістігіне кіру үшін іргелі реформалар жүргізіліп жүр. Қазіргі таңда республиканың жоғарғы оқу орындарында кредиттік оқытудың Еуропалық жүйесіне көшудің алғашқы қадамдары жасалып жатыр.

Республика білім беру жүйесінің кредиттік технологияға көшудегі басты мақсат – Қазақстан білім жүйесін әлемдік білім кеңістігімен кіріктіру болып табылады. Қазақстан Республикасы Білім және Ғылым министрлігі ұсынып отырған кредиттік оқыту жүйесінің Ережесі Болон декларациясының негізгі ұстанымдарын басшылыққа алып жасалынған. Біздің көздеп отырған мақсатымыз – кредиттік оқытудың Еуропалық жүйесіне ену. Әлемдегі 12000 университетте жоғары білім беру Еуропалық кредиттік оқыту жүйесі негізінде іске асырылуда.

Бірізді оқыту жүйесі (линейная система обучения) – оқытудың логикасына сәйкес білім алушы кәсіптік білім бағдарламасындағы пәндерді жүйелі түрде берілген сағаттық көлем негізінде белгілі уақытта оқытуды айтады.

Кредиттік жүйе – қандай көлемде және қай салада жоғары білім алғанын көрсететін жүйе.Міндетті кредит саны бөлінетін міндетті курстар бар екендігінде сөз жоқ, бұл ең біріншіден, мамандық саласындағы пәндер.

Кредит – студенттің немесе оқытушының оқу жұмыс көлемінің өлшем бірлігі. 1 кредит студенттің академиялық кезеңдегі апталық аудиториялық жұмысының 1 академиялық сағатына тең болады, академиялық сағат – 50 минут; лекция – 50 минут; практикалық сабақтар немесе студиялық сағаттар 1,5 сағат – 75 минут; лабораториялық сабақтар, дене тәрбиесі 2 контактылы сағат – 100 минут; кез-келген практика 5 контактылы сағат – 250 минутқа тең.

7. Кредиттік технологияның негізгі ерекшелігі – студенттің жекелей оқу жоспарын құруында болып табылады. Студенттің жекелей оқу жоспары дегеніміз эдвайзердің көмегімен әр оқу жылына берілген форма бойынша әрбір жеке студенттің білім траекториясын айқындауы.

Тьютор дегеніміз – оқу пәндерін жүргізетін және нақты пәнді меңгеру бойынша студенттің акдемиялық кеңесшісі рөлінде танылатын кафедра оқытушысы. Тьюторлар қызметі мамандандырылған кафедрада құрылады.

Қазіргі кезеңдегі жаңа оқыту әдістерінің бірі – интерактивті оқыту, студенттің оқу- танымдық қызмет тәсілдерін белсенді игеруін, жеке тұлғаның қабілетін дамытуды және олардың танымдық мүмкіндіктерін ашып, оны жүзеге асыруды қамтамасыз етеді.

8. Қазіргі кезеңде «RWCT» жобасы (Оқу мен жазу арқылы сын тұрғысынан ойлауды дамыту) жоғарғы оқу орнында қолданыла бастады. Оны педагогикалық процесте пайдаланудың жағымды ықпалы орасан.

Сын тұрғысынан ойлау деген не? Дэвид Клустер бойынша сын тұрғысынан ойлау әдісінің мәні: өздігінен оқу, мәтінді саналы игеру, білім-білікті терең түсініп дәлелдеу, теория мен тәжірбиенің бірлігі, жеке, дара, жұптық және топтық жұмыс жасауды іске асыру.

«RWCT» жобасымен жұмыс жасау үшін продуктивті оқу ситуациясын жасап, танымдық қызмет пен қарым-қатынасты жүзеге асыру көзделеді. Өзара әрекеттесттік субъект-субъект деңгейінде жүргізіледі, ал оқу материалын топтастыруда шығармашылық міндеттерді пайдалану арқылы өзара қызмет формасын ( студент-студент, студент кішігірім топ, студент оқытушы) таңдауға болады. Оқу процесінің негізіне ұжымдық қызметтегі студенттің жеке қызметі алынады. Студент дәстүрлі оқытудағы сияқты түсінігін айтып қана қоймайды, ол жаңа түсінік пен мақсатты ашуға мүмкіндік алып, өзінің танымдық іс-әрекетін белсендіреді.
9. Деңгейлеп саралап оқыту технологиясы (Ж.А.Қараев).

Деңгейлеп саралап оқыту технологиясы В.П.Беспалько ұсынған педагогикалық технология ұғымына, оған негіз болатын концептуалдық көзқарасқа сәйкес және Б.Блумның «толық меңгерту»  технологиясының басты идеяларына сүйеніп жасалынған.

Бұл технология да басқа технологиялар тәрізді оқу процесінің құрылымына, дидактикалық құралдарға қойылатын  жалпы технологиялық талаптардың орындалуын қажет етеді.

Дегенмен, аталмыш технологияның басқа технологиялардан, әсіресе, атаулары ұқсас «Әр деңгейде оқыту» технологиясынан көптеген айырмашылықтары бар:

1. Оқушылар алдын-ала жүргізілетін диагностика негізінде шағын топтарға бөлінбейді. Оның себебі: 

а) ізгілендіру принципіне сәйкес әр оқушының танымдық қызмет субъектісі, жеке тұлға деп қарай отыра және олардың өзінің «жақын даму аймағында» жұмыс істеуін қамтамасыз ете отырып, оқушыларды алдын-ала қабілет деңгейлеріне қарай топқа бөлу қажет емес деп саналады. Оның үстіне деңгейлік тапсырмалар орындау үстінде оқушылардың өздері-ақ сараланады, бірақ тәжірибе көрсеткендей белгілі бір мерзімнен кейін, технологиялардың басты компонеттері – оң мотивация қалыптастыру және табысқа жетелейтін бағалау тәсілін пайдалану негізінде оқушылар төменгі деңгейден жоғары дөңгейге ауыса алады. Алғыр топтың оқушылары сабақ үстінде жетекшілік роль атқарып, мұғалімнің көмекшілеріне айналады.

ә) тәжірибе сондай-ақ оқушыларды алдын-ала әлсіз, орташа, жоғарғы топтарға бөлудің зиянды жақтары да бар екенін көрсетіп отыр. Өйткені, бұл оқу мақсатының диагностикалық түрде анықталып, бір-бірімен өзара тығыз байланыстағы иерархиялық жүйе құрайтын болмысына қайшы. Базалық білім қалыптастыратын (ұғым, ереже, айғақ, заңдылықтар), репродуктивті таным қызметін қажет ететін, күрделілігі төмен тапсырмаларды орындамай, бірден күрделілігі орташа немесе жоғары тапсырмаларды орындау оқушылардың тіректік, базалық білім алуына нұсқан келтіретіні дәлелденген айғақ.

в) оқушылары аз ауыл мектебі, әсіресе, шағын комплектілі мектептер жағдайында саралап оқыту, тіпті тереңдетіліп оқылатын пәндері  бар сыныптар құру мүмкін емес. Бұл жағдайда деңгейлік саралап оқыту технологиясын пайдалану тиімді.

Ескерту. Деңгейлік саралап оқыту технологиясы оқу жоспарының жылжымалы бөлігі (вариативная часть) арқылы оқытылатын таңдау, факультативтік курстардың болуын, жоғары сыныптарға енгізгілгелі отырған бейінді (профилді) оқытуды, жаңа типтер – лицей, гимназиялардың болуын құптайды. Бұл жердегі шешімін таппай жүрген мәселе – оқытудың мұндай сыртқы саралауы мен ішкі саралаудың (мақсаттар деңгейінен туындайтын) үйлесімді жұмыс істеуі.

2. В.П.Беспалько ұсынған оқытуды технологиялық негізде ұйымдастыруға қойылатын 4 басты шарттар оқытудың әдістемелік жүйесін (мақсат, мазмұн, әдіс, түр, құрал) және дидактикалық процесті (мотив+танымдық қызмет+басқару), яғни, педагогикалық жүйені тұтас осы шарттар талабы тұрғысынан жетілдіруді талап етеді. Педагогикалық жүйені мұндай түрлендірусіз технология құрып, пайдалану мүмкін емес. Әсіресе, мақсаттар таксономиясын пайдалану, оқу мақсатын иерархиялық жүйе тұрғысында анықтау әдістемелік жүйенің қалған элементтеріне де сәйкесті өзгерістер енгізуді талап етеді. Осы себепті деңгейлік саралап оқыту технологиясының авторы оқу процесін осы технологиялық негізде жобалаудан бұрын әдістемелік жүйе мен дидактикалық процестерді аталған талаптар тұрғысынан қайта қарауды ұсынады. Мысалы, дидактикалық процестің толықтығын талап ететін шарт өз кезегінде: а) оқу  процесіне мотив қалыптастыру тәсілдерін, оқытудың белсенді әдістерін сұрыптап пайдалануды; ә) Тқ = ӘБН + Оә + Бә + Түзә формуласымен анықталатын танымдық қыземттің (мұндағы Тқ – танымдық қызмет; ӘБН - әрекеттердің бағдарлық негізі; Оә - орындау әрекеті; Бә - бақылау әрекеті; Түзә - түзету әрекеті) оқушының өз бетімен әрекет жасайтын өздік танымдық қызметке айналуын; б) дәстүрлі жағдайда мұғалімнің ғана басқаруымен жүретін оқу-танымдық процестің оқушының өзін-өзі басқаруы (рефлексивті басқару) нәтижесінде жүзеге асатын таным процесіне айналдыруды талап етеді.

Оқушылардың оқу жетістігін объективті бағалау талабы – мүлдем жаңа педагогикалық квалиметрия (білім сапасын өлшеу мен бағалау жөніндегі теория) негізіндегі білім сапасының құрылымы мен түрлерін анықтап, пайдалануды, бағалаудың 5 балдық жүйесі емес, жетілген 12-баллдық жүйесін енгізуді талап етеді. Дәстүрлі бағалаудағы жіберген қателігі үшін «жазалау» тәсілінен нәтижелі әрекетке жетелейтін тәсілдерге көшуді, соның негізінде оқу жетістігін үздіксіз қадағалайтын жүйе енгізуді қажет етеді.

«Педагогикалық технология оқушының өз бетімен жасайтын оқу-танымдық қызметінің құрылымы мен мазмұнын анықтайтын оқу-тәрбие процесінің жобасына негізделуі қажет» делінген шарт білім мазмұнын (оқу материалын) тек орта қабілеті бар оқушыға арналған ақпарат көзі болудан оқушының өз бетімен белсенді жұмыс жасап, дамуына жол ашатын оқу құралына айналуын қажет етеді. Бұл талап орындалу үшін қажет арнайы шарттардың жүйесі анықталған. Мұның үстіне білім мазмұны И.Я.Лернер ұсынғандай 4 элементтік негізде анықталуы тиіс.

Оқу әдістері оң мотив пен танымдық белсенділікті қажет ететін және оқушыларда ізденіс-зерттеу дағдыларын қалыптастыратын әдістер мен тәсілдердің жиынынан тұруы қажет.

Оқу мақсатының диагностикалық (иерархиялық) түрде берілуі -  білім мазмұнының сәйкестігі деңгейленіп берілуін, білім сапасының түрлерін (дұрыстығы, толықтығы, жүйелілігі, тереңдігі т.б.) қамтуын талап етеді. Сөйтіп, білім мазмұнының дәстүрлі жағдайда кенжелеп қалған дамытушылық және процессуалдық аспектілері іске қосылады. Оқу мақсатының диагностикалық түрде қойылуы сондай-ақ, оқыту әдістерінің өлшемді моделін енгізуді талап етеді.

Бұл технологияны пайдалану – мақсаттар таксаномиясы мен меңгеру деңгейлерінен туындайтын жаңа сападағы әдістемелік жүйеден туған дидактикалық материалдар: әр тақырып бойынша деңгейлік өздік жұмыстар, деңгейлік бақылау жұмыстарынан тұратын модульдерден құралған оқушының өздік жұмыс дәптерін (немесе оқулық – силлабус) қажет етеді. Мұны екінші жағынан, жоғарыда аталған (технологияның оқушының өз бетімен жасайтын танымдық қызметінің құрылымы мен мазмұнын анықтайтын оқу процесінің жобасына негізделуі қажет делінген) талабы да құптайды.

Жүргізілген эксперимент жұмыстары бұл технологияның «оқушы денсаулығын қорғайтын» технологиялар талаптарын да қанағаттандыратынын дәлелдеді.

10. Толық меңгерту технологиялары. Әр деңгейлі оқыту технологиясы (В.Фирсов).

Бұл технологиялардың авторлары американдық ғалымдар Б.Блум мен Дж.Кэрролл. Аталмыш технологияның дәстүрі класс-сабақ жүйесінен басты айырмашылығы – оның міндетті түрде көзделген нәтижеге жеткізуінде. Толық меңгерту технологиясында барлық оқушылардың бірдей деңгейдегі білім, білік, дағды қалыптастыру көзделсе де, әр оқушыға жұмсалатын уақыттың, оқыту әдістері мен формаларының олардың жеке бас ерекшеліктеріне сәйкес болуы қарастырылған.

Бұл технологияны ерекшелейтін басты анықтауыш – толық меңгертудің эталоны (критерийі) саналатын барлық оқушылар меңгеруге тиісті оқытудың жоспарланған нәтижелері болып табылады. Толық меңгерту эталоны мақсаттар таксономиясы арқылы беріледі. Таксономия дегеніміз иерархиялық түрде өзара байланысқан педагогикалық мақсаттар жүйесі. 

Мұғалім оқу материалын толық меңгерудің жоспарланған көрсеткіштерін әр оқушының санасына жеткізе білуі тиіс. Ол оқушы эталонға жету үшін орындауы қажет нақты әрекеттер мен операциялардың, іске асырылуға тиіс танымдық қызметтің мақсаттарын анықтайды.

Танымдық қызметтің мақсаттарына мыналар жатады:

- білу (оқушы есте сақтады, білді, қайталады);

- түсіну (оқушы түсіндіреді, интерпретация жасады, иллюстрация жасады);

- қолдану (оқушы өз білімін (меңгерілген материал бойынша) нақты жағдаяттарда және жаңа жағдаяттарда қолдана білді);

- жалпылау және жүйелеу (оқушы бүтіннен бөлігін бөліп шығарды, жаңа бүтінді құрастырды);

- бағалау (оқушы меңгерілген объектінің мәні мен құндылығын анықтады).

Толық меңгерту технологиясы оқу материалының мазмұнын оқу бірліктеріне (модульдерге) бөліп қарастыруды талап етеді.

Оқу бірлігі дегеніміз көлемі шағын (3-6 сабақ) және мазмұны бойынша тұтас материалы мазмұнының бөлігі. Әрбір оқу бірлігі бойынша екі баллды (сынақ, сынақ емес) шкала бойынша тест (бақылау тапсырмалары) дайындалады. Оқу бірліктері бойынша түзету енгізу (коррекция) мақсатында дидактикалық материал дайындалады. Ол материалды жете игермеген оқушыларға алғашқы қолдынылған тәсілден басқа оның қабылдауына лайық тәсілмен түсіндіруге, ойлануға және есте сақтауға  мүмкіндік беретін қосымша дидактикалық материал арқылы жүзеге асады. Барлық  тақырыптар бойынша толық меңгерту эталоны анықталады. 

Сабақтың бағдарлық-нұсқаулық бөлімі меңгерудің тәсілін түсіндіруге және оқушылардың белсенділігін, ынтасын туғызу үшін ұйымдастырылады. Сабақты меңгергені жөніндегі баға оқушыға алдын-ала берілген эталон бойынша тексеруден соң ғана қойылады. Жұмыс үстінде әр оқушы қажетті көмек, нұсқау, жәрдем ала алады.

Мұғалімнің бұл технология бойынша қызметі төмендегідей компоненттерден тұрады:

- оқу мақсаттарымен таныстыру;

- оқудың жалпы жоспарын түсіндіру;

- жаңа материалды түсіндіру;

-  ағымдағы тексеруді ұйымдастыру;

- ағымдағы нәтижелерді бағалау;

- оқу материалын меңгере алмаған оқушыларға түзету жұмыстарын жүргізу;

- өзара көмек топтарын ұйымдастыру;

 - көмек көрсетілген оқушыларды қайта тестілеу.

Мұндай жұмыс барлық оқу бірліктері бойынша жүргізіледі, ол қорытынды тестілеумен және әр оқушының материалды меңгеруін бағалаумен аяқталады.

Бұл технология әрбір оқушының өзінің «жақын даму аймағында» танымдық қызмет жасауына негізделге. Ол дәстүрлі класс-сабақ жүйесіндегі орта қабілеті бар оқушыға ғана арналған оқу процесінің кемшілігін жоюға бағытталып құрылған.

Оқушылардың сабаққа ынтасы, сұранымы, қарқыны (темпі), темпераменттерінің және ойлау мен еске сақтау қабілеттерінің әр түрлі деңгейде болатынын ескеріп, технология авторлары оларды аталған көрсеткіштеріне сәйкес топтарға (жоғары, орташа, төмен) бөлуді ұсынады.

Оқушыларды саралау төмендегідей 3 түрде жүргізіледі:

а) оқушылар оқу жылының басында білім, білік деңгейлері мен жеке тұлғалық қасиеттерінің көрсеткіштерін анықтайтын диагностика негізінде әр түрлі деңгейде (дәстүрлі немесе тереңдетілген) оқытылатын кластарға бөлінеді;

ә) сынып ішіндегі саралау мектептің орта буынында жүргізіледі, мұнда оқушылардың қабілетіне сәйкес және олардың ұйғарымдары ескеріле отырып, жекеленген пәндерді тереңдетіп оқыту топтары құрылады;

б) оқушылардың өз ұйғарымы, ата-аналар мен мұғалімдердің ұсынысы, эксперттік бағалау, психодиагностикалық диагностика негізінде ұйымдастырылған негізі және жоғарғы сыныптардағы бейінді оқыту арқылы саралау.

Сараланған әр деңгейлі оқыту мыналарды қрастырады:

- оқушылардың танымдық мотивациясын қалыптастыру және танымдық қызметке жетелеу;

- оқу материалының мемлекеттік стандарт талабынан кем емес білім, білік деңгейін оқушының өзінің таңдауы;

- оқушының әр деңгейдегі өз бетімен танымдық қызметін ұйымдастыруы;

- жұптық, топтық және ұжымдық формалардағы оқу процесін ұйымдастыруы;

- оқу материалы меңгерілуінің ағымдағы тескерілуі;

- оқу материалын әр модуль бойынша кіріспе және қорытынды тескеру (басты тапсырмаларды орындай алмаған оқушылар үшін толық меңгергенге дейін түзету жұмысы жүргізіледі);

- жеке жоспар бойынша оқушыларды өзара оқыту.

Деңгейлеп оқыту технологиясын пайдалану берліген модульдерді толық оқытып шығаруға қажет уақыт болуын талап етеді.

Оқытылу мерзіміне сондай-ақ оқытылатын пәннің ерекшеліктерінен туындайтын сабақтардың құрылымдық, мазмұндық ерекшеліктері де әсер етеді. 

Оқушылардың танымдық қызметін іске асыруға дайындық кезеңі оқу мақсатын айқындауды талап етеді. Бұдан соң негізгі анықтамаларды, ережелерді, алгоритмдерді оқушылардың меңгеру деңгейін байқау мақсатында тест, диктант түрінде кіріспе (бастапқы) бақылау жұмысы жүргізіледі. Бұл жұмыс анықталған кемшіліктердің түзетілуімен аяқталады. Танымдық қызметтің бағдарлық негізін толық қамтамасыз ету үшін оқушыларға міндетті және нормадан тыс жұмыс көлемі, бағалау критерийлері және үй тапсырмалары туралы мәлімет беріледі. Жаңа материалды меңгеру кезеңі оны оқушылардың басым көпшілігінің өз бетімен игеруіне бағытталып, ықшам түрде өтіледі. Әр оқушы оқу материалын меңгерген сайын пікір-сайысқа қосылады, жолдастарының сұрақтарына жауап береді, өз сұрақтарын қояды. Бұл жұмыс жұппен де, топпен де жүргізіледі. Алған білімді бекіту кезеңі тапсырмалардың міндетті бөлігінің меңгерілуін оқушының өз бетімен және өзара тексеру түріндегі бақылау жұмысын қажет етеді.

Танымдық қызметтің нормадағы тыс бөлігінің нәтижесін мұғалім бағалайды, оның маңызды бөліктері қалған оқушыларға баяндалады. Сабақтар қорытынды тестілік бағалаумен аяқталады. Өзін-өзі тексеру және өзара тексеруден соң оқушылар сабақтағы өз жұмысын бағалайды.

11. Қарқынды дамыту технологиялары 

Жоғары мектеп педагогикасының күрделі де маңызды бір мәселесі – студентті келешек мамандығына жақындату, іскер маман даярлау, оның өзіндік және шығармашылық қабілетін дамыту, қажетті іскерліктері мен дағдыларын қалыптастыру. Ондай жан-жақты жетілген маман даярлау үшін оқыту, білім беру үрдісін белсендіру, оқытудың жаңа формалары мен әдіс-тәсілдерін енгізу керек. Сонымен бірге, оқу процесін қарқындату, белсендіру, компьютерлендіру де көзделеді. 

Осылардың ішіндегі қарқынды оқыту технологиясы жеке тұлғаның өзін-өзі дамытуға, оның өзіндік және шығармашылық қабілетін арттыруға, қажетті іскерліктері мен дағдыларын қалыптас тыруға бағытталған. Сондай-ақ бұл оқыту технологиясы алға қойған мақсатқа жетудің тиімділігін, нәтижелілігін қамтамасыз етуді көздейді. Яғни, қарқынды оқыту технологиясы – берілген уақыт мөлшерінде үлкен табыстарға қол жеткізе отырып, студенттердің шығармашылық қабілетін жетілдіруге, кәсіби шеберлігін шыңдауға  негізделген оқыту технологиясының бірі. 

Қарқынды оқыту технологиясы өзіне ғана тән оқыту жүйесіне негізделіп, оқу материалдарын ұйымдастырудың жаңа ұстанымын құрайды және белгілі бір психологиялық, педагогикалық және әдістемелік ұстанымдарға негізделген дидактикалық  жүйе. 

Қарқынды оқыту технологиясы төмендегідей 4 түрлі ерекшеліктерді ескеруді талап етеді:

1) меңгерілетін материалдардың көлемі;

2) қолданылатын әдіс-тәсілдердің;

3) үйретілетін тілдік қатынастың үнемі жүргізілу ұстанымы;

4) жеке тұлғаның психологиялық жай-күйі.

Осы жерде қарқынды оқыту технологиясының өзге оқыту технологияларынан айырмашылығын көрсететін негізгі белгілерін де атап өткен жөн. Бірінші белгісі – студенттер мүмкіндіктері мен мамандықтарының ескеру белгісі. Осыған сәйкес, оқытудың негізгі ұйымдастыру түрлері де, өткізу тәсілдері де өзгереді.

Екінші белгісі оның мерзімімен байланысты. Бұл жерде қарқынды оқыту технологиясын қысқа мерзімді жеделдетіп оқытумен шатастырмау керек. Өйткені,  қысқа мерзімді жеделдетіп оқытуда, көбіне сандық көрсеткішпен бірге сапа, мазмұн сияқты көрсеткіштер қатар жүреді. Яғни, бұл жерде негізгі көтерілетін мақсат – берілген уақыт көлемінде игеруге тиісті материалды сапалы меңгерумен ғана шектелмей, пәндік білімін тереңдету, белсендендіру, жан-жақты білім беру.

Қарқынды оқыту технологиясының негізін ашу үшін «оқуды белсендендіру» ұғымын енгізуге тура келеді. Педагогиканың маңызды мәселелерінің бірі: студенттердің оқу іс-әрекетін белсендендіру және оқу үрдісін  белсендендіретін әдістерді қолдану болса, «оқуды белсендіру» ұғымы осы мәселелрді шешудің негізі болып табылады. Бұл ұғым қарқынды оқыту технологиясын, біріншіден, белгілі бір бағыт ретінде көрсетсе, екіншіден, ол оқу-тәрбие үрдісін жетілдірудің көзі болып табылады.

Белсендіру әдісінің ерекшелігі, ең алдымен, жұмысты бірігіп атқаратын оқу, тобын уақытша ұжым ретінде құру арқылы студенттердің резервті мүмкіндіктерін ояту.

Оқу іс-әрекетінің негізгі түрлері – тыңдау, айту немесе оқу емес, керісінше, оқытушы мен студенттің, студент пен студенттің өзара белсенділігін қалыптастыру қолайлы. Ұжымдық жұмыс құрамы: өзгермелі жұптық жұмыс, жұптық жұмыс, үштік жұмыс түрінде болуы мүмкін.

Қарқынды оқыту технологиясы студент әрекетін белсендіру оқыту нәтижелігі, оқу материалын, оқыту әдістері мен тәсілдерін жетілдіру сияқты негізгі педагогикалық мәселелерді іске асырады. 

Қарқынды оқыту дегеніміз – ұжымдық іс-әрекет жүйесі арқылы жеке тұлға белсенділігін арттыруға негізделген, берілген материалды жылдам әрі сапалы меңгертуге бағытталған, ерекше үлгіде ұйымдастырылған.

4.3. Студенттердің ортаға бейімделу проблемалары.

ХХІ ғасырға лайық, жан-жақты жетілген, білімді, дарынды, тәрбиелі ертеңгі қоғам иесі жоғары оқу орындарында білім алып тәрбиеленетіні дайсыз. Сондықтан да, бүгінгі студентке ертеңгі маман ретінде қарайтынымыз даусыз.
«Студент» деген сөздің өзі латын сөзінен шыққан. Сонымен «студент» дегеніміз талмай еңбек ететін, дайындалатын, ізденетін білімді адам және кәсіптік еңбекке дайын арнайы әлеуметтік категориялардағы адамдардың өкілі. Сондай-ақ, ол зиялылар қатарын толықтыратын маңызды әлеуметтік топқа жатады. Олардың өміріндегі бастыбағыт – оқу, іздену интеллектін дамыту, рухани өнегелі, дене бітімі және эстетикалық жағынан өсу, кәсіпті меңгерту.
Қазіргі кездегі студенттердің жоғары оқу орындарындағы орта жас  мөлшерлері 17-23 жас аралығында. Жоғары оқу орындарындағы оқу барысындағы көптеген сұрақтарды шешуге мынадай аз өмірлік тәжірибе қиындық туғызады. Тіпті орта мектепті жақсы бітіріп келген әрбір талапкер жоғары оқу орындарында жақсы ойдағыдай оқуы жиі кездесерлік жайт. Бұл үшін  әрбір студент психологиялық өсуі қажет, белсенді өзіндік жұмысқа саналы түрде дайын болуы өте маңызды.
Адамның психикалық өмірінің жан-жақты дамуы белгілі әрекетпен айналысуына байланысты болады. Адам өмір сүру барысында өз психикасын түрлі жолмен жарыққа шығарады. Әрекет – түрлі қажеттерді өтеуге байланысты белгілі мақсатқа жетуге бағытталған процесс. Ғұлама әл-Фараби «Әрекетіміз дұрыс болуы үшін біздің соған баратын  жолымыз қандай болуы керек екенін ... анықтап алуға тиіспіз» деп бекер айтпаған. Демек, адам іс-әрекеті – күрделі процесс. Оның құрамына жеке амалдар мен қозғалыстардың және әрекеттердің жүйесі кіреді. «Іс-әрекет» ұғымынан «әрекет» ұғымын ажырата білу керек.
Адам іс-әрекетінің қашанда қоғамдық әлеуметтік мәні зор. Іс-әрекеттің саналылығы, мақсаттылығы, жоспарлығы, жүйелігі оның ең басты белгісі болса, алда тұрған міндетті шешу, ойлаған істен бір нәтиже шығару, оның екінші бір басты белгісі болып табылады. Адамның сана-сезімі өскен сайын оның әрекеті де жаңа мазмұнға ие болып отырады. Адам психикасының дамуында іс-әрекеттің шешуші орнымен қатар біз сананыңда күрделене түсуіне ықпал жасайтынын есте ұстауымыз қажет. Өйткені, адам әрекеті сан алуан. Олардың барлығына тән ортақ қасиет: белгілі қажетке байланысты туып отыратындығы және жас мөлшерінің әр кезеңінде түрліше көрінетіндігінде.
Сонымен қатар, ортақ мақсат үшін біріккен және белгілі бір қоғамдық міндетті атқаратын әрекеттер жиынтығы іс-әрекет деп аталады. Іс-әрекет - әлеуметтік категория.
Ал, студент іс-әрекеті өзіндік мақсаты және міндетімен, сыртқы және ішкі жағдайлардың мазмұнымен, құрылымының күрделілігімен, психикалық процестердің өтуі ерекшеліктерімен, мотивацияның пайда болуымен, ұжымдық және тұлғалық жағдайларымен және басқару, ұйымдастыру әрекеттері жағынан өзгеше болып келеді.

Студент іс-әрекетінің психологиялық мазмұны мен құрылымының өзіндік айырықша ерекшелігі бар. Жоғары мектеп психологиясының маңызды бір міндеті. Студент іс-әректі үлкен әлеуметтік мағынаға ие, оның басты бағыты – халық шаруашылығының аса маңызды салаларында қоғамға қажетті жоғары білімді тәрбиелі мамандар даярлау, қоғам қажеттілігін қанағаттандыру.
Студент іс-әрекетіндегі басты бағыт – оқу, ізденіп оқу, тәрбие мақсатында ұйымдастырылған әртүрлі іс-шараларға ат салысу, қоғамдық ғылыми іс-шараларға қатысу. Студент іс-әрекетінің ерекшеліктері қатарына мыналар жатады:

- мақсаттың және нәтиженің өзгешілігі (өзіндік еңбекке даярлау, білім, дағды, іскерлікті меңгеру, жеке тұлғалық қасиеттердің дамуы);
- оқу нысанындағы ерекше өзгешіліктер (ғылыми білім, болашақ еңбек туралы, т.б. мәліметтер);

- студенттік іс-әрекеті арнайы ұйымдастырылған жағдайда жүзеге асады (жоспарлар, оқу мерзімі);

- маңызды іс-әрекет құралдары (әдебиеттер, зертханалық құралдар, болашақ кәсіби еңбектерінің табиғи үлгілері);

- студент іс-әрекетіндегі артық күш, яғни, қиындықтар пайда болады (емтихан, сынақ тапсыру,бақылау жұмысын орындау, дипломдық жобаларды қорғау), т.б.
Студенттердің оқуы әр курста өзіндік өзгешеліктерімен ерекшеленеді. Шындығында, орта мектепті оқу жоғары оқу орнындағы оқуға қарағанда ерекшелеу.
Студент іс-әрекетіндегі ерекшелікті бірінші курстан бастап байқауға болады. Оқу материалы, оықтушылар құрамы өзгереді, қоршаған орта ауысады, оқу орны тұратын мекен-жайы, т.б. өзгереді. Бұл барлық өзгерістер студенттің, психикалық жағдайына әсер етеді. 
Студенттік жас (18-25 жас) адам өміріндегі ерекше кезең болып табылады, себебі, жалпы мәні бойынша 1-ден 25-ке дейінгі жас, балалық даму кезеңдері қатарындағы  ақырғыдан гөрі кемелді жас кезеңдерінің қатарында бастапқы буын болып табылады.
Студент проблемасын ерекше әлеуметтік-психологиялық және жас ерекшелік категориялары ретінде қою еңбегі Б.Г.Ананьевтің психологиялық мектебінікі. Б.Г.Ананьевтің өзінің Н.в.Кузьминнның, Ю.Н.Клютиннің, А.А.Реанның, Е.И.Степанованың зерттеулерінде, сондай-ақ, П.А.Просецкий, Е.М.Никиреев, В.А.Сластенин, В.А.Якунин және т.б. еңбектерінде проблема бойынша бақылаулардың үлкен эмпирикалық материалдары жинақталған, эксперименттер мен теориялық жалпылаудың нәтижелері келтіріледі. Осы көптеген зерттеулердің мәліметтері студентті әлеуметтік-психологиялық және психологиялық-педагогикалық позициялы оқу іс-әрекетінің ерекше субъектісі ретінде сипаттауға мүмкіндік береді.
Студенттік кез – ерекше әлеуметтік категория, жоғарғы білім беру институтымен ұйымдастырыла біріктірілген адамдардың ерекше қауымдастығы. Бұл әлеуметтік-кәсіби категория ХІ-ХІІ ғ.ғ.  алғашқы университеттер пайда болғаннан бері құрылған. Студенттік шақ білімдер мен кәсіби іскерліктерді мақсатты, жүйелі игеруші, ұйғарылғандай табанды оқу еңбегімен айналысатын адамдарды қамтиды. Әлеуметтік топ ретінде кәсіби бағыттылығымен, болашақ мамандыққа тұрақты қатынастың қалыптасқандығымен сипатталады. Бұның өзі кәсіби таңдаудың дұрыстығының, студенттің таңдап алған мамандық жайлы ойының бара-барлығымен толықтылығының мәні болып табылады. Соңғысы мамандыққа қойылатын талаптар мен кәсіби іс-әрекеттерді білуін қамтиды. Зерттеулер нәтижелерінің көрсетуінше, студенттің мамандық жайлы елестетулер деңгейі (біркелкі және біркелкі емес) оқуға деген қатынасының деңгейімен теңестіріледі: студент мамандық жайлы неғұрлым аз білсе, соғұрлым оның оқуға деген ынтасы төмен болады. Сонымен бірге, студенттердің көпшілігі оқуға жағымды қатынаста екені көрсетілген.
Әлеуметтік-психологиялық аспектіде студенттік кезең басқа топтармен салыстырғанда, білімділіктің неғұрлым жоғары деңгейімен және танымдық мотивациясының  жоғары деңгейімен еркшелінеді. Сонымен бірге студенттік шақ – әлеуметтік қауым, яғни, ол аса жоғары әлеуметтік белсенділік пен интеллектуалдық, әлеуметтік кемелділіктің жеткілікті үйлесімді ара қатынасымен сипатталады.  Студенттік кездің осы ерекшелігін есепке алу – оқытушының әр студентке педагогикалық қарым-қатынас партнері ретінде, оқытушы үшін қызықты тұлға ретіндегі қатынастарының негізінде жатыр. Тұлғалық іс-әрекеттік тұрғыдан студент өзара әрекеттесу субъектісі ретінде қарастырылады. Оған танымдық және коммуникативтік белсенділіктің нақты, кәсіби бағдарланған міндеттерін орындау деген ерекше бағыттылық тән. Студенттік кез үшін оқытудың негізгі формасы таңбалы-контекстік болып табылады (А.А.Вербицкий). 
Студенттік кезді әлеуметтік-психологиялқ сипаттау үшін маңыздысы – адам дамуының осы кезеңнің қалыпты экономикалық тұрақтылықтың қалыптасуымен, ата-аналық үйден кетіп, өзінің отбасын құрумен байланысты болуы. Студенттік кезең – адамның жалпы тұлғаның қалыптасуының сан алуан қызығушылықтардың көрінулерінің орталық кезеңі.  Бұл спорт рекордтарын орнату, көркемөнер, техникалық және ғылыми жетістіктерге жету, адамның болашақ «қайраткер», кәсіпкер ретінде қарқынды және белсенді әлеуметтану уақыты. Осыны оқытушы оқу іс-әрекеті мен жоғары оқу орнындағы педагогикалық қарым-қатынасты ұйымдастыру мазмұнында, проблематикасында және тәсілдерінде есепке алады.
Б.Г.Ананьев мектебінің зерттеушілері алған мәліметтердің көрсетуінше, студенттік жас –  интеллектуалдық құрылымның күрделі шағы. Осы жастағы адам, бір жағынан, интеллектуалдық мнемологиялықтың «ұйтқысы», екінші жағынан, осы ұйтқыға кіретін функциялармен сипатталады. Оқу тапсырмалары үнемі бір мезгілде меңгеріліп отырған материалдың түсінуінше, ұғынылуына және студенттің есінде қалуы мен құрылымдануына да, оның сақталуы мен мақсатты өзектілігіне бағытталған. Мәселені осылайша қою бірқатар оқу-әдістемелік зерттеулерде бейнеленуін тапты, мұнда проблемалық міндеттерді орындауда оқу аппаратының студент жадында қалуының, түсінуінің және бекіп қалуының ажырамастығы көрсетіледі. Студенттердің танымдық іс-әрекетін белсендендіру үнемі оқу ақпараттарының есте сақталуы және қайта жаңғыртылуымен қатар жүреді.
Студенттік шақтың көрнекілігі бола отырып, студент ең алдымен оқу іс-әрекетінің субъектісі ретінде болады, оның өзі, бұрын көрсетілгендей, түрткілермен анықталады. Түрткілердің екі типі, көбінесе, оқу іс-әрекетін сипаттайды. 

Жоғары оқу орындарындағы педагогикалық менеджмент
5.1. Педагогикалық менеджмент туралы түсінік
«Менеджмент» ағылшын сөзі, латынның «манус» - қол деген сөзінен шыққан, яғни, басқару көзқарасы, әдісі, құралы мен түрінің жиынтығы.

Профессор Л.И.Евенконың сөзінше «менеджмент» - бұл еңбекті, басқа адамдар мінез-құлық себептерін пайдалана отырып, қойылған мақсатқа жету іскерлігі.

Менеджмент – орысша «басқару, меңгеру, ұйымдастыру» міндеттері, әр түрлі мекемелеріндегі адамдарды басқару жөніндегі жұмыс түрі. Менеджмент бұл сондай-ақ адам баласының білім саласы, өз міндетін жүзеге асыруға көмекші. Соңында менеджмент менеджер (басқару) сөзі жинағы ретінде, бұл адамдардың белгілі дәрежесі, әлеуметтік топ, олар басқару бойынша жұмысты жүзеге асырушылар.

Питер Ф.Друкер өзінің зерттеулерінде былай деп жазады «менеджмент» қимыл және қолдану ісімен байланысты: оның бақылауы нәтижеге жету болады. Бұл оны әдістер жинағына ұқсас жасайды. Бірақ менеджмент сондай-ақ адамдармен де, олардың құндылығымен де өсуімен де, дамуымен де ісі бар және бұл оны қоғамдық ғылымға ұқсатады. Сонымен менеджмент өзіне дәстүрлі деп есептейтіні «еркін мамандық», «еркін» болу себебі, білім негізінде өзін-өзі тану данышпандық және басшылықпен байланысты.

«Мамандық» ол сол бір уақытта тәжірибе және қолданбалы ғылым болады.

Қайта құру кезеңінде жұмыс істейтін отандық ғалымдардың зерттеулерінде орынды мәселелер аз емес. Мысалы, біздің көзқарасымызша, Ф.Друкердің пікірін басшылар жұмыстың шығармашылық бақытымен толықтыруға болады.

Бұл жөнінде Т.И.Шамованың ойы назар аударарлық. «Басқару жұмысы шын мәнінде зерттеу жұмысы, егер зерттеуші оны тәжірибеде осындай түсінік деп болса, онда ішкі үлкен қорды ашуға болады, оларды босату мектеп жұмысының түпкі нәтижесін жедел көтереді». Осы жолдар социалистік дәуірде жазылғанына қарамастан, бұл дерек біздерге ақиқат, ол адамдармен жұмыс істеуге басшылар жұмысынан зерттеудің кейбір сапаларын талап етеді, олар басқарушылық мәселелерінен жағдайларды оған тереңірек ұғынуға көмектеседі.

«Әлеуметтік басқару» ұғымын туындыгер былайша сипаттайды: «әлеуметтік басқару, экономикалық (шаруашылық) басқаруды, әлеуметтік-саяси басқаруды және қоғамның рухани өмірін қосады. Әрине, соңғыға білім беруді басқару да жатады, оның басты міндеті коммунистік тәрбиені және жас ұрпаққа білім беруді қамтамасыз ету. Әлеуметтік басқару партиялық, топтық сипатта болады». «Ғылыми басқару» басқару тәжірибесінің сапасын сипаттайтын кең ұғым, бұл ақиқат өмір сүріп отырған заңдардың талабын іске асыруды қамтамасыз етеді. Білім беру жүйесін ғылыми басқару: социалистік қоғамның табиғи, құрамды бөлігі болғандықтан, басқарушы адам, оның бар бөлігін, жүйелі, жоспарлы, саналы және мақсатқа сай ықпал жасайды.

Білім Министрлігінен мектепте, мектеп және мектепке дейінгі мекемелерде жас өспірімдерді коммунистік тәрбиемен қамтамасыз ету мақсатында, олардың әр жақты таным негізінде үйлесімді дамуына және социализмге тән жалпы заңдылық ретінде, тек оқу-тәрбие жұмысының барысындағы бұлардың дене және психикалық дамуының ақиқат заңдылығын пайдалану.

«Басқарудың ғылыми негізі (оның ішінде білім беруді басқару) – бұл басқару тәжірибесінің ілімдік негізін құрайтын ғылыми білім жүйесі. Қоғамды ғылыми негізде басқаруда орталық бөлімі мен негізі марксизм-ленинизм есептеледі» деп жазды.

О.В.Амуржуевтың басшылығымен шыққан «Словарь делового человека» деген еңбекте берілген менеджмент туралы тұжырым шетелдік тұжырымға жақын келеді.
5.2. Жоғары оқу орындарындағы педагогикалық менеджмент жүйесі.

Менеджментке қойылатын негізгі талаптар.

1. Менеджменттің өз жұмысының маманы болу керек.

2. Менеджер ең алдымен ұйымның мақсаттарын және оған жету жолдарын ойлау керек.

3. Менеджер барлық ресурстардың жұмсалуын қолданылуын үйлестіре байланыстыра білу керек.

4. Менеджер стратегиялық ой-өрісті және комуникабілді болу керек.

5. Менеджменттің интелектуалды деңгейі жоғары болу керек.

6. Менеджмер жоғары моральді стандарт-ға сәйкес болу керек. Менеджменттің әдістері  функциялары.

                                     Басқарудың 3 әдісі бар.

Әкімшілік - бұл күштеп еріксіз көндіруге бұйрықтар мен командаларды қолдануға негізделген.

Экономикалық - бұл адамның экономикалық қызығушылығын оятуға негізделген.

Әлеуметтік-психологиялық - бұл сендіруді моральді және өнегелілікті қолдануға негізделген.

Өндірісті тиімді басқару үшін осы 3 әдісті қатар бірақ түрлі пропорциялар қолданылады.

1. Авторитарлық стиль –  басшы адам барлық функцияларды өзі орындайды және бар жауапкершілікті өзіне алады.

2. Демократтық стиль - басшы басқару шешімдерін талқылаудың нәтижесінде және мамандардың пікірін ескере отырып қабылдайды.

3. Либеральдық стиль - басқару шешімдерін қабылдау коллективтің өзіне және оның шығармашылығына байланысты. 

                                      Басқару принциптері.(қағидалары)

Бір басшылық және коллегиялық қағида - кез-келген бөлім басында жауапкершілігі бар шешімдері түрлі көзқарастарды жалқылау негізінде қабылдайтын басшы тұруы керек екендігін анықтайды.

Жауапкершілік қағида (принцип) - бұл кәсіпорындарда басқарудың нақты ұйымдық құрылымдарды қажеттілігін анықтайтын қағида.

Кадрларды сұрыптау және орналастыру – бұл кәсіпорындарға кәсіпқой дайындығы бар басшылардың қажеттілігін анықтайтын қағида.

Орындалуды тексеру қағидасы – дисциплина мен тәртіпті нығайтудың сенімді құралы.

Ғылыми қағида - басқаруда жаңа жетістіктерді ендіруге, икемділік пен оперативтілікті қолдануды қажет ететін қағида.

Материалдық және моральдық ынталандыруды үйлестіру қағидасы - жұмысшыларды толық мотивациялауға бағытталған.

Салалық және территориялық басқаруды үйлестіру қағидасы -  басшыларды кәсіпорынның мамандануы және территориялық орналасуы негізінде ұйымдастырылуы керек екенін анықтайды.                                                                         

Басқарудың функциялары.

Жоспарлау - кәсіпорын алдындағы мақсаттарын белгілеу және оларға жету жолдарын белгілеу.

Ұйымдастыру – басқару құрылымын қалыптастыру және жұмыстың ара қатынасын белгілеу.

Мотивация - өзін және өзгені іс-әрекетке айналдыру. 

Бақылау  - іс-әрекеттік тексеру және қадағалау.

             Басқару шешімін қабылдаудың төмендегідей әдістері бар.

- процестер мен құбылыстарды моделдеу

- эксперименттеу

- күрделі мәселелерді және бөлімдерге бөлшектеу-болжау әдісі

Менеджмент жүйесіндегі басқарушылық шешімдер.

Шешім дегеніміз – бұл альтернативті таңдау. Альтернатива – бұл мүмкін болған ұйғарымның бірін ғана таңдап алуға мәжбүрлеу.

1. Басқару шешіміне төмендегідей негізгі талаптар қойылады.


А) ғылыми жағынан негізделуі;


В) бірлік;


Г) өкілділігінің болуы;


С) бағынышталуы;


Д) мерзімнің нақтылығы;


Е) альтернативтілік

2. Басқарушылық шешімдер төмендегідей сипаттарына байланысты түрлерге бөлінеді.


1) функциональдық құрамы бойынша


-жоспарлау шешімдер


-ұйымдастырушылық


-бақылаушы


-жорамалды

2.Шешетін мәселелерді сипаты бойынша – экономикалық, ұйымдастырушылық, технологиялық, экологиялық.

3. Шешімдерді әзірлеу сипаты бойынша – жеке басшылық, колегиялық, коллективті шешім.

4. Мақсаттарының сипаты бойынша – ағымдық, тактикалық, стратегиялық шешім.

5. Шығу себептері бойынша – ситутциялық, бағдарламалы, инсативті, эпизодтық немесе мерзімдік шешімдер.

Басқару функциялары және жоспарлау

1. Басқару функциялары жүйесіне шаруашылық мәселелерді шешудегі жиі қайталанып қолданылатын және басқарушылық еңбектің мамандануының анықтайтын басқару функциялары жатады.

Басқарудың жалпы функциялар жүйесіне мыналар кіреді:
- жоспарлау мақсаттары анық және оларға жету жолдарын белгілеу;
- ұйымдастыру жұмысшылардың ара қатынасын белгілеу;
- мотивация -өзін және өзгенің іс-әрекетін ынталандыру;
- бақылау іс-әрекетін тексеру және қадағалау;
- реттеу бұл міндеттерді орындау барысында орын алған ауытқуларды түзетуге бағытталған функция;
- үйлестіру немесе координация – ресурстарды үйлестіруге, реттеуге және актимальды таратуға қажет функциясы.

2. Арнайы өндірістік басқару функциялар жүйесі. Еңбектің бөлінуінің яғни әр бір басқару функцияларын бөлімдерге біріктірілген топтардың атқаруына негізделген. 


Бұл жүйеге төмендегілер кіреді.

1. Альтернативті басқару – кәсіпорын ішіндегі альтернативті байланыстарды қамтамасыз ететін басқару функциялары.

2. Өнімнің сапасын бақылау - өндірілетін өнімдердің сапасын анықтауды және бақылауды қажет ететін басқару функциясы

3. Кадрларды сұрыптау және орналастыру – кәсіпорынның кадрлық саясатын іске асыруды қамтамасыз ететін басқару функциялары.

Жоспар - бір нақтылы жағдайды  белгіленген мақсатқа барынша аз  шығындармен жетудің анықталған іс-қимылының бағдарламасы.

Жоспарлаудың негізгі түрлері.

1. Стратегиялық-ұзақ мерзімді шешімдерді қабылдауды қамтиды.

2. Тактикалық-әдетте бір жылдық шешімдерді қамтиды.

 3. Индикативті жоспарлау-бұл белгілі бір индикатрларға негізделеді және көрсеткіштерді бағыттаушы үлгілі сипатта болады.

4. Маркетингті жоспарлау-тұтынушыларды зерттеуге және нарықтысигменттеуге неізделген.

                                Жоспарлаудың мынадай типтері бар. 

Преактивизм - өткен нәтижелерге негізделген және бағытталған жоспарлау типі.

Иннактивизм - қазіргі нәтижелерге негізделген және бағытталған жоспарлау типі.

Преактиизм - келешектегі көрсеткіштерге негізделген және бағытталған жоспарлау типі.

Интерактивизм - бір-бірімен әрекеттесуге негізделген және бағытталған жоспарлау типі.

                                  Менеджменттің бақылау функциясы. 
Бақылау - мекеме жұмысын қадағала мен тексеруді іске асыратын басқару функциясы.

1. Алдын ала бақылау – жұмыс басталардан алдын ала кәсіпорындар еңбек материалды және қаржы ресурстарына байланысты қолданылатын бақылау;

2. Ағымдағы бақылау бұл жұмыстардың нақты жүру барысында іске асыратын бақылау.

3. Қорытынды бақылау – бұл жұмыс аяқталғаннан кейін қолданылады, ол еңбекті мотивациялауға жағдай жасайтын бақылау; 

5.3 Жоғары білікті мамандардыдаярлау дәрежесін анықтаудың көрсеткіштері және өлшемдік  жүйесі 

Кәсіби білім беру саласының ең басты мәселесінің бірі – кадр мәселесі. Өйткені кез-келген саланың деңгейін білікті маман ғана көтеретіні анық. Сондықтан да, білім деңгейі мен педагогтік шеберлігі жалпы білім беру мекемелерінің табыстарын айқындайды. 

Кәсіби-педагогикалық іс-әрекеттің нәтижелі болуы мұғалімнің біліктілігін қажет ететіндігі сөзсіз. Біліктілік, жалпы алғанда, маманның жеке мүмкіндіктері, оның білімі мен тәжірибесі, соның арқасында ол өзінің көздеген мақсаттарына қол жеткізеді. Педагогтың кәсіби біліктілігінің мазмұны мұғалімнің педагогикалық міндеттерді өз бетінше тиімді шешуге жағдай туғызатын жеке мүмкіндіктері. Қандай да бір педагогикалық міндеттерді шешу үшін педагогикалық теорияны, оны практикада қолдана білу қажет болады. 


Мұғалімнің педагогикалық біліктілігі деп педагогикалық іс-әрекетті жүзеге асыру үшін оның теориялық және практикалық дайындығының бірлігін түсінеміз. 


Психологиялық-педагогикалық білімнің мазмұны жоғары педагогикалық білім берудің Қазақстан Республикасы мемлекеттік жоғары кәсіптік білім стандартымен анықталады да, тиісті оқу бағдарламалары мен олардың оқу жоспарларымен нақтыланады. 


Психологиялық-педагогикалық және арнайы (белгілі бір пән бойынша) білім – мұғалімнің біліктілігі үшін маңызды, бірақ жеткіліксіз шарт, өйткені көптеген теориялық-практикалық және әдістемелік білім мен дағдының тек алғы шарты ғана болады. 


Кәсіби біліктіліктің құрылымы қабылданған педагогикалық білік арқылы түсіндіріледі, ал ол білік теориялық білімге негізделген және педагогикалық міндетті шешуге бағытталған бірнеше іс-қимыл жиынтығы арқылы ашылады. Ғалымдар кәсіби тұлғаны «біліктілік» және «шеберлік» ұғымдары тұрғысынан сипаттауды ұсынады. Олар педагогтың кәсіби біліктілігінің мынандай компоненттерін көрсетеді: тұлғалық-адамгершілік бағдар, педагогикалық шындықты жүйелі түрде қабылдай білу және онда жүйелі іс-әрекет жасау, қазіргі заманғы технологияны меңгеру. 


Қазіргі заман білім беру жағдайында кәсіби біліктіліктің бұл төрт құрылымдық компоненті тағы үш компоненттен толықтырылады: 


1)  тәжірибемен ұштастыру білігі, яғни өз іс-әрекетін әлемдік педагогиканың деңгейіне сәйкестендіру қабілеті, әріптестерінің тәжірибесімен алмасу, өзінің тәжірибесін қорытып, басқаларға бере білу білігі; 


2)  оқыту мен тәрбиенің үнемі өзгеріп отыруы жағдайында педагогтың қажетті нормативтік сапасы ретінде оның кәсібіндегі болмыс тәсілі, әр түрлі білім процесі мен жүйелерінің мазмұны, түрі және әдістері деңгейінде жаңа педагогикалық шындықты туғызу білігі; 


3)  кәсіби білікті мұғалім рефлексияға, яғни ойлаудың ерекше тәсіліне  қабілеті. 


Сонымен, педагогтың кәсіби іс-әрекеті мен біліктілігінің (шеберлік деңгейі ) ерекшеліктеріне сәйкес олардың кәсіби біліктілігін қалыптастыру керек болады. Педагогика мен психологияда «білік» ұғымының әр түрлі түсініктемелері бар. Олардың бірінде білік меңгерілген іс-қимыл  ретінде, енді біреулерінде бар білімді пайдалану тәсілі ретінде, дағды жиынтығы ретінде немесе әбден қалыптаспаған дағды немесе дағдыны қалыптастырудың маңызды кезеңдерінің бірі ретінде қарастырылады. Білік – іс-әрекетті саналы түрде меңгеру, сол меңгеру нәтижесінде іс-әрекетті тиімді орындау мүмкіндігі туады. 


Мұғалімнің кәсіби шеберлігі деңгейінде оны педагогикалық іс-әрекетке даярлау оның педагогикалық білігімен айқындалады. «Білік» ұғымы оқу іс-әрекетінің тұжырымдамасында қазіргі заман талабына сай және болашағы бар аса маңызды ұғым түрінде берілген. Оқу іс-әрекетінің құрамына мынадай компоненттер кіреді: оқу-танымдық есеп; оқу-танымдық есепті шығаруға қажетті амалдар; рефлексия және талдау; оқу-таным іс-әрекетін бағалау және өзін-өзі бағалау амалдары. 


В.А.Сластенин барлық педагогикалық білікті төрт топқа біріктіреді: 


1)  объективті педагогикалық шындықтың, тәрбиенің объективті нақты педагогикалық мақсатқа «көшіру» білігі, яғни жеке тұлға мен ұжымды олардың жаңа білімді меңгеруге дайындық деңгейін анықтау үшін зерттеу (диагностика) және соның негізінде олардың дамуын бейнелеу, алғашқы білімдік, тәрбиелік және дамытушылық мақсаттарды анықтау; 


2)  логикалық тұрғыдан аяқталған педагогикалық жүйені жүзеге асыру білігі (білім, тәрбие жұмыстарын жоспарлаудан, білім беру процесінің мазмұнын таңдап алғаннан бастап, оның ұйымдастыру түрлерін, әдістерін және құралдарын анықтағанға дейін); 


3)  тәрбиенің әртүрлі компоненттері мен факторларының арасында байланыс орнату, оларды іске қосу білігі; қажетті материалдық, психологиялық, ұйымдастырушылық, валеологиялық және басқа жағдайларды жасау білігі, мектепті ортамен байланыстыруды қамтамассыз ету білігі; оқушы тұлғасын белсенділендіру білігі; оның іс-әрекетін тәрбиенің объектісінен субъектісіне айналдыратындай етіп дамыту; бірлескен іс-әрекетті ұйымдастыру білігі және т.б.; 


4) педагогикалық іс-әрекет нәтижелерін есепке алу және бағалау білігі, яғни, оқу процесін және басқа мұғалімнің іс-әрекетін талдау және өзін-өзі талдауды жүзеге асыру білігі, сол сияқты педагогикалық мақсаттың алғашқы және келесі кешенін анықтау білігі. 


Мұғалімнің теориялық даярлығының мазмұны аналитикалық, прогностикалық, жобалау және рефлексивті білігінен тұрады. Аналитикалық білік мынадай жеке біліктерден тұрады: 

· педагогикалық құбылыстарды талдау, яғни оларды құраушы бөліктерге бөлу (шарты, себептері, уәжі, құралдары, түрлері және т.б.);

· педагогикалық құбылыстың әрбір элементінің басқа элементтермен байланысын түсіну; 

· педагогикалық теориядағы қарастырылып отырған құбылысқа сәйкес келетін жағдайларды, қорытындыларды, заңдылықтарды табу; 

· педагогикалық құбылысқа дұрыс диагноз қою; 

· педагогикалық мәселелерді шешудің ұтымды тәсілдерін табу. 


Прогностикалық білік мұғалімнен модельдеу, болжам қоя білу, ой эксперименті және т.б. әдістерді меңгеруді талап етеді. 


Жобалау білігі білім беру процесін жобалау барысында жүзеге асырылады. Рефлексивті білік мұғалімнің бақылау-бағалау іс-әрекетімен байланысты. 


Дамытушылық білік: оқушылардың еркі мен сезімін, таным процесін дамыту үшін арнайы жағдайлар мен проблемалық жағдаяттар туғызу; оқушылардың бұрынғы алған білімін қолдануды талап ететін сұрақтар қою; оқушылармен жеке қарым-қатынас орнату. 


Бағдарлық білік оқушылардың бейімі мен мүмкіндіктеріне сәйкес олардың іс-әрекетіне ынтасын тұрақты түрде қалыптастырумен, тұлғаның әлеуметтік маңызды сапасын дамыту мақсатында бірлескен шығармашылық іс-әрекетті ұйымдастырумен байланысты. 


Мұғалімнің қатысымдық білігі – ол перцептивті, педагогикалық (вербальды) қарым-қатынас пен педагогикалық, техникалық білігі мен дағдысының өзара байланысты тобы. Мұғалімнің перцептивті білігі – қарым-қатынастың алғашқы кезеңінде көрінеді, басқа адамды (оқушыны, мұғалімді, т.с.с.) түсіне білу білігі. Бұл білікті жүзеге асыру үшін басқа адамның талғамын, ынтасын, бейімін, өмірге көзқарасын түсіне білуі. 


Мұғалімнің практикалық даярлығының мазмұнын біліктің екі тобы – ұйымдастырушылық және қатысымдық білік арқылы көруге болады. Мұғалімнің ұйымдастырушылық іс-әрекеті оқушыларды әртүрлі іс-әрекетке қатыстыра білуіне және ұжымның іс-әрекетін ұйымдастыруына, оны білім объектісінен білім субъектісіне айналдыра білуіне байланысты. Ұйымдастырушылық білігі тобына жұмылдырушылық, ақпататты дидактикалық, дамытушылық және бағдарлық білігі жатады. 


Жұмылдырушылық білік: оқушылардың зейінін аударып, олардың оқуға деген тұрақты ынтасын дамыту; оқуға қызығушылығын қалыптастыру және оқу іс-әрекетін ғылыми тұрғыдан ұйымдастыру тәсіліне үйрету; оқушылардың өзін қоршаған ортадағы проблемалық жағдаяттарды шешуге белсенді, шығармашылық көзқарасын қалыптастыру. Ақпаратты- дидактикалық білік пәннің ерекшелігін, оқушылардың дайындық деңгейін, өмір тәжірибесін, жас ерекшелігін ескере отырып, оқу материалын түсінікті етіп баяндау; оқытудың әр түрлі тәсілдерін пайдалану (баяндау, түсіндіру, әңгіме, проблемалық оқыту, т.с.с.) және оларды үйлестіре білу; оқу прцесі мен оқу ақпаратын меңгеру процесін логикалық тұрғыдан дұрыс құру; сұрақтарды түсінікті, жинақты түрде қоя білу; оқытудың техникалық құралдарын, көрнекі құралдарды тиімді пайдалану; оқу материалын оқушылардың меңгеруінің диогностикалық сипаты мен деңгейін алдын-ала болжай білуі; мүмкін болған жағдайда оқушылардың логикасы мен тәсілдерін дер кезінде өзгерте білу. 


Сонымен, мұғалімнің кәсіби білігі оның іс-әрекетінің тиімді болуының теориялық және жалпы әдіснамалық негізі болып табылады. Жоғарыда баяндалған білікті меңгеру студенттерді жоғары оқу орнында мұғалімдік мамандыққа даярлауда басты міндеттердің бірі болып саналады. Мұғалімнің кәсіби білігі оның практикалық қызметінде іске асырылады, сондықтан ол оның жалпы педагогикалық, әдістемелік білігімен, дағдысымен тығыз байланысты.       

Нарықтық экономикаға өтуга байланысты еңбек нарығында кәсіпті, кәсіби білімді насихаттау объективтік қажеттілікке айналды. Себебі, Қазақстан Республикасы шикізат шығарушы елден технологиялық елге айналу  міндетін шешуде. Индустриялық-инновациялық бағдарлама іске асырылуда. Жаңа технологияға негізделген экономиканың барлық саласында кәсіби орындары айлап іске қосылуда. Еліміз аса жоғары дамыған 50 елдің қатарына қосылу тарихи міндетін қойып отыр. 

Міне, бұл міндеттер ғылым, техника, техника және технология жетістігін өндіріске  енгізуші, сапалы өнім шығаруды  іске асыратын бәсекеге қабілетті жұмысшылар мен орта білімді мамандарды талап етеді. 

Бірақ Республикамызда осы міндет іске асып жатыр деу жеткіліксіз сияқты себебі, Еуропа елдерінде бір жоғары білімді адамға бір арнаулы орта  және 5 жоғары деңгейдегі жұмысшы келеді, мынадай схеме үстем 1+1+5, ал біздің елімізде керісінше 6+1+26 яғни,  жоғары білімді 6 адамға  бір арнаулы орта білімді  маман көп те, жоғары кәсіби мамандығы  бар жұмысшы аз. Мұның себебі, Еуропа елдерінде, орта есеппен орта мектепті бітірген 100 оқушының 85-87-і орта кәсіби мамандықты таңдайды, оқиды, белгілі кәсіптің иесі болуды қажеттілік деп есептейді, мүмкіндігі барлар жоғары білім алу ісін содан кейін де жалғастыра береді, ал бізде керісінше, әрбір мектепті бітіргендердің 10-15 ғана кәсіби білім алуды таңдайды, жұмысшы мамандығын  алуды кемшілік деп ұғынады. 

Сондықтан біздің елімізде де жастардың кәсіптік таңдауына, кәсіби білім алуына  аса зор назар аударуымыз қажет. Қазақстан Республикасының «Білім туралы» Заңына сәйкес білім саласы бойынша мемелекеттік саясаттың принциптерінің бірі оқушыларды кәсіби бағдарлау. Кәсіп адамның сапасы. Кәсіби лицейлер мен колледждер еңбек нарығы жағдайында жұмыс істеуде, ал еңбек рыногында бәсекеге қабілетті, жоғары білікті жұмысшылар мен орта білімді мамандар даярлау, қайта даярлау және олардың біліктілігін арттыру қоғам талабына айналып отыр. 

ЮНЕСКО-ның шешімі бойынша ХХІ ғасыр кәсіптік білім және кәсіби оқыту (дайындық) жылы болып есептеледі, бұған әлемде үлкен көңіл аударылуда.

Кәсіпкер – бұл қазіргі заманға бейімді  политехникалық салада жан-жақты   дайындалған маман. Кәсіптік білім беру жүйесін жаңа жұмысшы тұлғасында экономикалық кәсіби мүмкіндіктерін қалыптастыра алады. Бәсекеге қабілетті жұмыскерлерді және орта буын мамандарды дайындау экономикалық жүйенің бір саласына айналып отыр. 

Кәсіпті таңдаудың нәтижесінде әрбір адам өзінің қоғамдағы орнын, өзінің өмірінің әлеуметтік құндылығын ұғады, анықтайды. Кәсіпті таңдау – бұл бір ғана болашақ кәсіби іс-әрекетті  таңдау, қоғамдық өндірістегі өзінің орнын анықтау болып есептелінеді. Бұл тұлғаның қалыптасуының бастамасы. 

Мұндай кәсіпкерді дайындау үшін кәсіптің адам және қоғам өміріндегі маңызын,  орнын жастарға жан-жақты түсіндіру қажет. Әрбір жас адам өз қабілетіне сәйкес белгілі бір кәсіпті сүю қажет, себебі, кәсіп – адамның сапасы. 

Адам баласы тарихында кәсіпті игеруге әр уақытта зор мән берген. Қазақ халқының ұлы перзенті Ы.Алтынсарин жастардың оқуына, кәсіпті игеруіне байланысты көп еңбек етті. Халық училищесінің инспекторы болып жүріп, Ыбырай 4 екі сыныптық училище, 7 облыстық мектеп, Орскіде де мұғалімдік мектеп, Торғайда кәсіби училище, ырғызда қыздар училищесін аштырады. 

Мал қазақта мол болды, тері, май,жүн, басқа заттарды орыс, татар, бұқар саудагерлеріне арзан өткізіп, қажетті бұйымдарын алып отырды. Сондықтан да бұл мұқтаждықтан шығу үшін әрбір қазақ баласы оларды өздері өңдеп, пайдалана алатын болуы қажет деп есептеді. Қолөнерді уағыздаған кемеңгер Ыбырай қазақтарды кәсіпшілдікке үйретуді мектептен бастау керек деп, жергілікті жерде кәсіби мектеп ашуды талап еткен. Соның нәтижесінде ыбырай 20 қыз оқитын кәсіптік училище ашқызды. Ол өзі де сабақ берді, шәкірттеріне кәсіптің, отырықшылдықтың артықшылығын олардың зейінене құйып отырды. Ыбырай барынша адам өз бақытын еңбекпен табуға тиіс деді. Тек адал еңбек адамзат бақытының негізі деп есептеді. 

Абай еңбек ету керек, кәсіптің де иесі болу адам өмірінің бір саласы деген. «Егер мал керек болса, қолөнер үйренбек керек, алдау қоспай адал еңбегін сатқан қолөнерші қазақтың төресі сол», «Еңбек қылсаң қара жерде береді құр тастамайды» – деген Абай. Нарықтық қатынас әр адамнан осыны талап ететіндігіне күмән келтіруге болмайды. Олай болса Ы.Алтынсари де, Абай да адамның, қоғамның болашағына аса зор көрегендікпен қараған. 

Кәсіби оқудың және еңбек тәрбиесінің өткен тарихына көз жіберсек, мұндай идеялар Шығыста туындаған екен. Орта ғасырлық Шығыстың атақты ойшылдары Ибн Сина, Ал Бируни, Ибн Хальдун және басқалардың оқу орындарының оқу тәрбие жұмысының ең құрамды бөлімінің бірі. 

Қазіргі уақытта республикамызда 307 кәсіби лицей және 415 колледж жұмыс істейді, оларда 350 мыңға жуық жастар мамандықты игеруде.  Жыл сайын 100 мыңнан астам жастар жұмысшы мамандығын алуда. Бұдан басқа жылына 300 мың адам кәсіби білім көтеруде. 

Ал кәсіби лицейлерде оқу 132 кәсіп бойынша колледждерде 200 кәсіп бойынша іске асырылып жатыр. 

Еліміз 2000 жылдың басында дағдарыстан шығып, экономиканы қарыштап дамытуда. Бірақ экономиканың көптеген салаларында, әсіресе ауылшаруашылығында, құрылыста, көлік, халыққа сервистік қызмет көрсету саласында бәсекеге қабілетті жұмысшылар және орта буын мамандар жетіспей отыр. Оларға сұраным барлық облыстарға тән. 

Кәсіби білімге бағыттаудың түрлері мен тәсілдері сан алуан. Кәсіптің жаманы жоқ, мәселе әрбір оқушының сол кәсіп өз қабілетіне сай келсе, маңызды екенін ұғынуында. 

Кәсіпті жан-жақты игеруі оның қыры мен сырын білуден адамның болашағы анықталды. Бұл жұмыспен төменнен жоғарыға дейін, яғни мектептен бастап, қала мен облыс әкімшіліктері айналысуда. 

Кәсіби лицейлер мен колледждерде өздері тарапынан кәсіби бағдарламаны жүргізіп жатыр, мұндай жұмыс барлық оқу орындарына тән. Бірақ жеткіліксіз. Сондықтан да кәсіби бағдарлама беруді, кәсіби оқуда оқу тәрбие жұмысының бір шешуші саласына айналдыру қоғам талабы екенін ұғынып, ол жұмысты арттыру қоғам талабы. 

Мектеп реформасының талаптарына сәйкес мұғалімнің жеке басын жетілдіру міндеті ерекше маңызды болып отыр, өйткені мектептегі бүкіл оқу-тәрбие процесі тиімділігінің табысты болуы көбінесе соған байланысты. Әрбір мұғалім өз басының бағалы кәсіптік сапасын, іскерлігі мен дағдысын жетілдірудің, яғни өзінің кәсіптік тәрбиесімен шұғылдануының айрықша маңызы бар. Кезінде көптеген көрнекі педагогтар өзін-өзі тәрбиелеудің қажеттігін атап көрсеткен болатын. Мұғалім үшін қастерлі міндет «өзінің жеке басының тәрбиесін бүкіл өмірлік міндетіне айналдыруда» – деп есептейді А.Дистервег.

Халыққа білім берудің көрнекі қайраткері А.В.Луначарский қазіргі педагогтың жеке басына қойылатын жоғарғы талапқа ерекше көңіл бөле отырып осы талаптарды жүзеге асыруда мұғалімнің өзін-өзі тәрбиелеу рөлін атап көрсетеді: «Біз үшін педагогтардың мемлекетіміздегі нағыз бесаспап және нағыз тамаша адам болғаны өте қажет, өйткені ол жас өркендей гүл жарып, шешек атып келе жатқан кішкентай адамдарға шаттық өмір сыйлай білуі тиіс. Педагогтың мәртебелі ісінің өзі, міне, осында жәнеде ешқандай мамандық адамдарға мұндай талап қоя алмайды. Педагог өзіндегі амамгершілік мұратты жүзеге асыруы тиіс». 

Өзіндегі ең озық адамгершілік қасиетті дамыта білу – мұғалімнің кәсіптік даярлығының іргетасы. Күнделікті кәсіптік қызметінің барысында осы іргетаста мұғалімнің педагогикалық техникасы, оның оқыту және тәрбиелеу жұмыстарындағы іскерлігі мен дағдысы жетіледі, ажарлана түседі.

Адамның күш-жігерінің мүмкіндігі ұшан-теңіз екендігі соншалық, тіпті орташа оқитын, жай ғана қабілеті бар студенттің өзі, жеке басын және кәсіптік-педагогикалық қызметтегі талантын жан-жақты өрістете алады. Көрнекті педагог А.С.Макаренко өз шеберлігін жетілдірудегі тәжірибесіне сүйене отырып, былай деп жазған: «Менің педагогикалық талантым болған емес жәнеде педагогикаға ешбір әуестенбей-ақ кездейсоқ келдім... Бірақ мен үйрендім. Мен өз ісімнің шебері болуға тырыстым. Ал әркім-ақ өз ісінің шебері бола алады, ол үшін оған көмектесу керек, ол өзі де жұмыс істеуге ынталы болуы тиіс». Көрнекті педагог бұл сөзінде өзін тым сыпайы етіп көрсеткен болар. Бірақ бір нәрсе айқын: педагогикалық қабілеттілікті қалыптастыруға болады. 

Мұны есте сақтаудың маңызды болатын себебі сол, кейбіреулерде фаталистік көзқарас өріс алған: мектепті орташа бітіргендер, педагогикалық жоғарғы оқу орнына түскенде де шамалы студент болады. Келешегі алдында тұрған жастарға мұндай тұжырымның айтылуы, әрине, орынсыз. Негізінде олардың талантының ашылуына – институт ұжымының жұмысы да, жастардың өзін-өзі тәрбиелеуге күш салуы  да ықпал ететіні сөзсіз. Мұндайда Альберт Эйнштейннің жас кезін қалай еске түсірмессің, кезінде ол да орташалар, тіпті үлгермеушілер қатарында болған. Көрнекті ғалым Исаак Ньютон мектепте оқып жүргенде физикадан үлгере алмаған, ал әйгілі жаратылыс зерттеушілер Джеймс Уатт пен Гельмгольцті бала кезінде тіпті ақыл-ойы кем демек те болған. Чарльз Дарвинді әкесі дарынсыз деп есептеген. Гоголь бала кезінде шығарманы орташа ғана жазған. Біздің көрнекті жазушымыз Гончаров өзінің шығармашылық жетістігін қырық жасында танытты. Мұндай мысалдарды көптеп келтіруге болады. 

Мәселе басқада: адамның қабілеттілігі жас кезінде де, едәуір ересек кезінде де қалыптасуы және көрінуі мүмкін. Сондықтан да « қабілетсіз адам» деп күні бұрын топшылауға да, өз қабілетіңе шек қоюға да асықпаған жөн. 

Ұстаздық қызметте мұғалім өз мінезін, өз еркін, өз эмоциясын меңгере, ұстай білуінің айрықша маңызы бар. 

Адамның жауапты міндеттерді шешуге, белгіленген жоспарды орындауға, күнделікті өмірін қызғылықты, әрі тартымды өткізуге, мақсатқа жету жолындағы қиыншылықты жеңуге тырысуы оның өмірін бай, әрі  мазмұнды ете түседі, еркін шынықтырады. Ең алдымен өзін-өзі тәрбиелеу өз еркін меңгере білуде нақты нақты нәтижеге жетуге бағытталуы: өзін ұстай білуі, жақсы көңіл-күйде бола білуі, өзіне-өзі бұйрық беруді және өзін-өзі иландыруды пайдалануы, дербес күн тәртібін, режимін т.б орындауы тиіс. 

Дегенмен жас ұлғайған сайын адам өмірінде өзіне тән арман, өзі туралы түсінігі қалыптасады. Мұндай арман адамға жағымды бола тұрса да оған біршама сақ қараған жөн. Өйткені өзі туралы түсінігі тартымды жақын, өзіне маңызды бола тұрса да, кейбір адам өзінің сүйікті бейнесіне еріксіз және ойланбастан еліктеуі, өз кемшілігіне сын тұрғысынан қарамауы салдарынан, оның ой-өрісінің дамуы тежелуі мүмкін. Ол өзінің бұл қатесін білуі, алайда оны елемеуі де мүмкін. Осыған орай А.С.Макаренко әрбір адам өзін-өзі қошеметтейді деген ой білдіреді. Бұған қосып айтарымыз: егер оларға шыдамдылық көрсетсең, тіпті өз кінасын қошеметтеп, өзінің жеке басына шаң жуытпайды. Сондықтан мұғалім өзін мыңдаған сәби көздері бақылайтынын есте сақтауы тиіс. Кейбір балалар педагогтың кемшілігіне еліктеуі, ал басқа бір ортада оның беделі күрт түсуі мүмкін. 

Әрине, егер өзіне деген осы бейне жақсы қалыптасса, оның өз адамның дұрыс өмір сүруіне, өзінің ұнамды ерекшеліктерін қалыптастыруына жәрдемдеседі. Сонымен қоса, егер адам өзінің даму преспективасын көре білсе, онда оның «Сүйікті бейнесі» жеткен жетістігіне тұсау болмайды, қайта өзін-өзі тәрбиелеуде жаңа маңызды міндеттер қояды. 

Жеке қасиеттерін дамыту мақсатымен қоса, практикалық қызметте нақты нәтижеге жетуді жоспарлаудың да маңызы зор. Ерікті дамыту кәсіптік мұғалімдік қызметте табысқа жетуге, адамдармен қарым-қатынасқа, өз бетімен білім алуға, шет тілін үйренуге бағытталуы мүмкін. 

Тіпті адамның ақыл-ой құдіретінің жемісі деп саналатын ғылыми жаңалықтардың өзі де көбінесе адам еркінің нәтижесі. К.Маркстің «Ғылымда даңғыл жол жоқ, оның бұралаң жолдарынан қажымай, талмай өткенде ғана, оның ұшар басына жетесің»,- дегенін еске түсірелікші. 

Адам – ойының бар ынта-ықыласымен жұмыс істеуінің, кәсіптік қызметінің процесін тиімді ұйымдастыруының өзін-өзі ақыл-ойын тәрбиелеудің маңызды жолы. 

Адам өзінің шығармашылық мүмкіндігі мен танымдық мүддесін ұлғайтудың жолы – өз білімін көтеру. Өз бетімен білім алу, алдыңа қойған міндетіңе, жоспарыңа және интеллектуалдық дамуыңа қарай түрліше болуы мүмкін. Бір адамдар барлығында көбірек білгісі келеді, олар барлық білім, өнер саласын  құныға оқиды. Ал, кейбіреулер білімнің жеке бір саласына айрықша ден қойып, сол салада ғана білімін толықтырады да, басқасына көңіл бөлмейді. Мұның барлығы да шектен шығып кету. Жеке адамның жан-жақты даму тұрғысынан қарастырғанда, ең қолайлысы – әр түрлі білім саласынан хабардар бола отырып, белгілі бір саланы және соған байланысты терең оқып-үйрену. 

Өз бетімен білім алудың мәнін дұрыс түсінуде, білімді жетілдіру  жұмыстарының жүйелі жолдарына арналған программа белгілеу көп жәрдемдеседі. Өз бетімен білім алу программасы, бір жағынан, адамның жалпы ой-өрісін кеңейтуі, екінші жағынан - өзінің мамандығынан, өзін қызықтыратын ғылым, әдебиет немесе өнер саласынан білімін ұдайы теңестіріп отыруы тиіс. Мұндай программаның дұрыстығы, нақтылығы өз бетімен істелінетін жұмыстың реттілігіне, ұнамдылығына байланысты. 

Мұғалім - педагог кәсібі-қазіргі замандағы ең белгілі кәсіп. Өмір сүруге, еңбек етуге,  жаңа ұрпақты даярлау мақсатында, бір ұрпақтан  екінші ұрпаққа  қоғамдық  тәжірибені  беру қажеттігі оқу мен  тәрбие ісін өрбітуге әкелді.

5.4 Мұғалімдердің біліктілігін арттыру және оларды аттесттаттау 
Мектептегі әдістемелік жұмыс – педагогикалық мәдениетті көтерудің шарты. 

Мұғалімнің кәсіптік даярлығы оның педагогикалық жоғары оқу орнын бітіруімен аяқталмайды, ол мұғалімнің кәсіптік қызметінің бүкіл кезеңін қамтиды. Сонымен бірге, мұғалімнің кәсіптік білімін үздіксіз көтеріп отыруы, оның шығармашылық қабілетін дамытуды және дербес педагогикалық тәжірибесін үнемі дамытудың шарты болып табылады. Егер мұғалім қоғамдық ортада белсенді позиция ұстанып, оның дербес тәжірибесі әлеуметтік және педагогикалық тәжірибемен кірігіп, педагогикалық ұжымның қолдануға ие болып, кәсіптік шығармашылық ізденісі көтермеленіп отырса, мұғалімнің кәсіптік шеберлігі мен педагогикалық мәдениетінің артуы барынша жемісті болады. 

Мұғалімнің біліктілігін жетілдіру жоспарына сәйкес олар бес жылда бір рет мұғалімдер біліктілігін көтеру институттарында немесе педагогикалық жоғары оқу орындарының арнаулы факультеттерінде арнайы дайындықтан өтуі тиіс. Біліктілік көтеру немесе педагогикалық жоғары оқу орындары базасында мұғалімдердің алған арнайы білімдерді практикалық тұрғыдан қорытындылап, мектепте сыннан өткізуді қажет ететіндігі аңғарылады. Бұндай жағдайда мектепте арнайы ұйымдастырылған әдістемелік жұмыстардың жүйесі мұғалім үшін баға жетпес көмек бола алады.

Әдістемелік жұмыстар дербес және жеке ерекшеліктер ескерілген жағдайда мұғалімдердің ғылыми-әдістемелік дайындығын жетілдіруге деген сұранысына жауап бере алады. Ал, әдістемелік жұмысты жеке ерекшеліктерді ескеріп жүргізу, бірқатар субъективті, объективті алғы шарттарға байланысты. Ең бастысы мұғалімнің ғылыми-әдістемелік дайындығын жетілдірудегі өмірлік және кәсіптік бағдары, кәсіптік деңгейі мен тәжірибесі ескерілуі тиіс. Мектептің әдістемелік қызметінің озық тәжірибелері мен дәстүрлерін сақтау және дамытудың да маңызы зор. Осы жұмыстардың бәрі де мектеп директорының оқу-тәрбие ісі бойынша орынбасарының құзырында болады.

Мектептегі әдістемелік жұмысты басқару оның міндеттері, мазмұны мен ұйымдық негіздің директоры, оның орынбасары ғана емес, мұғалімдер де анық та нақты ұғына алғанда барынша тиімді болады. Ал, мектептегі әдістемелік жұмыстардың жалпы міндеттерін былайша тұжырымдауға болады: мектептік педагогикалық ұжымның педагогикалық тәжірибесін жүйелі түрде зерттеу, жинақтау және тарату, педагогика ғылымының жетістіктерін жұмысқа қолдану қызметінде инновациялық бағыттылықты қалыптастыру; мұғалімдердің теориялық (пәндік) және психологиялық-педагогикалық дайындық деңгейін көтеру; жаңа оқу бағдарламаларын, жоспарларын, мемлекеттік білім стандарттарын оқып-үйренуді ұйымдастыру; оқыту мен тәрбиелеудің жаңа технологиясы, түрлері мен әдістерін байыту; жаңа нормативтік құжаттар, нұсқау-әдістемелік материалдармен танысуды ұйымдастыру; ғылыми-әдістемелік көмекті дербес және жеке ерекшеліктерді ескеріп ұйымдастыру – жас мұғалімдерге, пән мұғалімдеріне, сынып жетекшілері мен тәрбиешілерге; педагогикалық жұмыста белгілі бір қиындыққа кезіккен мұғалімдерге; педагогикалық білімі жоқ мұғалімдерге және т.б.; мұғалімдердің өздігінен педагогикалық білім көтеруіне кеңес беру; жалпы кәсіптік-педагогикалық мәдениет деңгейін көтеру.

Мұғалімнің әдістемелік жұмыстарының мазмұнын кәсіптік-педагогикалық мәдениетінің құрамды бөліктерін ескере отырып айқындаған дұрыс деп білеміз. Олар – мұғалімнің жалпы мәдени дайындығы; әдістемелік, тәрбиешілік, зерттеушілік, кәсіптік-адамгершілік, басқара білу мәдениеті. Әдістемелік жұмыстың мазмұны кәсіптік-педагогикалық мәдениеттің әрбір бағыты бойынша нақтыланып, бірнеше ұзақ мерзімдік зерттеудің нысанына айналуы мүмкін.

Мұғалімнің әдістемелік, инновациялық жұмысқа қатысуы соңғы нәтижеде оның жеке педагогикалық жүйесінің, дербес педагогикалық жұмыс стилінің қалыптасуына ұласады.

Әдістемелік жұмысты ұйымдастыру мектептің типі, оның орналас қан жері және т.б. жағдайларға байланысты түбірінен ерекшеленуі мүмкін. Бұндай жағдайда 50-ден 100-ге дейін оқушысы, 10-12 мұғалімі бар шағын комплектілі орта мектептерде едәуір қиындық кездеседі. Ауыл мектептерінің тәжірибесі осындай бірнеше мектепті ірі ауыл мектебінің базасында құрылған әдістемелік бірлестікке топтастырудың тиімділігін көрсетіп отыр.

Мектептегі әдістемелік жұмыстарды ұйымдастырудың негізгі түрлері.

Мектептегі әдістемелік жұмыстарды ұйымдастырудың түрлері өзгермелі болып келеді. Олар мынадай негізгі факторларға байланысты өзгеріп, жаңарып отырады.

Мұғалімдердің педагогикалық мәдениетінің деңгейі, олардың жеке кәсіптік өлшемдері болжамдау процесінде анықталған әдістемелік сауаттылығы.

Мұғалім әдістемелік жұмыстың қандай түрін  таңдаса да соңғы нәтижеде оның тиімділігі мұғалімнің өз бетінше өз білімін көтеруге байланысты болмақ. Сондықтан да, үздіксіз білім беру процесін жоғары оқу орны – мұғалімнің білімін жетілдіру институты – семинар, курс, практикум және т.б. оқу түрлерімен шектеуге болмайды, оған осы оқу түрлерінің арасындағы тынымсыз ой еңбегін де жеткізу керек. Ересек адамның өз білімін көтеруі барынша даралығымен ерекшелінеді, содан да мұғалімнің өз білімін көтеру жұмысына тәжірибелі әріптесі, беделді мектеп басшысы тарапынан тиянақты көмек қажет.

Мұғалімнің өзінің педагогикалық білімін көтеру оның өз бетінше педагогикалық құндылықтар, технология, шығармашылық тәжірибелерді игеруі қарастырылады. Оның мазмұны психологиялық-педагогикалық және арнайы білімдердің, педагогикалық жұмысты ғылыми ұйымдастырудың негіздерін, жалпы педагогикалық мәдениетті қамтиды.

Мұғалімге өз білімін көтеру жұмыстарын ұйымдастыруға көмек көрсетілгенде ғана оның кәсіптік қызметіндегі қажеттілігі, жеке қызығушылығы ескерілуі тиіс. Мектепте арнайы ұйымдастырылған әдістемелік жұмыс мұғалімдердің жеке қажеттілігін ескеріп жоспарластырылғанда мұғалім ұжымдық оқу түріне тартыла отырып, өзін қызықтырған сұрақтарға жауап таба алады.

Мектеп директоры және оқу ісінің меңгерушісі әдістемелік жұмысты ұйымдастырғанда өз мектебі педагогтарының алдындағы қиындықтарға баса көңіл бөледі. Әркімге қатысты мәселелерді бірлесе талқылау мұғалімнің білімін көтеру әрекетіне ықпал жасайды.

Сондықтан да директордың, оқу ісінің меңгерушісінің өз білімін көт еруді ынталандыруы және оған басшылық жасауы негізінен жанама сипат алады. Өздігінен білім көтеру ауқымды мәселелерді қамтиды. Әйтсе де педагогикалық өз білімін көтеру мұғалімнің педагогикалық оқу орнында оқымаған, бірақ қазіргі уақытта мектеп үшін өзекті мәселелерге бағытталуы тиіс. Осындай мәселелердің қатарында педагогикалық қатынас, оқуды дербестендіру және жіктеу, дамыта оқыту, лицей, гимназия, колледж сияқты жаңа типті оқу орнында оқыту ерекшеліктерін атауға болады. Мәселелер топтамасының арасында оқушылардың ғылыми көзқарасын, оның рухани мәдениетін, азаматтық тәрбиесін қалыптастыруды атауға болады.

Әрбір мұғалімнің өздігінен білімін көтеруі ой еңбегінің техникасын білу, ақыл-ой әркетінің дербес ерекшеліктерін ескеру негізінде құрылады. Мұғалімнің өздігінен білімін көтеруі оның бос уақытын дұрыс ұйымдастыру, дербес жұмыс жоспар түзіп, оны іске асыра алуына тікелей байланысты.

Мектептің педагог қызметкерлерін аттестациялау бұрынғы Кеңес Одағында 1972 жылы енгізілді. Алғашқы аттестациядан кейінгі кезеңде аттестациялау туралы құжаттар білім беру жүйесіндегі өзгерістерге сай бірнеше рет өзгертіліп толықтырылды.

Аттестацияның негізгі мақсаты педагог қызметкерлердің кәсіптік біліктілігін көтеру, шығармашылық белсенділігін дамыту, әлеуметтік қорғауды қамтамасыз ету. Ынталандырудың негізгі құралы ретінде мұғалім еңбегіне ақы төлеуді жіктеу болмақ. Ал, аттестация өткізудің негізгі принциптері еріктілік, алқалық оның объективті, әділ өтуін қамтамасыз етеді. Бұл принциптер аттестациялық комиссия жасақтауда қатаң сақталады.

Қазіргі ереже бойынша үш түрлі комиссия құрылады. Бас аттестациялық комиссия республикалық, облыстық деңгейде, ал аудандық, қалалық комиссия тиісті білім мекемелерінің деңгейінде құрылады. Ал, білім беру мекемесінің аттестациялық комиссиясын құру педагогикалық кеңестің құзырында болады.

Әр комиссия өз құзырлығына сәйкес мәселелерді қарастырады. Ал, аттестациялау комиссиясының негізгі шешімі – біліктілік санат беру. Қазір үш біліктілік санат берілген, жоғарғы санатты республикалық, облыстық, бірінші санатты аудандық, қалалық, екінші санатты – мектеп аттестациялау комиссиясы береді.

Мұғалімнің немесе мектеп басшысының қызметі екі кешенді көрсеткіштермен бағаланады. Біріншісі – қызмет қорытындысын жинақтау, екіншісі – практикалық қызметті эксперттік бағалау. Бірінші көрсеткіш бойынша мұғалім шығармашылық есеп, ғылыми-әдістемелік немесе – тәжірибелік-эксперименттік жұмыстарды ұсына алады. Екінші көрсеткіш бойынша ол бірнеше нұсқада психолог-педагогикалық сараптаудан өтуі тиіс. Кейбір мектептерде, аудандық, облыстық технология, тестілеу, эксперттік бағалау тәсілдері қолданылады. Дегенмен, педагогикалық қызметті болжамдау және жинақтауды аттестациялау комиссия нақтылап, түзету енгізіп отырады.

Мұғалімдерді аттестациялау педагогтың біліктілік санат сұраған арызы арқылы бес жылда бір рет өткізіледі. Кейде аттестация мұғалімнің педагогикалық біліктілігін айқындау үшін педагогикалық кеңестің шешімімен, басқару әкімшілігінің бастамасымен де жүргізілуі мүмкін.

Шағын комплектілі мектептерде аттестация өткізуді ұйымдастырудың өзіндік ерекшеліктері бар. Ондай мектеп мұғалімнің аттестациялауды аудандық білімінің немесе ірі мектеп базасында құрылған комиссия атқарады.

Тәжірибесі көрсетіп отырғандай аттестациялаудың табысты болуы оны ұйымдастыруға, қорғау мен бағалаудың дұрыс жолға қойылуына, ұжымда  іскер тілеулестік көңіл-күйдің қалыптасуына тәуелді. Жалпы  айтқанда, мұғалімдерді аттестациялау мектептің ғылыми-әдістемелік жұмыстарының  стратегиясы мен тактикасын анықтаудың негізі болып табылады.

5.5 Маркетинг мәселелері, түрлері мен салалары.
Нарық қатынастары шығармашылық қарым-қатынаста жүріп жатқан субъектілерінен экономикалық үрдістерді игеруді, ол үшін оларды терең және жан-жақты талдауды талап етеді. Осы талдау негізінде бар ресурстарды тиімді пайдаланып, тұтынушылардың қажеттерін сапалы және жоғары деңгейде, неғұрлым толық қанағаттандыруды белгілейді. Нарықта қалыптасқан қатаң бәсекелестік күресті жеңіп шығу үшін бұл аса қажетті іс.

«Маркетинг» деген термин АҚШ экономикалық әдебиеттерінде ХІХ-ХХ ғасырдан бастап қолдана бастады. Маркетинг тұжырымдамасының негізгі мәні тұтынушылардың мұқтаждарын қанағаттандырумен тығыз байланысты. Бұл тұжырымдаманың өмірге келу себебі де тауарлардың молынан өндірілуінен, оларды сатып алушыға өткізу ісінің қиыншылықтарға кездесіп, күрделене сатып алушыға өткізу ісінің қиыншылықтарға кездесіп, күрделене түсуінде. Сондықтан да ХХ ғасырдың басында маркетингті өтім әдісі ретінде қолданып, маркетинг жөнінде коммерциялық түсінік орын алды. Яғни, өндіруші демек сатушы сатып алуға жеткілікті шамасы бар сатып алушыны тауып, өнімін шығаруы тиіс еді. Яғни, маркетинг теориясын басқару жүйесінде қолданып, оның басты принциптеріне сәйкес тек сенімді түрде сатылатын өнімді өндіру және фирма осыған сай ұйымдастырылуы тиіс еді.

Сондықтан да, маркетингтің мәні оның алдына қойылған атқаратын қызметтерімен белгіленеді деске те болады. Біздің дәуірімізде маркетинг мәні жетіліп, өзгерді. Оның мәнінің өзгерісі өнімді шығару және өнімді өткізу шарттары өзгерісімен байланысты. Қазіргі кезде маркетинг әрекетінің мәні сайып келгенде жоғары пайда алу үшін рыноктың, демек тұтынушылардың нақты қажеттерін зерттеу, соның негізінде фирманың барлық қызметін (тауарды өндіру, өңдеу, өткізу, жылжыту) ұйымдастыру жүйесі болып табылады.

«Маркетинг» термині ағышылнша «market» сөзінен шыққан және дәлме-дәл мағынасы рынокпен байланысты кәсіпкерлік әрекетті білдіреді. Алайда, ұғымның мәні одан да кең, ауқымды. Сондықтан мұның көптеген (2 мыңнан астам) анықтамалары бар. Келесі кезекте маркетингтің бірнеше аспектілерін қарастырайық.

Маркетинг – экономикалық үрдіс.

Маркетинг дегеніміз тұтынушыға қарай жылжытуға бағытталған тауарды кім шығарғанын (өндіруші), кімге арналғанын (тұтынушы), белгілерге және осыған байланысты көптеген басқа қазметтерді атқаруға бағытталған іс-әрекет деп айтуға болады.

Маркетинг эконмикалық үрдіс ретінде өндіруші мен тұтынушы арасындағы күрделі, көпжақты байланысты қамтамасыз етеді, олар жасайтын айырбасты белгілі нәтижелікке бағыттауы тиіс. Осы аспектіде маркетинг рыноктық қатынастардағы жүріп жатқан әлеуетті қатысушылардың арасында тек тауарлық қана емес, сонымен қатар, ақпараттық айырбасты жүргізуші, оны реттеуші құрал болып табылады. Бұл аса күрделі, қоғамда зор маңызды орын алатын іс. Өндірушілердің өзі тек ұсынушы және сатушы ғана емес. Сонымен қатар, ол тұтынушы, сатып алушы ретінде де тыныс-тіршілік жасайды.

Маркетинг шаруашылық қызметі ретінде.

Капиталдың жеке формалары және оны көптеген қолдану сатыларының ішіндегі ең маңыздысы өндірістің өзі даму стратегиялық мақсатына жету жолында бірсыпыра қызмет атқарады. Олардың ішінде ең негізгілерін айтсақ, өндірісті бастауға фирманың дайындығын, өнімнің шығарылуын, қаржы-экономикалық жағдайының қамтамасыз етілуін тек маркетинг арқылы ойдағыдай шешуге болады. Ең алғашында маркетинг шаруашылық қызметінің көп тармағының бірі және теңдестік қызметі ретінде, ал соңында интегралданған, жиынтық шаруашылық қызметі ретінде қарастырылды.

Маркетинг түрлері және салалары.

Маркетингтің нақты жүзеге асқан деңгейі мен күрделілігі кәсіпорынның сипатына, оның рынокқа ұсынған тауарына, рынок жағдайына байланысты. Маркетинг жай, тіпті қарапайым немесе өте күрделі болуы мүмкін. Неғұрлым фирманың жұмысы күрделі болса, соғұрлым ондағы маркетинг те құрамды болып келеді. Маркетингтің көптүрлілігі тұтынушылардың сұранысына байланысты.

	Ремаркетинг: сұраныс төмендеген жағдайда қолданылатын маркетинг
	Төмендегідей сұраныс
	Жаңа нысаналы рынокты табу, оған сәйкес тауардың қасиеттерін өзгерту, коммуникацияны тиімді жүргізу

	Синхромаркетинг: сұраныс өндіріс күшінен біршама асатын болса немесе бұл тауардың өндіріс көлемі рынок қажетінен көп болса  қолданатын маркетинг
	Тұрақсыз сұраныс
	Сұранысты уақыт мерзімі бойынша реттеу, икемді баға қолдану

	1
	2
	3

	Демаркетинг: қанағаттандыра алмайтын сұранысты төмендетуге бағытталған маркетинг
	Артық сұраныс
	Бағаны көтеру, өтімді ынталандыру шаралары мен сервисті азайту, сұраныс көлемін төмендету

	Қарсы әрекет жасайтын маркетинг: тұтынушының және қоғамның жағдайын жақсарту мақсатымен зиянды тауарларға қарсы қолданатын маркетинг
	Иррационалды сұраныс (өлшемге келмейтін сұраныс)
	Бағаны кенет көтеру, тауардың қол жетерлігіне шек қою, тауардың денсаулыққа зияндығы туралы тұтынушыға ақпарат тарату

	Ынталандырушы маркетинг: ынталы әдістер табу жолында әрекет жасайтын маркетинг
	Сұраныс жоқ
	Бағаны төмендету, жарнаманы күшейту, тауардың ұтымды жақтарын көрсету, өтімді ынталандыру шараларын қолдану

	Демеуші маркетинг: сұранысты бір деңгейде сақтауға арналған маркетинг
	Сұарынс толық қанағаттанған
	Тауардың сапасына және қызмет көрсету қасиеттеріне көбірек назар аудару


Маркетингті нақтылы жүзеге асыру ісі, яғни ол істің маңыздылығы мен бағыты кәсіпорынның сапалық байланысты болады. Осыған орай, неше түрлі маркетинг салаларын айыруға болады.

Өнеркәсіптік маркетингі дегеніміз өндіріс процесінде тұтынылатын тауарлармен, қызметтермен, оларды тұтынатын және сауда-саттықпен айналысатын фирмалармен шұғылданады.

Қызмет маркетингі дегеніміз – өнім ретінде қызметтермен шұғылданатын марткеинг түрі. Қызмет марткетингтің нәтижесінде фирмалар маңызды маркетинг мәселелерін шешеді: бәсекелестердің көрсететін қызметтерімен салыстырғанда айырмашылығы мен артықшылығы болатын қызметтерді тауып ұсынады.

Халықаралық маркетинг – кәсіпорындардың сыртқы экономикалық әрекеттерінде қолданылатын маркетинг түрі.

Банк маркетингі дегеніміз жалпы капитал рыногында және оның жеке салаларында, айталық банк саласында, несие саласында, құнды қағаздар рыногында болып жатқан үрдістерді зерттеуді және есепке алдуы болжайтын банкті басқару жүйесін сипаттайды.

Бейкоммерциялық маркетингті институционалды маркетингі деп атайды. Оны ұйым және жеке тұлғалар өздерінің идеяларын тарату үшін қолданады.

Бала бақша


4-6 жас





Бастауыш мектеп 


6-12 жас, 1-6 сыныптар





Төменгі сынып 13-15 жас, 7-9 сыныптар





Жоғарғы орта мектеп 


16-18 жас,  10-12  сыныптар





Тестілеу жүйесі





Орта кәсіби білім беру





Жоғарғы оқу орындары





4 жылдық білім алу колледждерге бакалавр дәрежесі





Университеттер:


Бакалавр – 4 жыл,


магистратура - + 2жыл


Докторантура -+ 3 жыл





Колледждер:


Техникалық және жергілікті 2 жылдық оқыту





Ізгілендіру





Проблемалық





Оқыту ұстанымдары





Ғылымилығы





Бір ізділігі және жүйелілігі





Теория мен практиканың байланысы





Саналылық және белсенділік





Интеграциялық





Ынталандыру





Студенттер білімінің беріктігі





Көрнекілік





Түсініктілік








PAGE  
28

